
www.cocukaile.net adlı internet səhifəsində baş ladığımız 
“Ailə məktəbi” dərslərinə qatılan və burada iştirakçı 

olan bütün uşaq və ailə oxucularına təşəkkür edirəm; 
bu kitabı oxumağın, öyrənməyin yaşının gec olmadığına 

inanan bütün oxucularıma həsr edirəm. 

net səhifəsində evliliklə bağlı yazılar yazır.

Giriş

Ailə həyatı ilə bağlı seminarlar keçirmək artıq günü-
müzdə ən böyük tələbatlardan birinə çevrilib. Bu 

günə kimi ailə həyatı ilə bağlı keçirdiyim seminarlardan çox 
gözəl nəticələr aldım. Və belə bir nəticəyə gəldim ki, ailələrdə 
yaşanan problemlərin çoxu pis niyyətə görə deyil, insanların 
bir-birini doğru başa düşməməsi, bir-birlərinə qarşı necə dav-
ranmağı anlamamasından qaynaqlanır. Ancaq doğru davranı-
şı öyrənəndə ailə həyatında böyük irəliləyişlər baş verir. Hətta 
bir tərəfin belə öz davranışlarını dəyişdirməsi ailə həyatında 
bir çox müsbət yeniliklərə səbəb olur. Bu seminarlardan sonra 
iştirakçılar “Həyatımız dəyişdi, ailə həyatımız müsbət yöndə 
dəyişdi...” deyərək öz sevinclərini bildirirdilər. 

Müasir dünya özü ilə bərabər gətirdiyi yeniliklərlə ailə hə-
yatına ciddi zərbələr vurur. Müasirləşdikcə xoşbəxtliyimizi itiri-
rik. İstehlak aludəçiliyi bizi də məhv edir. Artıq sevgi də pulla 
satılır. Kinolar, filmlər, kitablar bizim beynimizdə “ideal həyat 
yoldaşı” düşüncəsini formalaşdırır. Ancaq onlar “ideal ailə hə-
yatı” düşüncəsini formalaşdırmır. Bunlar insanlara öz üzərinə 
deyil, qarşı tərəfə vəzifələr yükləməyi “Xəyalımdakı həyat yol-
daşını tapsam, o məni xoşbəxt edəcək...” düşüncəsini aşılayır. 

Hər kəs ideal həyat yoldaşı axtarır. Bu həyat yoldaşını 
tapa bilməyənlər ailə həyatı qurmur, tapdığını zənn edənlər 
isə çox vaxt məyus olurlar. Bəzən isə insanlar öz xoşbəxtliyini 
yoldaşlarında tapmayanda onlardan ayrılmaq qərarına gəlir və 
yeni ümidlə öz xəyallarındakı insanı axtarmağa başlayır. An-
caq bəzən bu da bir nəticə vermir. Halbuki əgər həyat yoldaş-
ları boş xülyalardan əl çəkərək, problemlərdən qaçmaq əvə-
zinə, onları həll etməyə çalışsalar, doğru addımlar atsalar, o 

zaman bir çoxları öz ailə həyatlarını nəinki düzəldib sahmana 
salacaq, həmçinin, xoşbəxt həyat yoldaşına da çevriləcəklər.

Qrup halında həyata keçirdiyim ailə məktəbi ilə bağlı se-
minarlarımı www.cocukaile.net internet səhifəsindən həyata 
keçirtmək qərarına gəldim. Seminarlara maraq günü-gündən 
artır, minlərlə iştirakçı ilə bərabər bizim əhatə dairəmiz daha 
da genişlənir. Saytda yerləşdirilən seminarları yenidən təşkil 
edərək və yeni seminarlarla zənginləşdirərək bu kitabı sizin 
üçün hazırladım. 

Bu seminarlar bu günə qədər bir çox ailənin xoşbəxtli-
yinə, səadətinə səbəb oldu. Ümidvaram ki, sizin də həyatınız-
da dincliyə, xoşbəxtliyə və sevgiyə səbəb olar.

Səma MARAŞLI



Kitabdan 
Faydalanmaq 

Üçün

BİRİNCİ DƏRS

Özünüzü Aldatmayın

Sevgili oxuyucu! Evlilik məktəbi dərslərini səmimiyyət-
lə ilk öncə özünüz oxuyun. “Bilmədiklərimi öyrənim, 

həyatımı rəngləndirim, ailə həyatında etdiyim səhvləri görüb 
düzəldim...” deyə qarşınıza məqsəd qoyun. Amma “Yoldaşı-
mın xətalarını deyim, səhvlərini düzəltsin...” deyə yanaşma-
yın. Subaylar isə “Gələcəkdə necə yaxşı həyat yoldaşı ola 
bilərəm?” deyə düşünərək kitabı vərəqləsinlər.

Hamımız insanıq, hamımızın səhvləri var. Səhvlər, səhv-
lər, səhvlər... Bunlar kimin səhvləridir? Əlbəttə, bizim deyil, 
hər zaman günahları boynuna yıxacağımız biri tapılar. Ah..! 
Bizim üçün ən çətin olan, öz səhvlərimizi görmək və bunu 
qəbul etməkdir. Halbuki, öz səhvlərimizi görmədən, onları 
aradan qaldırmağa çalışmadan xoşbəxt ola bilmərik. Özümü-
zü tanımasaq, ömrümüzü başqalarını ittiham edərək keçirərik. 
Problemlərimizi həll edə bilməsək, irəliləyə bilmərik. Hər za-
man irəliyə yox, arxaya doğru gedərik. 

Yunus Əmrənin dediyi kimi:

Elm elm bilməkdir,
Elm özünü bilməkdir.
Sən özünü bilməsən,
Bu necə öyrənməkdir. 

Ancaq insanın özünü dərk etməsi elə də asan deyil. Çünki 
biz çox zaman özümüzə qarşı mərhəmətliyik, çox şeyi özü-
müzə yaraşdırmırıq. Qüsurlarımızı görmək istəmirik, görsək 
də, buna bir bəhanə tapmaqda elə də çətinlik çəkmirik. 

Ailə həyatı ilə 
bağlı aparılan təd-
qi qatların birin-
də ailə həyatında 
xoş bəxt olmayan-

lardan səbəb soruşulduqda, onlar yoldaşlarının səhvlərini 
söyləmişdilər. Heç biri “Mən bu səhvi etdim, mənim səhvim 
bundaydı” deməyib. Ən böyük səhvimiz öz günahlarımızı 
görməyib günahı başqasında axtarmaq, yoldaşımızı istədiyi-
miz kimi dəyişdirməyə çalışmaqdır. Halbuki, başqasını dəyiş-
dirməyə heç kimin gücü çatmaz, özümüzün özümüzə belə hər 
deyəndə gücümüz çatmır. Əgər çox çalışsaq, yalnız özümüzü 
tanıyıb dəyişdirə bilərik. 

İnsanın öz səhvlərini görüb qəbul etməsi onun mənəvi 
irəliləyişində ən böyük addımdır. Xoşbəxt olmamağımızın sə-
bəbini başqalarında gördüyümüz zaman, onları ittiham etdi-
yimiz zaman onlara qalib gələ bilmədiyimizə görə daim əsəbi 
və gərgin oluruq. İndi özümüzə baxacağıq: “Mən nə dərəcədə 
yaxşı həyat yoldaşı ola bilmişəm? Bundan sonra yaxşı həyat 
yoldaşı olmaq üçün nə etməliyəm?” 

Səhvlərimizi görüb aradan qaldırmaq təkcə ailə həyatı-
mızda deyil, eyni zamanda mənəviyyatımızda da böyük irəlilə-
yişlərə səbəb olacaqdır. Təkəbbürlük etməyək, öz səhvlərimizi 
görək. 

Rəbbimizin ən sevmədiyi xüsusiyyət təkəbbürlülükdür. 
“Heç kim mənə heç nə deyə bilməz, heç kim məni tənqid edə 
bilməz, hərə öz işiylə məşğul olsun”, kimi fikirlərdən əl çəkək. 
Diqqət yetirin, əgər güzgülər olmasaydı, hər şeyi gördüyümüz 
öz gözümüzlə belə özümüzü görə bilməzdik. Səhvlərimizi də 
başqaları bizdən yaxşı görür. 

Rəbbimiz Qurani-Kərimdə bir-biri ilə yola gedə bilməyən 
həyat yoldaşları üçün kənardan vəkil təyin olunmasını buyur-
muşdur. Niyə? Çünki başqaları səhvlərimizi bizdən daha yax-
şı görürlər. Ailə problemlərinə hər zaman öz prizmamızdan 

Səhvlərimizi görüb aradan qaldırmaq 
təkcə ailə həyatımızda deyil, eyni 
zamanda mənəvi həyatımızda da 
böyük irəliləyişlərə səbəb olacaqdır.

yanaşırıq. Halbuki yoldaşımızın, qohumlarımızın fikirlərinə də 
dəyər verməliyik. 

Ailə həyatı suya bənzəyir. Oksigenlə hidrogen bir yerə 
gələndə su əmələ gəlir. Onlardan hər hansı birini çıxarıb ye-
rinə başqa nəsə qoysaq, su əmələ gəlməz. Ona görə də hər 
hansı tərəf dəyişsə, həyatımızda böyük dəyişikliklər baş verər. 
Bu kitabı oxuduğunuza görə dəyişilməli olan tərəf sizsiniz. 

Əgər yoldaşınızla bərabər oxuyursunuzsa, onda hər ikiniz 
cəhd etməlisiniz. Əvvəlcə öz səhvlərinizi görün. Səhvlərinizi 
görmək naminə bu üç addım xüsusilə qiymətlidir:

Birinci addım

Sakit bir otağa çəkilib əlinizə qələm götürün. Əvvəlcə 
yaxşı xüsusiyyətlərinizi, sonra mənfi cəhətlərinizi düşünərək 
bir-bir yazın. (Mənfi cəhətlərinizi yazarkən səmimi olun.)

İkinci addım

Yoldaşınızdan onu narahat edən xüsusiyyətlərinizi soru-
şub qeyd edin. Ondan səhvlərinizi sizə deməsini xahiş etdi-
yiniz zaman ona qarşı hər zamankından fərqli davranmayın. 
O zaman etdiyiniz hər hansı yaxşılığın tərsirində qalıb demək 
istədiyi xüsusiyyətləri deməyə də bilər. 

Bunları edərkən ən mühüm diqqət ediləsi məqam sua-
lı soruşmağımızın səbəbini açıqlamaqdır. Etmək istədiyiniz 
hərəkəti başqasına söyləyən zaman onların da prosesdə işti-
rakı sizin əzminizi daha da artıracaqdır.

Həm də yoldaşınıza onu narahat edən xüsusiyyətlərini-
zi niyə öyrənmək istədiyinizi açıqlamasanız, həqiqəti olduğu 
kimi öyrənə bilməyəcəksiniz. 

Bu sualları yaxın dostlarınıza, ailə üzvlərinizə də ünvanla-
yın. Onların sizdə gördükləri mənfi xüsusiyyətləri söyləmələrini 
xahiş edin. Yoldaşınızın və ailə üzvlərinizin sizdən çəkinmədən 
sizə mənfi xüsusiyyətlərinizi söyləmələri üçün onları səmimiy-

yətinizə inandırın. 
Əgər onlar mənfi 
xüsusiyyətlərinizi 
söylədikdən sonra 
aranızda münaqişə 
ç ıxmayacağ ına 
əmin olsalar, o za-
man hər şeyi söy-
ləyərlər. 

Xanımlardan xüsusilə xahiş edirəm ki, sizə mənfi cəhət-
ləriniz söylənərkən daha özünüzü müdafiə etməyin. Dərhal 
“Sən belə etməsəydin, mən də elə etməzdim, sən məni din-
ləmədiyinə görə gileylənirəm...” deməyin. Kişilər adətən nöq-
sanlarını dinlədikləri zaman özlərini müdafiə etmədiklərinə 
görə, bu xəbərdarlığı qadınlar üçün etdim.

Üçüncü addım

Daha sonra öz yazdıqlarınızla yoldaşınızın söylədiklərinə 
baxın, aralarında müqayisə aparın. Yoldaşınızın və ailənizin 
sizin haqqınızda söylədiyi hər şeyin doğru olduğunu düşünün. 
Söylədiklərinə baxıb özünüz üçün bəhanələr axtarmağa baş-
lamayın, özünüzü haqlı çıxartmaq üçün səbəblər axtarmayın, 
bu ən mühüm addımdır. 

Biz xanımlar kişilərə nisbətlə daha emosional olduğumu-
za görə ailədaxili problemləri həll etməyə daha çox çalışırıq. 
Seminarlara gedirik, ailə həyatı ilə bağlı kitablar alırıq, ancaq 
etdiklərimizdən elə də fayda görmürük, çünki öz davranışla-
rımızda sabitqədəm deyilik. Hər hansı yaxşı davranışımızdan 
sonra yoldaşımızdan qarşılıq görməyəndə dərhal bu əməlimiz-
dən əl çəkirik. 

Bizim ən böyük çatışmazlığımız səbrimizin olmamasıdır. 
Bütün problemlərin bir addımda həll olunmasını istəyirik, 
ancaq hər problem bir addımda həll olunmur. Ona görə də 
tələsməyin, addımlarınızı əminliklə atın. Kitabdakı tövsiyələri 

Bizim ən böyük çatışmazlığımız 
səbrimizin olmamasıdır. Bütün 
problemlərin bir addımda həll 
olunmasını istəyirik, ancaq hər 
problem bir addımda həll olunmur. 
Ona görə də tələsməyin, addımlarınızı 
əminliklə atın. 

yerinə yetirin. Heç bir məsləhəti etmək xətrinə etməyin, hər 
bir məsləhətə ciddi yanaşın, etdiklərinizdə davamlı, sabitqə-
dəm olun.

Xətalarınızı qeyd etdiyiniz dəftəri saxlayın və kitab bitdik-
dən sonra onu təkrar vərəqləyin. O zaman yeni fərqinə vardı-
ğınız səhvləri də qeyd edib, qarşılaşdırın. Fərqində olmadığınız 
yeni səhvlərinizi görün. Səhvlərinizi düzəltmək üçün hansı ad-
dımlar atdınız? Bu haqda düşünün. 

İKİNCİ DƏRS

Düşüncə və qəlbin təmizliyi

“Ey iman gətirənlər! Şübhəsiz ki, zövcələri-
nizdən və övladınızdan sizə düşmən olanlar 

vardır. Onlardan özünüzü gözləyin! Amma onları əfv 
etsəniz, təqsirlərindən keçsəniz və bağışlasanız (daha 
yaxşı olar). Çünki Allah bağışlayandır, rəhm edəndir!” 
(Təğabun surəsi 14-cü ayə)

 Rəbbimiz kitabında bağışlamaq haqqında belə buyur-
muşdur. Bu ayə haqqında düşünmək və nəticə çıxarmaq la-
zımdır. Evliliklə bağlı tövsiyələri oxuyarkən Rəbbimizin həyat 
yoldaşlarına “Əfv edin, bir-birinizin qüsurlarını bağışla-
yın”,- buyruğunu tutmağın əsl vaxtıdır. Əgər Rəbbimizin bizi 
bağışlamasını istəyiriksə, onda biz də bir-birimizin səhvlərini 
bağışlamalıyıq...

Evlilik dərslərindən faydalanmaq üçün düşüncə və qəlbin 
təmizliyi vacib şərtdir. Keçmişin incikliyi üzərinə yeni bina inşa 
etmək çətindir. 

Sevgili Peyğəmbərimiz, “Mömin kin saxlamaz”,- bu-
yurur. 

Həzrət Aişə bir gün Peyğəmbərimizdən ona dua öyrət-
məsini istəyir. Peyğəmbərimiz Həzrət Aişəyə, “Qəlbimdə 
kin saxlama!”- deyə dua etməsini buyurur. 

Dünyamız imtahan dünyasıdır. Bizim imtahanımız yazılı 
ya da test üsuluyla deyil, biz bir-birimizlə imtahan olunuruq. 

Ailə həyatında baş verən 
problemlərin bir çoxu keçmiş 
dəftərlərin bağlanmaması ucba-
tından baş verir. Davamlı olaraq 
“Yoldaşım mənə bunu etdi, qay-

nanam mənə bunu dedi” mübahisələri tükənmir. 

Kin sevginin ən böyük düşmənidir, kin olan yerdə sevgi 
yoxdur. Kin qəlbin çirkidir, onu mütləq təmizləmək lazımdır. 

Keçmiş problemlərimiz bu günümüzü, həm də gələcəyi-
mizi məhv edir. Halbuki Rəbbimiz “Bağışlayın...” buyurur. 

Keçmişdə yaşadığımız hadisələr yaşandı, bitdi. Keçmişdə 
alınması lazım olan dərslərimizi aldıq, artıq onları bir tərəfə 
qoymalıyıq. Kin tutmaq taleyə üsyandır. “Niyə bunları yaşa-
dım, niyə mənə bunları yaşatdı?” Taleyimizə yazılanları yaşa-
mışıq. Hadisələri bizə yaşadan insanlar yalnız onu bizə çatdı-
ran əllər idi.

Özgələrin bizə yaxşılıq və ya mənfi emosiyalar yaşatma-
sından asılı olaraq onlarla mübarizə aparırıq, halbuki, hər şe-
yin Rəbbimiz tərəfindən bizə yollandığını unuduruq. Doğru bir 
təvəkküllə alın yazımıza razı gəlmək xoşbəxtliyin formuludur. 

Peyğəmbərimiz “Alın yazısına inanan, kədərdən əmin 
olar”, - buyurur. Hər yaşadığımız hadisəyə görə məyus ol  ma-
ğımız bizim imanımızın zəifliyini göstərir. Ən başda da özüm...

Əlbəttə, nəyəsə görə əfsuslanacağıq. Əlbəttə, əgər yolda-
şınızla mübahisə etsəniz, o zaman ona görə məyus olarsınız, 
inciyərsiniz, ancaq bunu uzatmamaq,münaqişəni həll etmək 
lazımdır. 

Bizə qarşı kimsə yanlış davrandıqda, necə hərəkət etmə-
yimizin yolunu bizə Rəbbimiz bildirir:

“Yaxşılıqla pislik eyni ola bilməz! (Ey mömin kim-
sə!) Sən (pisliyi) yaxşılıqla dəf et! (Qəzəbə səbirlə, cəhalətə 
elmlə, xəsisliyə comərdliklə, cəzaya bağışlamaqla cavab ver!) 

Sevgili Peyğəmbərimiz 
“Mömin kin tutmaz” 
buyurur. 

Belə olduqda aranızda düşmənçilik olan şəxsi, sanki 
yaxın bir dost görərsən!” (Fussilət surəsi 34-cü ayə)

Bu ayədə böyük bir müjdə var: “Pislik gördüyünüz təqdir-
də ona yaxşılıqla cavab versəniz, qarşınızdakının düşmənliyini 
özünüzə qarşı sevgiyə dönüşdürərsiniz”,- deyə bizə sevginin 
yolunu göstərir.

“Yoldaşımla aramızda sevgi bitib, nə etməliyəm?” sualını 
verənlərə bu, əslində bir cavabdır. Rəbbimiz belə olan təqdir-
də “Pisliyi yaxşılıqla dəf etsən, aranızdakı düşmənçilik 
olan şəxsi yaxın bir dost görərsən!” deyə bizə vəd verir. 
Bu necə də gözəl bir vəddir...

Bunun rahat olmadığı da sonrakı ayədə ifadə edilir:

“Bu (xislət) yalnız (dünyada məşəqqətlərə) səbir edən-
lərə verilir və yalnız böyük qismət (savab, fəzilət) sahib-
lərinə əta olunur!” (Fussilət surəsi 35-ci ayə)

Rəbbimiz bunun üçün səbir etməyimizi buyurur. Əgər sə-
bir etməsək, yaxşılığın qarşılığını dərhal görmək istəsək, buna 
görə tələssək və ya yaxşılıq etdiyimiz zaman pislik görsək və 
bununla da yaxşılıq etməkdən əl çəksək, Rəbbimiz tərəfindən 
vəd edilən böyük savabdan məhrum olarıq.

Sonrakı ayədə bu mövzu ilə bağlı bir xəbərdarlıq var:

“Əgər sənə şeytandan (bu xislətə mane olan) bir vəs-
vəsə gəlsə (fəsad toxunsa), Allaha sığın. Şübhəsiz ki, Al-
lah (hər şeyi) eşidəndir, biləndir!” (Fussilət surəsi 36-cı ayə)

Şeytan, əlbəttə, yaxşılıq etmək istəyəni yolundan döndər-
məyə çalışır. Davamlı olaraq sənə: “Ona yaxşılıq etməyə dəy-
məz. O, sənə vaxtı ikən çox pislik etdi. Çox yaxşılıq edib, onu 
ərköyünləşdirmə, onsuz da o, yaxşılığı anlamır”,- deyəcəkdir.

Rəbbimiz isə buyurur: “Əgər sənə bir vəsvəsə gəlsə, 
Mənə sığın”. 

Şeytanın vəsvəsələrinə qulaq asıb, yaxşılıqdan vaz keçib 
doğru yoldan azmaq olmaz.

İndiyə kimi nə problem yaşamısınızsa, artıq yaşanıb bitib. 
Ona görə də təkrar həmin kədərli anları yaşamaq lazım deyil. 
Bütün bunların hamısını xatirənizdən silib təzə səhifə açın. 

1-Yoldaşınızı bağışlayın. Keçmişdə etdiyi böyük, kiçik nə 
səhvi varsa, bağışlayın... (Bunu qəlbinizdə edin. O sizdən ba-
ğışlanma diləmədən, “Mən səni bağışladım...” deyib “Günah 
səndə idi...” kimi səhv başa düşüləcək bir mesaj verməyin.

2- Öz etdiyiniz səhvə görə, yoldaşınızdan üzr istəyin, 
onun halallığını alın. 

Üzr istəyərkən diqqət ediləsi əsas məqam qarşınızdakını 
tənqid etmədən üzr istəməkdir. “Mən o səhvi etdim, amma 
sən belə davrandığın üçün etdim. Mən o sözləri dedim, amma 
səninkilər mənə pis davrandıqları üçün dedim...” kimi deyərək 
yoldaşınızı, onun ailəsini və yaxud mövcud vəziyyəti təqsirkar 
bilərək üzr istəmək, əslində yeni bir münaqişənin səbəbi ola-
caqdır. 

“Mən yanlış düşündüm, ona görə bu səhvi etdim, mən 
belə olacağını bilmirdim...” kimi cümlələr qurmaqla səhvi özü-
nüzə aid edin və heç kimi təqsirkar bilmədən üzr istəyin.

Siz üzr istədiniz deyə yoldaşınızdan da sizdən üzr diləmə-
sini gözləməyin. Siz sadəcə səmimiyyətlə üzr diləyin.

Qadın və kişilərin üzrxahlıq etmələri bir-birinə bənzəmir. 
Qadınlar daha emosional şəkildə üzrxahlıq edirlər. 

Kişilərsə çox vaxt üzrxahlıq etməkdə çətinlik çəkirlər. 
Çünki kişi psixologiyasında üzrxahlıq etmək zəiflik əlaməti 
kimi qəbul edilir. Ona görə də kişilər üzr istəməkdənsə, peş-
manlıqlarını sanki hərəkətlərlə ifadə edərlər. Kişilər üzrxahlıq 
etsələr belə, çox vaxt quru sözlərdən istifadə edir, adi bir söz 
söyləyirlər. Kişilərin belə danışığı qadınları çox zaman məm-
nun etmir. Qadınlar da kişilərdən onlarınkı kimi emosional 
cümlələr qurmasını istəyirlər, bunu görmədikdə isə məyus 
olurlar. 

Ona görə də qadınlar kişilə-
rin sözlə üzr istəmələrini, göz-
ləməsinlər. Qadınlar buna görə 
kişilərin hərəkətlərini oxumağı 
öyrənsinlər. Yəni kişilər məyus 
olduqları zaman müxtəlif fərqli davranışlar göstərir, daha öncə 
etmədiyi hərəkətləri edirlər. 

Yoldaşınızla aranızdakı problemləri həll etdikdən sonra 
ətrafınızdakı problemləri həll etməyə başlayın. Öz ailəniz, yol-
daşınızın ailəsi başda olmaqla, sizi incidən hər kəsi bağışlayın, 
bununla da rahatlayın. Bağışlamaq insanı artıq yüklərdən qur-
tarır. Sizi incidən insanlar əgər yaxınınızdadırsa onları ziyarət 
edin, uzaqdadırsa onlarla telefon əlaqəsi qurun. 

Çox zaman insanlara yoldaşının ailəsi ilə bağlı problemlə-
ri həll etmək, onları bağışlamaq çətin gəlir. Şeytan bu aspekt-
dən yaxalamasın, yoldaşınızın ailəsinə yaxşı davranın. 

Bağışlamaq keçmişimizi dəyişdirməsə də gələcəyimizi də-
yişdirər. 

Uzun müddət əsəbi olmaq, gərgin olmaq və insanlardan 
incimək, immuniteti zəiflədir və xərçəngə səbəb olur. 

Davamlı olaraq özümüzü və başqalarını tənqid etmək rev-
matizm xəstəliyini törədir; bağışlaya bilməmək isə xərçəngi.

Keçmişimizdən qurtulmalı, hər kəsi bağışlamalıyıq. 

Çox zaman özümüzü xəstələndirən özümüzük. Tədqiqat-
ların birində eyni xəstəliyə yaxalanan xəstələri alıb, iki fərq-
li qrupa bölürlər. Bir qrupda bağışlanmağın əhəmiyyətindən 
bəhs edilir. Digər qrupda isə bu tədris olunmur. Bağışlanma 
haqqında məlumatlanan qrupdakı xəstələr qısa zamanda sa-
ğalırlar. 

Bağışlamaqda çətinlik çəkirsinizsə, özünüzü buna alış-
dırmaq üçün məşq edin. 

Bağışlamaq keçmişimizi 
dəyişdirməsə də 
gələcəyimizi dəyişdirər.

Bağışlamaq tapşırığı

Səssiz bir otağa gedin. Sakit bir səslə 5-10 dəqiqə bu 
tapşırığı yerinə yetirin: Gözlərinizi yumun və sakit səslə 
bunu təkrarlayın. Boşluq olan yerdə bağışlamaq istədiyiniz 
insanın adını çəkin. 

“Bağışlamaq istədiyim şəxs...........dir və onu Allah riza-
sı üçün bağışlayıram”.

Bu ifadəni təkrarlayın. 

 



Evlənməmişdən 
Əvvəl

ÜÇÜNCÜ DƏRS

Subaylıq sultanlıqdırmı?

Sevgili peyğəmbərimiz Həzrət Muhamməd Mustafa 
(s.ə.s.), “Evli olmayan şəxs yoxsuldur”,- buyurur.

Belə olduqda “Ey Allahı Rəsulu! Maddi cəhətdən zəngin 
olsa, yenə də yoxsul sayılırmı?” - deyə soruşulduqda Rəsulul-
lah Əfəndimiz: “Zəngin olsa belə, yoxsuldur”, - buyurur. 

Daha sonra Rəsulullah Əfəndimiz sözlərinə “Əri olma-
yan qadın yoxsuldur”, - deyə davam edir.

Yenə belə olduqda: “Ey Allahın Rəsulu! Maddi cəhətdən 
zəngin olsa, yenə də yoxsul sayılırmı?” - deyə soruşulduqda 
Rəsulullah Əfəndimiz: “Zəngin olsa belə, yoxsuldur”, - buyu-
rur. 

Allahın Rəsulu subay insanı yoxsula bərabər tutur. De-
mək, insanın ən böyük zənginliyi həyat yoldaşıdır. Halbuki 
insan çox zaman bu sərvətin qiymətini bilmir və maddiyyata 
görə insanlar bir-birini incidirlər. Və yaxud da maddi problem-
lər ucbatından ailə həyatı qurmaq çətinləşir, bir çox subaylar 
evlənə bilmirlər. 

Hədisə görə, insan nə qədər varlı olursa olsun, əgər evli 
deyilsə, deməli, yoxsuldur, çünki yoxsul insan kimi o da möh-
tacdır. Qadın və kişi daima bir-birinə möhtacdır. Hər ikisi 
təkbaşına yarımdırlar. Tamamlamaq üçün bir-birlərinə möh-
tacdırlar. Həmçinin ailə həyatı dinimizi düzgün yaşamağımız 
üçün də vacibdir. Sevgili Peyğəmbərimiz:

“İnsan ailə həyatı qurduğu zaman dininin yarısını 
qorumuş olur. Geriyə qalan yarısı üçün isə Allaha qar-
şı gəlməkdən çəkinsin”, - buyurur.

Əgər dinimiz ailə həyatı qurmağı bu qədər təşviq edirsə, 
bəs niyə subayların sayı bu qədər çoxdur? Onların arasında 
heç zaman ailə həyatı qurmayanlarla, evlənib ayrılan, yoldaşı 
vəfat edən subaylar da çoxdur. 

Rəbbimiz Nur surəsinin 32-ci ayəsində:

“Aranızdakı subayları evləndirin”, - buyurur. Yoxsul 
olanları isə öz kərəmi ilə zənginləşdirəcəyini vəd edir. 

Deməli, Rəbbimiz subayları evləndirməyi - subay deyəndə 
təkcə ailə həyatı qurmayanlar deyil, eyni zamanda, evlənib 
ayrılanları da nəzərə almaq lazımdır, - möminlərin üzərinə bir 
vəzifə kimi təyin etmişdir. Subaylara maddi-mənəvi dəstək ol-
malıyıq.

Ailə həyatı qurmaq qarşısındakı problemlər

Kişilərin dilindən evlənməmə səbəbləri:

Qızlar maddiyyata daha çox fikir verir.

Xarici görünüşə daha çox diqqət yetirir.

İstəkləri çoxdur.

Boşanmaq qorxusu.

Qızların çoxbilmiş hərəkətləri və öz istədiklərini yerinə ye-
tirmək üçün kişiyə hökm etməyə çalışmaları. 

Qızlar görücü üsulu ilə görüşmələrdə özlərini daha ciddi 
təqdim etmək üçün həddən artıq təkəbbürlü hərəkət edirlər. 
(Elə bil, oğlan tərəfi qızı hər xasiyyəti ilə qəbul edir və ona san-
ki yalvarır, qız isə həmin oğlan üçün özünü bir nemət sayır.)

Söz, nişan, xına, toy xərcləri qorxusu.

Qızların dilindən evlənməmə səbəbləri:



Xoşbəxt Ailə Məktəbi

23

Oğlanların qızlarla dostluq edib, daha sonra evlənmək dən 
yayınması.

Oğlanların işləyən qız istəmələri (Bu işləməyən qızların 
şikayətidir).

Oğlanların öz həmyaşıdları deyil, özlərindən qat-qat kiçik 
yaşda olan qızlara maraq göstərməsi.

Görücü üsulunun bitməsi və heç kimin vasitəçilik etmək 
istəməməsi. Vasitəçilik edən şəxslərin əgər münasibətlər daha 
sonra problemli bitərsə məsuliyyət altında qalmaqdan çəkin-
məsi. 

Vasitəçilik edən şəxslərin səhv məlumat verməsi. 

İlk tanışlıqda belə, oğlanların qızlardan özlərini sərbəst 
aparmalarını gözləməsi.

İnternet vasitəsilə tanış olmağın etibarlı olmaması.

Oğlanların bütün qızların onların sərvətlərində gözü oldu-
ğunu düşünməsi.

.......................................

İnci Yılmaz ailə həyatı qurmadan əvvəlki vəziyyəti çox za-
rafatcıl bir şəkildə şərh edir. Onun qələmindən, olduğu kimi 
oxuyaq:

.......................................

25 yaş eşik...

27 yaş sərhəd...

30-33 arası düzgün qiymətləndirilməli,

33-dən sonra yoxuş...

Bunlar nədir deyə soruşsanız, bunlar bir qızın evlənmə 
yaşı kriteriyalarıdır. 

Yaşın keçir? Evdə qaldın? Çox xırdalığına varma... Ev-
lənəndən sonra hər şey düzələcək... Yaşlananda tək qalsan nə 
edəcəksən?

33 yaşını adlayan qızlar sanki bunları düşünmür. Əmin 
olun bu məsələləri sizdən daha çox düşünürlər. Daima tanış 
olur, lakin sonluqda bir nəticə hasil olmursa, deməli, problemi 
özündə axtarmalıdır...

Hamı sevib evlənmək istəyir. Heç kim sevmədiyi insanla 
evlənmək istəmir. Gənc yaşlarında hər kəs öz eşqini axtarır, la-
kin zaman keçincə, artıq normal düşünməyə başlayır, o vaxta 
kimi bir az keçmiş olur.

İnsan daima sevə biləcəyi, sevgisini daha da artıracaq bir 
kəsi axtarır... Və əlbəttə ki, dincliyi... Heç kim rahatlığının po-
zulmasını istəmir. 

Müəyyən bir yaşa çatmış qızların rastlaşdığı problemlər... 
Əvvəlcə vasitəçilik edənlər problemi başlayır. 

Vasitəçilərin fəaliyyətindən məyus olanlara görə az sonra 
dilçiliyimizə “vasitəçilik qorxusu” termini daxil olacaqdır.

Bəzən vasitəçilər qarşı tərəfi o qədər şişirdirlər ki, məktəbi 
bitirmiş birini biznesmen, iş adamı kimi qələmə verirlər. Ana-
dan olduğu yeri isə Samsundan Əskişəhərə və ya Sivasa kimi 
uzada bilirlər.

Boyunu 170-dən 185-ə kimi artırır, sarışın ikən qaraşına 
döndərir, yaşı 50 ikən 44-ə endirə bilirlər. Belə hallar çox ya-
şanır... Belə hadisələrdən sonra “vasitəçilik qorxusu”nun mey-
dana gəlməsi təbii haldır. 

Zarafat bir yana, vasitəçilik etmək çox müqəddəs peşədir, 
bunu hər kəs yerinə yetirə bilmir. Doğrudur, xoş niyyətli in-
sanlar yaxşılıq etməyə çalışırlar, lakin çox zaman qaş düzəldən 
yerdə göz çıxarırlar. Bunun nəticəsində də qızlarda ailə həyatı 
qurmaqdan soyumaq, bu istəklərinin məhv olması meydana 
gəlir. 

İlk əvvəl vasitəçi düzgün insan olmalıdır. Hər iki tərəfin 
fiziki imkanlarını, təhsil səviyyələrini, ailə xüsusiyyətlərini, mə-
dəni səviyyə fərqini təhlil edib ortaq nəticəyə gəlməlidir. 

Həm də nəzərə alınmalıdır ki, qarşı tərəfə, “Bunun da ar-
tıq müəyyən yaşı var, evlənsin, nə olacaq?”- deyə yanaşması 
heç kimin xoşuna gəlməz. 

Vasitəçilər tərəflər yönləndirməlidir. Əgər onlar arasında 
bir münasibətin meydana gəldiyini görərsə, bunu daha da qa-
bartmalı, iki tərəfi bir-birinə yönləndirməli və hər iki tərəfə di-
gər şəxslə düzgün davranış qaydalarını göstərməlidir. 

Vasitəçi öhdəliyinə götürdüyü işi sonlandırmalıdır. Onun 
vəzifəsi sadəcə iki şəxsi bir-biri ilə qarşılaşdırmaq deyil, eyni 
zamanda tanışlıqdan sonrakı ilkin fikirlərini almaq, daha son-
rası üçün qərar qəbul eləmək və qarşı tərəfə düşünməsi üçün 
müəyyən vaxt verməkdir. Bu məsələdə vasitəçi böyük rol oy-
nayır.

İndi tanışlıqdan danışaq...

İlk olaraq onu qeyd etmək istəyirəm ki, 33 yaşını adlamış 
qız və ya oğlanlarda müəyyən fərqliliklər özünü göstərir. On-
ları gərgin vəziyyətə salmaq lazım deyil. Hər şeyə qarşı şüb-
hələnmək, aqressiya, vəsvəsə, anidən özündən çıxmaq, öz 
hərəkətlərini nizamlaya bilməmək, müəyyən əşyalara qarşı 
sevgi, daima tənqid etmək, bəzi kişilərdə qeyri-adi baxışlar və 
s. kimi fərqliliklər özünü göstərir.

İlk görüşmədə yemək yeyilməməlidir. Yeni tanış olduğun 
və bəlkə, bir daha heç qarşılaşmayacağın insanla bu qədər sə-
mimi olmaq lazım deyil. Çox səmimiyyət peşmanlığa səbəb 
ola bilər. Erkən səmimiyyətlə rahatlayan şəxs qarşısındakı 
insana bütün həyatını anlada və müəyyən vaxtdan sonra bu 
hərəkətindən peşman ola bilər. Çay, qəhvə, sərinləşdirici iç-
kilər içmək olar. 

İlk görüşməyə gedərkən yeni aldığınız qiyafəni geyinmə-
yin, çünki o sizi narahat edə bilər, fikriniz dağılar, lazımsız söz-
lər söyləyə bilərsiniz. 

Qarşındakı insan boş-boş danışırsa, heç vaxt itirməyib 
oradan uzaqlaşın.

Görüşdə qarşı tərəfə “Nə qədər maaş alırsan?”- sualı ve-
rilməməlidir. Hələ bir kişi bu sualı qadına əsla verməməlidir. 

“Evin var? Maşının var?” - kimi suallar ilk görüşdə veril-
məməlidir.

“Anana mən qulluq edəcəyəm?” – sualı, ümumiyyətlə, ve-
rilməməlidir...

“Ailə həyatı qurandan sonra, yəgin ki, işi tərk edərsən...” - 
bu ilk görüşmə üçün çox erkən bir istəkdir... 

“Gərək işləyəsən, mənim maaşım bizə kifayət etməyə-
cək”,- cümləsi, ümumiyyətlə, işlədilməməlidir. 

Əgər düzgün bir müsahib təəssüratı formalaşdırırsa, o za-
man onun əxlaqi xüsusiyyətlərinə diqqət yetirin. 

Görüşmə qəzası: Vaxtında görüşə gələ bilməmək. 

Görüşmə qripi: İmtina etdiyin insanı bir müddət daha dü-
şünmək. 

Yaş həddi...

45 yaşını adlayan kişilər ailə həyatı qurmağa tələsənlərdir. 
Gərək evlənim, bu axırıncı qatardı, amma necə olacaq? Tele-
fonla danışaraq vaxt itirmək istəməyən və dərhal görüşmək 
istəyənlər, görüşən kimi isə dərhal qərar verənlər bu yaş qru-
puna daxildirlər. 

Bəziləri isə bu yaşına gəlsə belə daha nə istədiyini özü də 
anlamır... Bu acınacaqlı vəziyyətə gələnlərə güzgüdə özlərinə 
baxmalarını məsləhət görürəm:)

Qırx yaşına adlamış xanımlar isə artıq ailə həyatı qurmaqla 
bağlı bütün ümidlərini kəsmiş, karyeralarını irəlilədən, imkanlı 

xanımlardır... Mənim heç kimə ehtiyacım yoxdur, mən özüm 
öz ehtiyaclarımı qarşılayıram desələr belə, keçmişdə əldən 
verdikləri şansları daima düşünürlər. Bu şəxslərin müəyyən 
tələbləri, etalonları vardır ki, ətraflarını divar kimi əhatələndir-
mişdir... Ancaq gərək dünyaya real baxsınlar. Reallıq isə bəzi 
iddialardan əl çəkmək, həyatın daxilinə nüfuz etməyi bacar-
maqdır...

33 yaşını adlayanlar isə artıq yalnızlıq qorxusuna qapı-
lırlar. Tək yaşlanacam, gərək evlənim təlaşı bu yaş həddində 
yaşanır... Bu zaman, bəzən səhv qərarlar qəbul edilir. Ona 
görə də tələsməmək, düzgün düşünmək lazımdır. Qarşımız-
dakı şəxsi düzgün qiymətləndirmir və əgər ondan enerji almı-
şıqsa, onunla ünsiyyətə davam etməliyik. Səhv qərarlar qəbul 
edərək qarşımızdakı insanı dərhal rədd etməməliyik. Şəxsin 
saçına, saqqalına deyil, onunla birlikdə yaşaya biləcəyikmi su-
alına cavab axtarmalıyıq...

Yaradılışa müvafiq yaşamaq hər kəsin haqqıdır... Yaradı-
lışının ziddinə yaşadığımız zaman fərqliliklər meydana gəlir. 
Əgər insanın niyyəti təmizdirsə, onun yolu açılır. Xeyirli olsun!

Ailə həyatı qurmaq istəyənlər! 

Böyük ümidlərlə yaşamayın. Xəyallarınızdakı insanı ax-
tarmağa çalışmayın, həyata real baxın. 

Oğlanlar! Modelə bənzər gözəl qız axtarmayın. İlk kriteri-
niz gözəllik olmasın. 

Gənc qızlar! Cazibədarlıq və maddiyyatı birinci yerə qoy-
mayın. Birgə yaşayacağınız insanın əxlaqı sizin üçün hər şey-
dən üstün olmalıdır. 

İdeal yoldaş axtarmayın. Siz ideal olmadığınız kimi, qarşı-
nızdakının da ideal olmasını gözləməyin. 

Xəyallarınızdakı insanı tapmaq arzusu ilə qarşınızdakı mü-
nasib insanları rədd edə bilərsiniz. Onlara diqqət edin. 

Gənc qızlar! Ailə həyatı 
qurmaq istədiyiniz oğlanın 
maddi imkanı yaxşı deyilsə, 
onun ailəsi ilə, əgər ata-ana-
sı razıdırsa, yaşamağı təklif 
edin. Evdə subay qayınlar 

varsa, ev qələbəlikdirsə belə evdə birgə yaşamaq bir o qədər 
də münasib deyil, ancaq təkcə qayınana, qayınata və ya bal-
dızla yaşamağı özünüzə dərd etməyin. Çünki yoldaşınız maaş-
lı işdə işləyirsə, aldığı pulla ancaq ailəsinin ehtiyaclarını təmin 
edə biləcəkdir. Belə bir şəxsin həm kirayə pulunu, həm də 
ailəsinin ehtiyaclarını təmin etməsi çətindir. Ata evində subay 
oturmaqdansa, yoldaşınızın ailəsi ilə birgə yaşayıb yuvanızı 
qurun. 

Oğlanın ayrı evi olsun, maşını olsun, məvacibi yuxarı ol-
sun deyə bir sıra tələbləri olan çoxsaylı gənc qızlar var. Ancaq 
müəyyən bir yaşa çatanda artıq onlar bu tələblərinin əksəriy-
yətindən imtina etsələr belə, ailə həyatı qura bilmirlər. Həm 
də əgər ayrı ev insanı xoşbəxt etsəydi, bu qədər boşanan ol-
mazdı. O qədər böyük evlər var ki, iki yoldaş bir evi paylaşa 
bilmirlər.Yoldaşının ailəsi ilə yaşamanın da, əslində bir sıra 
üstünlükləri var. 

“Biri ilə tanış oldum, bir sıra mövzularda ortaq fikirləri-
miz var, ailə həyatı qursaq,düşünürəm ki, yaxşı yola gedərik, 
ancaq onun görünüşünü elə də bəyənmədim, görəsən, illər 
sonra onu sevə bilərəmmi?” - kimi problemlər də ortaya çıxır. 

Ailə həyatında fikirlərin üst-üstə düşməsi yaxşıdır, ancaq 
fikirlərin üst-üstə düşməyindən daha çox iki qəlbin qovuşma-
sı daha əsasdır. Sadəcə fikirlərə baxaraq qərarınızı verməyin. 
Çünki bu dostluq münasibəti deyil. İlk görüşdə filmlərdəki 
kimi vurulmanız, ilk baxışdan aşiq olub, “Axtardığım insan 
budur...” deməniz əsas şərt deyil. İnsan birini sevərsə, onun 
gözünə gözəl görsənər. Birini sevmək üçün həmin insana 
simpatiyanız olmalıdır. İlk görüşdə həmin insanda sizi narahat 
edən hər hansı bir xüsusiyyət varsa, dərhal qərar verməyin, 

İdeal yoldaş axtarmayın. 
Siz ideal olmadığınız kimi, 
qarşınızdakının da ideal 
olmasını gözləməyin. 

ikinci dəfə də görüşün. Əgər bu zaman da onun hansısa xü-
susiyyəti sizin xoşunuza gəlməzsə, o zaman onunla vidalaşın.

Simpatiya xarici əlamətlərlə bağlı deyil. Çox gözəl gö-
rünən, çox yaraşıqlı, danışıq qabiliyyəti yerindədir və buna 
rəğmən yenə də onu bəyənmirsinizsə, deməli, sizin mənə-
vi dünyalarınız bir-birinə uyğun deyil. O zaman bu insandan 
uzaqlaşın.

Bəzən insanların daxili dünyaları bir-birinə uyğundur, kə-
nardan qarşısındakını gözəl saymasa belə, etdiyi hər hansı bir 
hərəkət sizin üçün cəzbedici gələr və beləliklə də, onda daha 
öncələri görmədiyiniz müsbət keyfiyyətlər, zahiri gözəlliklər 
aşkar edərsiniz. Evlilik öncəsi görüşmələrdə hər zaman danış-
mayın, bir az da susun. Susun və ruhunuzun səsini dinləyin. 

Qısacası, öncə qəlbinizlə, sonra ağlınızla qərar verin. Hər 
ikisinin fikri qiymətlidir. Onların ikisindən birini göz ardı et-
məyin.

DÖRDÜNCÜ DƏRS

Bir araya gəlmək mümkün deyilsə

Evlilik öncəsi görüşmələr çox uzadılmamalıdır. Çox za-
man digər tərəf qarşısındakına aşiq olur. Daha sonra 

qarşı tərəf: “Bir-birimizə uyğun deyilik...” - deyəndə çox bö-
yük məyusluqlar yaşanır. Bir neçə dəfə görüşmək düzgün qə-
rar vermək üçün kifayətdir. Əgər qərar qəbul olunubsa, nişan 
taxılmalıdır. Nişanlı müddətin uzadılması elə də yaxşı deyil, 
xeyir işlərdə tələsmək lazımdır. Bəzən bu müddətin uzadılması 
ayrılığa gətirib çıxarır. Belə vəziyyətdə ayrılıq tərəflərə mənfi 
təsir göstərir, əgər tərəflərdən biri digərinə aşiq olsa, o zaman 
işlər daha da çətinləşir. Belə vəziyyətdə necə davranmağın 
lazım olduğunu İnci Yılmazın qələmindən oxuyaq: 

Bu vəziyyəti ancaq yaşayan bilər...

Sevgi insana verilmiş ən böyük nemətdir. Sevgi insana 
bəxş edilən ən dərin duyğudur, hiss etmək, düşünmək, xəyal 
etmək...

Eşq, əlbəttə ki, bir xəstəlikdir. Heç də nahaq yerə onu sar-
maşığa bənzətməyiblər ki, insanın hər tərəfini əhatə edir, onu 
hərəkət etməz hala gətirir. 

İnsan nə qədər sevərsə sevsin, taleyində yazılanla qarşıla-
şır. Bu zaman isə onun üçün, imtahan başlayır. 

Bu ağır imtahandır. Gecələr göz yaşı tökmək, həsrət çək-
mək, ürəyində kədər, daxilində qarışıq hisslər keçirmək və s....

 Öncə insan əsəbiləşib peşmanlıq hissi keçirir. Bu mərhələ-
də insan özünə, sevdiyi insanlara, dostlarına, yaxınlarına, hət-
ta istifadə etdiyi əşyalara belə əsəbiləşir... Və nəhayət, özünə 

əsəbiləşir. Sonra peşmanlıq 
hissi keçirməyə başlayır, 
özünü günahlandırır, etdi-
yi hərəkətləri təhlil etməyə 
başlayır. Beləcə, insan hər 
dəfə eyni kədəri təkrar-tək-
rar yaşayır. 

Bir daha sevməyəcək deyə düşünür... Yenidən incidilmək 
istəmir. Riskə getməkdən çəkinir, eyni adamı atmaq istəmir. Bu 
duyğu, risk etməmək... Birinə aşiq olduqdan sonra təkrar sevə 
bilməyəcəyini düşünmək... Belə bir vəziyyətə düşən insan illər 
boyunca özünü bu situasiyadan çıxara bilmir. Daima sevdiyi 
insanı düşünür, onunla birlikdə keçirdiyi hadisələri yenidən 
təhlil edir, vaxtını buna sərf edir. Yaşı irəliləyən, lakin hələ də 
ailə həyatı qurmayan insanların bir çoxunun keçmişində belə 
bir hekayə var. Əlbəttə, bütün insanların belə olduğunu nəzər-
də tutmuram... Çox çəkingən olan, karyerası, təhsili, idealları 
bitməyən insanlar da vardır. Burada müxtəlif səbəblər var. An-
caq eşq acısı çəkənlər daha sonra qərar almaqdan çox çəkinir-
lər, risk almaq istəmirlər. 

Sevdiyi insanla ailə həyatı qurmayacağını insan haradan 
bilə bilər? Onunla bərabər qurduğu xəyallarının ümidlərinin 
puç olacağını haradan bilə bilər? Heç kim sevdiyini itirmək, 
ondan ayrılmaq istəmir. Ancaq Allah-Təala bizə nəyisə verir-
sə, onun haqqında düşünmək, bundan xeyirli nəticə çıxarmaq 
lazımdır. 

Səbəblər haqqında danışmayacağam. Əgər ayrılmaq qə-
rarı almısınızsa və ya bu qərar verilibsə, yenidən sevmək üçün 
nə etmək olar?

İlk əvvəl onu qeyd etməliyəm ki, yaşadığınız xatirələri sil-
mək o qədər də asan deyil, özünüzə haqsızlıq etməyin. Bu-
nun üçün müəyyən bir zaman keçməlidir. Bu sadəcə zaman 
məsələsidir. Bu zamanın daha sürətli keçməsi üçün aşağıdakı 
tövsiyələrə riayət edin:

Xeyir işlərdə tələsmək lazımdır. 
Bəzən bu müddətin uzadılması 
ayrılığa gətirib çıxarır.  

-Həmin şəxsin telefon nömrəsini, şəkillərini, ünvanını, 
onunla əlaqə qura biləcəyiniz bütün məlumatları dərhal silin. 

-Ondan sizə gələn zənglərə, elektron poçtlara və s. cavab 
verməyin.

-İlk öncə qəmli mahnılara qulaq asıb bir az ağlayın, içi-
nizi boşaldın. (Bunu sadəcə ilk dönəmdə edin, daha sonrakı 
dönəmlərdə edib bunu vərdişə çevirməyin.)

- Qarşı tərəfi sizə xatırladacaq bütün əşyaları göz önündən 
yığışdırın, başqalarına verin. 

-Qəti olaraq tək qalmayın. 

-Hər zaman dostlarınızın əhatəsində olun. 

-Yeni fəaliyyət növlərinə başlayın, öz maraq dünyanızı 
zənginləşdirin.

-Səyahətə çıxın, yeni insanlarla tanış olun, sizdən daha 
dərdli insanlara qulaq asın. 

-Keçmişi xatırlamayın. “Əslində belə edə bilərdim... Gü-
nah məndəydi... Görəsən, ona zəng edim? Mail yollayım? 
Deyəsən, məni səhv başa düşdü...” Bu kimi düşüncələrlə vax-
tınızı boşa sərf etməyin. Belə düşüncələri fikrinizdən çıxarın. 
Bu düşüncələr sizi səhv hərəkət etməyə təhrik edə bilər. 

-Belə vəziyyətdə sizi tənqid edəcək insanlardan uzaqlaşın. 

-Belə vəziyyətdən tez çıxmaq, rahatlığınıza qovuşmaq 
üçün bolca dua edin. 

-Qocalar evi, uşaqlar evi kimi yerləri ziyarət edin.

-Dostlarınızla bərabər film seyr edin, maraqlı mövzularda 
müzakirələr aparın.

-Geyiminizə hər zamankından daha çox diqqət yetirin. 

-Özünüzü və ya qarşı tərəfi tənqid edib durmayın. Nə özü-
nüzə, nə də qarşı tərəfə haqsızlıq etməyin... Bir müddət sonra 

həm özünüzü, həm də qarşı tərəfi bağışlayın ki, dinclik, rahat-
lıq qazanasınız. 

-Qətiyyən, “Məni heç kim başa düşmür...”,- deyərək özü-
nüzü çıxılmaz vəziyyətə salmayın. 

Heç zaman unutmayın ki, nə ilk ayrılan, nə də son ayrıla-
caq insan siz deyilsiniz. 

Bunu özünüzə dərd etməyin, bu da gəlib keçəcək. Təki 
sizə xətər yetirmədən keçsin...

BEŞİNCİ DƏRS

Təməli sağlam qoyun

Evliliyin təməli sağlam qoyulmalıdır. Ancaq çox təəssüf 
ki, çox zaman nişan, toy öncəsi lazımsız xərclər ucba-

tından gənclər evliliyə bir çox problemlərlə başlayırlar. Ona 
görədir ki, bəzən iki tərəfin də ailələri bir-birinə nifrət edir. 
Gənclərin ailə həyatı ilə bağlı bütün xoş niyyətləri məhv olur. 
Bəziləri elə toy həftəsində ayrılırlar. Toya hazırlaşan gəlinlərin 
əksəriyyəti gərgin olurlar. Ən son meydana çıxan sıxıntılar-
dan biri də toy günü gəlinin salonda bəzədilməsidir. Qızlar 
uşaqlıq arzularını həyata keçirmək üçün bəzən hər şeyi çox şi-
şirdirlər və nəhayət, bu da onların arzularının məhvinə gətirib 
çıxarır. Çox zaman çıxan problemlərdə günahkar oğlan tərəfi 
göstərilir. Bəzən oğlan tərəfi toy günü çıxan problemlərə görə 
həyatı boyunca ittiham olunur. 

Yəni ailə həyatının təməli xırda məsələlərin ucbatından 
elə ilk addımda sağlam qoyulmur. Gənclərin evini bəzəyərkən 
onların bir-birinə olan sevgisini məhv edirlər. Sevgi maddiy-
yata qurban verilir. Toy alış-verişi qız və oğlan ailələr arasında 
sanki müharibəyə çevrilir. Gənclərin öz istəklərinin də buraya 
əlavə olunması vəziyyəti daha da çətinləşdirir. Ona görə də 
ailə həyatı qurmağa hazırlaşanlar diqqətli olmalıdırlar. 

Qızlar oğlan tərə-
finin toy alış-verişində 
onların istəklərini ye-
rinə yetirməməsindən, 

Ailə həyatının təməli xırda 
məsələlərin ucbatından elə ilk 
addımda sağlam qoyulmur. 
Gənclərin evini bəzəyərkən onların 
bir-birinə olan sevgisini məhv edirlər. 
Sevgi maddiyyata qurban verilir.  

oğlanlar isə qız tərəfinin heç bir şeyi bəyənməməsindən na-
razıdırlar. 

Gəlinlər! Ananızın və ətrafınızdakıların sizi səhv yönlən-
dirməsinə icazə verməyin. Analar sizin düşüncələrinizdən çox 
ətrafınızdakıların düşüncələrini əsas götürürlər. Cehiz alınan 
əşyalar daha çox kənardakılara göstərmək, onları qısqandır-
maq üçün aldırılır. Əsas məqsəd insanların, “Necə gözəl cehizi 
var idi...”, - deməsidir. Oğlan tərəfinə aldırılan bahalı əşyaların 
səbəbi də insanları qısqandırmaqdır.

Analarınız “Görün, qızıma necə dəyər verirlər ki, ona belə 
əşyaları alıblar” - deyirsə, bu sözlərinə uymayın. İnsana verilən 
dəyər əşya ilə ölçülmür ki, əksinə, bu insana qarşı həqarətdir. 
Oğlan tərəfini xərcə salmağın sizə göstərilən dəyər olduğu-
nu düşünməyin. Bu, onların sizə verdikləri dəyər ilə deyil, öz 
maddi imkanları və pula verdikləri qiymətlə bağlıdır. 

Anaların bir digər qorxusu öz qızlarının qohum qızların-
dan geri qalmasıdır. Qızlarına alınan əşyalar baldızının qızına, 
bacısının qızına alınan əşyalardan heç cürə geri qalmamalı-
dır. Bəzən anaların bu rəqabət hissi o qədər onların gözünü 
bürüyür ki, oğlan tərəfi ilə girdikləri lazımsız mübahisələrdən 
dolayı qızlarının onların gözündəki dəyərinin zədələnməsinin 
fərqinə belə varmırlar. 

Bəzən qızlar da eyni səhvi təkrarlayırlar. Evini, əşyaları-
nı, toyunu dostlarının aldığı əşyalarla müqayisə edirlər, nəin-
ki onlardan geri qalmaq istəmir, hətta onlardan daha üstün 
edib onları qısqandırmaq istəyirlər. Artıq uşaq deyilsiniz, belə 
lazımsız qısqanclıqlara ehtiyac yoxdur. Artıq böyüyün, ailə 
quracaqsınız. Həm də hər kəsin qisməti fərqlidir, buna görə 
özünüzü yormayın. Müqayisə aparmaq şeytanın xasiyyətidir, 
onun kimi davranıb əlinizdəkiləri də itirməyin. 

Həm də bəzən bizdə qız tərəfi oğlan tərəfin imkanlarını 
nəzərə almır. Oğlan tərəfinə nə qədər bahalı əşyalar aldırıb 
onları nə qədər çox xərcə salsalar, bir o qədər çox mənfəət 
qazandıqlarını düşünürlər. Halbuki, onlar da sənin din ba-

cı-qardaşlarındır, onları xərcə salmaq israfçılığa yol açar və 
bunun cəzasını axirətdə ödəyərsən. 

Bəzən qız anası oğlan tərəfinə, “Qız alırlar, əlbəttə ki, xərc 
çəkəcəklər”, - deyir. Analarınızın bildiyi bu qız almaq adəti ar-
tıq keçmişdə qalıb. Əvvəllər oğlan evi qızı alıb öz evlərinə apa-
rar, gəlin onlarla qalar, bütün ailəyə xidmət edərdi. Qızlar isə 
anasıgilə bayramdan-bayrama ziyarətə gələrdilər. 

İndi neçə gəlin qayınanasıgillə birlikdə qalıb onlara xidmət 
edir? Xidmət etmək bir tərəfə dursun, gəlinlər qayınanasının 
adını belə eşitmək istəmirlər. Evli qızların əksəriyyəti anasının 
evindən çıxa bilmir. Artıq qızları almırlar, sanki oğlanları ve-
rirlər. Ailə həyatı quran oğlanların bir qismi bir müddət sonra 
ata ocağının yolunu unudur. Valideynlərini ziyarətə gəlsə belə, 
gizli şəkildə, qorxa-qorxa gəlir. 

Toy əşyaları alarkən, “Əşya bir dəfə alınır, ona görə ən 
yaxşısını alaq”, - fikri çox məşhurdur. Ancaq bu düşüncə yan-
lışdır, köhnələ bilər, əgər köhnələrsə, o zaman yenisi ilə əvəz 
olunar.

Bu da köhnə düşüncələrdəndir. İndi əşya dəyişdirmək ən 
asan işdir. 

Qızlar! Heç bir zaman əşya, mal-mülk ucbatından sev-
diyinizin ailəsini və sevdiyinizi incitməyin. Yoldaşınız evinizin 
dirəyidir. Daha dirəyi qoymadan təməli uçurtmayın, ailənizi 
də əzdirməyin, ağıllı davranın.

Gələcək bəylər! Siz də məntiqli davranın. Nişanlınızı və 
ailəsini öz ailənizlə qarşı-qarşıya gətirməyin. Onlar arasında 
dedi-qodu edib, bir-birinə düşmən etməyin. Kişilər daha çox 
bu səhvi edirlər: “Anam deyir ki, filan yerdə bu əşyalar daha 
ucuz qiymətə satılır və ya bu marka daha yaxşıdır, anam on-
dan istifadə edir”. Ananızın fikri ilə razısınızsa, bunu ananızın 
fikri kimi yox, öz fikriniz kimi qarşı tərəfə təqdim edin, ailənizi 
bu işə qatmayın. Gələcək qayınananızın və nişanlınızın sözlə-
rini ananıza əsla deməyin!.

Əgər maddi imkanınız çatırsa, nişanlınızın istədiyi əşyala-
rı alın. Çünki bu əşyaları evin xanımı istifadə edəcəkdir. Əşya 
alarkən ananızdan çox müdaxilə etməməsini xahiş edin, qız 
tərəfinin istədiyi əşyaları öz istəyinizmiş kimi ananıza çatdırın. 
Bu məsələnin ailələr arasında müharibəyə çevrilməsinə mane 
olun. Maddi imkanınız yetərlidirsə, toy xərclərini özünüz qar-
şılayın və əgər çətinlik çəkəcəklərsə, ana-atanızı bu xərclərlə 
yükləyib yormayın.

Toy günü çıxan bir sıra problemlər daha sonra iki ailəni 
ömür boyu bir-birinə düşmən edir. İlk başdan ailələr arası mü-
nasibətlər pis başlayıbsa, daha sonra onu düzəldə bilməyən 
bir çox cütlüklər var. 

Bu səbəbdən ailə həyatı qurmağa yeni addım atarkən hər 
iki tərəf lazımsız xərclərdən əl çəkməlidir. Toy-nişan boxça-
ları, toy alış-verişləri bəzən lazımsız gərginliklərə və israfçılı-
ğa gətirib çıxarır. Çox zaman qız tərəfi oğlan tərəfinin, oğlan 
tərəfi isə qız tərəfinin aldığını bəyənmir. Alınan əşyalar boş 
yerə iki ailə arasında soyuqluğa səbəb olur. “Biz onlara daha 
keyfiyyətlisini aldıq, onlar isə bizə keyfiyyətsizini alıblar, “ - 
kimi məsələlər bir çox ailələrdə müzakirə olunur. 

Bir çox məsələdə israfa yol verilir. Toy-nişan dəvətna-
mə lərini ən keyfiyyətli, ən bahalı firmalardan sifariş edirlər, 
sonda isə onların hamısı işlənib bir kənara atılır. Əlbəttə, bu 
da israfdır.

Əsas, evlənənlərin xoşbəxtliyidir. Neçə-neçə gənclər belə 
lazımsız xərclər ucbatından nişanlarını qaytardılar, yenə neçə 
belə gənclər lazımsız israfçılıq ucbatından toya az müddət 
qalmış ayrıldılar. Bəzi gənclər isə artıq neçə illər keçməsinə 
baxmayaraq, toy günü edilən bu israfçılıq ucbatından hələ də 
bir-birilərinin ailələrinə nifrət edirlər. 

Gəlin və bəy olmağa hazırlaşanlar! Ailə həyatınızın təmə-
lini münaqişə ilə başlamayın. Ailənizin təməlini sağlam, sevgi 
ilə qoyun. Necə deyərlər: “İki könül bir olsa, samanlıq seyran 
olar”. Sevgi olmayan yerdə insan sarayda yaşasa belə, ora 

ona zindan olar. Sevgi olan yerdə samanlıq seyran olar. Sevgi 
hər şeyi gözəlləşdirir. Sevgini maddiyyatla dəyişməyin. Əşya 
tapılar, yenisi ilə əvəz olunar, ancaq sevginin yerini heç nə 
doldura bilməz.

ALTINCI DƏRS

Ailə həyatı qurarkən sevgi vacibdirmi?

 Aşiq olmadan evlənənlər: “Yoldaşımı sevirəm, ancaq 
kaş ki, aşiq olub evlənsəydim, aşiq olmaq mənim 

ürəyimdə arzu olaraq qaldı”, - dedikləri halda, subaylar: “Ailə 
həyatı qurmaq üçün bir insanla tanış oldum, danışdım, onu 
bəyəndim, ancaq onunla aramızda eşq yoxdur; görəsən, ev-
ləndikdən sonra bir-birimizi sevərikmi?” - deyə suallar verirlər. 

Eşq sifarişlə olmur. Məncə, kiməsə aşiq olmaq insanın 
tale yazısıdır. Eşqin acısı da, sevinci də çox çətindir. Hər kəs 
bu imtahanı bacara bilmir. İmtahandan çıxa bilməyənlərin hə-
yatı bir daha əvvəlki kimi olmur.

Kütləvi informasiya vasitələrinin insanlara etdiyi təbliğat 
nəticəsində indi çox insan öz eşqini axtarır. Film, kino və ro-
manlarda gördüyümüz personajlar bizi öz idealımızı axtarma-
ğa sövq edir. Ancaq biz normal sevgini yox, fövqəl sevgini 
axtarırıq. Həqiqi sevginin nə olduğunu bilirsinizmi? 

Mövlanadan sevginin nə olduğunu soruşanda o: “Mənim 
yerimdə ol, bilərsən”, - deyə cavab vermişdir. 

Heç zaman aşiq olmayan birinə sevgini başa salmaq çə-
tindir. Ona görə də həqiqi sevgiyə inanmayanların sayı çox-
dur. Özü bu duyğunu yaşamadığına görə, onun var olmasına 
inanmır. Kimi məntiqi ilə, kimi də qəlbi ilə yaşayır. Məntiqi ilə 
hərəkət edən insanlar aşiq ola bilmirlərmiş. Ona görə də aşiq 
olmamaq sevginin olmaması demək deyil. Hisslərini qəlbi ilə 
yaşayan insanlardan belə, aşiq olmayanlar çoxdur. Çünki on-
lara aşiq ola biləcəyi bir insan rast gəlməmişdir. Aşiq olmadan 
evlənmiş, sonra da özünü qorumuşdur.

Sevgini ən gözəl şəkildə şairlər qələmə alır. Sevgi olma-
saydı ədəbiyyat meydana gəlməzdi, bu duyğuları belə gözəl 
ifadə etməzdilər. 

Yar deyəndə qələm əlimdən düşür, 
Ağlım çaşır, gözlərim heç nə görmür,
Lampada titrəyən alovum sönür,
Eşq, kağıza yazılmır ki, Mehriban!.. 

(Əbdürrəhim Karakoç)

Eşq sevginin ən dərin nöqtəsidir. Tədqiqatçılar aşiq olan 
insanlarla narkotik maddə qəbul edən insanların beyinlərində 
eyni cür dəyişikliklərin getdiyini söyləyirlər. Bəzi tədqiqatçılar 
eşqin bir qoxu olduğunu söyləyirlər. Qarşınızdakı insanın, siz 
belə fərqində olmadan, bədən qoxusunu beyniniz qəbul edir 
və hər dəfə bu qoxunu yenidən duymaq istəyir. Buna görə də 
bəzən sevgiliniz yanınızda olmasa belə, onun qoxusunu hiss 
edərsiniz. 

Eşqi sevgi ilə səhv salanlar var. Bir-birlərini sevib evlən-
dikləri üçün aşiq olduqlarını hesab etsələr də, əslində onlar 
arasında olan sadəcə sevgidir. Sevdiyinizə “Eşqim!” deyə xi-
tab etməklə aranızda eşq meydana gəlməz, bu, sadəcə ətrafı-
nızdakıları yanıldar. Bu insanlar hər kəsin aşiq olub evləndiyi-
ni, özlərinin isə belə ailə həyatı qurmadıqlarını düşündüklərinə 
görə məyus olurlar. Əslində aşiq olub evləndiklərini söyləyən-
lərin çoxusu bunu həqiqətən söyləmir. 

Harada eşitdiyimi və oxuduğumu xatırlamasam da, “Eşq 
çox qüvvətli hissdir, insanı dəyişdirər, başqa birinə çevirər”,- 
deyə fikir yaddaşıma həkk olunub. Yerində bir təsbitdir. Aşiq 
olan biri daha ondan öncəki halına qayıda bilmir, başqa birinə 
çevrilir. Eşq insanın gözünü kor edir. Həqiqi eşq sıldırım qaya-
lara, ucsuz-bucaqsız dənizlərə baxmır, sərhəd tanımır. 

Keçmişdə Çamlıca təpəsində bir gənc oğlan sevdiyi qızı 
pəncərədən görmək eşqi ilə qış günü küçədəki elektrik dirə-
yinə söykənir və buz tutub yapışır, həmin anda heç fərqinə 

belə varmır. Daha sonra ətrafdakıların köməyi ilə oğlanı 
dirəkdən ayıra bilirlər. Həqiqi eşq, belə bir şeydir. 

Günümüzdə eşq kəlməsi öz mənasını itirib. İndi hər kəs 
bir-birinə eşqim deyə xitab edir. Eşq deyə düşündükləri sevgi 
belə deyil. İnsan tanış olduğu, danışmaq arzusunda olduğu 
şəxsə belə, eşqim deyir. Gənclər aşiq olduqlarını zənn edərək 
tanış olduqları zaman bir-birinə eşqim deyir, daha sonra isə 
önlərinə çətinlik çıxan kimi dərhal ayrılırlar. Heç evlənmək 
haqda belə düşünmürlər. Halbuki eşq sevgidən qabaq onun 
həsrətinə qatlanmaqdır. 

Virtual məkanda tanış olanların əksəriyyəti də eyni vəziy-
yətdədir. “Görəsən mənə mesaj yazdı? Nə yazdı? Mən ona nə 
yazım? Görəsən, nə yazsam, xoşuna gələr? Yəgin məni düşü-
nür deyə mesaj yazıb...” Yeni tanışlıqların həyəcanı artıq eşq 
ilə səhv salınır. Bəziləri isə virtual məkanda yazışmağı artıq 
professionallıq səviyyəsinə gətiriblər. Eyni zamanda bir neçə 
insana mesaj yazır, cümlələri ilə bir neçə insanı özünə məftun 
edirlər. Mesaj yazdığı hər bir kəs də bu şəxsin ona həqiqətən 
aşiq olduğunu hesab edir. 

Eşqi ehtirasla səhv salanlar da var. Halbuki, əgər eşq 
ehtirasa bağlı olsaydı, sevdiyinə qovuşa bilməyən insan dər-
hal ondan üz döndərər, ehtirası başqa birinə yönələrdi. Əsl 
eşq sadəcə ehtirasdan ibarət deyil. İnsan aşiq olduğu insana 
toxunmaq, onun qoxusunu içinə çəkmək, onunla birlikdə ol-
maq istəyir. Ancaq birlikdə olmaq üçün ona aşiq olmaz, aşiq 
olduğu üçün onun yanında olmaq istəyər. 

“Aşiq olub evlənmişik”, - deyən cütlüklərin əksəriyyəti 
bir-birinin ən xırda nöqsanına belə göz yuma bilmir. Halbuki 
eşq sevdiyini incitməmək, sevdiyindən gələn hər acıya döz-
məkdir. Eşq “O əziyyət çəkməsin, mən hər cəfaya razıyam”, 
- deyə bilməkdir. 

Eşqdə xoşbəxtlikdən çox acı var. Çünki qarşınızdakı insa-
nı o qədər çox sevərsiniz ki, sevginizdə balansı qoruya bilməz-
siniz. Qarşınızdakı şəxsin də sizi siz onu sevdiyiniz qədər sev-



Sema Maraşlı

42

məsini istəyirsiniz, əgər ondan bu qarşılığı görməzsəniz, onda 
məyus olarsınız. Onu itirmək qorxusu yaşayarsınız. Ümumi-
likdə, eşq çox zaman acı çəkmək deməkdir, ancaq eşq acı 
çəkdirsə belə, gözəldir. Eşqinizin qarşılığını görsəniz, o zaman 
muradınıza çatarsınız. 

Eşq hissələrə ayırmadan tam olaraq sevməkdir. Sevdiyi-
niz insanın sevdiklərini də sevməkdir. Məsələn, “Eşqim səni 
sevirəm, amma ananı görmək istəmirəm”,- deyən biri əsla sizə 
aşiq deyil. Onun yaxınlarından əziyyət belə görsə, aşiq olduğu 
insanı xatırlatdığı üçün aşiqə gözəl görünər. 

“Görəsən, mənim yaşadığım və ya bizim yaşadığımız eşq-
dirmi?” - deyə özünə sual ünvanlayan şəxs, deməli, bu duyğu-
nu yaşamır. Əsl aşiq heç zaman şübhəyə düşmür. 

Gələk əsas sualımızın cavabına: “Ailə həyatı qurarkən eşq 
vacibdirmi?”

Mənə görə ailə həyatı qurarkən eşq vacib şərt deyil, xoş-
bəxt ailə üçün sağlam sevgi kifayətdir, ancaq bu necə bir sevgi 
olmalıdır?

Cütlüklərin eşq arzusu əslində həyəcan və ehtirasdır. Ailə 
həyatında xoşbəxtliyi öldürən tək amil yoldaşlar arasındakı 
sevginin zamanla bacı, qardaş və qohum sevgisinə dönüşmə-
sidir. Ancaq yoldaşlar arasındakı sevgi digər bütün sevgilərdən 
fərqli bir sevgidir. Bu sevgini qorumaq lazımdır. 

Yoldaşlar arasındakı sevgini qorumaq, yaşatmaq üçün üç 
faktora diqqət yetirmək lazımdır:

Birincisi: Ailə həyatında qadın qadınlığına diqqət yetirmə-
li, kişi isə öz xarakterini qorumalıdır, hər kəs öz yaradılışına 
uyğun davranmalıdır, bir-birinə hörmətlə yanaşmalıdır.

İkincisi: Qadın ilə kişi arasında cəzbetmədə mühüm bir 
amil kimi cinsi həyat da böyük rol oynayır. Cinsi həyatın düz-
gün qurulması münasibətlərdə hər iki tərəfə fiziki rahatlıq verir 
və insanları bir-birinə bağlayacaq sevgi hormonlarının mey-
dana gəlməsinə səbəb olur. Əgər bu iki faktor düzgün yerinə 

yetirilsə, o zaman yoldaşlar arasında eşq olmasa da, qüvvətli 
sevgi yaşanar. 

Üçüncüsü: Eşq, ancaq daxildən uçurulan bir qaladır. Kə-
nardan gələ biləcək hər cür təzyiqlərə, çətinliklərə meydan 
oxusa da, daxildən gələcək zərbələrə qarşı gücsüzdür. Eşqi an-
caq aşiqlər məhv edə bilər. Böyük bir eşqlə ailə həyatı qurub, 
qısa zaman sonra boşanmaq istəyən insanların öz eşqlərini 
əlləri ilə məhv etdiklərini görə bilərik. Buna görə eşq də, sevgi 
də çalışmaq, əmək sərf etmək tələb edir. Başlı-başına buraxı-
lan eşqin alovu tez sönər. 



Qadınlar və Kişilər 
Arasındakı Fərqliliklər

YEDDİNCİ DƏRS 

Hər şey fərqlidir

 Timsahla filin sevgisi

Timsahla fil günlərin bir günü bir-birinə aşiq olub, 
nağıllardakı kimi evlənirlər. İki sevgili evləndikdən sonra 
bir-birləri üçün ən əhəmiyyətli arzularını yerinə yetirmək 
uğrunda yarışa girirlər. Timsah göldəki ən iri balıqları çıxa-
rıb sevdiyi yoldaşı filə verir. Fil də çox sevdiyi yaşıl yar-
paqların ən təzələrini yığıb yoldaşı timsaha gətirir. Ancaq 
nəticə məyusluqla bitir. Ot yeyən fil üçün balığın, ət yeyən 
timsah üçün yarpağın əhəmiyyəti yoxdur. Cütlük daha 
sonra anlayır ki, bir-birləri üçün çalışarkən özlərinə dəyərli 
olanı deyil, qarşısındakına dəyərli olanı yerinə yetirməli-
dirlər. Nəticədə isə fil xortumuyla timsah üçün dəyərli olan 
balıqları tutub ona verir, timsah isə gölün dibinə enərək, 
oradakı ən təzə yosunları yoldaşı filə gətirir və ikisi də xoş-
bəxt olurlar.

Qadın və kişi görünüş olaraq fil və timsah qədər bir-bi-
rindən fərqli olmasalar da, bir çox xüsusiyyətlərinə 

görə bir-birindən tamamilə seçilirlər. Hər iki tərəf bir-birinin 
fərqini tam olaraq anlamadığı müddətcə bir-biri ilə yola gedə 
bilməzlər. 

Bəzən qarşı cinsə olan əsəbimizin səbəbi bu mühüm amili 
nəzərə almamağımızdır. Biz qarşı cinsin bizim kimi davranma-
ğını gözləyirik. 

Onların da davranış cəhətdən bizim kimi olmasını istə-
yirik. 

Yoldaşımıza qarşı hansı münasibətdəyiksə, ondan da eyni 
münasibəti gözləyirik. 

Qadının sevgidə ən böyük ehtiyacı ona diqqət yetirilməsi 
olduğu üçün o, kişisinə də daim qayğı və diqqət göstərməyə 
çalışır.

Halbuki kişilər daima qayğı altında olmağı sevmirlər, belə 
halda özlərini sanki qəfəsdə bağlanmış kimi hiss edərlər. 

Bu səbəbdən hər iki tərəf də bir-birinin yaradılışdakı 
fərqlərini anlamalıdır. 

Məsələn, yeni bir telefon almısınız, ancaq onu necə istifa-
də etməyi bilmirsiniz, o zaman əlinizdəki telefon ən yaxşı, ən 
keyfiyyətli markadan olsa belə, yenə də sizə heç bir xeyri dəy-
məyəcək. Ancaq ondan necə istifadə etməyi öyrənsəniz, həm 
faydalanar, həm də zövq alarsınız. İstifadə qaydasını bilmədən 
telefondan yararlana bilməzsiniz. Halbuki telefonun istifadə 
qaydalarını oxuyub öyrənsəniz və ya kimdənsə məsləhət alsa-
nız, o zaman telefona zərər vermədən istifadə etməyi öyrənər, 
həm də əsəbiləşməzsiniz. Ona görə, qadın və kişinin yaradı-
lışındakı fərqi başa düşmək üçün bir az məlumatlanmalıyıq. 

Qadın və kişinin davranışındakı fərqin əsas səbəbi iki 
cinsin meydana gətirdiyi hormonların beyində fərqli fikirlər 
formalaşdırmasıdır. Bu fərqliliklər insanın davranışında da öz 
əksini tapır, iki cins sanki müxtəlif proqramlarla özünü idarə 
edir. 

Beynimiz sağ və sol yarımkürələrdən təşkil olunmuşdur. 
Qadınlar daha çox beynin sağ yarımkürəsini, kişilər isə sol 
yarımkürəsini istifadə edirlər. Bu iki yarımkürə arasındakı bağ-
lantı qadın və kişilərdə fərqli işləyir. Ona görə də hər iki cins 
dünyaya fərqli pəncərələrdən baxır, dünyagörüşləri fərqlidir. 

İkisinin də ma-
raqlandığı məsələlər 
fərqlidir. Eyni ha-
disəyə qadın və kişi 

Beynimiz sağ və sol yarımkürələrdən 
təşkil olunmuşdur. Qadınlar daha 
çox beyinin sağ yarımkürəsini, kişilər 
isə sol yarımkürəsini istifadə edirlər.   

müx təlif prizmadan yanaşır, müxtəlif nəticələr çıxarır. Çünki 
bu iki cins məlumatı fərqli şəkildə qəbul edir, fərqli düşünür, 
fərq li təhlil edir və bunun nəticəsində fərqli düşüncə, anlayış, 
tə fəkkür formalaşır. Əgər biz bu fərqliliyi olduğu kimi qəbul et-
məzsək, o zaman qəlbimiz də, beynimiz də çox əziyyət çəkər. 

Qadın beyni əsasən, ünsiyyət qurmaq üçün proqramlaş-
dırılmışdır. 

Kişilərin beyni isə sistemləri başa düşmək, sistem qurmaq 
üzrə inkişaf etmişdir. 

Qadın beyni hadisələrə, kişi beyni isə nəticələrə diqqət 
yetirir. 

Qadın baş verən hadisənin incə məqamlarını, kişi isə ha-
disəni tam olaraq dərk edir. 

Kişilərdə sürətli təfəkkür inkişaf etmişdir. 

Hər iki cins sadəcə normal həyatda deyil, eyni zamanda 
xəstəlik keçirərkən belə müxtəlif cür reaksiya göstərirlər. 

Ürək-damar xəstəlikləri, metabolizm və həzm sistemində-
ki fərqliliklər məlum idi. Son dönəmlərdə isə sinir sistemindəki 
fərqlər də məlum oldu. 

Xoşbəxtlik hormonu olan serotainin miqdarı düşən za-
man qadınlar narahat olub daxillərinə qapanırlar. Halbuki ki-
şilərdə eynən bu hormonun azalması onları aqressiv, gərgin 
vəziyyətə salır.

Cinslərin fərqli xüsusiyyətləri

Qadınlar: Hisslər daxildən qaynaqlanır. Kənardan yön-
ləndirmə (söz və s.) ilə deyil.

Kişilər: Kənardan təsirə açıqdırlar. (Gözə xitab edən təsir-
lənmələr və s.)

Stressə dözümlülük

Qadınlar daha çox stressə məruz qalsalar da, kişilərdən 
daha davamlıdırlar. 

Kişilər stressə az məruz qalsalar da, ona qarşı dayanıqlı 
deyillər. 

Stress anında verdikləri reaksiyalar

Qadınlar: Ona meyl et, dostuq elə.

Kişilər: Ondan qaç və ya mübarizə apar. 

Xatırlama

Qadınlar keçmişdə yaşadıqları hər hansı kədərli anı xa-
tırladıqları zaman yenidən kədərlənirlər. Yəni həmin duyğu-
nu xatırlamaqla bərabər həmin anda yaşadıqları hadisəni də 
xatırlayırlar. Ona görə də keçmişi çox xatırlamaları onların 
depressiyaya girməsinə səbəb olur. 

Kişilər isə kədərləndikləri hansısa bir hadisəni xatırla-
yarkən həmin hadisəni beyinlərində canlandırsalar da, eyni 
duyğuları yaşamırlar. Həmin anı xatırladıqları zaman əvvəlki 
kimi məyus olmurlar. Kişilər emosiyaları xatırlaya bilmədiklə-
rinə görə daha az kin tuturlar. 

Acı hissetmə

Qadınlar və kişilər eyni hadisədən eyni cür acı hiss etmir-
lər. İsti bir əşyanın üzərinə bir qadın və bir kişi əllərini eyni anda 
qoyarkən, hər ikisinin beynində fərqli bölmələr hərəkətə ke-
çir. Acı qarşısında kişilərin beynində analitik mərkəz hərəkətə 
keçərkən, qadınların beynində limbik sistem: beynin emosi-
yalara cavab verən mərkəzi hərəkətə keçir. (Limbik sistem: 
Qəzəb, qorxu, sevinc, sevmək, nifrət, diksinmək və s. kimi 
əsas duyğuların qorunduğu emosional mərkəzdir.) Buna görə 
də ağrıkəsici dərmanlar hazırlanarkən qadın və kişi arasındakı 
fərqi nəzərə almaqla yeni təcrübələr aparılır.



49

SƏKKİZİNCİ DƏRS

Qız və oğlan uşaqları arasındakı fərqliliklər

Qadınla kişi arasındakı fərqin daha yaxşı ortaya çıxdığı 
məqam onların hələ xüsusiyyətlərinin dəyişmədiyi, 

uşaqlıq çağıdır. 

Səkkiz həftəliyə qədər ana bətnindəki bütün uşaqların 
beyni quruluşca dişidir. Səkkizinci həftədən etibarən oğlan 
uşaqlarında böyük bir testesteron dalğası beyindəki ünsiyyət 
mərkəzlərinin bir hissəsini məhv edərək oğlan beynini forma-
laşdırır. Testesteronun təsiri ana bətnindən başlayır və ömür 
boyu qadın-kişi fərqliliyinin səbəbkarı olaraq qalır. 

Cinsiyyətlə bağlı fərqliliklər yaradılışdan etibarən meyda-
na gəlir və bütün qadınlarla kişilərdə eynidir. Şəxslər arasın-
dakı fərqliliklər isə həm yaradılış etibarilə, həm də ətraf mühit, 
ailə və sosial çevrənin təsiri ilə ya inkişaf edir və ya geriləyir. 

Qızların beynindəki ünsiyyət mərkəzi oğlanlardan fərqli 
olaraq testesteron axımına məruz qalmadığına görə onlarda 
ətrafdakı hadisələrə qarşı emosional reaksiya vermə xüsusiy-
yəti qalır. 

Qız uşaqları doğulduqları andan etibarən insan simasına 
qarşı həssas olurlar. Valideynlərinin üz ifadələrinə, mimikaları-
na diqqət yetirirlər. 
Onlarla göz təması 
qurmağa çalışır-
lar. Qızlar üzün-
də ifadə olmayan 
şəxslərlə ünsiyyət 
qurmaq istəmirlər, 

Qızların beynindəki ünsiyyət mərkəzi 
oğlanlardan fərqli olaraq testesteron 
axımına məruz qalmadığına görə 
onlarda ətrafdakı hadisələrə qarşı 
emosional reaksiya vermə xüsusiyyəti 
qalır.   

belə bir insanla qarşılaşdıqlarında nə isə onlara qarşı xəta iş-
lədiklərini düşünürlər. (Məhz bu səbəbdən, yəqin ki, yoldaş-
larının mimikalarındakı ifadəsizlik, qadınların özlərini ittiham 
etməsinə səbəb olur.)

Mimikanın əskikliyi qızların düşünməsinə səbəb olur. 
Əgər qız uşağı ətrafdan istədiyi reaksiyanı əldə edə bilmirsə, 
o zaman sevilmədiyini və ona qarşı maraq olmadığını düşün-
məyə başlayır. Ona görə də anasından belə ona qarşı reak-
siya görmədiyi zaman ona diqqət yetirən insana tərəf fikrini 
yönəldəcəkdir. (Əgər qadın yoldaşından kifayət qədər diqqət 
görmürsə, o zaman bütün sevgisini uşaqlarına və dostlarına 
yönəldəcək, onlarla daha çox vaxt keçirməyə çalışacaqdır.)

Oğlan uşaqları isə insanın üz ifadəsinə diqqət etmək əvə-
zinə hərəkət edən əşyalara, işıqlara, qapının dəstəyinə, yəni 
ətrafa baxmağı sevirlər. (Buna görə də kişilər, restoranların 
çölündə oturarkən yoldaşına diqqət yetirmək əvəzinə, yoldan 
keçən maşınlara, insanlara, daima hərəkətdə olan əşyalara 
diqqət yetirirlər.)

Aparılan tədqiqatlara görə, uşaqlara, onların cinsi fərqləri 
nəzərə alınmadan oyuncaq seçildikdə belə, onlar öz cinsinə 
uyğun davranışlar göstərirlər. Qızlara oyuncaq qismində yük 
maşını verildikdə, onlar onu qucaqlayır, oğlanlara isə gəlincik 
verildikdə onu silah kimi istifadə edirlər. 

Qız və oğlan uşaqlarının oyunları da fərqlidir. Qızlar daha 
çox evcilik oyunu oynayırlar, onların oyunları qısa çəkir, çünki 
onlar dava edincə oyunları bitir. Hər kəs öz oyuncağını götü-
rüb evinə gedir. (“Küsmüşəm, səninlə oynamıram” reaksiyası)

Qız uşaqları üçün oyunda kimin qazanmasının bir əhə-
miyyəti yoxdur, onlar üçün öz qüvvələrini sübut etmək əvə-
zinə, münasibətləri davam etdirmək əsasdır. Məhz bu səbəb-
dən qızlar öz aralarındakı problemləri həll etməkdə elə də çox 
bacarıqlı deyillər. Problemləri həll etmək əvəzinə, onlardan 
qaçmağa çalışırlar. (Yoldaşıyla münaqişə yaşadığı zaman dər-

hal anasıgilə dönmək istəyir. Çünki küsüb, artıq oynamaq 
istəmir.)

Oğlan uşaqları isə qızlara baxanda daha sərt oyunları se-
virlər. Onlar qızlara nisbətən daha aktiv oyunları oynamağı, 
tədqiqatla məşğul olmağı seçirlər. 

Oğlanlar əksərən evin içində deyil, çöldə oynamağı xoş-
layırlar. (Küçələr, parklar, ictimai yerlər və s.) Oğlanlar evdəki 
həyatlarını oyunlardan ayırdığı kimi, gələcəkdə iş həyatını da 
öz ailə həyatından ayırmağı öyrənirlər. (Ona görə də oğlanlar 
azadlığı sevirlər. Qadınlar isə iş həyatı ilə ailə həyatını çox 
zaman ayıra bilmirlər.)

Oğlanların oyunlarının qızlara nisbətən daha uzun çəkdiyi 
bilinir. Bunun səbəbi isə oğlanların oynadığı oyunların müxtə-
lifliyi deyil, aralarındakı gərginlikləri danışaraq problemləri 
həll etmək olduğu öyrənilmişdir. Oğlan uşaqları qızlara baxan-
da daha çox dalaşır, ancaq oğlanlar dalaşdıqları zaman qarşı-
sındakı yoldaşıyla problemini həll edib, oyunlarına qaldıqları 
yerdən davam edir və bundan sonra oyunda hər iki tərəfin 
istəyini nəzərə alaraq hərəkət edirlər. (Yetkin olduqdan sonra 
isə öz ailələrini qoruyurlar, əgər böyük bir problem yaşanma-
yıbsa, asanlıqla boşanmağı düşünmürlər.)

Qadınlar üçün əsas olan insanlar və onlara qarşı olan 
münasibətdir. Onlar insanlarla arasındakı münasibətlərə qarşı 
diqqətli olur və onlara dəyər verdikləri zaman eyni dəyərin 
özlərinə qarşı da verilməsini gözləyirlər. Qadınlar hər zaman 
öz hərəkətləri ilə qarşısındakına necə təsir etdiklərinin fərqin-
dədirlər. Qadınlar üçün dünya münasibətlər sistemidir. (Ailə, 
dostluq, qonşuluq, dərnək, iş, yoldaşlıq münasibətləri və s.)

Kişilər üçün isə vəziyyət tamamilə əksinədir. Oğlan uşaq-
ları özlərinin analarından fərqli olduqlarını, dişi xüsusiyyətlər-
dən kənar olduqlarını isbat etmək üçün qarşısındakına boyun 
əyməkdən, boyunduruğu altına girməkdən xoşlanmırlar. 

Kişi xüsusiyyətinin formalaşması, insanlara qarşı məsafəli 
davranmaq fərqləri anlayıb onu vurğulamaqdan ibarətdir. Ki-
şilər üçün dünya hərəkətlərdən çıxan nəticələr sistemidir. 

Bir kişi üçün onun karyerası çox əhəmiyyətlidir, çünki 
kişi özünü başqasına tanıdarkən, öz vəzifələrini və iş qabiliy-
yətini göstərir. İş həyatı kişilərin sosial statusunu vurğulayan 
bir sahədir və işlərinə verdikləri dəyər onların özlərinə qarşı 
göstərdikləri hörmətin qaynağıdır. 

DOQQUZUNCU DƏRS

Qadın və kişi arasındakı ziddiyyət 

 Allah hər şeyin ziddini yaratmışdır. Kainatda mövcud 
olan hər şeyin ziddi var. Fərqlilər birləşərək bütün-

lük təşkil edir: od-su, göy-yer, Günəş-Ay, nəfəs almaq-nəfəs 
vermək, qara-ağ, itələmək-özünə çəkmək, artmaq-azalmaq, 
qadın-kişi... Bütün zidlər bir bütövün parçalarıdır. Fərqli xü-
susiyyətlərindən də görürük ki, Allah qadın və kişini bir-birinə 
zidd yaratmışdır. Birinə çox verdiyi xüsusiyyəti digərinə az 
vermişdir. 

İki cinsi bir-birinə yaxınlaşdıran cəhət ziddiyyətdir.

Qadın və kişinin anadangəlmə fərqlilikləri var:

Qadında qadına xas xüsusiyyətlər var: “Şəfqətli olmaq və 
təslimiyyət”.

Kişidə kişiyə xas xüsusiyyətlər var: “Liderlik, güc və id-
dia”.

Gücə qarşı təslimiyyət, iddiaya qarşı şəfqət bir-birini ta-
mamlayan xüsusiyyətlərdir. 

Günümüzdəki ən böyük problem bu ziddiyyətin aradan 
qaldırılmasına çalışaraq, qadın və kişinin bir-birinə bənzədil-
məsinə cəhd göstərmək meylidir. Belə bir vəziyyətdə kişilər 
qadınlaşmağa doğru zəif addımlarla getməsinə baxmayaraq, 
qadınlar sürətlə kişiləşirlər. 

Sevgili peyğəmbərimiz rəhmət peyğəmbəridir, o, həyatı 
boyu çox az insana lənət etmişdir. Lənət etdiyi şeylərə isə 
diqqət yetirməyimizi istəmişdir. Allahın Rəsulu:

“Qadınlara bənzəməyə çalışan kişilərə və kişilərə bən-
zəməyə çalışan qadınlara lənət olsun!” - buyurur.

Qadınla kişi arasındakı bu ziddiyyətin pozulması ailədə 
onların rollarının dəyişməsinə gətirib çıxarır; bu rolların də-
yişməsi isə balansı pozur. Ziddiyyətlər insanlar arasında cəzb 
etməni formalaşdırır. Ziddiyyətlər həyatımıza rəng qatır. 

Son illər universitetlərdə aparılan tədqiqatlarda qızlara 
xas şəfqət və təslimiyyət xüsusiyyətləri yerinə onlarda oğlan-
lara xas güc, iddia kimi qabiliyyətlərin ortaya çıxdığı görül-
məkdədir. 

Qadınlara xas ən başlıca üç xüsusiyyət bunlardır:

1. Beyinin sağ yarımkürəsini daha çox istifadə etdiklərinə 
görə emosionaldırlar.

2. Şəfqət və təslimiyyət kimi duyğuları daha qabarıqdır. 

3. Yumşaq xasiyyətlidirlər. 

Qadınlar həm ruhən, həm də fiziki cəhətdən yumşaq, 
incə yaradılıblar. Onların fiziki və mənəvi yaradılışında bir 
bütövlük var. Qadın öz incəlik və zərafətini davranışında, 
əxlaqında, səsində, bir sözlə, hər hərəkətində qorumalıdır. 
Ancaq günümüzdə bir çox qadın bu xüsusiyyətlərini itirərək 
sərtləşib, sanki kişiyə çevrilmişdir. Halbuki, qadını qadın edən 
xüsusiyyət onun incəliyidir. Bir kişinin qadında axtardığı ən 
birinci xüsusiyyət onun incəliyi və zərafətidir. Qadın dişidir, 
dişi isə incə, yumşaqdır. 

Qadın deyildikdə, yalnız ağla dekolte geyinmək gəlməmə-
lidir. Dekolte geyinmək qadını qadın etmir, sadəcə, onu daha 
cazibədar göstərir. Bu ikisi arasında böyük fərq var. Qadınla-
rın çox zaman səhv başa düşüb qarışdırdığı məsələlərdən biri 
də budur. Dişi olmaq hər zaman kişini cəzb etsə də, cazibədar 
görünüşlə hər zaman nəticəyə nail olmaq olmur. Ona görə də 
günümüzdə cazibədar qadınların əksəriyyəti tənhadır. Cazibə-
dar modellərin, müğənnilərin çoğu aldadılır.

Qısacası, kişinin diqqətini cəzb edən qadındakı zəriflikdir. 
Qadının sərtləşməsi onun kişiləşməsinin başlanğıcıdır. Qa-
dın kişiləşməyə başladığı zaman onun baxışları, yerişi, əl-qol 
hərəkətləri, geyimi, səs tonu, insanlara qarşı münasibəti də 
dəyişir. Artıq kişinin gözündə onun heç bir çəkiciliyi qalmır. 

İncəlik nəzakət, zərafət gətirir. Qadının zərafət və nə-
zakəti kənardakı kişilərdə ona qarşı xanım obrazını formalaş-
dırır. İş həyatında qadın ciddiyyətini qorumaq üçün kişi kimi 
davranmağa başlayır və bu xüsusiyyət onun evdə yoldaşına 
qarşı münasibətinə də sirayət edir. Halbuki, ciddiyyətlə kişi 
kimi davranış tamamilə fərqli xüsusiyyətlərdir. Qadın kişi kimi 
davranmasa da, ciddiyyətini, xanımlığını qoruya bilər. Bu amil 
evdə onun xanım kimi davranışına mane deyil. 

Qadın kişiləşməməli, kişi də qadınlaşmamalıdır. Xüsusiy-
yətini itirən tərəf qarşı tərəf üçün heç zaman cəzbedici görün-
məz. Məsələn, hansı qadın özünü xanım-xatın aparan həyat 
yoldaşı istəyər?

Xanımlar! Axşam qapıdan içəri oynayaraq girən, hər işi-
nizdə sizə köməklik göstərən, hər dediyinizə gülümsəyən, ya-
şadıqlarını sizə saatlarla anladan, ədalı-ədalı yeriyən, sizə göz 
süzdürərək baxan və sizdən bir az da çəkinən həyat yoldaşınız 
olmasını istəyərdinizmi?

Əminəm ki, “Allah qorusun, elə həyat yoldaşı istəmərik!” 
- deyəcəksiniz. Ancaq çox zaman bu halın tam əksi ilə kişilər 
qarşılaşır. Axşam evə dönəndə kişilər öz incəliyini itirmiş, fi-
ziki cəhətdən qadın olsa da, kişiləşmiş, öz xanımlığını itirmiş 
qadın ilə ünsiyyətə girməyə məcbur olurlar. 

Əgər biz qadınlar özümüzə bənzər birini həyat yoldaşı 
kimi istəmiriksə, kişilər də özünə bənzəyən qadınlarla yaşa-
maq istəmirlər. Onların bu istəyinə hörmətlə yanaşmalıyıq. 

Kişilər qadınlar kimi incə yaradılmayıblar. Kişinin bədən 
quruluşu əzələli və sərtdir. Kişinin həyata baxışı da sərtdir. On-
ların da fiziki və mənəvi bədəni arasında bir bütünlük nəzərə 
çarpır. Çox zaman hadisələrə öz hisslərini qarışdırmadan, 

məntiqi yanaşırlar. Sərtlik kişilərə xasdır. Heç bir normal kişi: 
“Mən belə incəyəm, mən sanki qadın kimiyəm,” - deyərək 
öyünməz.

Ancaq bir çox qadın kişi kimi davranmaqla qürur duyur. 
“Kişi xasiyyətli qadın” - artıq bu ifadə bizim üçün bir komp-
limentə bərabərdir. Halbuki qadın üçün kişi görünmək ən 
böyük nöqsandır. Qadın kimi davranmaq da kişi üçün onun 
sonudur. Kişilər hərəkətlərində qadın kimi davranmamağa 
diqqət yetirməlidirlər. 

İlk əvvəl yaradılışımıza hörmət edək və yaradılışımıza xas 
xüsusiyyətlərimizi qorumağa çalışaq. Qarşı cinsə bənzəməyə 
çalışmayaq. 

ONUNCU DƏRS

Sevgi-Hörmət-İkram 

 “Sizin üçün onlarla ünsiyyət edəsiniz deyə, 
öz cinsinizdən zövcələr xəlq etməsi, ara-

nızda (dostluq) sevgi və mərhəmət yaratması da Onun 
qüdrət əlamətlərindəndir. Həqiqətən, bunda (bu yara-
dılışda) düşünən bir qövm üçün ibrətlər vardır!” (ər-Rum 

surəsi 21-ci ayə)

Allah ailə həyatı qurmağın məqsədinin insanlara dinclik 
gətirməsi olduğunu bildirir. 

Dinclik: rahatlanmaq, dincəlmək, durulmaq, qaynaşmaq, 
sakitləşmək mənasında işlədilir.

Rəbbimiz qadın və kişiləri bir-birini rahatlatmaq, xoşbəxt 
emək üçün cüt yaratdığını bildirir. 

Bəs hər evlənən dinclik əldə edirmi? Xeyr. Bəs dincliyi 
əldə etmək üçün nə etməliyik? Rəbbimiz bunun yolunun: 
“Sevgi və mərhəmət” olduğunu açıqlayır. Bu ikisinin varlığı 
ailə həyatında xoşbəxtliyin əldə olunması üçün kifayətdir. 

Sevgi (ərəbcə məvəddət) eyni zamanda istəmək, qarşı 
tərəfin sevdiyini də sevmək, onu həyata keçirmək üçün əlin-
dən gələni etmək deməkdir. Qurani-Kərimdə “məvəddət” Al-
lahın gözəl isimlərindən əl-Vədud (Sevən və sevdirən) olaraq 
işlədilir. 

Bu ayədəki məvəddət kəlməsi yoldaşlar arasındakı sevgini 
ifadə edir. Məvəddət sözünü bəzi alimlər sevgi və cinsi istəyin 
təmin olunması kimi şərh edirlər.

Sevgi ailə həyatının sərmayəsi və Rəbbimizin bizlərə nə-
sib etdiyi ən böyük ikramı, nikah hədiyyəsidir. Bu sevgi duy-
ğusu sayəsində iki yad şəxs bir-birinə uyğunlaşıb doğmalaşır. 

Sevgini yaşadıb artırmaq üçün lazım olan duyğu isə mər-
həmətdir. 

Mərhəmət: Hədiyyə etmək, ikram etmək, bağışlamaq, 
şəfqət və incəlik kimi mənalarda işlədilir. 

Sevgini bu kimi davranışlar yaşadır. Sevgi ibadət hök-
mündədir. Sevgi ən böyük sərmayədir. Allahın bizə verdiyi 
bu gözəl hədiyyəni bacarıqsız satıcı kimi məhv etmək olmaz. 

Mərhəmətin ikram etmək mənası iki yoldaşın sevgiləri-
ni yaşatmaq üçün daima bir-birlərinə ikram etmələrinin lazım 
olduğuna diqqət çəkir. Eşq də, sevgi də yalnız mərhəmətlə 
bəslənib, böyüyüb inkişaf edə bilər. Yoldaşlar bir-birinə qarşı 
mərhəmətli, zərif, nəcib davranmalı, bir-birlərinə qarşı kobud-
luq, sərtlik etməməlidirlər.

Yoldaşlar biri-birilərinə qarşı mərhəmətli olmalıdırlar. 
Ancaq əksərən insan təkcə özünə qarşı rəhmli davranır. İstər 
qadın olsun, istərsə kişi, ikisi də bütün günün yorğunluğunu 
düşünərək yoldaşının onunla maraqlanmasını gözləyir. Hal-
buki, əgər onlar bir-birilərinə qarşı rəhmli davranıb özündən 
çox yoldaşını düşünsələr, bir-birilərinə yardım etsələr, bir-bi-
rilərinə xoş söz söyləsələr, bir-birilərini etdikləri işə görə təqdir 
etsələr, o zaman onlar arasındakı sevgi, məhəbbət qatbaqat 
artacaqdır. 

Çox zaman evlilik yoluna eşqlə, məhəbbətlə çıxırlar. An-
caq evləndikdən çox qısa müddət sonra onlar arasındakı eşq, 
sevgi tükənir. Niyə? Çünki sevgi nazlı körpə kimidir. Onun 
qayğısına qalmaq, onun nazını çəkmək lazımdır. Çox zaman 
heç kim ona diqqət yetirmir. Qadın kişiyə, kişi isə qadına hə-
valə edir, sevgini. Hər iki tərəf çox zaman bir-birilərinə qarşı 
rəhmli davranmır və beləliklə 
də, zamanla o körpə sevgi his-
si tükənib gedir. 

Qadın kişiyə ilk əvvəl nə 
ikram etməlidir? Hörmət.   

 Allahın (c.c) Qurani-Kə-
rimdə ən çox keçən adı Rəh-
man və Rəhimdir. Allah-Təa-
lanın bu gözəl adları rəhm 
sö zünün kökündən əmələ gəlmişdir. 

Sevginin artması yoldaşların bir-birinə qarşı hörmət, eh-
tiram və s. ikram etmələri ilə əldə olunar. Bu ikramların növü 
qadın və kişidə fərqlidir.

Qadın kişiyə ilk əvvəl nə ikram etməlidir? Hörmət. 

Kişi qadına ilk əvvəl nə ikram etməlidir? Sevgi. 

Qadın kişiyə qarşı ehtiramla davranacaq, kişi isə qadın-
dan öz sevgisini əsirgəməyəcək, daima cütlüklər bir-birinin 
problemlərinin həllinə dəstək olacaqlar. Bu əsas qaydadır. 
Sevgi - Hörmət - İkram. Bu ayədə ailənin xoşbəxtlik formulu 
verilmişdir. Bu formulu dəstəkləyən daha bir çox hədislər də 
mövcuddur. 

Allah-Təala mərhəmət və sevgini qadın və kişiyə nikah 
hədiyyəsi olaraq verir. Bunların qiymətini bilib qorumaq la-
zımdır. 

Kişi qadına ilk əvvəl nə 
ikram etməlidir? Sevgi.   

ON BİRİNCİ DƏRS

Qadının yoldaşına ikramı: “hörmət”

Kişinin sevgisini yaşadan hörmətdir. Güc-qüvvət kişi-
liyin əsasını formalaşdırır. Gücü yaşadan duyğu isə 

hörmətdir. Yoldaşından hörmət görməyən kişi onun sevgi-
sinə heç zaman inanmaz. 

Xaricdə aparılan bir tədqiqatda oğlan və qız uşaqlarının 
fərqliliyinə diqqət yetiriblər. Əldə edilən nəticə isə qız uşaqları-
nın sevgiyə, oğlan uşaqlarının isə hörmətə ehtiyacının şəklin-
də olmuşdur. Bütün uşaqların sevilmək istədiyini düşünürük, 
halbuki, oğlan uşaqları, əgər valideynlərindən hörmət gör-
mürlərsə, o zaman özlərinin sevildiyinə inanmırlar. 

Rəbbimiz Nisa surəsinin 34-cü ayeyi-kəriməsində: “Ki-
şilər qadınlar üzərində ixtiyar sahibidirlər (onların ha-
misidirlər)”, - deyə buyurur. Burada ərəbcə işlənən “qavvam” 
kəlməsi ixtiyar sahibi - hami kimi tərcümə olunur. Yəni Yara-
danımız kişiləri qadınlar üzərində hami, evin rəisi olaraq təyin 
etmişdir. 

Ayənin davamında: “Əməlisaleh qadınlar (ərlərinə) 
itaət edib Allahın himayəsi sayəsində gizli şeyləri (ər-
lərinin sirlərini, mal-dövlətini, namus və şərəfini) qoruyub 
saxlayırlar”, - deyə buyurulur. Qadını da, kişini də yaradan 
Rəbbimiz evliliyin qanunlarını da beləcə müəyyən edir. 

Kişilər üçün güc-qüvvət hər şeydən önəmlidir. Fiziki güc, 
ağıl, iş uğurları, karyera, maşın, status... Onlardan biri və ya 
bir neçəsinin varlığı kişini mənəvi cəhətdən rahatlaşdırır. Kar-
yerada uğur əldə etmək kişi üçün çox önəmlidir. Bir çox fərqli 
ölkədə aparılan araşdırmalarda, “Sizin üçün həyatınızda ən 

önəmli şey nədir?” sualına qadınlar “Ailəm” dedikləri halda, 
kişilər “Karyeram” - deyə cavab vermişlər. Çünki kişi, əgər 
uğurlu karyerası olmasa ailəni yaxşı idarə edə bilməyəcəyini 
düşünür. Karyera kişi üçün ailəni qoruyan bir qalxandır. Əslin-
də, kişinin də həqiqətdə önəm verdiyi xüsus ailəsidir. 

Buna görə kişilər uğurları ilə fəxr edirlər. Uğursuzluqla-
rı isə onları məyus edir. Əgər kişi evində yoldaşından özünə 
qarşı hörmət görmürsə və daima onun tənqidlərinə məruz qa-
lırsa, o zaman yaxşı həyat yoldaşı olmadığını düşünür və ailəsi 
üçün heç bir işi etmək istəmir. Çünki hər nə etsə, səriştəsizdir. 
Ancaq yoldaşının hörmətini gördükdə və etdiyi hərəkətlərə 
görə yoldaşından dəstək aldıqda ailəni yaxşı idarə etdiyini dü-
şünür və daha yaxşı həyat yoldaşı olmaq üçün səy göstərməyə 
başlayır. 

Xanımlar! Bir kişini hər nə qədər sevirsinizsə sevin, əgər 
ona qarşı hörmət qoymursunuzsa, o zaman o, sizin sevginizə 
inanmayacaqdır. 

Hörmətsizliyin də növləri var. Birbaşa deyilən, gizlədilən 
və s....

Bərbəzəkli hörmətsizliklər: Sevgi göstərirmişcəsinə giz-
lədilən hörmətsizliklər. Buna dair bir neçə misal göstərək: 
Qadın: “Yoldaşımın adı Təkindir, amma mən ona Təkoş de-
yirəm”, - deyir. Necə də hörmətsizlikdir, elə bil pişik çağırır. 
Digər bir qadın isə yoldaşına əsl adı Əli olsa da, “Əlişim, Əli-
şim”, - deyə xitab etdiyini söyləyir. Elə bil üç yaşındakı uşağı 
səsləyir. Bir başqa hadisəyə isə mən özüm şahid olmuşam: 
Qadının ona nə isə xoş bir söz söyləyən yoldaşını barmaq-
la işarə edərək: “Necə də şirindi, elə deyilmi?”, - deməsiylə 
yoldaşının üz ifadəsi dəyişdi. Yoldaşı çox məyus oldu, rəngi 
qaçdı. (Elə şirindisə apar uşaq bağçasına, axşam gələndə gö-
türərsən...)

Bu hərəkəti edənlərin çoxu universitet məzunu, iş sahibi 
qadınlardır. Ancaq yenə də belə birbaşa, sevgi göstərilmişcə-
sinə yoldaşlarına qarşı hörmətsizlik edirlər. Kişilər qadınların 

bu davranışlarını qətiyyən bəyənmirlər, qadınlar isə kişiyə şirin 
görsənmək üçün nə edəcəyini bilmirlər. Məhz belə səbəblər 
ucbatından hər şeyin yolunda getdiyi düşünülsə də, bəzən bo-
şanma qərarı qəbul edilir.

Açıqca edilən hörmətsizliklər: Yoldaşını azarlamaq, təhqir 
etmək, onunla əmrlə danışmaq, onu saymamaq, ona hörmət 
etməmək... “Ayı, şərəfsiz, öküz, vicdansız...” kimi ifadələr-
lə yoldaşlarını təhqir edirlər. Ailəsinin bütövlüyünü qorumaq 
üçün qadın kişiyə və ailəsinə hörmətlə yanaşmalıdır. 

Kişini öz hakimiyyəti altına almaq: Qadının evdə idarəni 
əlinə alması, yoldaşının fikirlərinə dəyər verməməsi, hər şey-
də öz istədiyini etməyə çalışması da ən böyük hörmətsizliklər-
dən biridir. Kişi yoldaşı tərəfindən psixoloji təzyiqlərə məruz 
qalsa, artıq ona qarşı sevgisi tükənəcəkdir. 

Gizli edilən hörmətsizliklərə nümunə: Narazı üz ifadəsi, 
kişiyə qarşı alçaldıcı baxışlarla nəzər yetirmək kişinin sevilmə-
diyini, özünün təhqir olunduğunu hiss etməsi üçün kifayətdir. 
Halbuki qadın yoldaşına qarşı pis söz söyləməmişdir. 

Belə vəziyyətlərdə, kişi qadından hörmət görmədiyi üçün, 
bir müddət sonra ona olan sevgisi də məhv olacaqdır. 

ON İKİNCİ DƏRS

Kişinin yoldaşına ikramı: “sevgi”

 Qadınlar sevgiyə hava və su qədər möhtacdırlar. Qa-
dın daim sevilmək istəyir. Hələ uşaq yaşlarından 

qız övladları anasının, atasının üzünə baxaraq sevilmək üçün 
müxtəlif cür hərəkətlər edərlər. Qadınların sevilmək istəyi yaş-
larından asılı olmayaraq, hər daim vardır. 

Qadınlar sevildiklərini həm eşitmək, həm də hiss etmək 
istəyirlər. Kişilər isə adətən, “Mən səni sevirəm”, - demirlər. 
Əgər həyatlarında bir-iki dəfə bu sözü söyləmişlərsə, bunun 
qadınlara kifayət edəcəyini düşünürlər. Hətta bəzən qadınlar: 
“Məni sevirsən?” - deyə soruşanda çox kişilər “Sevməsəm 
evlənməzdim, sevməsəm səninlə yaşamazdım”, - kimi qəribə 
cümlələr qururlar. 

Çünki biz bir millət olaraq sevgimizi açıq-aşkar bəyan edə 
bilmirik. Kişilər duyğularını göstərməkdə çətinlik çəkdikləri 
üçün çox zaman “Səni sevirəm” deyə bilmirlər. Halbuki sev-
mək, xoşbəxt olmaq üçün əmək sərf etmək lazımdır. Qadının 
təkbaşına əmək sərf etməsi xoşbəxt ailə həyatı üçün kifayət 
deyil, kişi də müəyyən qədər çalışmalıdır. 

Kişi qadından “Səni sevirəm” ifadəsini əsirgəməməlidir. 
Bununla bərabər, ona, özü üçün etdiklərinə görə qiymət qoy-
ması, onu tərifləməsi də lazımdır. Bu kimi davranışlar, yolda-
şının çox xoşuna gələcəkdir. 

Bir gün Həzrət Aişə anamız Peyğəmbərimizə: “Məni 
sevirsənmi?” - deyə sual verir. Peyğəmbərimiz onu sevdiyi-
ni söyləyincə, Həzrət Aişə bu səfər Peyğəmbərimizə: “Mənə 
olan sevgin necədir?” - deyir. Sevgili Peyğəmbərimiz isə: “Kor 

düyün kimi”, - cavabını verir. Həzrət Aişə aradabir sevgili 
yoldaşına: “Kor düyün necə olur?” - deyə sual verir. Sevgili 
Peyğəmbərimiz isə: “İlk günkü kimi”, - deyə cavablandırır. 

Əlbəttə ki, “Səni sevirəm” deməklə kişinin işi bitmir. O, 
həmçinin yoldaşına sevgisini hiss etdirməlidir. Qadının sevgi-
sini artıran tək amil yoldaşının ona qarşı olan diqqətidir. Əgər 
yoldaşı onunla maraqlanmırsa, qadın sevildiyinə inanmır. Qa-
dın yoldaşından diqqət gördükdə isə dəyərli olduğuna inanır. 
Özünün yoldaşı üçün dəyərli olduğunu bilmək isə ona olan 
sevgisindən əmin olmasına səbəb olur. 

Qadınların çoxu yoldaşlarının onlara qarşı diqqətsiz olma-
sından şikayətçidirlər. Yoldaşları axşam televizor və kompüter 
qarşısında vaxt keçirir, onların üzünə belə baxmırlar, qadınlar 
bundan narazıdırlar. Kişinin danışmağa qadınınkı qədər eh-
tiyacı yoxdur, qadınlar üçünsə danışmaq çox əhəmiyyətlidir. 
Çünki qadın həm də ünsiyyət, danışıq deməkdir. Danışmaq, 
qadın üçün sevginin ifadəsidir. Qadın yoldaşıyla danışıb öz 
dərdlərini onunla paylaşa bilirsə, özünün dəyərli olduğunu 
hiss edir. Əgər kişi yoldaşı ilə söhbət etməyə vaxt tapa bil-
mirsə, qadın özünü tərk edilmiş hiss edir. Kişilər mütləq hər 
gün xanımıyla danışmağa, ünsiyyət qurmağa vaxt ayırmalı, 
bununla da onun xanımına hörmət etdiyini, dəyər verdiyini, 
sevgisini hiss etdirməlidir. 

Kişi xanımı xəstələnəndə və ya uşağı dünyaya gələndə 
ona qarşı mərhəmətli davransa, bəzən vaxt ayırıb ona qulaq 
assa, onu düşündüyünü göstərsə, onun bəzi nöqsanlarına an-
layışla yanaşsa, qadın sevildiyinə inanacaqdır. 

Bir dəfə bir xanım: “Bir gün ürəyim ərik istədi, yoldaşıma 
zəng etdim, ərik almasını söylədim. Axşam gələndə gördüm 
ki,almayıb. İki gün son-
ra əlində əriklə gəldiyini 
görəndə çox sevinmiş-
dim. Deməli, üstündən 
iki gün keçməsinə bax-
mayaraq, mənim istədiyi-

 Qadının sevgisini artıran tək amil 
yoldaşının ona qarşı olan diqqəti-
dir. Əgər yoldaşı onunla maraqlan-
mırsa, qadın sevildiyinə inanmır.

mi unutmamışdı, almış, mənə gətirmişdi. Deməli, mənə dəyər 
verir, məni sevir”- deyə danışmışdı.

Qadın sevgi görmədiyi zaman əsəbiləşir. Çünki o, kişi-
nin etdiyi hər hərəkəti sevgiyə bağlayır. “Əgər sevsəydi, belə 
davranmazdı”,- deyə düşünür. Buna görə kişi xanımını sevgi 
məsələsində tərəddüddə qoymamalı, qadın yoldaşının sevgi-
sindən hər zaman əmin olmalıdır. 

Peyğəmbərimiz həyat yoldaşlarına hər daim öz sevgisini 
göstərərdi. Onları sevdiyini söyləyər, ağızlarına yeməyin tikə-
sini qoyar, xoşlarına gedəcək sözlər söyləyər və dəyər verdiyi-
ni sözləri ilə, davranışları ilə bəlli edərdi.



Qadın 
Olmaq

ON ÜÇÜNCÜ DƏRS

Kişisayağı qadınlar 

Son əlli ildir ki, “Kişilər qadınları əzir...” devizi ilə qadın-
lar arasında kişi düşmənçiliyi təbliğ olunur. Doğrudur, 

qadınlar əzilir, lakin qadınları kişilər yox, feministlər əzirlər. 
Çünki feministlər bərabərlik iddialarıyla qadınlarla kişiləri mü-
naqişəyə cəlb etdilər. Yaradılışın əksinə olan bu münaqişədə 
qadınlar çox əziyyət çəkir və beləcə də, özləri özlərini məhv 
edirlər. Qadınlar kişilərlə bərabər olmaq üçün girdikləri bu 
mübarizədə özləri də fərqində olmadan bir sıra qadın xüsusiy-
yətlərini itirir, kişilərə bənzəməyə başlayırlar. 

Qadın-kişi münasibətlərində hal-hazırkı problem qadınla-
rın kişilərə bənzəmək həvəsinin artmasındadır. Bu məsələdə 
Feminizmin böyük rolu olsa da, bizim sosial strukturumuzun 
da təsiri az deyil. İndi qız uşaqları ailələri tərəfindən sanki mü-
haribəyə gedəcək əsgər kimi böyüdülürlər. Qız uşaqları ailələr 
tərəfindən yetişdiriləndə onların xüsusiyyətləri nəzərə alınmır, 
oğlan uşaqlarından fərqli tərbiyə verilmir. Həm də hazırkı im-
tahan sistemində qızlarla oğlanlar daima rəqabətdədirlər. Bü-
tün bunların yanında feminizm devizləri də onları bərabərlik 
iddialarına sürükləyir; qadın kimi qadın olmaq isə artıq çətin-
ləşir. 

Əlbəttə, feminizmin problemi təkcə qadın deyil. Femi-
nizm bütün ailəyə, uşaqlara, yoldaşlara da təsir edir. Feminist 
bir ananın böyütdüyü uşaq necə olar? Əlbəttə, bəzi istisna-
lar vardır, ancaq feminist bir ananın böyütdüyü uşaq anasın-
dan daha çox mübariz olacaqdır. Qadın yoldaşıyla mübarizə 
apararkən özünün əzilmədiyini düşünsə də, əslində uşağının 
gözündə əzilmiş, xoşbəxt olmayan bir qadındır. Bu vəziyyət-

lə qarşılaşan uşaq, - anam bu qədər mübarizə apardı, ancaq 
yenə də əzilir (tam xoşbəxt ola bilməyib), onda mən ondan 
da mübariz olmalıyam,- deyə düşünür. Feminist bir qadın xa-
nımlıq xüsusiyyətləri zəif, xoşbəxt olmayan, kişilərlə mübarizə 
ruhunda olan bir qadın yetişdirəcəkdir. 

Bir dəfə boşanmaq həddinə gələn bir kişisayağı qadına: 
“Yoldaşınla mübarizə aparma, bir az yumşaq ol, nazlanıb, özü-
nü qadın kimi apar,”- demişdim, o isə mənə: “Mən nazlı biri 
deyiləm, yalan yerə nazlana bilmərəm, filə naz elə deyiblər, 
o da üç dükanı uçurdub,”- deyə cavab vermişdi. Axı sən fil 
deyilsən, Allah səni qadın kimi yaradıb. Səndə qadına xas bü-
tün xüsusiyyətlər var, sadəcə sən bu xüsusiyyətləri gizlədirsən, 
qoy onlar üzə çıxsın, özünü yoldaşına misal çəkdiyin fil kimi 
göstərmə. Fil kimi göstərsən, hər şeyi uçurdar, dağıdar, yolda-
şın gedəndən sonra isə arxasınca ağlayarsan. 

Əzilən qadınların çoxu yumşaq olduqlarına görə yox, sərt 
davrandıqlarına görə bu vəziyyətlə qarşılaşırlar. Yumşaqlıq qa-
dın üçün acizlik deyil, tam əksinə, onu qoruyan xüsusiyyətdir. 
Yumşaqlıq qadının görünməyən gücüdür. İşvə, naz, zərafət, 
lətafət qadının sevilməsinə səbəbdir. 

Kişi onsuz da sərt xasiyyətdə yaradılmışdır; əgər qadın 
da özünü sərt aparsa, bir-birləri ilə yola gedə bilməzlər. On-
ların bir-biri ilə yola getməsi üçün iki tərəfdən birinin yumşaq 
davranması lazımdır, bu isə qadına xas xüsusiyyətdir. Hesab 
edildiyi kimi, qadınlar özlərini yumşaq apardıqları halda ki-
şilər onları əzməzlər, çünki kişilər mərhəmətli, müdafiə edən 
ruhda yaradılmışlar. Bunun tam əksinə, kişilər sərt xarakter-
li qadınları əzməyə çalışırlar, çünki sərtlik gördükləri zaman 
onunla mübarizəyə girər və rəqabətə başlayar, nəticədə isə 
onları məhv edib qələbə çalmağa çalışarlar. Belə qadınlar ək-
sər hallarda əzilməyə məhkumdurlar.

Kişi yoldaşında sevinc, naz, uşaqvarı davranışlar, incəlik 
kimi xüsusiyyətlər axtarır. Çünki bu xüsusiyyətlər kişilərdə 
yoxdur. Sərtlik, iddia, tərslik kimi xüsusiyyətlər kişiləri nara-

hat edir, belə qadınlara qarşı 
kişilər digər kişilərlə rəftar et-
diyi kimi davranış göstərirlər. 

Kişilərlə daim rəqabət 
apa ran, kişilərlə güc müba-
rizəsinə girən qadınlar ona qarşı anlayışlı, nəvazişli kişi axta-
rırlar. Qadınların güc mübarizəsi həm özlərinə, həm yoldaş-
larına, həm də uşaqlarına zərər verir. Belə ki, ailədə iqtidar 
uğrunda mübarizə aparan qadınlar həm özlərini, həm də ət-
raflarını bezdirirlər. Digər tərəfdən isə, xəyallarındakı kişiyə 
rast gəlməməyinin məyusluğunu yaşayırlar. 

Bir qadının özünü kişi kimi sərt göstərib qarşılığında isə 
ona qadın kimi davranılmasını görmək imkansızdır. Qadının 
ali təhsilli olması, ağıllı olması onun özünü qadın kimi apar-
ması üçün maneə təşkil etmir. Əsas odur ki, doğru düşünsün 
və öz qadınlıq xüsusiyyətlərini göz ardı etməsin, qadın olduğu-
nu unutmasın. Qadın ətrafdakılara qarşı xanım kimi, evində 
isə nazlı uşaq kimi davrana bilər. Yaradılışı buna imkan verir. 
Əsas odur ki, özünü kişi kimi aparmağa səy göstərməsin. 

Yumşaqlıq qadının 
görünməyən gücüdür. İşvə, 
naz, zərafət,lətafət qadının 
sevməsinə səbəbdir.

ON DÖRDÜNCÜ DƏRS

Ana olmasını şişirtmək

Bizim cəmiyyətdə analıq daima təqdis edilərkən, qa-
dınlıq hər zaman alçaldılmışdır. Kim tərəfindən? Qa-

dınlar tərəfindən... “Cənnət anaların ayaqları altındadır” 
hədisi dillərdən düşməzkən, qadının yoldaşını razı salması ilə 
bağlı bir çox hədislər ya göz ardı edilir, ya da onların doğrulu-
ğu inkar edilir. Deməli, biz hədislərə qarşı ikiüzlülük edir, özü-
müzə xoş olanı qəbul edir, bəyənmədiyimizi isə inkar edirik. 

Qadınların bir çoxu ilk uşağını qucağına alan kimi, yolda-
şını ikinci plana atır. Qadın bütün həyatını uşağına həsr edir. 
Uşağının yeməsi, içməsi, gəzməsi... Ailədə xoşbəxtlik səbəbi 
olmalı olan uşaq ailəyə bomba kimi düşür. Qadınlarımız uşaq-
larını çox sahiblənirlər. Uşaqlara öz mülkü kimi davranırlar. 
Qadın uşağını çox sahibləndikcə yoldaşı ilə münasibəti po-
zulur. Əgər bir də kişi uşağına qarşı laqeyddirsə, (bəzi atalar 
yoldaşının uşağına qarşı sevgisini qısqanırlar) o zaman onlar 
arasındakı münasibətlər daha da pisləşir. 

Qadınlar yoldaşlarına qulluq etməmələrindən fəxrlə danı-
şarkən, uşaqlarına necə qulluq etmələrindən, öyünərək bəhs 
edirlər. Yoldaşına çay gətirməyi böyük bir nöqsan görən qa-
dınlar, artıq böyümüş olan uşaqlarının ayağına kimi yeməyini 
aparır, onları sanki quş kimi bəsləyirlər. Dünyada belə bir təd-
qiqatın aparılıb-aparılmadığını bilmirəm, amma əgər dünyada 
ana olmasını şişirdən millət hansıdır deyə tədqiqat aparılsa, 
bizim qadınlarımız çox böyük ehtimal ki, birinci yeri tutarlar. 

Qadınlarımız öz yoldaşı üçün saçını daramadığı halda, 
uşaqlarına görə saçını süpürgə edirlər...

Beləcə, qadın qadın olduğunu unudur və eləcə anaya 
çevrilir. Hətta yoldaşına da qarşı analıq etməyə başlayır. An-
caq ona da sağlam analıq edə bilmir. Uşaqlarını çox qoruyur, 
beləcə, onları özünə bağlayır və bu uşaqlar həyatda mübarizə 
apara bilmirlər. Uşaqlarını çox qoruyan anaların onlardan 
umduqları da çox olur. Uşaqlarının istədiklərini verə bilmə-
diklərini görəndə isə çox məyus olurlar. Digər tərəfdən isə, 
uşaqları ilə daha çox maraqlanıb, yoldaşıyla münasibətlərini 
korlamış olur. 

Günümüzdə anaların uşaqlara qarşı belə fədakarlığı, 
ələlxüsus oğlan uşaqları üçün yaxşı deyil. Analar oğlan uşağını 
qız kimi yetişdirməyə başlayıblar. Oğlan uşağının öyrənməsi 
lazım olan bir çox işləri onlara yükləmirlər, oğlanların etməsi 
lazım olan işləri də özləri edirlər. Qız uşaqlarında da vəziyyət 
demək olar ki, eynidir. Qızlar ev işlərini görmürlər, ailə həyatı 
qurduqdan sonra isə bunlar daha böyük problemə səbəb olur. 
Həm də qızlar analarının səhvlərini təkrarlayırlar. 

Aparılan bir tədqiqatda universitet tələbələrinin portağal 
qabığını belə soya bilməməsi analarının ev işlərində bacarıqlı 
olmamasından deyil, uşaqlarının böyüməyinə imkan vermə-
diklərindən xəbər verir. 

Analar keçmişdə oğlan uşaqlarına “paşam, aslanım” deyə 
xitab edərkən, müasir analar oğlan uşaqlarını “gülüm, balam” 
deyə əzizləyirlər. Analar uşaqlarına balam deməsə belə, onlar-
la uşaq kimi davranırlar. Əlbəttə, anasının uşaq kimi yetişdir-
diyi bir oğlan gələcəkdə ailə problemlərinin öhdəsindən gələ 
bilmir. Analar uşaqları ilə aralarındakı göbək bağını heç cürə 
kəsə bilmirlər. 

Bütün məsuliyyətini anası daşıyan oğlan sabah ailə hə-
yatı qurarkən ailənin məsuliyyətini daşımaqda çətinlik çəkir. 
Yoldaşı isə “güclü qadın” roluna girir, bütün evin idarəsini öz 
əlinə keçirir və kişi heç bir zaman məsuliyyət götürə bilmir. 
Qadın bütün məsuliyyəti öz üzərinə alsa da, daima şikayətlər 
edir, gileylənir, yorulur.

Beləcə, gəlin qayınanasının səhvinin cəzasını çəkir. Son 
olaraq onu demək olar ki, analığı şişirtməyə ehtiyac yoxdur. 
Uşaqlar düzgün böyümür, gəlinlər narazıdır, qadınlar yorulur, 
yoldaşı isə ümumiyyətlə vəziyyətdən şikayətçidir. Buna görə 
də qadın qadınlığını unutmamalıdır. 

Qadının beyni çox güclü qabiliyyətə malikdir. Qadın eyni 
zamanda həm ana, həm də yoldaşını sevən nazlı bir xanım 
ola bilər. Bu xüsusiyyətlər bir-birinə zidd deyil. Əsas odur ki, 
qadın ana olmasını çox qabartmasın, analıqla qadınlığı bir-bi-
rindən ayıra bilsin.

ON BEŞİNCİ DƏRS

Qadın və kişi arasındakı cəzbedicilik

Qadın olmaq günümüzdə əvvəlki dəyərini itirmiş bir 
sənətdir. Kişiləşən qadınlar öz zərifliyini, lətafətini və 

incəliyini itirdilər. Bunlarla bərabər, kişilərlə ünsiyyət qurmaq 
qabiliyyətini də itiriblər. Ər-arvad arasındakı cazibədarlıq da 
artıq itirilmiş vəziyyətdədir, çünki qadınların öz qadınlıqlarını 
itirməsi ilə bərabər, ər-arvad münasibətlərindəki əvvəlki həs-
saslıq daha da zərər gördü. 

İki cins arasındakı cəzbediciliyi onların fərqliliyi meydana 
gətirir. Əgər bir tərəf öz xüsusiyyətlərini itirib digərinə bən-
zəsə, onlar arasındakı cazibədarlıq da itər. Ər-arvad müna-
sibətlərində evliliyin ilk həyəcanlı mərhələsi keçdikdən sonra 
əgər tərəflərdən biri öz xüsusiyyətlərini mühafizə etmirsə, o 
zaman onlar arasındakı cəzb etmə zəifləyər və əvvəlki istək 
tədricən itib gedər. Artıq tək həyəcanı dava etdikləri zaman 
yaşayarlar. Onsuz da biri digərinin xüsusiyyətlərini ələ keçir-
məyə çalışsa, o zaman bir-birinin rəqibi olmuş olacaqdır. Biri 
qadınlığının, digəri isə kişiliyinin dadını çıxara bilmirsə, tədri-
cən qarşı tərəfdən nifrət etməyə başlayacaqdır. 

Əgər aralarındakı cəzbetmənin davamlı olmasını istə-
yirlərsə nə qadın sərtləşib kişiləşməli, nə də kişi qadın kimi 
yumşaq davranmalıdır. Bir qadın öz qadınlığını davranışlarıyla 
mütləq büruzə verəcəkdir. Qadının xüsusilə diqqət yetirməsi 
vacib məqamlar bunlardır:

Səs

Qadın səsiylə, danışığıyla, intonasiyasıyla xanım kimi 
davranmalıdır. 

Xanımlar! Səsinizin tonu və o səs tembriylə yoldaşınıza 
söylədiyiniz sözlər ona fərqli təsir bağışlayacaqdır. Qadınların 
necə ki səs tonu incə yaradılıbsa, onların sözləri söyləmək 
tərzi də nəzakətli, zərif olmalıdır. Əmr edərək, qışqıraraq da-
nışmaq bir qadına əsla yaraşmaz.

Səsinizdən necə istifadə etməniz ünsiyyətinizə çox böyük 
təsir göstərən faktordur. Nə dediyimizdən çox necə deməyi-
miz əhəmiyyətlidir. Duyğularımızı sözlərimizi söyləyərkən sə-
simizin tonuyla bəlli edirik. Diqqət, sevgi, naz-qəmzə, şəfqət, 
istehza etmək, əsəbilik, tənqid etmək, təhqir etmək... hamısı 
səsin tonlarıdır.

Səs mövzusu çox aktualdır, bu haqda daha sonrakı möv-
zularda ətraflı danışacağıq.

Baxış

“Mömin qadınlara de ki, gözlərini haram buyurul-
muş şeylərdən çevirsinlər (naməhrəmə baxmasınlar), ayıb 
yerlərini (zinadan) qorusunlar (və ya örtülü saxlasınlar); 
öz-özlüyündə görünən (əl, üz) istisna olmaqla, zinətlə-
rini (zinət yerləri olan boyun, boğaz, qol, ayaq və s. naməh-
rəmə) göstərməsinlər”. (ən-Nur surəsi 31-ci ayə)

Bundan əvvəlki ayeyi-kərimədə də kişilərə gözlərini hara-
ma baxmaqdan qorumaları əmr edilmişdir. Çünki gözlər qəl-
bin aynasıdır. Uzun müddət gözlərinə baxaraq danışdığımız 
insanla aramızda enerji axımı həyata keçir. 

Ayeyi-kərimədə “Gözlərini qorusunlar...” xəbərdarlığı 
baxışın əhəmiyyətini vurğu-
layır. Tərəflər naməhrəm-

Ər-arvadın bir-birinə sevgi 
ilə nəzər yetirməsində ibadət 
savabı vardır.

dən qoruması lazım olan bu xüsusu yoldaşına ən gözəl şəkildə 
təqdim etməlidir. 

Ər-arvadın bir-birinə sevgi ilə nəzər yetirməsində ibadət 
savabı vardır. 

Bu hədisi yada salaq. Sevgili Peyğəmbərimiz ər-arvadın 
bir-birinə baxmasını təşviq edir: 

“Kişi xanımına, xanım isə yoldaşına baxanda Allah-Təala 
onlara rəhmət nəzəriylə baxar. Əgər kişi yoldaşının əlini tu-
tursa, o zaman ikisinin də günahları barmaqlarının arasından 
axıb gedər”. (əl-Camius-Sağir, hədis 1977)

Sevgi və sədaqət hormonu olan “oksitosin” göz-gözə 
baxarkən, əl-ələ tutuşarkən, toxunarkən meydana gəlir. 

Universitet tələbələri ilə sosial eksperiment aparılmışdır. 
Daha əvvəl bir-birini tanımayan qız və oğlanlardan təsadü-
fi ardıcıllıqla seçilib cütlüklər meydana gətirirlər. Daha sonra 
iyirmi dəqiqə boyunca onlara bir-birlərinin gözlərinin içinə 
baxıb sadəcə bir söz söyləmələrinə icazə verirlər: “Duzu verə 
bilərsən?” Sadəcə bu... Ancaq xoş bir şəkildə gözlərinin içinə 
baxıb bu sözü söyləməlidirlər. Daha sonra bu cütlüklərə uzaq-
dan nəzər yetirməyə başlayıblar. Əvvəldən bir-birini heç tanı-
mayan bu insanların arasında müəyyən münasibətlər əmələ 
gəlmiş, bir qismi isə evlənmişdir. 

Ər-arvadın danışarkən bir-birlərinin gözünün içinə bax-
ması aralarındakı sevgi-məhəbbəti qorumaları üçün kifayətdir. 
Qadın həyat yoldaşına baxarkən baxışlarında sərtlik olmama-
lı, incəliklə ona baxmalıdır. 

Qoxu

Allahın Rəsulu: “Qadın və gözəl qoxu mənə sevdiril-
di, namaz da gözümün nuru edildi”, - buyurur.

Ətrafımızda müxtəlif qoxular var. Qoxu: bizim düşün-
məyimizə, verdiyimiz reaksiyalara və hisslərimizə təsir edir. 
Qoxu burun vasitəsilə birbaşa beynə çatır, qoxu aparan sinir-

lər beynin sanki bir davamıdır; beynin başqa hüceyrələrindən 
fərqli olaraq, özləri-özlərini yeniləyirlər. Qorxular bizi həm 
həyəcanlandıra, həm də sakitləşdirə bilər. Qoxu bizi xəbərdar 
edər, həm də romantik hisslərə qapılmağımıza səbəb ola bilər. 
Qoxu bəzən nostaljik hisslər də meydana gətirir. 

Qoxular bədənin hormon sisteminə nəzarət edən hipo-
fiz vəzinə də təsir göstərir. Hipofiz vəzinin əmələ gətirdiyi 
kimyəvi maddələr sağlamlığımıza və əhvali-ruhiyyəmizə təsir 
göstərir. 

Alimlər eşqin belə qoxusu olduğunu söyləyirlər. İstifadə 
etdiyimiz qoxular həmsöhbətimizə də təsir göstərir. 

Xanımlar! Öz bədən qoxunuza diqqət edin. Kişilər qoxu-
lara qarşı çox həssasdırlar. Fərqli qoxulardan istifadə edərək 
həm özünüzün, həm də yoldaşınızın əhvali-ruhiyyəsinə fərqli 
təsir göstərə bilərsiniz. 

Ekzotik qoxular: Ədviyyat, vanil, sarıkök, meşə yosu-
nu, tüstü və sumaq çiçəyi qoxusu ekzotik hissləri canlandırır.

Müşk və kəhrəba ağlı başdan alan, maqnoliya ehtiras 
oyandırıcı qoxulardır.

Şirin qoxular: Qızılgül və yasəmən şirin qoxulardır. Sit-
rus bitkiləri və böyürtkən nisbətən daha kəskin qoxulardır.

Canlandırıcı qoxular: Şam ağacı qoxusu. 

Rahatladıcı qoxular: Lavanda yağı qoxusu. Rahat yat-
maq və daha enerjili günə oyanmaq üçün yastığımızın altına 
lavanda qoya bilərsiniz. 

Təmizlik qoxusu: Limon. 

Peyğəmbərimizin zamanında qadınlar müxtəlif çeşiddə 
qoxulardan istifadə edirdilər. Müşk və zəfəran qoxusu ən çox 
istifadə etdikləri qoxulardan idi. 

Ər-arvadın bir-birinə sevgi ilə nəzər yetirməsində ibadət 
savabı vardır. 

Bədən qoxusu: Qoxu-
ların insanın ağılını başdan 
alan təsiri vardır, ancaq bə-
dənin meydana gətirdiyi 
qoxular daha güclü təsirə 
malikdir. 

Yaxınlaşdıqda və ya isindikdə dəri güclü qoxu meydana 
gətirməyə başlayır. İnsanın qoxuları barmaq izləri kimi bir-bi-
rindən fərqlidir. İnsan bədənində ən çox qoxan bölgələr qol-
tuq altı və cinsiyyət vəzləridir. Bu nahiyələrdə tər və yağ ifraz 
edən çoxlu sayda vəzlər var. Hər insanda iki milyon tər vəzisi 
var. İnsan öz təbii qoxusunu itirmək üçün müxtəlif üsullardan 
istifadə edə bilər. Halbuki yoldaşınızı əsas cəlb edən sizin də-
rinizin qoxusudur. Əlbəttə, tünd qoxmamaq şərti ilə. Yüngül 
tər qoxusu belə yoldaşınıza təsir göstərə bilər. Bu səbəbdən 
hər zaman əlaqə öncəsi çimmək qadın və kişinin bir-biriləri-
nin qoxularına olan bağlılığının formalaşmasına mənfi təsir 
göstərir. Həyat yoldaşlarından daima sabun və ya ətir qoxu-
ları deyil, təbii qoxular da gəlməlidir, onlar öz təbii qoxularını 
itirməməlidirlər.

Yeriş

Qadınların küçədə ciddiyyətlə yerimələri onların xanım-
lığının göstəricisidir. Küçədə nazlanaraq getmək qadın üçün 
ətrafdakılarda müsbət rəy formalaşdırmır. Çünki qadın ehti-
raslı yeriyərsə, ətrafdakı kişilərin diqqətini çəkər. Qadın küçə-
də öz yerişinə diqqət etməli, yoldaşının yanında da gözəl ye-
riməlidir. Qadın evində bəzən qu quşu tək zərif, bəzən ədalı, 
bəzən nazlı yeriyərsə yoldaşının ona olan baxışları, hərəkəti 
də dəyişəcəkdir. Ancaq çox təəssüf ki, qadınların əksəriyyəti 
evlərində əsgərtək ciddi yeriyirlər. Əgər qadın əsgər kimi ad-
dımlayarsa, o zaman həyat yoldaşı onu öz əsgərlik yoldaşına 
bənzədərək ona onun kimi davranacaqdır. Qadının yerişi qa-
dınsayağı olmalıdır. 

Qadın sevinc deməkdir. Həzrəti 
Mövlana: “Qadın olmasaydı, 
dünyada yaşamağın sevinci 
olmazdı”, - deyir. 

Sevinc

Qadın sevinc deməkdir. Həzrət Mövlana: “Qadın olma-
saydı, dünyada yaşamağın sevinci olmazdı”, söyləyir. Narazı 
üz ifadəsi qadına da, kişiyə də yaraşmır. Hər zaman ər-arvad 
bir-birinə qarşı gülərüz olmalıdırlar.

Kişi qadına nisbətən daha sərt xarakterli yaradılmışdır, 
əgər onun qarşısındakı qadın da sərt xarakterli olsa, o zaman 
həyatı çətinləşəcəkdir. Qadının sevinci kişini də sevincləndirər 
və həyatın çətinliyindən, sıxıntısından kişini uzaqlaşdırar. Əl-
bəttə, kişini sevindirmək, onu güldürmək naminə lazımsız za-
rafatlar edib vəziyyəti daha da gərginləşdirmək lazım deyil. 
Tam əksinə, təbii davranmaq lazımdır. Onsuz da hər bir qadı-
nın daxilində balaca qız uşağı var. Sadəcə, qadın, yoldaşının 
yanında o uşaqtək məsum, şən tərəfi ortaya çıxarmalı, onun 
sevincini, enerjisini yoldaşıyla paylaşmalıdır. Bu həm özü 
üçün, həm də yoldaşı ilə arasındakı münasibət üçün çox xe-
yirlidir. Narazı üz ifadəli, sərt bir qadının kişinin məhəbbətini 
qazanması çox da mümkün deyil. 

ON ALTINCI DƏRS

Özünə qulluq etmək

Özünə qulluq etmək, özünə baxmaq hər iki cins üçün 
də əhəmiyyətlidir. Bu, ilk əvvəl şəxsin öz fiziki və 

mənəvi sağlamlığı, rahatlığı, digər tərəfdən də yoldaşı üçün-
dür. Çünki ailəli olan şəxs təkcə özünü deyil, yoldaşını da dü-
şünməlidir. 

Özümüzə qulluq edərkən bunlara diqqət etməliyik: Diş və 
bədən təmizliyi, sağlam qidalanmaq, sağlam çəki... Xüsusilə 
qadınların çox diqqət etmələri lazım olan cəhətləri xatırlayaq:

1- Səhər tez oyanmağa diqqət yetirin: Günorta-
ya kimi yatmayın, günün bərəkəti səhər vaxtındadır. Səhər 
yeməyinizi saat doqquza kimi yeyin. Çünki həzm sisteminin 
ən yaxşı işlədiyi zaman səhər çağıdır. Bu vaxtda yeməyinizə 
diqqət etsəniz, həm yediklərinizdən orqanizminiz daha çox 
yararlanar, əlavə çəki problemi yaşamazsınız, həm də erkən-
dən oyandığınız üçün aldığınız kaloriləri atmağa vaxtınız da 
kifayət qədər olar. 

2- Sağlam qidalanın, əlavə çəki almamağa diqqət 
edin. 

Qadınların oturaq həyat tərzi, mətbəxdə çox vaxt keçir-
mələri, müxtəlif növ şirniyyatlar hazırlamaları onların kökəl-
mələrinə səbəb olur. Yoldaşıyla problemləri olan qadınların 
böyük əksəriyyəti stressini yeməklə çıxarır. Doğumdan sonra 
bədənin elastikliyini itirməsi də çəki artıqlığına səbəb olur. 

Məhz bu səbəblərdən qadınlar çəkilərinə diqqət yetirmə-
lidirlər. Bunlara ilk öncə öz sağlamlıqları üçün, daha sonra 
da özlərini rahat hiss etmələri və yoldaşlarının gözünə daha 

xoş görünmələri üçün diqqət yetirməlidirlər. Həmçinin, qə-
bul etdikləri qidaların tərkibinə də diqqət yetirmələri vacibdir. 
Mümkün olduğu qədər hər bir məhsulun təbiisindən istifadə 
etməlidirlər. 

3- İdmanla məşğul olun: Qadın evdə nə qədər işləsə 
də, əsasən elektrikli cihazlarla çalışdığı üçün bədən kifayət qə-
dər fiziki cəhətdən yüklənmir. Çəki artıqlığı və əzələ ağrıları 
kimi problemlər qadınlarda daha çox müşahidə olunur. Buna 
görə qadınlar idmanla məşğul olmalıdırlar. Qırx yaşına gələn 
qadınlar isə mütləq idman etməlidir. İdman deyəndə, hər kə-
sin mütləq qaydada idman salonuna getməsi lazım deyil, in-
ternetdə çoxsaylı idman videoları var. Mənə görə, xanımlar 
üçün ən yaxşı idman növü fitnesdir. Bunu həkimlər də məs-
ləhət görürlər, əgər ciddi sağlamlıq problemi varsa, fitnesə 
başlamamışdan əvvəl həkiminizlə məsləhətləşməlisiniz. Hər 
səhər yarım saat vaxt ayırıb, davamlı idmanla məşğul olsanız, 
yediklərinizə diqqət etsəniz, həm artıq çəki problemi yaşama-
yacaqsınız, həm də bədən sağlamlığınızı qoruyacaqsınız. 

4- Saçlarınıza qulluq edin: Qadının gözəlliyi saçların-
dan başlayır, saçlarınıza qulluq edin. Ən keyfiyyətli təbii məh-
sullardan istifadə edin. Əgər saçlarınız tökülürsə, onlara daha 
yaxşı qulluq edin. Əgər saçlarınız ağarmışsa, o zaman belə 
saçla yoldaşınıza görünməyin. Ağ saç kişiyə xarizma qatsa da, 
qadına heç yaraşmır. Saçlarınıza boya və ya xına çəkin. Xına 
istifadə etmək həm gözəllik, həm də sağlamlıq cəhətdən xü-
susilə faydalıdır. Onları Rəbbimiz bizim üçün yaradıb. Saçınız-
da ağ tük olmasa belə, yenə də istifadə edin, saçlarınız daha 
gözəl və sağlam görünəcək. Əgər xınanın qoxusunu sevmir-
sinizsə və ya xınanın rənginin yastığa, yorğana çıxmasından 
qorxursunuz və buna görə istifadə etmirsinizsə, sizə bununla 
mübarizədə bir neçə üsul öyrədəcəyəm. Bu üsulla siz xınanın 
qoxusunu əvvəlkinə nisbətən xeyli dərəcədə azaldacaqsınız. 
Həm ilk yumada saçınızda rəngi daha az axıb gedəcək, həm 
də bundan istifadə etməklə hər dəfə saçınızda müxtəlif rəng-
lərlə eksperiment apara biləcəksiniz. 

Qərənfil ilə xına: Öncə xınanı islatmaq üçün su hazır-
layın. Qazın üzərində isidə biləcəyiniz bir qabda bir xörək qa-
şığı qərənfil, dörd-beş ədəd darçın çubuğu, bir yemək qaşığı 
kəklikotu, bir yemək qaşığı reyhan, bir yemək qaşığı adaçayı 
və onların üzərini örtəcək qədər su əlavə edib on dəqiqə qay-
nadın. Adaçayı əvəzinə yasəmən, lavanda və ya cökə də əlavə 
edə bilərsiniz. Və ya hər dəfə bunlardan birini dəyişdirməklə 
müxtəlif rəng çalarları ala bilərsiniz. Qaynatdığınız bitkiləri, 
bir az dəmə qoyduqdan sonra onlar soyumadan xınaya əlavə 
edib, saçınıza yaxın. 

Xınanı hər zaman şüşə qabda isladın. Xınanın rənginin 
əlinizə çıxmaması üçün əlcəkdən istifadə edin. Xınanı saçını-
zın dibinə kimi yayın.

Sonra saçınızı polietilenlə yaxşıca qapadın. Əgər xına so-
yuyursa, o zaman polietilenin üzərini fenlə isti hava verməklə 
isidin. Xınanın isti qalmasına diqqət yetirin. 

Əgər saçınızda ağ tüklər çoxdursa, o zaman xınanı saç-
larınızda az saxlamağınız məsləhətdir. Bunun üçün bir saat 
yarım, iki saat kifayətdir. Saça ilk dəfə xına qoyarkən saçda 
rəngi bir qədər bulanıq görünə bilər, bunun üçün isə ertəsi 
gün bir dəfə daha saçınıza xına qoymalısınız. Bundan sonra 
ayda bir dəfə saçınıza xına qoysanız, istədiyiniz rəngi alma-
ğınız üçün kifayətdir. Saçınızın rəngi tünddürsə, xınanı uzun 
müddət saxladığınız zaman rəngi daha da tündləşəcəkdir. Ağ 
saçda xınanı uzun müddət saxladığınız zaman isə, saçınız mis 
rənginə yaxın bir rəng alacaqdır. 

Qoz yarpağı ilə xına: Qozun yarpaqlarını qərənfil, so-
ğan qabığı və çayla birlikdə qaynadıb suyu ilə xınanı qarışdıra 
bilərsiniz. Bu xınanın suyunu bol miqdarda hazırlayıb, şüşə 
qabın içərisinə doldurub, soyuducuya qoya və lazım olduqda 
yenə xına isladarkən təkrar istifadə edə bilərsiniz. Bu üsulla 
xınanı axşam hazırlayıb səhərə kimi gözlədə bilərsiniz. 

Çay suyu ilə xına: Qara çayı sadə suda beş dəqiqə ərzində 
qaynadın. Bu su ilə xınanı axşam isladıb bir gecə gözlədin və 

səhəri gün saçlarınıza yaxın. Ancaq əgər xına soyudusa, onu 
isitmədən saçınıza yaxmayın. Qızdırarkən “su vannası” üsu-
lundan istifadə edərək xınanı isidin. Xınanı qoyduğunuz şüşə 
qabı içərisində su olan başqa bir qabın içərisinə qoyaraq oca-
ğın üzərinə qoyub isidin. Xınanı isidərkən onun temperaturu 
saçınızı yandırmayacaq qədər olmalıdır. 

Qatıq, yumurta, müxtəlif növ ədviyyatlar qatılaraq hazır-
lanan xına reseptləri də var. Ancaq onlar saçlarda xoş olma-
yan qoxu buraxdığına görə, o reseptləri yazmıram. 

Bəzənməklə bağlı dərsimiz var, ancaq mən bu məsələni 
orada yox burada ələ aldım. Çünki qadının ağ saçını boyama-
sı bəzənməklə yox, özünə qulluqla bağlıdır.

Əgər xınadan yox, boyadan istifadə etmək istəyirsinizsə, 
məsələn, yoldaşınız sarı saçları bəyənirsə, o zaman saçınız 
üçün təbii boyalardan istifadə edin.

Dişlərinizə qulluq edin və bədən təmizliyinizə diq-
qət yetirin: Ağız boşluğunun sağlamlığı çox əhəmiyyətlidir. 
Dişlərinizi davamlı olaraq fırçalayın, əgər ağız qoxusu prob-
leminiz varsa, bunun həlli yollarını axtarın. Həmçinin gigi-
yenanıza da diqqət yetirin. Əgər tərləmişsəniz və ya yemək 
bişirərkən üzərinizə qoxusu keçibsə, o zaman yoldaşınız gəl-
mədən əvvəl duş qəbul edin, ətirlənin.

Gözəl geyinin: Geydiyiniz paltarlar sizin ruh halınızı əks 
etdirir. Qadınlar əsasən ya çölə çıxarkən və ya evə qonaq 
gələrkən öz geyimlərinə diqqət yetirirlər, halbuki nə özləri 
üçün, nə də yoldaşları üçün geyim-kecimlərinə kifayət qədər 
diqqət yetirmirlər. Əgər qadına üzərindəki geyim yaraşırsa, 
ilk öncə qadın özünü rahat hiss edir. Həmçinin qadın yoldaşı 
üçün də gözəl geyinməlidir, çünki kişilər üçün görünüş çox 
əhəmiyyətlidir. 

Sizcə kişi evə daxil olan zaman saç-başı səliqəsiz, üzə-
rində idman qiyafəsi olan, əsəbi üz ifadəsiylə onu qarşılayan 
qadını görəndə, yoxsa üzəri səliqəli, xoş ətirli, gülərüz bir qa-
dın onu qarşılayanda məmnun olar? Əgər xanım yoldaşına 

çay apararkən, nəyisə ikram edərkən gözəl geyinərsə, ədalı 
yeriyərsə kişi bir qadınla yaşadığını, ona uyğun davranmasının 
lazım olduğunu xatırlayar və onlar arasındakı cəzbetmə itməz.

Əlbəttə ki, qadın günün iyirmi dörd saatında baxımlı ol-
maya bilər. İşləri çox olan gün yorğun görünə bilər, idman 
qiyafəsində gəzə bilər, ancaq bunu alışqanlıq halına gətirib 
yoldaşını narahat edəcək səviyyəyə çatdırmamalıdır. Ümumi 
götürdükdə, baxımlı bir qadının arada bəzən baxımsız görün-
məsi yoldaşını narahat etmir. 

Qadınların diqqət yetirməsi lazım olan bir cəhət də şal-
var, idman qiyafəsi yerinə yubka, don kimi adi paltarlar geyin-
mələrinə daha çox diqqət yetirmələridir. Çünki don geyinən 
qadının hərəkətləri ilə şalvar geyinən qadının yerişi, əl-qol 
hərəkətləri, jestləri təmamilə fərqlidir. Şalvar geyinən qadın 
daha kişisayağı görünür. Şalvar geyinməyi sevirsinizsə, onun 
üzərindən köynək yox, tunik geyinməyiniz sizi daha qadınsa-
yağı göstərəcəkdir. 

ON YEDDİNCİ DƏRS

Qadın və bəzənmək

Qadını kişidən fərqləndirən ən bariz xüsusiyyətlərdən 
biri də qadının bəzənməsidir. Rəbbimiz gözəlliyi se-

vir. Kainatı çiçəklər, quşlar və heyvanlarla bəzəmişdir. İnsan 
cinsində isə qadını gözəl yaratmışdır. 

Qadının təbiətində bəzənmək, özünü ətrafdakılara bəyən-
dirmək arzusu var. Ancaq bu istək bizim cəmiyyətdə qız uşaq-
larında hələ kiçik yaşlarından əngəllənir. Qız uşaqları anasının 
ayaqqabılarını geyinməyə, onun kosmetikasından istifadə et-
məyə çalışsa da, ətrafdakılar ona mane olurlar. Qızlar don 
geyinmək istəsələr də, şalvar daha rahatdır deyə ona şalvar 
alırlar, uşağı daha kiçik yaşlarından şalvar geyinməyə alışdı-
rırlar. Yavaş-yavaş böyüdükcə onun yaradılış xüsusiyyətləri 
zəifləyir və bəzənmək arzusu başqa istiqamətlərə doğru gedir. 

Qadınlarımızın əksəriyyəti evini bəzəməyi çox xoşlayırlar. 
Evindəki əşyaların ən yaxşı, ən keyfiyyətli olmasını istəyir-
lər. Salonlarını çoxsaylı əşyalarla dolduraraq muzeyə çevirir, 
belə ki, onun da qapısı ancaq qonaq gələndən-gələnə açılır. 
Bəzi qadınlar təmizliyə qarşı çox həssasdırlar. Davamlı ola-
raq pəncərələri silir, ətrafının təmiz olmasına diqqət yetirir-
lər. Bəzi qadınlarda isə yemək bişirmək həvəsi güclüdür. Hər 
gün müxtəlif cür yeməklər, xörəklər, şirniyyatlar bişirir. Ancaq 
məsələ bəzənməyə 
qalanda, yalnız toya, 
bayrama, qonaqlığa 
gedəndə bəzənirlər. 

Qadının təbiətində bəzənmək, özünü 
ətrafdakılara bəyəndirmək arzusu var. 
Ancaq bu istək bizim cəmiyyətdə qız 
uşaqlarında hələ kiçik yaşlarından 
əngəllənir.

Bəlkə də kiçik yaşlarda üstü örtülən özünü bəyəndir-
mək istəyi qadınlarda əşyalara qarşı sevgiyə çevrilərək özünü 
göstərir. 

Əvvəlcə bunu qəbul edək ki, bizim cəmiyyətdə qadın ye-
tişdirilmir. Nə qadın olmaq, nə də ər-arvad məsələsində qa-
dının nələri bilməsi lazım olduğunu heç kim bizə öyrətmədi. 
Lazım olan məlumatları ya yanılaraq öz şəxsi təcrübəmizlə, ya 
da kitablardan oxuyaraq öyrəndik... Bizə qadınlıq xüsusiyyəti 
kimi ancaq ev təmizliyi, ev işlərini görməyi öyrətdilər. Bunları 
bilməklə biz özümüzü qadın hesab etdik. 

Ərəb mədəniyyətində isə qadınlığı öyrədirlər. Qız uşaqları 
daha kiçik yaşlarından etibarən analarına, ətrafdakı qadınlara 
baxaraq, onlar kimi bəzənməyi öyrənərək böyüyürlər. Ərəb 
gənc qız yeniyetməlik çağına gəldikdə, qız həyat yoldaşı üçün 
necə bəzənməlidir, necə geyinməlidir, kişi ilə necə davranma-
lıdır, yoldaşı əsəbiləşdikdə onu necə sakitləşdirməlidir, bütün 
bunlar haqqında bilik əldə edir. Özlərinin xarici görünüşlərinə 
diqqət yetirməklə bərabər heç də əqli cəhətdən içi boş qadın-
lar deyillər; onlar, eyni zamanda din, əxlaq, təqva da öyrənən 
xanımlardır. Ağlın və gözəlliyin bir arada ola biləcəyini bu qa-
dınlar sübut edirlər. 

Bizim dini kitablarımızda isə başda Həzrət Aişə anamız 
olmaq üzrə, Peyğəmbərimizin yoldaşlarının, səhabə xanım-
larının mübariz tərəfləri göstərilir, onların necə bir qadın ol-
duğu, yoldaşlarıyla necə yola getməsi anladılmır. Halbuki o 
qadınlar müharibələrdə belə öz qadınlıqlarını itirməmişdilər. 

Peyğəmbər Əfəndimiz xanımları bəzənməyə təşviq etmiş-
dir. Sadəcə cənazə və yas günləri xaricində hər zaman baxım-
lı görünmələrini söyləmişdir. Evli bir qadının yaxın qohumu 
üçün üç gündən artıq yas tutması yaxşı xüsusiyyət sayılmır. 

Allahın Rəsulu belə buyurur: “Allaha (c.c) və axirət gü-
nünə iman edən bir qadının ölü üçün üç gündən artıq yas tut-
ması halal deyildir. Sadəcə əri üçün dörd ay on gün yas tutar.” 
(Buxari, Cenaiz 31- Talak 46)

Peyğəmbərimizin xanımı Ümmü Həbibə atası Əbu Süf-
yan vəfat etdikdən və digər xanımı Zeynəb binti Cahş qarda-
şı vəfat etdikdən üç gün sonra ətirləndiklərində: “Biz bunu 
istəmirdik, ancaq Allahın Rəsulu belə əmr etdi...”- de-
yərək yuxarıdakı hədisi söyləmişdilər. 

Qadın və bəzənmək məsələsində ağlımıza ilk gələn belə 
bir fikir var: Dindar qadın ağırxasiyyət olar, sadə görünər və 
bəzənməz. Belə qadın nə öz yoldaşına, nə də digər qadınların 
yanında bəzənməməlidir...” Bəzənməyi dünya həyatının bir 
hissəsi olaraq görürük. Halbuki Peyğəmbərimizin yoldaşlarına 
və səhabə xanımlara baxdığımızda bunun heç də belə olma-
dığını görürük. 

Peyğəmbərimizin yanına, ona sadiq olmasını bildirməyə 
gələn xanımların əlləri baxımsız olduğundan, kişi əlinə bəzə-
diyinə görə, Peyğəmbərimiz onlara xəbərdarlıq etmiş, onlar 
gedib əllərinə qulluq göstərib qayıdandan sonra əhdlərini qə-
bul etmişdir. Bir dəfə də Peyğəmbərimiz ona nəsə uzadan 
qadının qadın olduğunu anlamamışdı.(Burada Peyğəmbərimi-
zin qadınların təmizliyinə və kişilərə bənzəməməsinə nə qədər 
diqqət yetirdiyi görülür).

“Bu qadın əlidir, yoxsa kişi əlidir?” - deyə Peyğəm-
bərimiz soruşduqda qadın: “Ey Allahın Rəsulu, qadın əli-
dir”, - deyə cavab vermiş, Peyğəmbərimiz də: “Əgər qadın 
əli olsaydı, dırnaqlarına xına çəkərdi”, - buyurmuşdur.

Həzrət Aişə Peyğəmbərimizə sədaqət andı içməyə gələn 
qadınların əl və ayaqlarını bəzəksiz şəkildə boyayacaqlarına 
söz verdiklərini söyləmişdir. Bədəninin görünən yerlərinə xına 
çəkərkən döyməyə bənzər cizgilər çəkmək qadağan edilmiş-
dir. Qadınlar bədəninin görünən yerləri: əl, üz, ayaq nahiyələ-
rinə bəzəksiz sadə boya çəkər, bədənin görünməyən nahiyələ-
rində isə bəzəklə boya çəkərdilər. 

Həzrət Aişə Peyğəmbərimizin xanımların əllərinin kişi əli 
kimi qurumasını istəmədiyini bildirmişdir. Peyğəmbərimiz bir 

xanıma əllərinə boya çəkməzsə əlinin sərtləşəcəyini söyləmiş-
dir. 

Qadınlar o zamanlarda əl-ayaqlarına qulluq məqsədi ilə 
süd, xurma, zəfəran və Yəməndə yetişən vers bitkisini qarış-
dıraraq əl və ayaqlarını yumşaltmaq üçün təbii kremlər hazır-
layıb istifadə edərdilər. 

Həzrət Peyğəmbərimiz qadınların və kişilərin hal və 
hərəkətlərində bir-birlərini izləməməsi, onlar kimi davranma-
ması xüsusunda onları dəfələrlə tənbeh etmişdir. Bu tənbehlər 
nəticəsində kişilər qızılı, ipəyi, qırmızı və tünd sarı paltarlar 
geyinməyi tərk etmişdilər. 

Peyğəmbərimizin xanımları evlərində daha çox qırmızı, 
çəhrayı rənglərdə paltarlar geyinərlərmiş. Səfərə çıxarkən, 
həccə gedərkən belə təsəttür qiyafələrinin altında bəzənməyi 
unutmamışdılar. 

Həzrət Aişə  xanımların həcc üçün Məkkəyə gedərkən 
alınlarına sük deyilən bir ətir vurduqlarını və səfər əsnasında 
istinin təsiri ilə bu ətirin onların üzünə axdığını anladır. Boya-
sı üzünə axan həzrət Aişəyə Peyğəmbərimiz “Əsmərcik!” 
deyə xitab etdiyi və üzünün rənginin gözəl olduğunu söylədiyi 
rəvayət edilir. 

Səhabə xanımları üzlərinə rəngli ətirlər çəkərmişlər. Ət-
rin özü ayrı bir mədəniyyətdir. Onlar hətta sürmənin içinə 
belə qoxu qatırdılar. Saçlarını yuduqdan sonra daraqlarına ətir 
tökürdülər. Paltarlarına da qoxu sürərdilər; bu qoxu su dəyən-
də ətrafa yayılardı. Peyğəmbərimiz qadınların evdən çıxarkən 
sərt qoxular vuraraq kənar kişilərin diqqətini cəzb etməsini qa-
dağan etmişdi. Qadınlar hər zaman kənardakıların diqqətini 
cəlb etməyəcək, yüngül qoxulardan istifadə edərdilər. 

O dövrdə sürmə istifadəsi də çox yayılmışdı. Həzrət 
Peyğəmbərimiz xanımlarına xüsusi ilə “İsmit sürməsi”ni istifa-
də etmələrini tövsiyə etmiş və sürmənin gözlərinin görməsini 
qüvvətləndirəcəyini, kirpiklərini gurlaşdıracağını söyləmişdir. 



Sema Maraşlı

88

Həmçinin aksessuarlar da ərəb xanımlarında xüsusilə bö-
yük yerə malikdir. Xanımlar sırğa, boyunbağı, bilərzik, əl və 
ayaq barmaqlarında üzük, ayaq biləklərində biləklik və xalxal 
istifadə edərdilər. 

O dövrdə xalxallar səs çıxartsın deyə onlara daş sallanan 
əlavələr taxmaq, ayaqlarını yerə vuraraq diqqət çəkərək ye-
rimək qadağan edilmişdir. 

Ərəb qadınları inci, mərcan, müxtəlif növ daşlar, bitki 
toxumları, midyə, balıqqulağı, yetişmiş xurmalar kimi müxtəlif 
əşyalardan istifadə edərək özlərinə aksessuarlar düzəldib isti-
fadə edərdilər. Həmçinin ticarət yoluyla gələn fil dişi, tısbağa 
qabığı, müxtəlif heyvan buynuzlarından hazırlanan bilərzik, 
boyunbağı və sırğalardan da istifadə edərdilər. 

Həzrət Peyğəmbər ona sədaqət andı içməyə gələn Üm-
mü Sinan əl-Əsləmiyə adlı bir qadına dəri parçasından belə 
olsa, biləyinə bir şey taxmasının vacibliyi barədə xəbərdar lıq 
etmişdir. 

Ümmü Fadlın Ənəs bin Malikə verdiyi sual qadınların ak-
sessuarlardan istifadə etməsinin nə dərəcədə əhəmiyyətli ol-
duğunu çox yaxşı başa salır. Ümmü Fadl: “Bir qadın bilərzik 
taxaraq namaz qıla bilərmi?” - deyə soruşduqda, Ənəs bin 
Malik: “Həzrət Peyğəmbərin tövsiyəsinə uyğun olaraq, qadın-
ların dəridən belə olsa, aksessuar taxması vacibdir”, - cavabını 
verir.

Aksessuarların bəzənməkdən başqa, qadın və kişiləri xa-
rici görünüş etibarilə bir-birindən fərqləndirən ünsür olduğu 
da görünür. 

Həzrət Peyğəmbərimiz qızı Fatimə üçün heyvan oynaq-
larından bir boyunbağı və fil dişindən bilərzik almışdı. Həzrət 
Aişənin üzəri qızılla bəzənmiş iki gümüş bilərziyi var imiş. 

Həmçinin təsəttürlü olmaları saçlarına qulluq göstərmələ-
rinə mane deyildi. Məkkə və Mədinədə saç ustası kimi xidmət 
edən qadınlar evlərə gedib qadınların saçlarını düzəldirdilər. 

Həzrət Xədicənin Ümmü Züfər adında saç ustası var idi. Bun-
dan əlavə, başda Ümmü Rilə olmaqla, “maşita” adlanan, gə-
linləri və xanımları yoldaşları üçün bəzəyən, onların saç və 
bədənlərinə qulluq edən xanımlar da var imiş. 

Əlbəttə, o dövrdə xanımlar qadınlar arasında və yoldaşla-
rı üçün bəzənirdilər. Günümüzdə isə qadınlar evdən çıxarkən 
bəzənir, evə gəlincə isə özlərinə fikir vermirlər. Halbuki, 
bəzənmək qadının özünü qadın kimi hiss etməsini və kişiyə bir 
qadınla necə davranmasının lazım olduğunu ona xatırlatdığı 
üçün evdə daha çox riayət edilməsi vacib olan amildir. 



Qadınların Kişilər 
Haqqında Bilməsi 

Vacib Olanlar

ON SƏKKİZİNCİ DƏRS

Testosteron

Hormonlar həm bizim bədənimizin biokimyəvi tərki-
binə, həm də davranışlarına təsir göstərir. Qadın və 

kişilərdəki fərqin səbəbi olan hormonlar haqqında məlumat-
lanmaq yoldaşınızda daha öncələr başa düşmədiyiniz, hətta 
ona əsəbiləşdiyiniz bir çox məsələnin açıqlamasını əldə etmə-
nizə yardımçı olacaqdır.  

Hormonların qadınlarda emosiyalara təsir göstərdiyini ar-
tıq hər kəs bilsə də, hormonların kişilərə də təsir etdiyini çox 
az insan bilir.

Bu dərsdə qadınların kişiləri daha yaxından tanıması üçün 
kişilik hormonu da adlanan testosteron haqqında məlumat 
əldə edəcəyik. 

Testosteron kişiləri qadınlardan fərqləndirən önəmli hor-
mondur. Bu hormonun kişilərdə miqdarı yüksək, qadınlarda 
isə aşağıdır. 

Testosteron kişiyə sahib olduğu xüsusiyyətləri verən hor-
mondur. Cinsiyyət orqanları, saqqalı, əzələləri, səsinin qalınlı-
ğı və s... səbəbkarı testosterondur.

Testosteron kişinin cinsi enerjisini formalaşdıran hor-
mondur.

Testosteron eyni zamanda, cəsarət hormonudur. Yara-
dan, cəsarəti və cinsiyyəti eyni bir hormonda cəmləşdirmişdir. 
Onlardan biri azaldığında digəri də azalar, biri yüksəldiyində 
digəri də yüksələr. Cəsarət və cinsi enerji tək hormonda cəm-
ləşdiyinə görə, bunlar bir-biri ilə bağlıdır. 

Mübarizə qa-
zanıldığı zaman 
hormonun miqdarı 
artır, məğlubiyyət-
lə üzləşəndə isə 
hormonun miq-
darı azalır. Kişinin 
azarkeşi olduğu 
ko mandanın futbolda udması belə bu hormonun miqdarının 
artmasına təsir göstərir. Əgər azarkeşi olduğu komanda məğ-
lub olarsa, o zaman testosteronun səviyyəsi düşür. Kişi özünə 
əminliklə bağlı problem yaşadığı zaman testosteronun miqda-
rı çox aşağı düşür. Bu da onun cinsi problemlər yaşamasına 
səbəb olur.

Testosteron eyni zamanda qalibiyyət və əzmkarlıq hor-
monudur. Qalibiyyət testosteronun miqdarını artırır, testoste-
ron da qalibiyyətin miqdarını yüksəldir. İşində müvəffəqiyyət 
qazananların testosteron hormonunun miqdarı yüksəkdir. 
Hər nə iş etməsindən asılı olmayaraq, əgər işində müvəffəqiy-
yət qazanırsa, o zaman özünə əminlik formalaşır və bu da 
testosteron hormonunun miqdarını artırır. 

Testosteron miqdarı kişinin həyatda əldə etdiyi statusdan 
asılı olaraq dəyişir. Kişinin vəzifəsi, maddi imkanları, gücü 
artdıqca, özünə olan inamı da artır və bu da testosteron sə-
viyyəsini yüksəldir. Sosial mühitdə ona qarşı diqqətin artması 
özünə inamının və cəsarətinin artmasına səbəb olur. 

Kişinin ailə daxilindəki vəziyyəti də testosteronun art-
masına və ya azalmasına səbəb olur. Əgər kişi yoldaşından 
hörmət görürsə, özünü evin rəisi olaraq hiss edirsə, o zaman 
onda testosteron səviyyəsi normaldır. Ancaq yoldaşı kişinin 
hər addımını izləyirsə, evdə ona psixoloji təsir göstərirsə, evin 
rəisi olmaq üçün onunla iqtidar müharibəsinə girirsə, yoldaşı 
isə ailədə dinclik naminə öz istəklərindən əl çəkib, könülsüz 
olaraq xanımının dedikləriylə razılaşırsa və ya ondan qorxdu-
ğu üçün xanımının istəklərini yerinə yetirirsə, deməli, onun 

Testosteron eyni zamanda, cəsarət 
hormonudur. Yaradan, cəsarəti 
və cinsiyyəti eyni bir hormonda 
cəmləşdirmişdir. Onlardan biri 
azaldığında digəri də azalar, biri 
yüksəldiyində digəri də yüksələr.



Xoşbəxt Ailə Məktəbi

93

vəziyyəti kritikdir. Çünki kişi qorxduğu və ya özünə inamsızlıq 
hissi yaşadığı zaman həm cəsarətə, həm də cinsiyyətə cavab 
verən testosteron hormonu azaldığından onda bir müddət 
sonra cinsi istək azalmağa başlayacaqdır.

Testosteron miqdarı azaldığından kişinin orqanizmində az 
miqdarda olan estrogen hormonu artmağa başlayır və belə-
liklə, kişinin yoldaşına qarşı heç bir istəyi olmur. Bir müddət 
sonra onlar bacı-qardaş münasibətinə keçirlər. Bununla da 
onların yanlız cinsi həyatları bitməklə qalmır, eyni zamanda 
testosteron kişinin emosiyalarına təsir etdiyi üçün bir müddət 
sonra o, özünə qapanır. Kişinin özünü kişi kimi hiss etməsi 
üçün ona qarşı yoldaşı tərəfindən hörmət göstərilməli, yoldaşı 
ona hər daim qiymətli olduğunu bildirməli və onu təzyiq altın-
da saxlamamalıdır. 

Testosteron eyni zamanda, hücumakeçmə hormonu-
dur. Yaradan yaradarkən kişinin ailəni, vətənini qoruyacağını 
bildiyinə görə onlara hücum və cəsarət hormonu olan tes-
tosteronu vermişdir. Kişilərdə qoruma instinkti daha yüksək 
olduğu üçün hücumakeçmə meyli ailəsi üçün təhlükəli deyil-
dir. (Qadına qarşı yaşanan şiddət hadisələrinin arxa planında 
alkoqolizm, işsizlik, affekt, qadınlar tərəfindən təhqir olunmaq 
və təhrikedici amillər vardır.)

Kişilərdə hücumakeçmə hormonu vardır, ancaq bununla 
bərabər onlar çox mərhəmətli yaradılmışlar. Qadın kişini təh-
did, şantaj və təhqir etməklə ondakı hücumakeçmə instinktini; 
yumşaqlığını göstərməklə isə ondakı mərhəməti oyada bilər. 

Testosteron eyni zamanda güc və rəqabət hormonudur. 
Qadın ailədə yoldaşıyla rəqabətə girsə, kişi qazanmaq üçün 
əlindən gələni edəcəkdir. Beləcə, ər-arvad bir-birinə rəqib ola-
caqlar. 

Testosteronun ən böyük sosial əhəmiyyəti isə kişini nüfuz 
və güc tələb edən işlərə yönləndirməsidir. 

Demək olar ki, hər şey kişilərin testosteron səviyyəsinə 
təsir edir. Mövsüm, ətraf mühit, rəqabət, stress, iş həyatındakı 
uğurlar, yoldaşı ilə münasibətlər...

Testosteron davranışa və şəxsiyyətin formalaşmasına da 
təsir göstərir. Kişinin sevincini və həyat eşqini artıran, eyni 
zamanda yorğunluğu və gərginliyi azaldan hormondur. Stress 
testosteron hormonunun miqdarını və kişinin özünə olan 
inamını azalda bilər. Bunun kimi testosteronun miqdarının 
azalması kişinin stressə girməsinə səbəb olur. Bu hormon 
antidepressant rolunu da oynayır, ancaq səhv tətbiq edildi-
yində kişini əsəbi və gərgin edir. Testosteronun miqdarı eyni 
zamanda xəstəlik və bədənin yorğunluğu səbəbi ilə azala bilər. 

Testosteron miqdarı təbii normadan yuxarı olan biri in-
sanlarla münasibətdə əziyyət çəkə bilər, normadan aşağı olan-
da isə əsəbi ola bilər. Testosteron səviyyəsi normadan aşağı 
olan biri özünü sakit aparsa da, əgər hormonun səviyyəsi 
daha çox azalsa, o zaman kişi əsəbi, gərgin olacaqdır. 

Aparılan geniş tədqiqatlara görə, gün ərzində baş verən 
dəyişikliklər, eyni zamanda mövsümi dəyişikliklər kişilərə daha 
çox təsir göstərir. 

Kişi yatdığı zaman onun hormon səviyyəsi saatbasaat ar-
tar və günəş çıxmadan əvvəlki ilk saatlarda ən yüksək həddə 
çatar. Bir neçə saat sonra normal həddinə dönər, daha sonra 
yenə düşər və günorta saatlarında yenidən hormon səviyyəsi 
yüksəlməyə başlayar. Axşama doğru testosteron ən aşağı sə-
viyyədədir. Gün batandan iki saat sonra yenidən yüksəlməyə 
başlayar. Hormonun yüksəlməyə başladığı saatlar cinsi mü-
nasibət üçün ən uyğun saatlardır. Ayeyi-kərimədə də buna 
diqqət çəkilir:

“Ey iman gətirənlər! Sahib olduqlarınız (kölə və kə-
nizlər), həddi-büluğa çatmayanlar (yanınıza daxil olmaq 
istədikdə) bu üç vaxtda sizdən icazə alsınlar: sübh na-
mazından əvvəl, günorta (yatıb dincəlmək, istirahət etmək 
üçün) paltarınızı çıxartdığınız zaman və gecə namazın-

dan sonra. (Bu vaxtlar insan paltarını çıxarda bilər, zövcəsi 
ilə bir yerdə uzanıb ixtilat edə bilər və i. a.) bu üç vaxt sizin 
üçün xəlvət vaxtdır (paltarsız ola bilərsiniz). Qalan vaxt-
larda bir-birinizin yanına (icazəsiz) girib-çıxmaqda sizə 
də, onlara da heç bir günah yoxdur. Allah ayələri sizə 
belə izah edir. Allah (hər şeyi) biləndir, hikmət sahibi-
dir!” (ən-Nur surəsi 58-ci ayə) 

Testosteron səviyyəsinin aşağı olması kişinin axşam işdən 
evə qayıdarkən yorğun olmasının səbəblərindən biridir. Tes-
tosteron səviyyəsinin çox aşağı olması kişidə enerjinin azlığı-
nın və cinsi istəksizliyin səbəbidir.

Xanımlar! Axşam yoldaşınız gələndə ona heç toxunma-
yın və onun sizinlə maraqlanmasını gözləməyin. Əgər bəzə-
nib onu qapıda qarşıladığınız halda belə, sizə fikir verməmiş-
sə, heç də məyus olmayın, bu onun hormon səviyyəsinin 
aşağı olmasıyla bağlıdır. Həm də gün ərzində yorulmuşdur, 
bu onunla da bağlıdır, ona toxunmayın, bir-iki saat dincəl-
sin, hormon səviyyəsi bərpa olunsun, əhvalı düzəlsin. Əgər 
bu müddət ərzində ona qarşı əsəbi üz ifadəsi almamışsınızsa, 
əhvalı düzəldikdən sonra sizinlə maraqlanacaqdır. Onsuz da 
axşamüstü gələndə sizinlə maraqlanmır deyərək onu qapıda 
dağınıq vəziyyətdə qarşılamayın, xoş şəkildə qarşılayın, bunu 
dərk etsə də, həmin dəqiqə reaksiya verməyə enerjisi yoxdur. 
Ancaq əhvalı düzəldikdən sonra sizə diqqət yetirdiyini görə-
cəksiniz. 

Qidalanma da testosteron səviyyəsinə təsir göstərir. Bə-
dəndəki sinkin miqdarının azalması hormonun səviyyəsinin 
düşməsinə səbəb olur. Mütəxəssislər otuz ilə əlli yaş arasında-
kı kişilərin gündə on beş milliqram sink qəbul etməsini məs-
ləhət görürlər. 

Tərkibində sinkin miqdarı bol olan qidalara ət, hin 
heyvanları (təbii şəraitdə böyüdülmüş olmalıdırlar), paxlalı 
bitkilər, fındıq, qoz kimi proteinlə zəngin məhsulları misal 
göstərə bilərik. 

B vitaminləri. B 6, B 12 və fol turşusunun azlığı da testos-
teron səviyyəsini aşağı salır. Təmiz buğda yerinə saflaşdırılmış 
buğdadan hazırlanan çörəklə qidalanan insanlarda B vitamini 
norması aşağı olur. Saflaşdırılan buğdadakı B vitamininin ək-
sər hissəsi üyüdülmə prosesi zamanı itir. Ona görə də təmiz 
buğdadan hazırlanmış çörək yemək B vitaminini və dolayısıy-
la kişilik hormonu səviyyəsini qorumaq üçün əhəmiyyətlidir. 

Təbii estrogen hormonunun çox olduğu adaçayı və raz-
yana kimi bitkilər testosteron səviyyəsini aşağı salır. Biyan 
kökü testosteron səviyyəsini 34 faiz azaldır. Əgər kişilərdə 
testosteron hormonunun səviyyəsinin çox yüksək olmasıyla 
bağlı problem yoxdursa, bu bitkilərdən istifadə etməsinlər. 

ON DOQQUZUNCU DƏRS

Yaxınlaşmaqla uzaqlaşmaq arasında

Xanımlar! Yoldaşınızın özünü stabil, adekvat aparma-
dığını heç düşündünüzmü? Əminəm ki, bir çox qa-

dın bu suala “Bəli” cavabını vermişdir. Bir neçə gündür ki, 
yoldaşınızla çox yaxşı münasibətdəsiniz, onun sevgisini hiss 
edirsiniz, gözəl bir axşam keçirmisiniz, hər şey gözəldir deyə 
xoşbəxtkən səhəri gün oyandığınızda hər şeyin yerlə-yeksan 
olduğunu heç yaşamısınızmı? Bəzən səhər görürsünüz ki, ax-
şam xoş münasibətdə olduğunuz insanın yerinə tamamilə fərq-
li biri gəlib. Sanki dünya ilə əlaqəsini kəsib öz içinə qapanmış 
bir adamla bərabərsiniz. Halbuki, siz onun sevgisinin davamlı 
olacağını düşünürdünüz. Belə vəziyyətdə qadın psixologiyası, 
“Mütləq nəsə baş verib”, - deyə fikirləşməyə başlayır. Çünki 
bir qadın səbəbsiz yerə sevdiyi insanla münasibətini dəyişmir. 

Öncə özünüzü ittiham etməyə başlayırsınız. Yəqin günah 
məndədir deyə bir neçə gün əvvəl nələr etdiyinizi, onunla nə 
haqda danışdığınızı düşünməyə başlayırsınız. Görəsən buna 
görə məyusdur, görəsən bu hərəkətimə görə inciyib? Bəzən 
nəyisə nöqsan tapar, bəzən isə heç bir nöqsan tapa bilməz-
siniz. Belə olduqda, yoldaşınızı ittiham edər və nə olduğunu 
ondan öyrənməyə çalışarsınız. Siz onu ittiham etməyə başla-
dıqca, o sizə qarşı mənfi reaksiya göstərməyə başlayacaqdır, 
münasibətiniz gər-
ginləşəcəkdir. Bir 
neçə gün keçdikdən 
sonra yoldaşınız 
yenə də sizinlə yaxşı 
davranmağa başla-

Bəzən səhər görürsünüz ki, axşam 
xoş münasibətdə olduğunuz insanın 
yerinə tamamilə fərqli biri gəlib. 
Sizinlə heç maraqlanmayan, özünə 
qapanmış bir insan görürsünüz. 

yacaqdır. Bu zaman 
isə siz onunla mü-
nasibət qurmaqdan 
çəkinərsiniz. Və ya 
münasibətiniz bir 
qədər gərginləşdi-
yindən uzun müddət 
bir-birinizlə ünsiyyət qurmazsınız. “O istəyən zaman biz danı-
şacağıq?” - deyə ona əsəbiləşəcəksiniz. Siz ünsiyyətə girməyə 
çalışdıqda münasibət alınmayıbsa, o zaman yoldaşınız buna 
cəhd göstərəndə də siz mane olacaqsınız.

Bu xüsusiyyətin yalnızca yoldaşınızda olduğunu zənn et-
səniz də, bu, bir çox kişiyə xasdır. Kişilər qadına çox yaxınlaş-
dıqda ondan bir az uzaqlaşmağa meyllidirlər. Psixologiya elmi 
bu davranışın səbəbinin oğlan uşaqlarının iki yaşına gəldiklə-
rində, öz cinsiyyətlərinin fərqli olmalarını başa düşmələriylə 
bağlı əmələ gəldiyini söyləyir. Oğlan uşaqları iki yaşına çatdıq-
da anasından fərqli olduğunu hiss etdiklərindən dolayı, anası 
kimi davranmamaq üçün özünü ondan uzaqlaşdırmağa çalı-
şırlar. Əlbəttə, analarından çox uzaqlaşması mümkün deyil. 
Buna görə də uşaq yaxınlaşıb uzaqlaşmaq arasında gedib-gəl-
məyə başlayır. Anasına yaxınlaşar, yaxınlaşar, daha sonra isə 
çox yaxınlaşıb qadın kimi olmamaq üçün geri çəkilər. Ailə 
həyatında da yoldaşına yaxınlaşar, yaxınlaşar, daha sonra isə 
uzaqlaşmaq ehtiyacı hiss edər. Kişi yoldaşına çox yaxınlaşan-
da əl-qolunun sanki bağlı olduğunu hiss edir. Qadın isə yolda-
şının daima ona yaxın olmasını, onlar arasındakı münasibətin 
daima davam etməsini istəyir. Bu ziddiyyət qadın-kişi arasın-
dakı fərqliliyin əsasıdır. 

Əslində diqqətlə baxsaq, burada bir hikmət var. Arasıkə-
silməyən məhəbbət bir müddət sonra ucuzlaşmağa başlayır. 
Bəzən kişinin öz daxilinə qapanması, sizinlə ünsiyyətə gir-
məkdən uzaqlaşması daha sonra sizinlə daha yaxşı münasibət 
qurması üçün enerji toplaması ilə bağlıdır. Əlbəttə, əgər qa-
dın bu çəkilmədə kişi öz daxilinə qapanan zaman onu rahat 

Bəzən kişinin öz daxilinə qapanması, 
sizinlə ünsiyyətə girməkdən 
uzaqlaşması daha sonra sizinlə daha 
yaxşı münasibət qurması üçün enerji 
toplaması ilə bağlıdır. 

buraxsa, onun üstünə düşüb yoldaşını yormasa, kişi özünə 
gəldikdən sonra yenə də onunla ünsiyyətə girmək istədikdə 
onu rədd etməsə, aralarında heç bir problem olmayacaqdır.

İYİRMİNCİ DƏRS

Kişilər və onların duyğuları 

Biz qadınlar öz hisslərimiz haqqında danışmağı sevirik, 
ancaq kişilər öz duyğuları haqqında danışmağı sev-

mirlər. Xanımlar! Yoldaşınızın uzun-uzadı, sizinlə duyğuları 
haqqında danışmasını gözləməyin. Duyğuları haqqında danış-
maması onun hissiyyatsız olduğunu və ya sizi sevmədiyi üçün 
problemlərinizlə maraqlanmadığını göstərmir. “Kişi acı çəkər, 
qadının ruhu duymaz”, - ifadəsi bir çox kişiyə aiddir. Duyğula-
rı haqqında danışmaq kişilərin əksəriyyətində hakimiyyətlərini 
itirəcəkləri və qadınların gözündə aciz görünəcəkləri düşüncə-
si ilə bağlıdır. Bu səbəbdən onlar duyğularını göstərməkdən 
çəkinirlər. 

Əlbəttə, bu, onların heç zaman duyğuları haqqında danış-
mayacaqları mənasına gəlmir. Onları duyğular haqqında da-
nışmağa məcbur etməlisiniz. Siz uyğun mühit formalaşdırsa-
nız, onların öz düşüncələrini söyləməsi rahat olacaqdır. Kişilər 
göz təması qurulan zaman fikirlərini rahat ifadə edə bilmirlər. 
Qadınlarda göz təması diqqət yetirmə, dəstək olma duyğusu 
ifadə etdiyi halda, kişilərdə diqqət mərkəzində olduqları hissi 
oyandırır ki, bu da onların özlərini qorumaq naminə daxillə-
rinə qapanmalarına gətirib çıxarır. 

Məhz bu səbəbdən filmlərdə göstərilən kimi, masa ət-
rafında oturub romantikcəsinə bir-birilərinin gözünün içinə 
baxıb danışmaq hər zaman mümkün olmur. Belə vəziyyətdə 
kişi sizin onu göz həbsinə aldığınızı hiss edərsə, öz duyğuları-
nı ifadə edə bilməyəcəkdir. Belə bir vəziyyətdə yoldaşınız ya 
başqa mövzular haqda danışacaq və ya sizinlə göz təması qur-
madan danışacaq, ancaq narahat olduğundan yenə də özünü 

tam olaraq ifadə edə bilməyəcəkdir. Buna görə də yoldaşınız-
dan onun duyğularını öyrənmək, onunla danışmaq istəyəndə 
onun yanında əyləşin. Qarşılıqlı oturmağınıza nisbətən maşın-
da yan-yana əyləşib gedərkən, birlikdə marketə daxil olarkən, 
yol boyu qaçarkən qarşılıqlı duyğularınızı ifadə etmə ehtimalı-
nız daha yüksəkdir. 

Aparılan son araşdırmalara görə, kişilər qarışıq duyğu-
larını qadınlara nisbətən yeddi saatdan daha gec müddətdə 
aydınlaşdıra bilirlər. Ona görə də aranızda hər hansı problem 
yaşandığı zaman yoldaşınızdan necə olduğunu soruşmayın, 
çünki o, daha öz daxilinə qapanıb duyğularını nəzərdən keçi-
rir, siz bu müddətdə onu suallarınızla narahat etsəniz, yoldaşı-
nızı əsəbiləşdirərsiniz. 

Kişilər əsəbiləşdikləri zaman nəyisə qırmaq, yumruqla-
maq, qadınlar isə sözləri ilə qarşısındakını incitmək istəyirlər. 
Kişilərdə qəzəb duyğusu artar, çünki bu onların ən rahat sez-
dirə bildiyi duyğudur. Ancaq onlar qorxu, narahatlıq və mə-
yusluqlarını gizlətmək istəyərlər. 

Oğlan uşaqları yetkinlik dövrünə girdikləri zaman testos-
teron hormonu artdığına görə, qızlara bənzəməmək üçün 
hisslərini gizlətməyə başlayırlar. Kişilər güclü görünmək na-
minə qadınsayağı zənn etdikləri hər şeydən uzaqlaşaraq böyü-
yürlər. Bu səbəbdən inciyəndə, utananda, qorxanda əksərən 
hirslənərək öz duyğularını büruzə verirlər. Yəni əslində kişinin 
hirslənməsi hər zaman bu duyğuyla birbaşa bağlı deyildir. Acı-
sını, qorxusunu, qayğılarını, utancını və ya günahkarlıq hissini 
gizlətmək üçün bu bir arakəsmədir. Çünki ən rahat ifadə edə 
biləcəyi duyğu qəzəbdir. 

Xanımlar! Yoldaşınız sizi haqsız yerə tənqid etdikdə həm 
günahkardır, həm də məni ittiham edir deyə onu təqsirləndi-
rib münaqişəyə girməyin. Ona qarşı pis rəftar göstərməyin, 
öncə öz duyğularını təhlil etməsini gözləyin. Sakitləşdikdən 
sonra haqsız olduğunu anlayıb sizin könlünüzü almağa çalışa-
caqdır. Əgər sizə haqlı səbəbdən əsəbiləşmişsə, o zaman on-

dan üzr istəyin. Bu zaman sakitləşib daha münaqişəni davam 
etdirməyəcəkdir.

Kişi yoldaşına yaxınlıq hiss etdikdə öz sevgisini göstərmək 
üçün ona toxunmaq, onunla bir arada olmaq istəyir. Müna-
sibətiniz pis olanda, 
münaqişədən son-
ra və ya siz məyus 
ikən sizinlə birlik-
də olmaq istəyirsə, 
özünü düşündüyü 
üçün yox, sizə incik-
liyini anlatmaq və 
danışaraq söyləyə bilmədiyi duyğularını toxunaraq anlatmaq 
üçün belə davranmaqdadır. Kişilər qadınla maraqlandığını, 
ona bağlılığını, yaxınlığını, ona olan isti münasibətini və bu 
kimi bənzər duyğularını göstərmək üçün onunla əlaqəyə gir-
mək istəyirlər.

Bir kişinin hirslənməsi hər zaman 
bu duyğuyla birbaşa bağlı deyildir. 
Acısını, qorxusunu, qayğılarını, 
utancını və ya günahkarlıq hissini 
gizlətmək üçün bu bir arakəsmədir.



Kişi Olmaq

İYİRMİ BİRİNCİ DƏRS

Kişi necə olmalıdır? 

Qadın və kişinin bərabərliyini təmin etmək baxımın-
dan qərblilərin qarşısında ən böyük problem onların 

iki cinsi bir-birinə bənzədib cinsiyyətsizlik meydana gətirmək 
uğrunda bir xeyli yol qət etmiş olmalarıdır. Əvvəlcə qadınları 
kişiləşdirdilər, indi isə kişiləri qadınlaşdırmağa çalışırlar. Artıq 
bu xəstəlik Qərbdən bizə də sirayət etməyə başlayıb. Uniseks 
adlandırılan və hər iki cinsin istifadə edə biləcəyi qiyafətlər 
artıq mağazalarımızda satılır. 

Kütləvi informasiya vasitələrində daim kişilərin qadınları 
xoşbəxt etmələrinin yolları göstərilir. Ancaq verilən bu məlu-
matların kişilərin yaradılış xüsusiyyətlərinə nə dərəcədə uyğun 
olduğuna heç kim fikir vermir. Artıq kişilər qadınlarla necə 
rəftar edəcəklərini anlaya bilmirlər. 

Kişilər öz düşüncələri ilə kütləvi informasiya vasitələrində 
verilən məlumatlar arasında çaşqın vəziyyətdədirlər. Yumşaq 
davrananda incə, sərt davrananda kobud sayılırlar. Beləcə iki 
tərəf də məmnun deyil 
və get-gedə kişiləri qa-
dınlaşmağa doğru apa-
rırlar. Bu gedişlə kişilər 
artıq kişi olmağı unuda-
caqlar. 

Kişilərin yaradı-
lışdan sahib olduqları 
xü su siyyətlərini nəzərə 
alaraq, İslam əxlaqı ilə 

Kütləvi informasiya vasitələrində 
daim kişilərin qadınları xoşbəxt 
etmələrinin yolları göstərilir. 
Ancaq verilən bu məlumatların 
kişilərin yaradılış xüsusiyyətlərinə 
nə dərəcədə uyğun olduğuna 
heç kim fikir vermir. Artıq 
kişilər qadınlarla necə rəftar 
edəcəklərini anlaya bilmirlər.

birlikdə necə düzgün kişi olmaq lazım olduğunu gəlin araş-
dıraq. 

Kişi necə olmalıdır? 

“Təmiz olmalıdır”. Dişlərini təmiz saxlamalı, bədən tə-
mizliyinə diqqət etməli, şəxsi gigiyenasına fikir verməli, an-
caq bunları çox qabartmamalıdır. Kişilərin epilyasiya etmələri, 
köynəklərinin düymələrini açıb, sinələri açıq gəzmələri, qaş-
larını aldırmaları, üzlərinə ənlik çəkmələri, qadınlardan çox 
bəzək aksessuarlarından istifadə etmələri, dırnaqlarına mani-
kür etmələri, çəhrayı paltarlar geyinmələri... heç də normal 
davranış deyil. Əvvəllər sadəcə cinsi azlıqların problemi kimi 
xarakterizə olunan bu davranışları artıq əksər gənclər moda 
adı altında tətbiq etməyə və bu davranışları normal qarşıla-
mağa başladılar. Kişilər qadınlara xas bütün xüsusiyyətlərdən 
uzaq durmalıdırlar. 

“Gülərüz olmalıdırlar”. Bəzən ailə daxilində nüfuzunu 
qorumaq üçün ciddi, yeri gələndə də yoldaşı, uşaqlarıyla sə-
mimi, gülərüz olmalıdır. Birlikdə gülüb-əylənmək ər-arvadı bir- 
birinə yaxınlaşdıran və aralarında sevgini artıran ən mühüm 
xüsusiyyətlərdən biridir. 

“İradəli olmalıdır”. Kişi evdə rəis olması üçün iradə-
li olmalı və qərar qəbul etmə gücünə sahib olmalıdır. Xırda 
bir çətinlik görən zaman öz doğru bildiyindən əl çəkməməli, 
mərd olmalı, həyatda qarşılaşdığı problemlərə qarşı sağlam 
dura bilməli, sözünə etibar edilməli, yoldaşını qorumalıdır. 

“Mühakimə qabiliyyətinə sahib olmalıdır”. İki fərq-
li fikirdən doğru olanı seçə bilməlidir. Yoldaşıyla hər hansı 
məsələdə münaqişə yaşanan zaman tərslik edib öz dediyi 
üzərində durmamalı, mühakimə aparmalıdır. Eyni zamanda 
yoldaşı təkid edir deyə, doğru hesab etmədiyi fikri də qəbul 
etməməlidir. Ailəsi üçün ən optimal, ən doğru qərarı verməyə 
çalışmalıdır. 

“Məsuliyyət sahibi olmalıdır”. Öz öhdəliklərini yol-
daşına yükləməməli, tənbəl olmamalıdır. Ailəsi ilə bağlı bü-
tün problemləri, bütün qərarları yoldaşıyla uşaqlarının üzərinə 
yıxmamalıdır. Yoldaşıyla hər hansı problem yaşadığı zaman 
münaqişə nöqtəsində qalmamalıdır, problemi həll etmək üçün 
yollar axtarmalıdır. Evdə sözü dinlənilən, sözü keçən, ehtiram 
sahibi olmalıdır. 

“Normal həddi qorumalıdır”. İfratdan çəkinməli, hər 
şeydə normal həddi qorumalıdır. Davranışlarını daim dəyiş-
məməlidir. Nəyə hirslənib, nəyə də hirslənməməsiylə bağlı 
qeyri-müəyyənlik olmamalıdır. Müəyyən işlərlə çox məşğul 
olub, məsuliyyətində olan digər məsələlərə laqeyd yanaşma-
malıdır. Yoldaşına aid olan məsələlərə qarışıb deyinməklə öz 
etibarını onun gözündə itirməməlidir. 

“Təvazökar olmalıdır”. Təkəbbürlük etməməlidir. Dai-
ma yoldaşını təhqir edib alçaltmamalıdır. 

“Tolerantlıq nümayiş etdirməlidir”. Hər məsələyə 
görə inciyib küsməməlidir. (Əslində bu xüsusiyyətlər qadına 
xasdır.)

“Mərhəmətli olmalıdır”. Despot və cəzalandırıcı olma-
malı, bağışlamağı bacarmalıdır. Hər nöqsanı böyütməməli, 
bəzən göz ardı etməlidir. Hər nöqsanı böyütsə, tez zamanda 
yoldaşının gözündə etibardan düşər. Sadəcə önəmli məsələlər-
də öz mövqeyini təkidlə dəstəkləməlidir. 

“Centlmen olmalıdır”. Maşının qapısını açıb yoldaşı-
nın əyləşməsini gözləmək və buna bənzər kişiyə xas jestlər 
etməlidir. Qadının dilindən anlamalı, yoldaşının onun üçün 
nə dərəcədə dəyərli olduğunu, onu sevdiyini hər zaman ona 
hiss etdirməlidir. Gözəl söz söyləməli, iltifat etməli, yoldaşına 
toxunmalı, onu xoşbəxt etmək üçün bəzən gözəl jestlər etməli 
və ümumiyyətlə, yoldaşıyla xoş rəftar etməyi bacarmalıdır. 

“Mədəni olmalıdır”. Ancaq bu, yumşaq olması demək 
deyil. Kişi həddən ziyadə mədəni görünmək istəsə, bu onu 
qadınlaşmağa doğru aparar. Qadınlar ilk baxışdan mədəni ki-

şilər ilə ailə qurmaq istəsələr də, onlar özlərini qadın kimi apa-
ran kişiləri bəyənmirlər. Əlbəttə ki, kişi kobud olmamalıdır. 

“Şərəf və namusunu qorumağı bacarmalıdır”. Hamı 
ilə yola getmək naminə aciz vəziyyətə düşməməlidir. Və ya, 
“Yoldaşımı sevirəm, ona qıya bilmirəm...”, - kimi bəhanələ-
rin arxasına sığınaraq, yoldaşının hər dediyini yerinə yetirib 
öz istəklərindən əl çəkməməlidir. Qadının hökmü altına gir-
məməlidir. 

“Cəsarətli olmalıdır”. Passiv, qorxaq, arvadağız olma-
malı, yoldaşından çəkinməməlidir. Qadınlar yoldaşlarının hər 
zaman güclü görünməsini istəyərlər. Çünki kişi vətənini, yol-
daşını, ailəsini qorumalıdır. 

Həddən artıq emosional, hər şeyə həssas, çox romantik, 
həddən artıq mədəni, hər şeydən inciyən, nazlı kişilər qadın-
ların gözündə zəif görünürlər. Hələ bir də kişi yoldaşından 
qorxursa, onun artıq yoldaşı üçün heç bir dəyəri qalmamışdır. 
Yoldaşından qorxan kişiyə ən başda öz yoldaşı hörmət göstər-
məyəcəkdir.

Rəhbər rolunda kişi

Ailə kiçik bir vətəndir. Əgər o evi qorumaq kişiyə xas-
dırsa, o zaman o evin komandiri də kişidir. Hər za-

man da komandirin sözü keçərlidir. Rəbbimiz Nisa surəsinin 
34-cü ayeyi-kəriməsində: “Kişilər qadınlar üzərində ixti-
yar sahibidirlər (onların hamisidirlər)”, - buyuraraq kişilərin 
evin rəisi olduğunu açıqca bildirir. 

Evin rəhbəri, idarəçisi kişidir. Kişinin evdə rəhbərlik edə 
bilməsi üçün ailədə onun sözünün keçərli olması lazımdır. Al-
lah-Təala ailənin və cəmiyyətin idarəsini yerinə yetirə bilmək 
üçün kişiləri liderlik xüsusiyyətləri ilə yaratmışdır. Əlbəttə ki, 
bu liderlik xüsusiyyətləri ailə və cəmiyyət tərəfindən zədələn-
mədiyi müddətdə keçərlidir. 

Son yüz illər ərzində kişinin ailədəki nüfuzunu sarsıdan bir 
çox daxili və xarici səbəblər meydana çıxdı. Başda feminizm 
iddiası ilə qadınları kişiləşdirməyə çalışanlar, Osmanlının son 
zamanlarında ortaya çıxan Qərb heyranları, dini yaymaq adı 
altında fəaliyyət göstərən missionerlərin ailə strukturunu çök-
dürmək çalışmaları, kapitalizm oyunları, kütləvi informasiya 
vasitələri, Qərbin oyunlarına aldanan yazıçılar... Artıq elə bir 
vəziyyətə gəlmişik ki, qadınlar nöqsansız qəbul edilir, kişilər 
isə buna qurban edilir...

Artıq ailə kişi və 
qa dının mübarizə mey-
danına çevrilib. Qadın 
və kişi ailədə rəhbərlik 
naminə bir-birilərinin 

Artıq ailə kişi və qadının mübarizə 
meydanına çevrilib. Qadın və kişi 
ailədə rəhbərlik naminə bir-biriləri-
nin ömrünü məhv edirlər.

ömrünü məhv edirlər. Bu isə iki tərəfi də məyus edir, ən çox 
da bu mübarizədə qadınlar məğlub olurlar. Çünki hakimiyyət 
qadını kişiləşdirən məhfumdur. Qadın evdəki hakimiyyəti ələ 
keçirsə belə, evdə hakimiyyət uğrunda mübarizəni qazansa 
belə, əslində qalib deyil, tam əksinə, məğlub olmuşdur. Çün-
ki qadın yoldaşına kişilik edəndə deyil, yoldaşı üçün qadınlıq 
edəndə xoşbəxt olur. 

Ancaq bəzən kişilər qadınlarla evdə hakimiyyət uğrunda 
mübarizəyə belə girməkdən qaçınır və hakimiyyəti könüllü ola-
raq onlara təslim edirlər. Bu cür kişilər hökmlü ana ilə zəif ira-
dəli xarakterə malik atanın olduğu evdə böyüyüblər. Ona görə 
də onlar hər zaman evdə qadının sözünün keçdiyini görüblər, 
kişi isə ancaq pul qazanıb gətirən bir vasitə kimi onlarda təsəv-
vür formalaşdırmışdır. Kişi yoldaşının evdəki hakimiyyəti ələ 
keçirməyə çalışdığını görəndə heç mübarizə aparmadan ona 
hakimiyyəti təslim edir. Belə kişilər məğlubiyyəti əvvəldən qə-
bul etdikləri üçün ailələrində münaqişə yaşanmır, ancaq belə 
ailədə sevgi də olmur. 

Kişi yaradılışına xas idarəçilik funksiyasını evdə həyata 
keçirə bilmədiyinə görə daxilinə qapanır və öz-özlüyündə yol-
daşına qarşı nifrət hissi bəsləməyə başlayır. Yoldaşı isə evdə 
idarəni ələ keçirsə belə, qarşısındakı kişinin möhkəm xarak-
terə malik olmadığını gördüyündən xoşbəxt olmur. Çünki qa-
dın yaradılışı etibarilə ona qol-qanad verəcək, onu qoruyacaq, 
iradəli, güclü bir kişinin himayəsinə girməyə çalışır. Yoldaşın-
dan qorxan bir kişi ilk öncə onun gözündə hörmətdən düşə-
cəkdir. 

Zəif xarakterə malik atayla hökmlü ananın yetişdirdiyi 
ailədə böyüyən qızlar evləndikləri zaman anaları kimi evdə 
hakimiyyəti ələ almağa çalışırlar, ancaq qarşılarındakı insan 
ataları kimi zəif iradəli olmadığında, ömrü boyu onları atala-
rına bənzədib, iradəsiz, özlərindən asılı vəziyyətə gətirməyə 
çalışırlar. Belə ailələrin oğlan uşaqları da onların ataları kimi 
zəif iradəli olacaqdır. Bu tip kişilər uşaqları üçün ailə həyatını 
davam etdirsələr belə, əslində uşaqları üçün pis nümunədirlər. 

Evdəki iqtidar müharibəsinin sonunda qadınlar əsəbi, 
kişilər isə incik olurlar. Kişilərin əksəriyyəti ailədə istədikləri 
hörməti görə bilmədiyinə görə küsüb televizor, kompüter qar-
şısında ömürlərini puç edirlər. Qadınlar isə hakimiyyəti ələ ke-
çirsələr belə, yoldaşından sevgi görə bilmədiyinə görə daima 
hər şeydən şikayətçidirlər. Belə bir vəziyyət ikisini də məhv 
edir, dünya və axirət həyatlarına zərər verir. 

Beləliklə, bəzən evdə avtoritetini həyata keçirməkdə çə-
tinlik çəkən kişilər ailədə rəhbərliyi könüllü olaraq yoldaşına 
buraxır. Bəzən isə əsəbiləşir, əsəbi üz ifadəsiylə uşaqlarını, yol-
daşını qorxudaraq avtoritetini təmin etməyə çalışır. Ona görə 
də, bəzimiz sərt ana ilə zəif iradəli ata, bəzilərimiz isə tərs ata 
ilə məzlum anaların ailəsində böyümüşük. Ancaq hər ikisi də 
uşaq üçün yaxşı nümunə deyil. 

Avtoritet ya zülm ya da ədalətlə təmin olunur. 

Zülm ilə hakimiyyət qurmaq asandır. Əsəbi üz ifadəsi 
alarsınız, qışqırarsınız, cəzalandırarsınız, qarşıdakına əziyyət 
edərsiniz, yoldaşınızın sizdən qorxub istədiklərinizi etməsinə 
çalışarsınız. O isə deyinərək, qarğışlayaraq, pis, acı sözlər söy-
ləyərək, bu şəkildə sizin dediklərinizi edər.

Ədalətlə hakimiyyət quranda isə özünüz daxil heç kimə 
haqsızlıq etməyərək, gülər üzlə, sevgiylə, mərhəmətlə idarəni 
həyata keçirərsiniz. Mömin bir kimsənin digər möminə zülm 
etməsi qadağan olduğundan, mömin kişi hakimiyyəti ədalətlə, 
mərhəmətlə həyata keçirməlidir. Ailədaxili idarə sevgi ilə hə-
yata keçirilməlidir, qadın da yoldaşını incitməməli, ona qarşı 
hörmət göstərməlidir. 

Yalnız mərhəmətlə də idarəetməni həyata keçirmək çə-
tindir, çünki insan mərhəmətdən sui istifadə etməyə meyil-
lidir. Ona görə də ədalət mərhəmətdən öndə olmalı, kişi nə 
özünü əzdirməli, nə də yoldaşına, uşaqlarına zülm etməməli-
dir. Kişinin idarəetmə qanunlarını bilməsi lazımdır, yoxsa ya 
yoldaşına zülm edər zalım olar və ya yoldaşının hər dediyinə 
boyun əyib məzluma dönər. 

Kişilər qurban olmağı qəbul edib hörmətdən düşməyi 
qəbul edəcəklər, yoxsa ailəni qurtarmaq naminə mübarizəyə 
başlayacaqlar? Allah tərəfindən ixtiyar sahibi olaraq göstərilən 
və təyin edilən mömin kişi hansı yolu seçməlidir? 

Kişilər öz idarəçilik xüsusiyyətlərini inkişaf etdirməlidirlər. 
Əgər bir kişi dünyanın ən dəyərli şirkətinin rəhbəri olaraq se-
çilsə, nə edər? Özünü inkişaf etdirib şirkətini daha da irəliyə 
aparmağa cəhd göstərməzmi? Ailə isə dünyanın ən bahalı 
şirkətlərindən daha dəyərlidir. Ona görə də kişinin küsüb, bir 
tərəfə çəkilib, bütün idarəni yoldaşına təslim etmək kimi bir 
hüququ yoxdur. Kişilər ailədaxili idarəçiliyi ən yaxşı şəkildə 
həyata keçirməyə məcburdurlar. 

İYİRMİ ÜÇÜNCÜ DƏRS

Kişinin atalıq vəzifəsi

“Hacı olaraq yatan, qazi olaraq sabaha oyananlar 
necə də xoşbəxtdirlər. Canım əlində olan Allaha 

(c.c) and olsun ki, bir adam halını başqalarından gizlədər, ailə 
üzvlərinin sayı çox olar, şərəfli və iffətli olar, dünyadakı az 
nemətə belə qənaət göstərər, ailəsinin yanına gülərək gələr və 
onların yanından gülərək ayrılıb işinə gedərsə, belə adamlar 
hacıdırlar, Əziz və Cəlil olan Allahın yolunda mübarizə aparan 
qazidirlər (O qədər çox savab qazanırlar)”. (Deyləmi 3923- əl Ca-

mius-Sağir 5297)

Kişilər üçün bu çox müjdəli bir hədisi-şərifdir. Ailədə kişi-
nin yoldaşlıq vəzifəsindən başqa, atalıq rolu da var. Uşaqların 
ana qədər, ataya da ehtiyacı var. Qız uşaqlarının atalarının 
sevgisinə və himayəsinə ehtiyacı var. Oğlan uşaqları isə atala-
rını öz idealları kimi görürlər. 

Ailədə uşaqların hökmlü, ancaq mərhəmətli ataya ehtiya-
cı var. Atası ilə oyun oynamayan, saçı oxşanmayan, atasından 
xoş söz eşitməyən bir uşaq onunla bərabər böyümüş sayıl-
maz. Peyğəmbər Əfəndimiz uşaqlarını öpər, onlarla oynayar, 
onları alıb belində gəzdirərdi. Uşaqlarına yaxşı davranmayan 
bir ata nə dərəcədə sevgili Peyğəmbərimizin sünnəsinə əməl 
edib, nə dərəcədə Ondan düzgün nümunə götürmüş ola bilər?

Ata hökmü və şəfqəti ilə uşağının hörmətini qazanmalı, 
uşaq atasına etibar etməlidir. Anası daima uşağı ilə yanbayan 
olduğundan, sevgisini ona hər zaman bildirdiyindən, ana uşaq 
üçün hakimiyyət rəmzi ola bilməz. Əgər ana avtoritar olmağa 

çalışsa, bu zaman uşağı ana-
sından yetərli sevgini gör-
məyəcəkdir. 

Uşaq atasını sevdiyi qə-
dər ondan çəkinməlidir ki, 
hərəkətlərinə diqqət yetirsin. 

Ancaq ailədə hörmət 
gör məyən bir atanı uşaq gö-

zündə qorxu obyekti olaraq görmür və belə bir halda uşaqda 
atasının onu qoruyacağı hissi formalaşmır. Hörməti itirmiş kişi 
heç kimə qarşı isti münasibət, sevgi göstərə bilmir, küskün bir 
uşağa dönür. Halbuki, ata ailənin dirəyidir, dayağıdır. Yoldaşı 
tərəfindən əzilən, zəif iradəli bir ata ilə böyüyən uşaq həyata 
qarşı daima özünə güvəni olmayan, dayaqsız şəkildə böyüyür. 
Buna görə də atanın evdə söz sahibi olması çox önəmlidir. 

Uşaqlar böyüyərkən onların qarşısında model olaraq 
götürə biləcəkləri şəxs olmalıdır. Qız uşaqları daha çox ana-
nı, oğlan uşaqları isə atanı model olaraq qəbul edirlər. Əgər 
ailədə ata yoxdursa, qohumlardan bir kişinin oğlan uşağı ilə 
maraqlanması, uşağın onu model kimi qəbul etməsi vacib-
dir. Bütün gününü anasıyla keçirən, atası isə o yatan zaman 
evə gələn uşaq da atasız böyümüşdür və ya ata bütün axşamı 
televizor seyr edir, kompüter başında nə iləsə məşğuldursa, 
uşaqları ilə münasibət qurmursa, o zaman bu uşaqlar da atasız 
böyüyürlər. 

Müasirləşmək və şəhərlərin sürətlə meqapolislərə dönüş-
məsi böyük ailələrin kiçik ailələrə çevrilməsinə səbəb oldu. 
Sənayenin inkişaf eləməsi ilə kişilər artıq evlərindən uzaqda 
işləməyə başladılar ki, bu da uşaqların atalarından ayrı bö-
yüməsinə səbəb oldu. Tarlada, dükanda, evinə yaxın yerdə 
işləyən və kiçik yaşdan etibarən övladına zaman ayırıb onunla 
maraqlanmağa vaxt tapan atalar, artıq gərgin iş qrafiki və mə-
safələr ucbatından uşaqlarıyla maraqlana bilmirlər. 

Ancaq ailədə hörmət gör-
məyən bir atanı uşaq gözündə 
qorxu obyekti olaraq görmür 
və belə bir halda uşaqda ata-
sının onu qoruyacağı hissi for-
malaşmır.

Axşam evə işdən yorğun gələn atalar artıq, uşaqlarıyla 
kifayət qədər maraqlana bilmirlər. Geniş ailələrdə atanın edə 
bilmədiyi vəzifələri babalar, əmilər, dayılar yerinə yetirirdilər, 
ancaq ailə fərdləri az olan kiçik ailələrdə oğlan uşaqları tama-
milə analarının ixtiyarında qaldılar. Beləcə, analar oğlanlarını 
istədikləri kimi formalaşdırmağa başladılar. 

Oğlan uşaqları, əgər ətrafında bənzəməyə çalışacaqları 
bir kişi yoxdursa, müəyyən müddətdən sonra anasına bən-
zəməyə başlayacaqlar. Müasir günümüzdə oğlan uşaqlarını 
anaları böyüdür, bu uşaqlar bağçaya gedəndə tərbiyəçiləri 
yenə də qadınlardır, məktəbə gedəndə oğlan uşaqları qızlarla 
eyni sinifdə təhsil alırlar, eyni şəraitdə oyun oynayırlar, təhsi-
lin sonrakı pillələrində də bu vəziyyət davam edir...

Atanın yoxluğu və ya o var ikən uşağa nümunə ola bilə-
cək səviyyədə olmaması, evdə tapılmaması, evdə olarkən ailə-
dəki hakimiyyəti anasına təslim edən, zəif xarakterli, iradəsiz 
olması, oğlan uşağının kişiliyi öyrənməsinə mane olur.  

Boşanmaların sürətlə artması, boşanmadan sonra uşaq-
ların daha çox anada qalması, boşanmadan sonra yeni biri ilə 
ailə həyatı quran kişilərin yeni yoldaşının qorxusundan uşaqla 
yetəri qədər maraqlanmaqdan çəkinməsi, anaların uşaqları 
atalarına göstərməməsi səbəbi ilə uşaqların başqaları ilə ünsiy-
yət qura bilməməsi və analarının təsiri altında yetişməsi ana-
larının hökmü altında böyüyən oğlan uşaqlarının sayını artırır. 

Qadın-kişi münasibətlərində cəmiyyətimizin gəlmiş oldu-
ğu vəziyyət kişilərinin atalıq vəzifələrini yetərincə yerinə ye-
tirməmələri, oğlan uşaqlarının isə, bənzəməyə çalışacaqları 
atalarının olmamasıdır. Sürətlə dəyişən cəmiyyətimizdə bu 
məsələləri heç kim nəzərə ala bilmədi. Hal-hazırda cəmiyyəti-
mizdə bütün gününü kompüter arxasında keçirib, oğlan uşaq-
larının tərbiyəsini xanımlarına buraxıb, daha sonra isə onlara, 
“Oğlanı qız kimi böyüdürsən”, - deyə narazılıq edən ataların 
sayı olduqca çoxdur. Sən atalıq vəzifəni yerinə yetir ki, oğlan 
da kişi kimi böyüsün. Qadının təkbaşına kişi yetişdirməsi çə-
tindir, atalıq həm kişininin yerinə yetirməsi vacib olan vəzifə 

və həm də dini mükəlləfiyyədir. Kişi atalıq etmək üçün uşaqla-
rına mütləq zaman ayırmalıdır. 

Atalar uşaqlarına sahib çıxmalı, kişilərin yaradılışına xas 
olan, ancaq oğullarında üzə çıxarılmayan xüsusiyyətləri ortalı-
ğa çıxarmalı, oğlanların kişi kimi yetişməsinə diqqət yetirmə-
lidirlər. Ölüm və ya boşanma kimi səbəblərə görə uşaq atasız 
böyüyürsə, atanın yoxluğunu baba, dayı, əmi və ya ailənin 
başqa bir kişi fərdi doldurmalıdır. 



Kişilər Qadınlar 
Haqqında Nəyi 

Bilməlidirlər

 İYİRMİ DÖRDÜNCÜ DƏRS

Qadınlar və hormonlar  

Qadınlarda əsas hormon estrogendir. Bu hormonla 
bərabər, qadınlarda başqa hormonlar da olsa da, 

xalq arasında ən çox tanınan estrogendir.

Estrogen qadınlarda bir sıra xüsusiyyətlərin meydana 
gəlməsinə səbəb olmaqla bərabər, kişiləri məmnun edən 
hormondur. Qadının özünə qarşı baxımlı olmasında, ailəsi-
nin qorunması və bu kimi davranışlarında da bu hormonun 
əhəmiyyətli rolu vardır. Estrogenin eyni zamanda sakitləşdirici 
təsiri də var. Onunla bərabər, yaddaşın gücləndirilməsinə də 
kömək edir. 

Aybaşı dönəmində qadın hormonlarının onlara təsiri 
daha güclüdür. Daha aybaşı başlamamışdan bir həftə əvvəl 
qadınlar bir sıra narahatlıqlar keçirməyə başlayırlar. Aybaşın-
dan əvvəl bədəndə hormonların miqdarının kəskin dəyişməsi 
aybaşı yaxınlaşan ərəfədə qadında gərginliyə səbəb olur. Hər 
qadında eyni cür təsir bağışlamasa da, adətən, o periodda 
qadınlar daha əsəbi və gərgin olurlar. O dönəmdə qadınların 
cinayət törətmə ehtimalı daha yüksəkdir. Eyni zamanda qa-
dınların psixoloq, psixiatr, mütəxəssis yanına getdiyi dönəm-
lər də əksərən aybaşı zamanıdır. Bəzi ölkələrdə bu dönəmdə 
cinayət törədən qadınlara, hətta güzəşt olunur. Bu dönəmdə 
qadın gərgin olduğundan uşaqlarına, yoldaşına qarşı səbirsiz 
davrana bilər. 

Kişi bu dönəmdə yoldaşının problemlərini daha rahat həll 
etməsi üçün ona yardım etməli, ona qarşı anlayışlı davranma-
lı, hər zamankından daha çox diqqət yetirməlidir. 

Qadınların həssas olduqları digər iki dönəm isə hamiləlik 
və doğumdan sonrakı mərhələdir. Hamiləlik dönəmində qadı-
nın orqanizmi ana olmağa hazırlaşdığı üçün qadın bədənində 
hormon miqdarı kəskin dəyişir. Bu zaman qadınlar əvvəlkin-
dən daha həssas, inciyən olurlar, tez-tez ağlayırlar. Doğum-
dan sonrakı mərhələdə də qadın orqanizmində hormonların 
miqdarı kəskin dəyişir. Bununla bərabər uşağa qulluq etmək, 
ona süd vermək, yuxusuz keçən gecələr... Belə bir vəziyyətdə 
qadın yoldaşından, ətrafındakı insanlardan ona qarşı anlayışlı 
davranmalarını gözləyir. 

Kişilər yoldaşlarının həssas olduqları bu üç dönəmdə on-
larla yaxından maraqlanar, onların hər işində onlara yardım-
çı olub zəhmət çəkmələrinə mane olsalar, qadınlar onların 
bu yaxşılığını heç zaman unutmazlar və yoldaşlarının onları 
həqiqətən sevdiklərinə inanarlar. Əks təqdirdə, kişi gündə on 
dəfə səni sevirəm desə belə, bu dönəmdə yoldaşına heç cürə 
yardımçı olmayıbsa, o zaman öz sevgisinə yoldaşını inandıra 
bilməz. 

İYİRMİ BEŞİNCİ DƏRS

Qadının dilindən anlamaq

Qadının və kişinin dili bir-birindən fərqlidir. Kişilərin 
dili asandır, birbaşadır, qadınların dili isə dolaylı və 

dolanbaclıdır. Kişilərin yoldaşlarının dilini öyrənmələri onlar-
la ünsiyyət qurmalarında onlara kömək olacaqdır. “Yolda-
şımla tanış olmağı unutmuşuq” kitabımda yer alan “Bükcə” 
hekayəsində qadın və onunla ünsiyyətin bütün xırdalıqlarını 
anlatmışam. Qadınlar emosional olduqlarından və incimək-
dən qorxduqlarına görə çox zaman öz sözlərini açıq ifadə edə 
bilmirlər. Bəzi məsələləri özləri söyləməsələr belə, yoldaşla-
rının bu haqda düşünməsini istəyirlər. Onlar kişilərin onların 
dilindən anladıqlarını düşünürlər. Əgər kişi onun nə etmək 
istədiyini anlamasa belə, qadın onun anlayıb da anlamamış 
kimi etdiyini düşünür. Əgər qadının dilindən anlaya bilsəniz, 
o zaman yoldaşınızın nəyə və nə üçün incidiyini daha yaxşı 
başa düşə bilərsiniz. 

Qadın dilinin bəzi həssas məqamları var. Qadın dili təkid 
dilidir, qadınlar təkidi sevirlər. Qadınlar əksərən “yox” dedik-
lərində əslində “bəli” deməyi nəzərdə tuturlar. Məsələn, əgər 
qadın xəstələnmiş isə yoldaşı ona: “Səni həkimə aparım, yoxsa 
cökə dəmləyim içəsən?”- deyərək onunla maraqlandığını bil-
dirən söz söyləyər. Qadın: “Yox”, - deyər; kişi isə: “Yəgin ürəyi 
heç nə istəmir”, - deyə düşünərək mövzunu bağlayıb öz işiylə 
məşğul olar. Qadın isə: “Xəstələndim, heç mənimlə maraqlan-
madı”, - deyə inciyər. Çünki qadın yoldaşının sualına “yox” ca-
vabını verəndə əslində yox demək istəmir, sadəcə yoldaşının 
onunla maraqlanmasında səmimi olub olmadığını yoxlamaq 
istəyir, qəlbində isə yoldaşının təkid edib onunla maraqlanma-
sını gözləyir. 

Halbuki kişilərin da-
nışıq dili qətidir, onlar 
əgər nəyisə istəyirlərsə 
“bəli”, istəmirlərsə “yox” 
deyirlər. İnsanın istədiyi 
bir mövzuda “bəli” deyə-
cək yerdə “yox” demə-
sini bir çox kişi başa 
düşmür, ancaq qadınlar 
bunu çox yaxşı başa dü-

şürlər, çünki qadınlar da öz aralarında bunu edirlər. Məsələn, 
qonaqlığa gedəndə ən çox bəyəndikləri bir yeməyi yarımçıq 
qoyarlar ki, qonaq getdikləri evin xanımı onların yeməklərini 
bitirmələrinə təkid etsin. Əgər kişilər də yoldaşlarına hər han-
sı bir təklif etdikləri zaman bunu təkrarlayaraq təkid etsələr, 
o zaman qadınlar “Yoldaşım mənimlə həqiqətən maraqlanır, 
demək məni həqiqətən sevir”, - deyə düşünüb, xoşbəxt olarlar. 

Qadın dili həm də naz dilidir. Bir qadın yoldaşına:“Artıq 
məni sevmirsən”, - deyirsə, əslində: “Məni sevdiyini söylə”, - 
demək istəyir. “Hər zaman tələsirik”, - deyirsə, “Mənə qarşı 
bir az anlayışlı ol, çatdırmağa çalışıram”, - demək istəyir. 

Qadınla ünsiyyət qurarkən kişilərin bunu da bilməsi va-
cibdir. Qadınlar sözləri hər zaman öz mənalarında istifadə 
edə bilmirlər. Çünki qadınların söz ehtiyatı elə də geniş deyil. 
Kişilərdə isə söz ehtiyatı daha genişdir, ona görə də onlar öz 
fikirlərini dolğun ifadə edə bilirlər. Kişilər az danışarlar, ancaq 
söylədiyi sözlərlə fikrini tam ifadə edərlər. Çünki onlar sözləri 
həqiqi mənalarında istifadə edirlər. 

Ona görə də yoldaşınızın istifadə etdiyi sözlərə yox, bu-
nunla sizə nə çatdırmağa çalışdığına diqqət yetirin. Qadınlar 
ünsiyyət zamanı bədən dilindən də istifadə etdiklərinə görə 
sözlərinin doğru seçilib seçilməməsinə o qədər də diqqətlə 
yanaşmırlar. Buna görə də qadınların sözləri bəzən onların 
duyğularını ifadə etmələri üçün yetərli deyil, bəzən isə onların 
səhv anlaşılmalarına səbəb olur. 

Qadın dili həm də naz dilidir. 
Bir qadın yoldaşına: “Artıq məni 
sevmirsən”, - deyirsə, əslində: 
“Məni sevdiyini söylə”, - demək 
istəyir. “Hər zaman tələsirik”, 
- deyirsə, “Mənə qarşı bir az 
anlayışlı ol, çatdırmağa çalışıram”, 
- demək istəyir.

İYİRMİ ALTINCI DƏRS

Qadınlar eşitmək istəyirlər

Qadınlar üçün bəyənilmək və sevilmək çox dəyərlidir. 
Buna görə də qadınlar yoldaşlarının onları bəyənib, 

iltifat etmələrini eşitmək istəyirlər. Kişilər yoldaşlarına kompli-
ment deməyi, xoş söz söyləməyi, iltifat etməyi əsirgəməməli-
dirlər. Gözəl söz qadının qəlbini əridir. 

Əlbəttə, gözəl söz söyləyərkən səsin tonu da çox əhəmiy-
yətlidir. Adi bir məsələ ilə bağlıymışcasına söylənən iltifatın 
heç bir dəyəri yoxdur. 

Məsələn, kişinin hər axşam danışdığı adi səs tonu ilə: 
“Xörəkləri əla bişirmisən, əllərin dərd görməsin...”, - deməyi 
yerinə, “Bugünkü yemək çox xoşuma gəldi, aşın düyüsü dən-
dən idi, plovun ətini də tam mənim zövqümcə bişirmişdin, 
əllərin var olsun...”, - deyərək qadını xoşbəxt edəcək iltifat 
söyləməsi xanım üçün daha xoşdur.

Qadınların daha çox xoşladığı iltifatları kişilərin bilməsi 
vacibdir. Onlar bunlardır:

Fiziki görünüşü ilə bağlı: Saçı, gülüşü, dərisinin yum-
şaqlığı, xarici görünüşü, şirin baxışı, geyiminin ona yaraşma-
sı...

Əmək sərf etdiyi məsələlərlə bağlı: Xörəyin dadı, al-
dığı donu, yoldaşının ailəsiylə yaxşı rəftarı, uşaqlarına yaxşı 
analıq etməsi, məharətli ev xanımı olması...

Dəyər verdikləriylə bağlı: Ailəsi, işi, təhsili...

Qadınlar bu mövzularla bağlı tənqidlərdən heç xoşlan-
mırlar. Ələlxüsus da onun fiziki görünüşü, yaşı və çəkisi ilə 

bağlı xoşagəlməz ifa-
dələr söyləməyin, heç 
zaman unutmayacaq-
lar. Əgər yoldaşınızın 
fiziki görkəmini tənqid 
etsəniz, o zaman onu 
özünüzdən və münasi-
bətinizdən uzaqlaşdırarsınız. Günümüzdə kütləvi informasiya 
vasitələrinin səyi nəticəsində kişilərin qadınlara qarşı düşün-
cələri dəyişib. Hər kəs yoldaşının modelə bənzəməsini istəyir, 
ancaq bu hər zaman mümkün deyil. 

Hələ bir də doğumdan sonra qadının fiziki görünüşünün 
ideal olmasını istəmək xəyal olardı. Bəzi qadınların bədəni ha-
miləlikdən sonra çox, bəzilərinki isə az dəyişər. Hər nə olursa 
olsun, heç kim yoldaşını, bədənini doğumdan əvvəlki vəziy-
yətə gətirmək üçün çoxlu pul xərcləyən dünya məşhurlarıyla 
müqayisə etməməlidir. Düzdür, qadınların xarici görünüşü ki-
şilər üçün çox əhəmiyyətlidir, ancaq bu ilkin görüşlərdə daha 
vacibdir. Çünki göz gözəlliyə ilk əvvəl alışar və daha sonra 
gözəllik kişinin gözündə adiləşər. Kişi evlənmək qərarını qadı-
nın gözəlliyinə görə verməməlidir. Çünki qadının fiziki cəhət-
dən gözəl olması xoşbəxtlik üçün kifayət etməməklə bərabər, 
eyni zamanda qadının ehtiraslı olduğu da demək deyildir. Çox 
gözəl olmalarına baxmayaraq yoldaşları tərəfindən tərk edilən 
qadınların sayı az deyil. Buna görə də fiziki görünüşü ön plana 
çıxarmaq lazım deyil. Qadının fiziki qüsurlarını tapıb, bunu 
söyləyib əhvalını pozmaqdansa, onun gözəl cəhətlərini tapıb 
bunu ona söyləsəniz qadının enerjisi yüksələr, beləliklə də, o, 
daha da gözəlləşər.  

Qadının fiziki cəhətdən gözəl 
olması xoşbəxtlik üçün kifayət 
etməməklə bərabər, eyni zamanda 
qadının ehtiraslı olduğu da demək 
deyildir.

İYİRMİ YEDDİNCİ DƏRS

Dəyərini anlayıb qiymət qoyun

Çox təəssüf ki, maddi dəyəri olmayan işlərin qiyməti 
bilinmir. Hələ günümüzdə insanlar dəyəri pulla öl-

çürlər. Qadınların etdiyi ev təmizliyi, yemək bişirmək, paltar 
yumaq, paltarları ütüləmək, uşaqların qayğısına qalmaq kimi 
bir çox işlərinin dəyəri qiymətləndirilmir. Bunlar asan görünsə 
də, əslində elə də asan işlər deyil. Evdə hər nə qədər elektron 
cihazlar olsa da, onlarla işləmək də yorucudur. Ev işlərini et-
məyəndə üst-üstə yığılıb gözə çarpır, etdikcə isə gözə görün-
mür. Davamlı olaraq ev işlərini təkrarlamaq insanı yorur. Hələ 
bu işləri görərkən heç kim dəyərini bilməyib qiymətləndirmir-
sə, qadın bunu özünə əziyyət sayır. 

Qadının əhvali-ruhiyyəsi ailəyə çox təsir edir. Hətta onun 
əhvali-ruhiyyəsi evdəki əşyalara belə sirayət edir. Qadın etdiyi 
işdən ləzzət alırsa, onun müsbət enerjisi ətrafdakı hər şeyə, 
yeməyə də keçir. “Ürəksiz süzülən aş ya qarnını, ya da başını 
ağrıdar”. Onun ürəksiz etdiyi işin xeyrini görməzsiniz. Yolda-
şınızın etdiyi işlərə xor baxmayın. “Bütün günü guya evdə nə 
edirdin ki!” kimi onun vəziyyətini alçaldan cümlələr qurmayın, 
həqiqət budur ki, onun etdiyi işlər heç də asan deyil. Etdiyi 
işlərə görə ona təşəkkür edin, ona qiymət qoyun. Bu zaman 
o, etdiyi işdən zövq alacaqdır və ev işlərini etməyə həvəsi ar-
tacaqdır. Lazım gələrsə, ev işlərində ona kömək edin. 

Ondan nə isə istədiyinizdə tələb etdiyiniz işi istədiyiniz şə-
kildə etməsə belə, onu tənqid etməyib, tam əksinə, bunu et-
məyə cəhd etdiyinə görə ona təşəkkür edin. Əgər onu tənqid 
etsəniz, onun sizin üçün nəyisə etmək arzusunu öldürərsiniz. 
Məsələn: istədiyiniz bir yeməyi bişirdi, ancaq dadı xoşunuza 



124

gəlmədi.”Havayı əziyyət çəkmisən, heç bəyənmədim”, - kimi 
onun həvəsini qıracaq sözlər işlətməyin. Tam əksinə, “Təşək-
kür edirəm, canım, mənim üçün çox əziyyət çəkmisən. Əllə-
rin var olsun, gələn dəfə əminəm daha gözəl bişirəcəksən”, 
- deyin. Onsuz da yemək, əgər yaxşı çıxmayıbsa, o, məyus 
olmuşdur, siz isə belə deyərək onu daha da məyus etməyin. 

Və ya sizin üçün xoş olsun deyə saçının rəngini dəyişdirdi, 
ancaq saçının rəngini bəyənmədiniz. Bu zaman dərhal: “Sa-
çının rəngini bəyənmədim”, - deməyin, iltifat edin, onun bu 
hərəkətini dəyərləndirin. Daha sonra saçını boyayanda: “Bu 
rəng də yaraşırdı, amma saçının rəngini bir az da tünd etsən, 
sənə daha çox yaraşar”, - deyə onun əhvalını qaldıran sözlər 
söyləyin. Əgər belə etməsəniz, qiymətini anlamadığınızı dü-
şünəcək və daha sizin üçün heç bir şey etmək istəməyəcək-
dir. Qadınlar onların əziyyətinə qiymət qoyulduğunu görəndə 
daha artığını etmək istəyirlər. Bu, onların nə isə etmək arzu-
sunu artıracaq və sizin onu sevdiyinizi, ona dəyər verdiyinizi 
qadına hiss etdirəcəkdir.

Sema Maraşlı

İYİRMİ SƏKKİZİNCİ DƏRS

Kişilər niyə az danışır?

Qadın və kişi arasındakı fərqlərdən biri də onların danı-
şıqlarıdır. Qadınların kişilərdən çox danışdığı aparılan 

tədqiqatlarla sübut olunmuşdur. Qadınların ünsiyyət qurmaq 
qabiliyyəti kişilərdən daha yüksəkdir. Çünki qadın beyninin 
hər iki tərəfində ünsiyyət mərkəzləri var, kişilərdə isə ünsiyyət 
mərkəzi yalnız beyninin sol yarımkürəsindədir. 

Qadın-kişi münasibətlərindəki ən böyük problemlərdən 
biri də kişilərə görə qadınların çox danışması, qadına görə isə 
kişinin az danışmasıdır. Qadın və kişi bir-birilərinin yaradılışla-
rındakı fərqlərə diqqət yetirərək bir-biri ilə ünsiyyət qurmağa 
çalışsalar, o zaman bu problemin həlli heç də çətin olmaz. 

Xanımlar! Bunu heç zaman unutmayın! Düzdür, əriniz  si-
zin həyat yoldaşınızdır, ancaq o, sizinlə həmcins deyil. Onun 
fərqli cinsdən olması sizdən fərqləndiyini göstərir. Yoldaşınız-
la birgə rəfiqələriniz kimi saatlarla oturub söhbət edəcəyinizi 
düşünməyin. Hər söylədiyiniz məsələ haqqında diqqətlə qulaq 
asıb, suallar verəcəyini gözləməyin. Çünki onunçün danışmaq 
sizin üçün olduğu qədər əhəmiyyətli deyil. Bir kişi ilə danı-
şarkən bu məqamlara diqqət yetirin:

1- Kişilər danışmağı qadınlar kimi müxtəlif məqsədlər 
üçün istifadə etmirlər. Kişilər daha çox iki halda danışmağı se-
virlər: Bunlardan birincisi məlumatlandırmaq, ikincisi isə gü-
cünü göstərməkdir. Yoldaşınızın danışacağı məsələ daha çox 
məlumatlandırmaq xarakterlidir. Əgər sizin bilməyiniz lazım 
olan hər hansı bir hadisə varsa, onu sizinlə paylaşacaqdır.

Həm də kişilər üçün gücünü nümayiş etdirmək çox 
əhəmiyyətlidir. Kişilər işlərindən, maşınlarından, azarkeşlik 
etdikləri futbol komandasından, sahib olduqlarından, intel-
lektlərindən, hər hansı mövzuda məlumatlı olmalarından, öz 
uğurlarından danışmağı sevirlər. Əgər kişi bu mövzulardan 
birini danışmağa başlayıbsa, onun haqqında böyük zövqlə da-
nışacaqdır. 

2- Yoldaşınızı danışması üçün məcbur etməyin. Siz onun-
la danışmaq istədiyinizi söyləyərək, “Mənə qulaq asarsan?”- 
deyərək danışmasını yox, dinləməsini xahiş edin. Əgər kişi 
özünü təzyiq altında hiss etmirsə, o zaman siz danışarkən, 
özünüz də fərqində olmadan artıq onunla, çoxdan ünsiyyətə 
girmiş olacaqsınız. 

3- Kişinin əhvalı yaxşı deyilsə, danışması üçün səy göstə-
rib onu narahat etməyin. Xatırlayın ki, o, sizin həmcinsiniz 
deyil, qarşı cinsdir. Qadınlar məyus olduqlarında danışaraq 
rahatlayırlar, kişilər isə belə vəziyyətdə danışmamağı üstün tu-
turlar. Onlar belə vəziyyətdə danışmayaraq məsələni öz daxil-
lərində təhlil edib, çıxış yolu axtarmağa çalışırlar. O vəziyyəti 
öz daxilində təhlil edərkən onun üstünə getməyin, nə olduğu-
nu ondan soruşa-soruşa durmayın, onu rahat buraxın. 

Bilirəm, siz qadınsınız, pişik kimi hər şeylə maraqlanırsı-
nız, ancaq nə olub-bitdiyini öyrənməyə çalışsanız, yoldaşınız 
əsəbini sizdən çıxacaqdır. Səbir, səbir, səbir... Dünya imta-
han dünyasıdır. Allahdan səbir diləyin. Əgər siz səbir edib 
onu rahat buraxsanız, o da dərdini sizinlə daha tez paylaşmaq 
istəyəcəkdir. Ancaq onu bezdirsəniz, o zaman sizinlə dərdini 
bölüşmək istəsə belə, bölüşməyəcəkdir. Siz onunla danışmaq 
istəyirsiniz, o isə susub danışmaq istəmir, onun seçiminə hör-
mətlə yanaşın. 

4- Yoldaşınıza sual verərək onu danışmağa məcbur et-
məyin. Qadın üçün sual vermək sevginin bir işarəsidir. Ancaq 
kişilər sualları sevmirlər, onlara sual ünvanlananda özlərini 
sorğuya çəkilmiş hiss edirlər. 

5- Yoldaşınız televizor seyr edərkən, kompüter başınday-
kən və ya hər hansı bir işlə məşğul olarkən onu danışdırmağa 
çalışmayın, sizi dinləyəcəyini də gözləməyin. Kişilərin beyni 
müxtəlif bölümlərə ayrılmışdır. Kişilərin beyninin iki yarım-
kürəsi arasındakı əlaqə qadınlara nisbətən daha incə olduğuna 
görə onlar eyni anda bir neçə işi həyata keçirməkdə çətinlik 
çəkirlər. Əgər o, hər hansısa işlə məşğul ikən ona sual soruşsa-
nız, sizə cavab verməyəcək. Bu xüsusiyyətdən xəbərdar olun 
ki, daha sonra: “Yoldaşım mənə dəyər vermir, məni dinləmir”, 
- deyə məyus olmayın. Hələ yoldaşınız üzünü qırxarkən, belə 
dəqiq bir işlə məşğul ikən, o zaman heç danışmayın. 

6- Həmçinin səsli məkanlarda danışmağa çalışmayın. 
Məsələn, televizor işləyərkən, yaxud otaqda uşaqlarınız oyna-
yarkən... Çünki kişilərin danışarkən diqqəti tez dağılır. Əgər 
yoldaşınızla söhbət etmək istəyirsinizsə, uşaqlarınızı öz otaq-
larına yollayın, səssiz bir mühit formalaşdırın. 

7- Yoldaşınızla hər hansı bir mövzu haqqında danışarkən, 
məsələ bitmədən yeni mövzuya keçməyin. Qadınlar nə isə an-
ladarkən və ya dinləyərkən tamamilə ayrı bir mövzu haqqın-
da rahatlıqla düşünə və daha sonra yenidən əvvəlki mövzuya 
dönə bilərlər. Kişilər isə danışdıqları mövzu bitmədən yeni 
mövzuya keçmək istəmirlər. Məsələn, yoldaşınız gün ərzində 
yaşadığı hər hansı hadisəni söyləyərkən, siz qəflətən uşağın 
məktəbdə yaşadığı hər hansı hadisəni anlatmağa başlasanız, 
yoldaşınız, “Mənə qulaq asmırsan!” - deyə sizə əsəbiləşə bilər. 
O, eyni mövzu haqqında belə danışsa onun sözünü kəsməyin, 
daha sonra kişi nə haqqında danışdığını unuda bilər. 

8- Danışarkən bütün detallara girməyin. Kişi beyni nəti-
cəylə maraqlandığından, məsələnin gedişatı ona o qədər də 
maraqlı deyil. Bu səbəbdən danışarkən çox dərinliyinə getsə-
niz, onun beyni qarışacaq və səbirsizcəsinə məsələnin sonuna 
gəlməyinizi gözləyəcəkdir. Məsələn, əgər özünüzə bir yubka 
almısınızsa, ona sadəcə olaraq:“Həyatım, özümə yubka aldım, 
necədi? Bəyəndinmi?”- deməyiniz kifayətdir. Evdən çıxdığınız 

andan onu almağa qədər başınızdan keçən hadisələri, digər 
rənglərini, gördüyünüz endirimləri rəfiqələrinizlə bölüşün.

9- Yoldaşınızla danışarkən səsinizin tonuna diqqət edin. 
Səs tonunuz onu yanlış düşünməyə vadar etməsin. Sanki onun 
anasıymışcasına danışmayın. Evdə hakimiyyəti ələ keçirməyə 
çalışan qadınlar kişilərin yanında səsinin tonunu qaldıraraq 
böyük səhv edirlər. Bu, eyni zamanda gərginliyə səbəb olur. 

10- Yoldaşınızla onu danlarcasına danışmayın. Əgər 
onunla danışıq üslubunuz yanlışdırsa, dünya gözəli belə olsa-
nız, onun gözündə gözəlliyinizin heç bir əhəmiyyəti qalmaz, o 
sizi ifritə kimi görər. Əgər yoldaşınızı danlayaraq danışsanız, o 
zaman o, sizi və sizin ehtiyaclarınızı qarşılamayacaqdır. Əgər 
məsələlərinizi qışqıraraq deyil, sakit, sevimli bir səslə izah et-
səniz, o zaman onun həlli daha asan olacaqdır.

11- Kişiyə onun vəzifələrini daima xatırlatmayın. Çünki 
kişilərin gözündə bu deyingənlikdir. Ancaq çox qadın deyin-
gən olduğunu qəbul etmək istəmir. Onlar kişiyə vəzifələrini 
xatırlatdıqlarını söyləyirlər. Deyingənlik qapı cırıltısı kimi nara-
hat edicidir. Tez-tez ona vəzifələrini xatırladaraq, yoldaşınızın 
daima özünü günahkar hiss etməsinə səbəb olaraq, onu düz-
gün hərəkət etməyə təşviq etdiyinizi düşünməyin. Deyinmə-
yin belə bir faydası yoxdur, tam əksinə, bu ya kişini əsəbiləş-
dirəcək və ya onun sizə qarşı həssaslığını zəiflədəcəkdir. Kişi 
sizin deyingənliyinizdən qurtulmaq üçün özünə yol tapacaq-
dır. Qəzet oxumaq, televizora baxmaq, kompüterlə məşğul 
olmaq, hər şeyə qarşı laqeyd üz ifadəsi və sair... Eyni zaman-
da, deyingənliyin sizin üçün də faydası yoxdur, bir müddət 
sonra eyni sözləri təkrarlamaqdan yorular, özünüzü çarəsiz, 
tükənmiş hiss edərsiniz. Əgər yoldaşınıza onun öhdəliklərini 
xatırlatmaq istəyirsinizsə, o zaman münasib bir zamanda, xoş 
bir səs tonuyla bunu edə bilərsiniz.  

12- Hisslərinizi qabartmayın. “Sən həmişə məni incidir-
sən”,- kimi sözlər işlətməyin. Kişi beyni həqiqətlər və məlu-
matlar əsasında işlədiyinə görə sözləri də olduğu kimi başa 
düşəcəkdir. Siz hər zaman eyni bir sözü eyni mənada işlət-

məsəniz belə o, sizin nankor, qiymət bilməyən bir qadın oldu-
ğunuzu düşünə bilər. 

13- İstədiyiniz nəyisə əldə etməyin yolu dava etmək de-
yil. İstədiyinizi əldə etmək üçün xoş bir söz söyləmək, xahiş 
etmək kifayətdir. İstədiyinizi əldə etmək üçün söz atmaq, əsə-
biləşdirmək, sözlərinizlə onu iynələmək, acılamaq heç də doğ-
ru yol deyil. Kişidən əgər bir istəyiniz varsa, o zaman bunlara 
diqqət yetirməlisiniz:

Danışmaq üçün münasib zamanı gözləyin: Yolda-
şınız yorğunkən, əsəbiykən, diqqətini hansısa işə verib ça-
lışarkən, məşğulkən ondan heç nə istəməyin. Bir az səbirli 
olun, gözləyin. 

Doğru sözlərdən istifadə edin: Əmr cümlələri qurma-
yın. “Buna məcbursan” tərzində danışmayın. Sadəcə nəzakət-
li bir şəkildə xahiş edin. 

Sözü uzatmayın: Qısa və əsaslı danışın. Söz uzandıqca 
təsiri azalar. Niyə o ayaqqabını almaq istədiyinizə dair yolda-
şınızla uzun diskussiyalara girməyin, sözü uzadaraq danışma-
ğınıza ehtiyac yoxdur. Söz uzandıqca, ona etiraz etmək asan 
olur. 

Dolayı yolla danışmayın: Nəsə söyləmək istəyirsiniz-
sə, sətiraltı mənalardan istifadə etməyin, fikrinizi aydın ifadə 
edin.

14- Qadınlar kişilərin dolayı danışığı başa düşəcəyini, sə-
tiraltı mənaları anlayacağını düşünürlər. Ancaq kişilər bunu 
etmirlər. Yoldaşınızla danışarkən dolayı cümlələrdən, sətiraltı 
mənalardan mümkün qədər uzaq durun. Sonra, - yoldaşım 
məni anlamır,- deyə boş yerə məyus olmayın. Heç kimlə yol-
daşınızı müqayisə etməyin, ona söz atmayın. Məsələn, res-
toranda yemək yemək istəyirsiniz. Bunu: “Çoxdandır resto-
randa yemək yemədik...”,- cümləsi ilə söyləsəniz, bu, “Sən 
düşüncəsiz adamsan, yaxşı həyat yoldaşı deyilsən, bir dəfə 
belə düşünüb, mən yemək yeməyə aparmırsan!”- mənasına 
gəlir. Belə sətiraltı mənalı, yoldaşınızı incidəcək cümlələr qur-

mayın, onun yerinə: “Canım, bu axşam restoranda yemək 
yemək istəyirəm, əgər sənin də vaxtın varsa, birlikdə gedə bilə-
rikmi?”- desəniz daha yaxşı nəticə əldə edə bilərsiniz. Əgər o 
gün, vaxt tapmayıb sizə yox desə, məyus olmayın, onun yox 
deməsini əgər yaxşı qarşılasanız, o zaman qısa müddətdən 
sonra sizə özü xatırladıb, restorana yeməyə aparacaqdır.

15- Kişilər fikirlərini birbaşa ifadə edirlər, sətiraltı məna-
lardan istifadə etmirlər. Qadınlara nisbətən daha qısa cüm-
lələr qurar, fikirləri daha asan çatdırarlar və qısa bir zamanda 
nəticə hasil olar. Kişinin nə dediyi və ya nə istədiyini anlamaq 
asandır. Siz də yoldaşınızla danışarkən uzun cümlələrdən isti-
fadə etməyin. 

16- Yoldaşınızla maşında gedərkən ona mane olub ünvan 
soruşmayın. Qadınlar üçün çox asan olan bu hərəkət, kişilər 
üçün çox ağırdır. Bəlkə yolu bir az uzatsa da, narahat olma-
yın, azmazsınız. Siz səbir edin, sakit oturun, sizi lazım olduğu 
yerə çatdıracaqdır. Əks təqdirdə, yol boyu dava edəcəksiniz. 

17- Yoldaşınızı təhqir etməyin, məsxərəyə qoymayın, 
ona istehzayla yanaşmayın, danışarkən onun üzünə baxın. 
Ona danışığınızla, hərəkətlərinizlə dəyərli olduğunu hiss etdi-
rin. Onun qəlbini qıracaq sözləri söyləməyin. Əgər bir nöqsa-
nınız varsa, üzr istəməyi unutmayın. 



133

İYİRMİ DOQQUZUNCU DƏRS

Qadınlar niyə çox danışır?

Kişilər bunu bilməlidirlər ki: “Qadın eyni zamanda söz 
deməkdir”. Bu sözlərlə qadınlar özlərini ifadə edirlər. 

Bir qadın danışanda yox, danışmayanda vəziyyət gərgindir. 
Qadın üçün ünsiyyətin çox böyük rolu vardır. Əgər bunla-
rı bilsəniz, yoldaşınıza qarşı daha anlayışlı davrana bilərsiniz. 
Qadınlar niyə çox danışır?

1- Tək qalmamaq və yaxınlıq istəyi: Qadın beyni hər 
zaman yaxınlıq axtarır. Qadınların depressiyaya girmə səbəb-
lərindən biri də yalnızlıqdır. Evlilik həyatında qadına ən pis 
təsir göstərən amil iki nəfərlik yalnızlıqdır. Əgər yoldaşınızla 
danışmağa vaxt ayırmasanız, özünü yalnız və dəyərsiz hiss 
edəcəkdir. Daha sonra isə onu dinləməyə ayırmadığımız za-
manı psixoloq, psixiatr yanına aparmağa sərf edə bilərsiniz. 
Bu səbəbdən hər gün yoldaşınızı dinləmək üçün mütləq za-
man ayırın. 

2- Üzgün ikən özünü yaxşı hiss etmək: Qadınlar 
üzgün olduqları zamanlarda danışaraq, dərdlərini bölüşərək 
rahatlayırlar. Lakin kişilərin əksəriyyəti bunu şikayət etmək 
olaraq görür. Yoldaşınızı dinləyərkən onu şikayət edirmişcə-
sinə və ya sizdən çıxış yolu tapmanızı xahiş edirmişcəsinə din-
ləməyin. Bəlkə heç çıxış yolu belə axtarmır. Hətta ona qulaq 
asarkən, “Sən bunu belə elə, elə elə...”, - kimi çıxış yolları 
üçün təkliflər söyləsəniz, onu anlamadığınızı düşünərək daha 
da məyus olacaqdır. Sadəcə o danışarkən ona qulaq asın, 
onun tərəfini saxlayın, bu, onun rahatlaması üçün kifayətdir. 

3- Danışa-danışa düşünmək və araşdırmaq: Əgər 
yoldaşınız evdə öz-özünə danışarsa, narahat olmayın, heç bir 
problem yoxdur. Sadəcə, qadınlar bunu etməyi sevirlər, çünki 
onlar danışa-danışa fikirləşməkdən xoşlanarlar. 

4- Aktual mövzular haqqında danışmaq istəyi: Qa-
dınların həyatında önəmli bir hadisə baş verməsə belə, get-
dikləri, gəldikləri, yedikləri, içdikləri, gördükləri, maraqlandığı 
əşya haqqında fikirləri bölüşməyi sevirlər.

5- İnformasiya mübadiləsi: Əgər sizi nə isə haqqında 
xəbərdar etmək istəyirsə, bunu dərhal söyləmək istəyəcəkdir. 
Qadınlar kişilərə baxanda səbirsiz olduqlarından, axşamı belə 
gözləmədən dərhal zəng edib məsələni söyləmək istəyirlər. 
Bölüşmək istədiyi informasiya təcili olmasa belə, onun fikrini 
məşğul etdiyi üçün dərhal onu söyləməlidir. İşinizdən bir az 
vaxt ayırıb onu dinləsəniz xoşbəxt olacaqdır.

6- Düşüncə, duyğu və sirlərini bölüşmək istəyi: 
Qadınlar öz duyğularını bölüşmək istəyərlər. Əgər onun dü-
şüncələrini dinləmək istəməsəniz, qətiyyən onu sevmədiyinizi 
düşünəcəkdir. 

7- Qadın dili hekayə dilidir: Kişi beyni nəticə, qadın 
beyni isə prosesi izah etməyə proqramlaşdırılmışdır. O nəti-
cəyə necə gəlinməsi qadın üçün önəmlidir. Qadınlar detalla-
rı söyləməyi sevdiklərinə görə ən sadə hadisəni belə hekayə 
şəklində müsahibinə söyləyirlər. Yoldaşınız detalları böyük 
zövqlə söyləyərkən,“Mövzunu niyə bu qədər uzatdın?”- deyə 
əsəbiləşməyin, sizi incitmək üçün belə etmir. Yoldaşınızın he-
kayəsini dinləyin, bəlkə də, xoşunuza gəldi.

8- Qadınlar hisslərini əsasən şişirdərək söyləyirlər: 
Kişi beyni həqiqətləri olduğu kimi qəbul etdiyi üçün qadının 
sözlərini də olduğu kimi başa düşür. Əgər yoldaşınız: “Hə-
mişə məni incidirsən”, - deyirsə, əslində demək istədiyi “hə-
mişə” sözü deyildir. “Ölsəm də etmərəm, dondum qaldım...” 
cümləsinin hər detalına görə ürəyinizi sıxmayın, sadəcə, o, 
hadisələri şişirdir. 

9- Qadınların danışması üçün bir hadisənin baş 
verməsi lazım deyil: Qadınlar bəzən sadəcə zövq almaq 
üçün danışırlar. Qadınlar danışmağı sevirlər. Əgər iki qadın 
birlikdə bir ay tətilə çıxsalar, geri qayıtdıqlarında ilk öncə 
bir-birlərinə zəng edib saatlarla danışacaqlar. Qadınlar da-
nışdıqca xoşbəxt olurlar. Siz də onu dinləmək üçün özünüzə 
uyğun bir zaman ayırın. Əgər onun çox danışmasına dözə bil-
mirsinizsə, bir az səbir edin. Məsələn, hər axşam bir saatınızı 
onunla danışmağa həsr edin. Bu müddət ərzində sizin fikrini-
zi yayındıracaq hər şeydən uzaqlaşıb, sadəcə onunla söhbət 
edin, söhbət bitəndən sonra isə əvvəlki işinizə dönə bilərsiniz.

10- Xoş xəbər: Yoldaşınız “Gəl, danışaq...” deyirsə, 
dərhal qorxmayın. Mən nə danışacağam, deyə düşünməyin. 
Qadınlar danışaq deyəndə çox zaman mənə qulaq as, demək 
istəyirlər. Çünki o, sizin onun qədər danışmağınızı istəmir. 
Yoldaşınıza qulaq asın, arada siz də onun söhbətinə qarışın, 
bu qədər kifayətdir.

11- Qadınlar xoş xitabları, gözəl sözləri, iltifatları 
sevirlər: Yoldaşınızla danışarkən ondan nə isə istəsəniz, xoş 
bir sözlə ondan xahiş edin, o, sizin bu arzunuzu böyük məm-
nuniyyətlə yerinə yetirəcəkdir. 

Şirin sözlər 

Günlərin bir günü, bir gənc, yaşlı ər-arvadın evinə qo-
naq gəlir. Qoca kişi yoldaşından bir fincan çay istəyərkən:“-
Çiçəyim, bir fincan çay daha verə bilərsənmi?” - deyir. 
Ardınca isə: “Pətəyim, şəkərsiz olsun, zəhmət olmasa...” - 
deyə əlavə edir. 

Yoldaşı çay gətirəndə: “Canım, sənə çox əziyyət ol-
du...”, - deməyi də yaddan çıxarmır. 

Gənc, yaşlı kişinin yoldaşına söylədiyi xoş sözlərə hey-
ran olur: “Vallah, Maşallah, Allah sevginizi artırsın. Yolda-
şınıza hər zaman, deyəsən, çiçəyim, pətəyim, canım kimi 
sözlərlə xitab edirsiniz...”, - deyir. 

Utandığından yanaqları qızaran yaşlı qadın sevinərək: 
“Düz deyirsən, neçə ildir ki, mənə belə xitab edir...” deyərək 
mətbəxə gedəndə yaşlı kişi gəncin qulağına doğru əyilərək 
deyir:

“Üzə vurma, iki ildir ki, adı yadımdan çıxıb, hələ də 
xatırlamıram...” 



Ünsiyyətdəki İncə 
Məqamlar 

OTUZUNCU DƏRS

Susan xilas olmuşdur

Sevgili Peyğəmbərimiz: “Susmaq ən yaxşı xasiyyətdir”, 
- buyurur. Susmağın ünsiyyət üçün bu qədər əhəmiy-

yətli olduğunun heç fərqinə belə varmırıq.

Fikrimizdən keçəni birbaşa söyləməyin azadlıq olduğunu 
düşünürük. Ağlımıza gələni söyləməklə özümüzü ifadə etdiyi-
mizi düşünürük. Hətta bəziləri: “Duyğularımı açıqca dilə gətir-
məsəm, necə cəmiyyətin bir üzvü olacağam?” - deyirlər. Sus-
mağın utanc verici, danışmağın isə zəkalılıq əlaməti olduğunu 
düşünənlər var. Halbuki ağlına gələni hər kəs deyə bilər, ancaq 
sözünü yerində danışıb, yerində susmağı bacaran insan əsl şəx-
siyyətdir. Danışığımıza diqqət etməsək, kiminsə qəlbini qırarıq. 

Yusif Həs Həcib: “Dilinə diqqət et ki, dişin qırılmasın”, 
- demişdi. Ünsiyyət zamanı sözlərimizi düzgün seçməsək, 
başımıza çox böyük dərdlər açarıq. Allah Rəsulu hər səhər 
qalxanda: “Allahım dilimin şərindən Sənə sığınıram!” - deyə 
dua edərdi, Peyğəmbərimiz diliylə şər işləməyəcəyinə görə, 
əslində, bu bizim üçün nümunə olmalıdır. 

Şeyx Sədi: “Dil ağızda nə üçündür, ey ağıl sahibi? Ba-
carıqlı insan üçün xəzinənin açarı deyildirmi?” - deyə söy-
ləmişdir. 

Dil şərin də, xəzinənin də açarı ola bilər. Təkəbbürlük və 
qürurumuza qapılaraq, şərin açarı kimi istifadə etmək əvəzinə, 
sevdiklərimizin qəlbini qazanmaq üçün bir qəlb açarı kimi is-
tifadə etmək daha ağıllı iş olmazdımı? Bu, hər iki dünyamız 
üçün doğru seçim olardı. 

Sözlər qılınc yarısından daha dərinlərə gedib qəlbimizi ya-
ralayar. Dil doğru istifadə edilməsə, təbii fəlakətə çevrilər və 
dünyadakı ən təhlükəli təbii hadisə olar. 

Dilə gətirmədiyimiz heç bir sözə görə peşmançılıq çək-
mərik. Ancaq söylədiyimiz bir çox sözə görə sonralar peş-
mançılıq çəkərik. Bəzən susaraq qarşımızdakına danışmaqdan 
daha çox şey ifadə edə bilərik. 

Ər-arvad münasibətlərində qarşınızdakının sevgisini itir-
məmək üçün çox zaman susmağı bacarmalıyıq. Çox danış-
maq sevginin düşmənidir. Bir çox eşqlər lazımsız boş sözlərin 
ucbatından sona yetmişdir. 

Qadın-kişi hamımızın bilməsi lazım olan bir sənətdir, 
danışmaq da, susmaq da. Bunu ən çox qadınlar bilməlidir... 
Danışmağı çox sevdiyimizdən bəzən qarşımızdakını yoruruq. 
Zehnimdə: “Çox danışan, çox səhv buraxar”, - deyə bir ifadə 
qalıb. Ağzımızdan çıxan hər sözün hesabını axirətdə ödəyə-
cəyimizi düşünsək, susmağın həm dünya, həm də axirət hə-
yatımız üçün nə qədər qiymətli, əhəmiyyətli olması bir daha 
ortaya çıxır. 

Texnologiyanın inkişafı səbəbi ilə çox səs-küylü bir dün-
yada yaşayırıq. Həyat yoldaşları axşam vaxtı bir müddət belə 
olsa, televizoru, kompüteri söndürüb səssizliyi paylaşmalıdır-
lar. Çay içərkən göz-gözə baxışmağın, başını sevdiyinin çiy-
ninə qoyub sakitliyi hiss etməyin verdiyi rahatlığı heç bir söz-
də tapa bilmərik. 

Gözün anlatdığı dilin söylədiyindən daha təsirlidir. Dili-
mizlə o qədər danışırıq ki, gözümüzün verdiyi mesajları anlaya 
bilmirik. Hər axşam yoldaşınızla beş dəqiqə belə olsa, göz-
gözə söhbət edin. Sonra saata baxıb beş dəqiqə boyunca heç 
nə demədən bir-birinizin gözlərinizin içinə baxın, öz duyğula-
rınızı yoldaşınıza ötürün, həm də yoldaşınızın duyğularını, sizə 
olan sevgisini hiss etməyə çalışın, dodaqlarınızdan danışmaq 
üçün deyil, gülümsəmək üçün istifadə edin. 

Allahın Rəsulu: “Susan xilas olmuşdur”, - buyurur. Səssiz 
qalmaq sizi yoldaşınızla bir çox problemləri yaşamaqdan qo-
ruyacaqdır. Bəzən üç dəqiqə susmaq üçgünlük məyusluqdan 
bizi qurtarır. 

Miqel de Servantes: “Kim eşqin səadətini əldə edər? Su-
san insan...”, - demişdir. Aşiq olmaq asandır, ancaq dilimizin 
ucbatındandır ki, eşqimizin səadətini dada bilmirik, sevgimiz 
uzun çəkmir. Əgər dil sussa, qəlbimiz danışacaq, ancaq iki-
si eyni anda danışanda heç bir nəticə vermir. Telefon ope-
ratorlarının təklif etdiyi pulsuz danışıq dəqiqələri ucbatından 
gənclərimiz hələ sözlü ikən, nişanlı ikən bir-biri ilə o qədər 
danışırlar ki, artıq bu mərhələdə bir-birilərindən bezirlər. 

Ailə həyatında problemlər yaşayan xanımlara səbir etməyi 
və sakit olmağı tövsiyə etdiyim zaman onlar mənə öz anaları-
nı, nənələrini misal göstərirlər. “Analarımız susdu, səbir etdilər, 
danışmadılar, ancaq heç kim onların qiymətini bilmədi, axırda 
dərd sahibi oldular”, - deyirlər. Halbuki onların anaları səbir 
etməmişdir, əgər onlar səbir etsəydilər, dərd sahibi olmazdılar. 
Onlar ancaq görünüşdə susmuşdular, ancaq daxillərində yol-
daşlarına qarşı əsəbi olduqlarına görə nifrətlərini baxışlarıyla 
bildirmişdilər. Belə susmağın heç bir əhəmiyyəti yoxdur. 

Məsələn, kişi nəyə isə əsəbiləşdi, qadın isə susdu, danış-
madı. Əgər qadın daxilində: “Beş dəqiqə sussam, yoldaşımın 
qəzəbi keçəcək”, - deyib, gözləri ilə ona nifrət ötürməsə və 
səbir etsə, o zaman udan tərəf olacaqdır. Belə olan halda, 
bir az sonra kişi yoldaşının qəlbini qazanmağa çalışacaqdır. 
Ancaq biz əsasən susmaq yerinə yoldaşımızı susdurmağa və 
özümüzün haqlı olduğumuzu isbat etməyə çalışırıq. 

Sanki haqlı olduğumuzu sübut etsək bizə mükafat verə-
cəklər. Yoldaşınız münaqişə davam etməsin deyə: “Yaxşı, 
haqlısan...”, - desə də, daxilində: “Allah cəzanı versin, səsini 
kəs!” - desə, sanki çox xoşbəxt olacaqsınız? Heç bir münaqişə 
zamanı heç kəs qarşısındakının haqlı olduğunu qəbul etmək 
istəmir, çünki əsəb həqiqəti pərdələyir. Həmçinin, əsəbilik və 
gərginlik bir çox xəstəliyin səbəbidir. Danışaraq həm özümüzü 

yoruruq, həm də yoldaşı-
mızı. Sevdiyiniz insanla 
sakitliyi paylaşmaq daha 
gözəldir. Əlbəttə, bu sakit-
lik sizin əsəblərinizi pozan 
yox, sizə rahatlıq gətirən 
olmalıdır. 

Əgər nəyəsə əsəbiləşsək və ya məyus olsaq, o zaman 
Rəbbimizin “Allah səbir edənlərlə bərabərdir və Allah 
səbirliləri sevir”, - ayəsini xatırlayaq. Susmaq səbir işidir. 

Holland atalar sözündə: “Bir ovuc dolusu səbir, bir qab 
beyindən üstündür”, - deyilir. Dilimiz və iti zəkamızla hər kəsə 
söz ata, hamının sözünə cavab verə bilərik, ancaq biz bununla 
yaxşı insan, düzgün bir mömin olmarıq, əksinə, insanlara qar-
şı davranışımıza görə həm özümüz xoşbəxt olmarıq, həm də 
aqressivləşərik. Halbuki, səbir etməklə maddi-mənəvi bir çox 
nailiyyətlər əldə edərik. 

Qadınlar susmağı, kişilərsə danışmağı öyrənsələr, (bunu 
kişilərin çox danışması mənasında demirəm, sadəcə yoldaş-
larına iltifat etsinlər, xoş sözlər söyləməyi öyrənsinlər) bir çox 
ailənin həyatındakı problemlər həll olunar. 

Susmaq acizlik əlaməti deyil. Qadınlar sussalar haqları tap-
dalanacaq deyə düşünürlər, buna görə də yoldaşlarının cavabını 
qaytarmağa çalışırlar. Qadın əsəbiləşib yoldaşına cavab qaytar-
dığı zaman onun gözündə necə düşdüyünün fərqinə varmır. 

Yoldaşının hər sözünə cavab qaytarma, ailəsi haqqında pis 
söz söyləmə, hər dava zamanı anasının bacısının adını hallan-
dırma, daima suallar soruşub onu yorma, hər işi öyrənməyə 
çalışma, yoldaşına ondan ağıllı olduğunu sübut etməyə çalış-
ma, hər münaqişə zamanı keçmiş mövzulara qayıtma... Nə 
sən yorul, nə də yoldaşını yor. Dünyaya belə xırda məsələləri 
problem eləmək üçün gəlmədik, bütün etdiklərimizin axirətdə 
hesabı olacaqdır. Əsəbi vəziyyətdə söylədiyimiz çox söz özü-
müzü haqlı çıxartmaq cəhdindən başqa bir şey deyil. 

Narazı üz ifadəsi almadan, 
mimikalarımızla qarşı tərəfi 
incitmədən, onun əksinə 
getmədən, onu təhqir etmədən 
susmağı bacarmalıyıq.

Nümunələri qadınlara aid verməyimin səbəbini açıqla-
maq, hər halda lazım deyil. Biz qadınlar kişilərdən çox da-
nışırıq və susmağı da sevmirik. Kişilər isə daha az danışırlar, 
onlar lazımsız yerə çox danışmağı, hər xırda şeyi özlərinə dərd 
etməyi yaraşdırmırlar. Yazımda susmağın dəyərini anlatmağa 
çalışarkən, danışmağı sevməyən kişiləri daha da susdurma-
yaq. Kişi yoldaşıyla söhbət eləmək üçün zaman ayırmalıdır. 
Qadınların danışmağa ehtiyacı var. 

Susmağın gözəlliyini öyrənməliyik. Narazı üz ifadəsi al-
madan, mimikalarımızla qarşı tərəfi incitmədən, onun əksinə 
getmədən, onu təhqir etmədən susmağı bacarmalıyıq. Qadın 
yoldaşından inciyəndə üzündə “incidim, sən mənim xətrimə 
dəydin” ifadəsi olsa, bu məsumiyyət yoldaşına saatlarca söz 
yetişdirməkdən daha təsirli olacaqdır. 

Kişi də yoldaşından inciyən zaman ona alçaldıcı nəzər-
lə baxmadan öz ciddiyyətini qoruyarsa, bu onun söyləyəcəyi 
sözlərdən daha təsirli olacaqdır. 

Bir dəfə bir kişi: “Yoldaşımın danışığı xoşuma gəlməyəndə 
mən susuram. Başqa bir otağa çəkilib, o susanda şükür na-
mazı qılıram. Allahım susmağı mənə nəsib etdiyin üçün Sənə 
şükürlər olsun, deyirəm”, - demişdi. Deməli, susmaq elə-belə 
iş deyil. Hətta o, şükür namazını qıldıracaq qədər dəyərlidir, 
həm də...

Siz kübarlıqla susduğunuz zaman heç şükür namazı qıldı-
nızmı? Əsəbiləşdiyiniz zaman aynada öz üz ifadənizə baxın. 
Böyük ehtimal ki, özünüzü belə görmək istəməyəcəksiniz. 
Bu işgəncəni yoldaşınıza yaşatmayın. Üz ifadələrinizə nəzarət 
edib, kübarca susmağı öyrənin. 

Münaqişə yaşanan zaman dərhal yoldaşınızla söz savaşı 
edib özünüzü haqlı çıxartmağa çalışmayın. O, çox danışır və 
sizi davamlı ittiham edirsə, cavab qaytarmaq üçün özünüzü 
yormayın, əgər deyiləsi bir söz varsa, onu dedikdən sonra 
susun və gedib şükür namazı qılın. 

OTUZ BİRİNCİ DƏRS

Səsin əhəmiyyəti

Səsin öldürücü və dirildici xüsusiyyəti vardır. Ünsiyyət 
zamanı səsimizin tonu çox əhəmiyyətlidir. Səs tonu 

davaya, boşanmaya, bir çox işlərdə məğlubiyyətə və mü-
naqişəyə səbəb ola bilər. 

Qurani-Kərimdə qiyamət günü və daha sonra diriliş günü-
nün də səslə olacağına diqqət çəkilir. 

“Onlar (küçədə, bazarda) bir-biri ilə çənə-boğaz 
olarkən özlərini saracaq yalnız bir dəhşətli (tükürpədici) 
səsə (İsrafilin surunun birinci dəfə çalınmasına) bənddirlər”. 
(Yasin surəsi, 49-cu ayə)

“Yalnız bir dəhşətli səs qopan (İsrafil surunu çalan) 
kimi onlar hamısı (haqq-hesab üçün) qarşımızda hazır 
duracaqlar”. (Yasin surəsi 53-cü ayə)

Müasir elm də səsin əhəmiyyətindən bəhs edir. Beynimiz 
səs kimi, ölçüləbilən saniyəlik elektromaqnit siqnal və dalğalar 
formalaşdıraraq, qəlb atışı kimi işləyir. Beynin əmələ gətir-
diyi dalğalara təsir göstərən müəyyən səs amplitudaları var. 
Deməli, beynimiz istər-istəməz hər cür səsdən müsbət və ya 
mənfi istiqamətdə təsirlənir. 

Yalnız insanlar deyil, kainatdakı hər bir canlı səsdən tə-
sirlənir. Bitkilərlə danışan zaman onlar daha çox çiçəkləyir, 
inək ilə xoş rəftar ediləndə daha çox süd verir, heyvanlar, nə 
dediyimizi anlaya bilməsələr belə, səsimizin tonundan onları 
sevib sevmədiyimizi hiss edə bilirlər. 

Yaponiyalı bir tədqiqat-
çının etdiyi təcrübədə çirk-
li suyun şəkli çəkilir. Şəkildə 
palçıq görünür. Sonra bir saat 
ərzində suya gözəl sözlər de-
yir, dualar oxuyur. Daha sonra 
suyun şəklini bir daha çəkir. Suya gözəl sözlər deyib, dualar 
oxuduqdan sonra su şəffaflaşır, kristallaşaraq qar dənəsi kimi 
təmiz suya çevrilir. Səsin fiziki dəyişikliyə səbəb olduğu beləcə 
isbatlanır. Nəzərə alsaq ki, bizim bədənimizin yetmiş beş faizi 
sudan ibarətdir, onda suyun bizim üçün olan əhəmiyyətini, bu 
misaldan bir daha anlaya bilərik...

Səsimiz başqalarından öncə özümüzə təsir göstərir. Öz 
səsimiz bədənimizdə olan müxtəlif hormonlara (dopamin, ok-
sitosin, serotonin və endorfin də daxil olmaqla) və maddələrə 
təsir göstərir. Öz səsimiz və ya digər insanların səs tonları 
bizim sinir sistemimizə təsir göstərir. 

Səs ilə bağlı xarici ölkələrin birində aparılan tədqiqatda 
ağrı hiss etdiyimiz zaman çıxartdığımız “Ah!” səsinin rahatla-
dıcı təsirə malik olduğu isbat edilmişdir. Xəstələrə sağalmaları 
üçün bolca “Ah!” demələri tövsiyə edilmişdir. 

“Ah!” Allah sözünün son hecasıdır. Allah deyəndə mad-
di-mənəvi şəfa istəmiş oluruq. Rəbbimiz o qədər mərhəmət-
lidir ki, ürəyimiz ağrıyanda belə qeyri-ixtiyari olaraq “Ah!” 
deyirik ki, bununla özümüzün də xəbərimiz olmadan qey-
ri-ixtiyari bir şəkildə Rəbbimizdən yardım diləyirik. Rəbbimiz 
Rəhman olduğundan insanın kafir və ya mömin olmasından 
asılı olmayaraq acı anında hər kəsin ondan yardım diləməsinə 
icazə verir. 

Peyğəmbərimiz: “Xəstənin iniltisi ibadətdir”, - buyu-
rur. Başqa bir hədisi-şərifdə isə: “Xəstənin inləməsi təs-
behdir”, - buyurulur. Əlbəttə, biz möminlər “Ah” yerinə 
Allah desək, maddi-mənəvi qazanc əldə etmiş olarıq. Rəbbi-
mizin adını zikr etməyin qiymətini bilək. 

Səsin öldürücü və dirildici 
xüsusiyyəti vardır. Ünsiyyət 
zamanı səsimizin tonu çox 
əhəmiyyətlidir.

Suyun səsi doğuşu asanlaşdırır.

Bəzi musiqilər insanı rahatlaşdırarkən, bəziləri də insanda 
qəzəb, şiddət və cinsi arzular meydana gətirir. 

Ünsiyyət prosesində səsin əhəmiyyəti böyükdür. Səsin 
əsasını təşkil edən dörd amil var:

1. Səsin tonu.

2. Səsin sürəti: Danışmaq sürəti.

3. İntonasiya: Səsinin gur və ya alçaq, yumşaq və qalın 
olduğunun nişanəsi.

4. Modulyasiya: Səsinin ritmi, səs tonunun artıb azalma-
sıdır. 

Qurani-Kərimdə Loğman əleyhissalamın oğluna verdiyi 
nəsihətlərdə belə buyurulur:

“Yerişində müvazinət gözlə (nə çox yeyin, nə də çox 
asta get) və (danışanda) səsini qaldırma. Çünki ən çirkin 
səs uzunqulaq səsidir!” (Loğman surəsi, 19-cu ayə)

Rəbbimiz bizim yüksək səslə bir-birimizə qışqırmağımı-
zı bəyənmir və ayeyi-kərimədə buna dair bizi xəbərdar edir. 
Əsəbiləşərkən səsimizin tonunun yüksəlməməsinə diqqət ye-
tirməliyik. Qışqırmaq insanın qəzəbini artırar. Beləcə, insan 
özünü cilovlaya bilməz. 

Səs tonu niyə əhəmiyyətlidir? Çünki insanlara öz həqiqi 
düşüncələrimizi səs tonu ilə bildiririk. Məsələn, yoldaşınız siz-
dən nəsə istəyəndə, “Əlbəttə canım, edərəm...” deyirsiniz. 
Sözünüzün təsir gücü istifadə etdiyiniz səs tonu ilə birbaşa 
bağlıdır. Sizin bu sözləri söyləyərkən istifadə etdiyiniz səs to-
nundan asılı olaraq yoldaşınız bunu “Sən mənim üçün əhə-
miyyətlisən, əlbəttə, sənin üçün bunu edərəm” kimi də başa 
düşə bilər və ya “Sənə bunu eləməyə adamın ürəyi gəlmir, 
ancaq edərəm...” kimi də başa düşə bilər. 

Əgər sözləri neqativ bir tərzdə və təhqiredici tonda söy-
ləsəniz, o zaman onun nə dərəcədə gözəl olmasının heç bir 
əhəmiyyəti yoxdur. 

Sözü nə dərəcədə həyəcanla söyləməyinizin də mənaya 
təsiri vardır. 

“Ananın bu gün başı çox ağrıyırdı”.

Əgər bu ifadəni rahatlıqla söyləsəniz, o zaman sanki və-
ziyyətə sevinmişcəsinə qarşı tərəfə təsir bağışlayarsınız. Əgər 
bu ifadəni zarafatyana söyləsəniz, o zaman vəziyyətə inanma-
dığınızı düşünəcəklər...

İnsanlar bəzən səsin tonu vasitəsilə nəyəsə işarə edildiyini 
düşünə bilərlər. Belə səs tonunuz o dərəcədə müsahibinizə 
inandırıcı gələ bilər ki, o, sizin ondan nə istədiyinizə hətta and 
belə içə bilər. 

Müsahibiniz ilə hər hansı bir mövzuda söhbət etdikdən 
sonra, əgər ondan mənfi reaksiya gəlsə, siz dərhal özünüzü 
haqlı çıxarmaq üçün: “Mən sənə nə dedim ki?” - deyə öz fikri-
nizi ifadə edərsiniz. Halbuki belə bir vəziyyətdə: “Mən görəsən 
necə səs tonuyla söz söylədim ki, o, belə narahat oldu?” - deyə 
ilk əvvəl özünüzü sorğu-sual etməlisiniz. 

Qadınlar əsasən kişilərin davranışları haqqında danı-
şarkən onlarla alçaldıcı səs tonu ilə danışırlar. Belə edərək, 
onun hərəkətlərini düşünüb, təhlil edib, səhvini düzəldəcəyi-
ni düşünürlər, bu isə kişidə ancaq qəzəbə səbəb olur. Kişinin 
yoldaşıyla danışmaq istəyi, onun alçaldıcı səs tonu ucbatından 
məhv olur. 

Kişilər səsə qarşı qadınlardan daha həssasdırlar. Rəbbimiz 
Peyğəmbər Əfəndimizin xanımlarına xitabən Qurani-Kərim-
də belə buyurur:

“Siz ey Peyğəmbərin zövcələri! Allahdan qorxaca-
ğınız təqdirdə siz (başqa) qadınların heç biri kimi deyil-
siniz. (Sizin qədir-qiymətiniz, məqamınız daha yüksəkdir. Al-
lahdan qorxsanız, daha şərəfli olarsınız). Buna görə də (yad 

kişilərə) yumşaq (əzilə-əzilə) danışmayın, yoxsa qəlbində 
mərəz (şəkk, nifaq) olan kimsə tamaha (özgə təmənnaya) 
düşər. (Danışdığınız zaman) gözəl danışın! (Allahın buyur-
duğu kimi, yaxud qəbul olunmuş qayda üzrə gözəl, ciddi bir 
söz deyin!)” (Əl- Əhzab surəsi, 32-ci ayə)

Din alimləri bu xəbərdarlığın eyni zamanda bütün mömin 
xanımlara aid olduğunu söyləyirlər. Qadının səsi haram deyil-
dir, ancaq kənar kişilərlə danışarkən səs tonu və intonasiyası 
ədalı və cəlbedici olmamalıdır. Ayeyi-kərimənin sonunda Rəb-
bimiz gözəl söz danışın deyə buyurur. Əlbəttə, özgə kişilərlə 
ədalı danışmağın qadağan olunmasıyla bərabər, qadın öz hə-
yat yoldaşına xoş təsir göstərmək üçün mütləq ədalı danışma-
lıdır.

Səsin tonu eyni zamanda sizin duyğularınızı, niyyətinizi 
də ortaya çıxarır. 

Səs tonunuzla; sevgi, hörmət, mərhəmət, maraqlanma, 
uşaqsayağı sevinc, ciddiyyət, dəyər vermə, əhəmiyyət ver-
məmə, təhqir etmə, tənqid etmə, alçaltma, ehtiras ...və digər 
duyğularınızı ifadə edə bilərsiniz. Buna görə də nə söyləməyi-
nizdən daha çox, necə söyləməyiniz əhəmiyyətlidir. 

Səsinizin tonundan necə istifadə etməniz sizin cinsi həya-
tınızda da öz təsirini göstərəcəkdir. Həyat yoldaşlarının yataq-
da bir-birilərinin səs və nəfəs ritmlərini anlaya bilməmələri on-
ların cinsi həyatlarına mənfi təsir göstərdiyi halda, bir-birilərini 
anlamaları daha yaxşı nəticə əldə etmələrinə səbəb olacaqdır. 

Bir-birilərini daha öncə görməsələr belə sadəcə danış-
maqla aşiq olan neçə-neçə cütlük var. 

Ailə həyatında yoldaşların biri-biri ilə ünsiyyətdə yol ver-
dikləri ən böyük səhv bir-biriləri ilə bitkin, monoton səs to-
nunda danışmalarıdır. Məsələn, qadın səhər-axşam yoldaşını 
işə yola salıb qarşılayanda qapıda “Xoş gəldin!” deyir, ancaq 
onun səsində yoldaşını görməkdən dolayı heç bir sevinc ol-
madığına görə adi, sıradan bir təəssürat formalaşır. Bunlar 
sıradan əzbərlənmiş söz ifadələrdir. Qadın sanki “Gəlsən də 



Xoşbəxt Ailə Məktəbi

149

olar, gəlməsən də...” deyir, 
belə olanda kişinin evə gəlmək 
istəyi də azalır. 

Səs tonunun əhəmiyyətini xatırladan bir digər nümunə: 
Bir qadına həyat yoldaşı: “Mən aşiq olmuşam, səndən boşan-
maq istəyirəm”, - deyir. Əlbəttə, kişinin həyat yoldaşı eşitdi-
yinə çox təəccüblənir, məyus olur və qadının kim olduğunu 
yoldaşından soruşur. Kişi də: “Mənim iş yerimin yanındakı 
mağazada satıcı qıza aşiq olmuşam, hər səhər mənə elə gözəl 
səslə “Səhəriniz xeyirli olsun!”, - deyir ki!.. Onun bir “Səhəri-
niz xeyirli olsun!” - sözü məni ona aşiq etdi... 

Xoşbəxt ailə həyatı üçün həyat yoldaşları danışarkən 
bir-birilərinin səs tonuna diqqət yetirməlidirlər. 

Qadın həyat yoldaşıyla danışarkən, səsinin tonunu yük-
səltməməli, yoldaşının yanında başqaları ilə söhbət edərkən 
səsi yoldaşının səsini keçməməli, yoldaşının yanında uşaqları-
na qışqırmamalıdır. 

Kişi yoldaşı ilə danışarkən ona dəyərli olduğunu hiss et-
dirəcək səs tonundan istifadə etməlidir. Kişi qadınla telefonda 
danışarkən və ya qadın kişiyə zəng edəndə kişi daha qadının 
nə deyəcəyini bilmədən: “Az danış, dəqiqə başı məni narahat 
etmə!” - tərzində soyuq səs tonundan istifadə etməməlidir. 
Heç bir məsələ həyat yoldaşından önəmli deyil. Kişi üçün ən 
önəmli məsələ ailəsi və yoldaşıyla yaxşı ünsiyyət qurmaqdır. 
Əgər qadın yoldaşı ilə danışarkən mövzunu çox uzadarsa, o 
zaman kişi mülayim bir səs tonu ilə “Canım, indi vaxtım yox-
dur, bir az sonra danışarıq...” deyərək yoldaşının qəlbini qır-
madan ünsiyyəti sonlandıra bilər. 

Həyat yoldaşları bir-biri ilə münasibətlərdə xüsusən, 
laqeydlik, bir-birini tənqid etmək, məcbur etmək kimi yoldaşı-
nı incidəcək səs tonunda danışmamağa diqqət yetirməlidirlər. 

Həyat yoldaşlarının bir-biri ilə ünsiyyətdə istifadə etdikləri 
səs tonu, başqaları ilə ünsiyyətdə istifadə etdikləri səs tonun-
dan fərqli olmalıdır. Qadın həyat yoldaşı ilə incə səslə, kişi isə 

Səs tonu duyğunu göstərər, 
niyyətinizi ortaya çıxarar. 

yoldaşına sevgisini hiss etdirəcək tərzdə danışmalıdır. Əgər 
hər iki həyat yoldaşı, bir- birilərinə qarşı xoş sözlər söyləsələr, 
onlar arasındakı sevgi bitməyəcəkdir. Unutmayaq ki, qəlbə və 
beynə gedən yol qulaqlardan keçir. 

Qadın səsdir, sədadır, ədadır. Qadının danışığı, yoldaşına 
səslənməsi şirin bir nəğmə kimi olsa, o zaman qulaqdan qəlbə 
gedən yollar daha da qısalar. 

OTUZ İKİNCİ DƏRS

Şirin xitablar

“Belə deyiblər gələnlər bizdən əvvəl,

Qulaq aşiq olarmış gözdən əvvəl.”

Bu misraları eşidəndə çox bəyəndim və “Qulaq göz-
dən əvvəl aşiq olarmış” deyə kitablarımın birində başlıq yaz-
dım. Əlbəttə, bu ifadəni bir az daha genişlədə bilərik. “Göz 
bəyənər, burun aşiq olar, qulaq da sevər”.

Göz bəyənər; ancaq hər bəyəndiyini sevməz, bəzən 
bəyəndiyindən əl çəkər. 

Burun aldığı qoxularla aşiq olar. Bir çox alimlər “Eşq 
qoxudur...” deyirlər. Hər insanın barmaq izi bir-birindən fərqli 
olduğu kimi, bədən qoxusu da bir-birindən fərqlidir. 

Qulaq isə qəlbə gedən yoldur. Sevgini də, eşqi də yaşa-
dan, qabardan qulaqlardır. Səsini, sözünü bəyənmədiyiniz 
birinə aşiq olmağınız imkansızdır. Sözü onun gözəlliyi bizə 
sevdirir.

Rəbbimiz gözəl sözlər söyləməyi sizə tövsiyə edir:

“(Ya Rəsulum!) Bəndələrimə de: Gözəl sözlər söy-
ləsinlər, çünki şeytan onların arasına fitnə-fəsad sala 
bilər. Həqiqətən, Şeytan insanın açıq-aşkar düşməni-
dir!” (əl-İsra surəsi, 53-cü ayə) 

Allahın Rəsulu “Gözəl söz sədəqədir” və “Sözlərin 
sehri var” buyurur. Xoşagəl-
məz ifadələr insanları bir-birin- Göz bəyənər, burun aşiq 

olar, qulaq da sevər. 

dən uzaqlaşdırar, xoş sözlər isə 
bir-birinə yaxınlaşdırar. 

Xoş ünsiyyət gözəl bir xitab-
la başlayar. Xitab sözün başladı-
ğı nöqtədir. Xitab sözün gediş istiqamətini çox zaman müəy-
yən edir. Xitabda ilk məqam qarşımızdakı insanın adını gözəl 
səslə söyləməkdir. On yaşından aşağı uşaqlara “Eşq nədir?” 
deyə soruşublar. Onların verdiyi cavablar içərisində mənim ən 
çox xoşuma gələn budur: “Eşq elə gözəldir ki, qarşınızdakının 
adını söyləyəndə o, mənim necə də gözəl adım var, deyə dü-
şünür. ..”

Sevdiyimiz insanların adını necə söyləyirik və ümumiy-
yətlə, onlara adları ilə xitab edirikmi? Ailə dağılmağa başla-
yanda ilk olaraq insanlar bir-birinin adlarını çəkməməyə baş-
layır. Artıq həyat yoldaşları bir-birinə “Bura bax, səninləyəm, 
atamız, ananız...” kimi qəribə sözlər söyləməyə başlayırlar. 
Belə vəziyyətdə həyat yoldaşları digərlərinin yanında bir-bi-
rilərinə xitab etməsi lazım olanda: “Bu”, - deyə bir-birilərini 
çağırırlar. Tanınmış bir şəxsin, həyat yoldaşı ilə münasibətlə-
rinin yaxşı olduğu söylənilən birinin bir televiziya proqramına 
iştirakçı qismində dəvət olunarkən bir-birilərinə xitab etməsini 
gördüm. Kişi yoldaşından bəhs edən zaman daima ona: “Bu”, 
- deyirdi. Mən özlüyümdə artıq onların ailə həyatının bitdiyi 
qənaətinə gəldim və müəyyən bir müddət sonra səhv fikirləş-
mədiyimin şahidi oldum. 

Sevgili Peyğəmbərimiz bir gün Həzrət Aişə anamıza: “Ey 
Aişə, sənin mənə əsəbiləşdiyin və məndən razı olduğun 
zamanları mən bilirəm”, - dedi.

Belə olduqda Həzrət Aişə anamız soruşdu: “Necə bilir-
sən, ey Allahın Rəsulu?” Bu sualın qarşılığında Peyğəmbə-
rimiz belə cavab verdi: “Məndən razı olduğun zamanlarda 
Məhəmmədin Rəbbinə deyə and içirsən, mənə əsəbiləşdiyin 
zamanlarda isə İbrahimin Rəbbinə deyirsən...” 

Xoş ünsiyyə, gözəl bir 
xitabla başlayar. Xitab 
sözün başladığı nöqtədir.

Peyğəmbərimizin bu cavabı qarşısında Həzrət Aişə ana-
mız Onu razı salacaq belə bir cavab verdi: “Ey Allahın Rəsulu, 
düz deyirsən. Mən sənə əsəbiləşəndə sadəcə sənin adını di-
limə gətirmirəm. Sənə olan sevgim isə hər zaman qəlbimdə 
yaşayır”.

Fərqində olmadan bir çoxumuz belə edirik. Əsəbiləşdi-
yimiz zaman qarşımızdakının adını çəkmək istəmirik. Bəzən 
uşaqlarımıza əsəbiləşəndə “qızım, oğlum” demək belə içimiz-
dən gəlmir. 

Əgər həyat yoldaşları arasında inciklik davamlıdırsa, o za-
man müəyyən müddət sonra daha bir-birilərinə adları ilə xitab 
etməyi unudacaqlar.

Bir dəfə bir xanım “Axşam bizə qonaq gəlmişdi, yoldaşım 
məndən bəhs edərkən, iyirmidən artıq dəfə mənə “Bu” dedi. 
“Bu dedi ki, keçən dəfə bununla getmişdik...” Qadın yoldaşı-
nın bu hərəkətindən çox məyus olmuşdu. Qadının hekayəsini 
“Yoldaşımla tanış olmağı unutmuşuq” kitabımda “Bu” 
başlığı altında yazmışam. 

Peyğəmbərimiz ad verməyə xüsusi diqqət yetirərdi, öz 
dəvəsinə, qılıncına da ad vermişdi. Mənası xoş olmayan adları 
dəyişdirərdi. Sevdiyi insanlara adlarından başqa xoş xitablar-
la da səslənərdi. Həzrət Aişəyə: “Hüməyra= qırmızı yanaq-
lım”, “Ya Uveyş=Aişəcik”, - kimi xoş xitablarla səslənərdi. 
Qızı Fatiməyə, Həzrət Əliyə, səhabələrdən sevdiyi insanlara 
onların yaxşı xüsusiyyətlərini vurğulayan adlarla xitab etmiş-
dir: “Torpağın atası, Pişiklərin atası, Allahın aslanı, Allahın qı-
lıncı...” Süd anası Həliməyə, uşaq ikən evlərində qaldığı əmi-
sinin yoldaşı Fatimə xanıma: “Anacan!” - deyə xitab edərdi. 

Bizim mədəniyyətimizdə hörmət əlaməti olduğuna görə, 
tanımadığımız insanlara yaxınlığımızı bildirmək üçün “ana, 
dayı, xala, əmi...” kimi sözlərdən istifadə edirik. Bu zaman 
istifadə etdiyimiz xitablardan bizim yox, qarşımızdakının xoş-
lanıb xoşlanmadığı önəmlidir. Yəni, məsələn, siz özünüzdən 
yaşca böyük birinə “xala” desəniz, o zaman qadınlar yaşlı 

görünməyi sevmədiklərinə görə, bu xitabı bəyənməyəcəklər, 
bununla da həmin şəxslə ünsiyyətiniz istədiyiniz formada ol-
mayacaqdır. 

İndi belə bir adət-ənənənin davam edib-etmədiyini bil-
mirəm, amma keçmiş adət-ənənələrdə həyat yoldaşlarının 
başqalarının yanında, xüsusən də ailə böyüklərinin yanında 
bir-birilərinə adları ilə xitab etmələri eyib sayılırdı, ona görə də 
onlar bir-birilərini adları ilə çağırmırdılar. Onlar nəinki bir-bi-
rilərinin adlarını çəkmir, eyni zamanda bir-birilərinə müraciət 
belə etmirdilər. 

Bir-birilərinin adını çəkməməyin dinlə əlaqəli olduğu-
nu söyləyənlər belə var. Halbuki, qarşımızdakının adını söy-
ləməmək onu saymamaqdır. Əgər qarşımızdakına birbaşa adı 
ilə xitab etmək istəmiriksə, onun adının qarşısına bəy, xanım 
kimi sözlər əlavə edə bilərik. Belə adətlərə görə, neçə-neçə 
cütlüklərin həyatı sönük keçmişdir. Yaxşı ki, Allahdan dinimiz-
də həccə getmək ibadəti var. Bununla həyat yoldaşları ziyarət-
lərini tamamladıqdan sonra bir-birilərinə “Hacı, Hacı xanım” 
deyərək xitab etmək imkanı qazanırlar. 

Biz sevgili Peyğəmbərimiz kimi gözəl sifətlərini vəsf edən 
xitablar söyləyə bilmirik. Biz işlətdiyimiz xitablarla yalnız qar-
şımızdakının nöqsanını, çatışmayan cəhətini qabartmağa çalı-
şırıq. Məsələn, əgər kök birinə “Yumrusifətim” desək, biz bu-
nunla onun qəlbini qırmış olarıq. İnsanın yoxluğunda da onun 
arxasınca söylədiyiniz xitab önəmlidir. Məsələn, əgər gəlin öz 
qayınanası haqqında yoldaşına o qadın deyə söyləyərsə, o za-
man onlar arasında hörmətsizlik əmələ gələcək və münasibət-
ləri zamanla pisləşəcəkdir.

Bir dəfə internet səhifələrinin birində İstanbulun bir bölgə-
sinin ailələrinin ləqəblərini gördüm. Bu ləqəblərin əksəriyyəti 
təhrikedici ifadələr idi, onların arasında beş-on normal ləqəb 
var idi. Ləqəblərin əksəriyyəti belə idi: “Bitşükrü, Çürükhacı, 
Dilki, Quldur, Qarafadik, Səfil, Patlak, Pırtıl, Tırık, İlanqırxan, 
Zımbırık, Çöpadil...” Bu cür adlar İslam əxlaqına nə dərəcədə 
uyğundur? Daha neçə nəsil bu ləqəblərlə xatırlanacaq?! Hər 

hansı bir ailəni İslam əxlaqına, Rəsulullahın sünnəsinə görə 
bu cür xoş olmayacaq şəkildə anmaq doğrudurmu? Bu, Allah 
rizasına sığarmı? 

Rəbbimiz: “Bir-birinizə tənə etməyin (ayıb tutmayın) 
və bir-birinizi pis ləqəblərlə çağırmayın!” (əl-Hucurat surəsi, 

11-ci ayə) - buyurur. Söylədiyimiz gözəl sözlərin hər iki cahanda 
mükafatı, pis sözlərin isə cəzası, əzabı vardır, pis ləqəb işlət-
mək qadağan olunub. 

Ona görə də qarşınızdakının xoşu gəlməyən xitablar-
dan çəkinib, onun sevəcəyi xoş xitablarla müraciət etməliyik. 
Gözəl sözlər bizə olan sevgini artırar. Bu xüsusiyyətə həyat 
yoldaşları arasında xüsusilə diqqət yetirilməlidir. Həyat yol-
daşları bir-birinə: “Səni sevirəm, mənim üçün dəyərlisən”, - 
deməlidirlər. 

Xüsusən də Peyğəmbərimiz kimi, insanın xoş xüsusiyyət-
lərini qabardan sözlərlə ona xitab edilsə, o, özündə bu cəhət-
ləri daha da irəlilətməyə səy göstərəcəkdir. Əgər onun nöq-
sanını qabardacaq xitablardan istifadə etsək, onda bu cəhətin 
daha da irəliləməsinə səbəb olarıq. İstifadə etdiyimiz hər söz 
hipnoz effektinə malikdir.

Sevgimizi göstərən “Eşqim, həyatım, bir dənəm...” kimi 
xitablar çox gözəldir, ancaq bunları adiləşmiş kimi istifadə et-
məməliyik. Həmçinin bu xitabları hər kəsə yox, həyat yolda-
şımıza söyləməliyik. Məsələn, əgər qadın uşağına, pişiyinə, 
rəfiqəsinə, bacısına “canım” deyirsə, yoldaşına da “canım” 
deməsi həyat yoldaşını razı salmayacaqdır. 

Xitablarla bağlı bir hekayə yazmamışdan əvvəl bu məsələ-
ni bir xeyli araşdırdım. Ər-arvad arasında ən çox bəyənilən 
xitablar bunlardır: Qadına ünvanlanan xitablar: “Sultanım, 
gülüm, ceyranım, şirinim, qiymətlim, gözəlim, sevdiyim...” Ki-
şiyə aid xitablar: “Evimin günəşi, könlümün aydınlığı, igidim, 
sevdiyim, dincliyim...” 

Əlbəttə, xitablar söyləyərkən cins fərqini nəzərə almalı-
yıq. Əgər bir kişiyə “şirinim, balam” desək və ya kişinin adının 

sonuna əzizləmə mənasında “cik” şəkilçisi artırsaq, bu heç 
yerində olmayacaq bir davranış olar. Və ya bir qadına “igidim, 
aslanım” demək də düzgün deyil. Əlbəttə, hər iki cins üçün 
ortaq olan xitablar da var. Artıq klassikləşən “Canım, həyatım, 
eşqim...” kimi xitablar hər iki cins üçün ortaq olaraq istifadə 
olunur. 

Həmçinin “əziz yoldaşım, sevgili yoldaşım, mənim gözəl 
həyat yoldaşım” kimi xitablar da sevilərək istifadə olunur. Çün-
ki bu xitabları insanlar yoldaşından başqa heç kimə demirlər. 
Yuxarıda göstərilən xitablar sadəcə həyat yoldaşlarına aiddir. 

Müasir günümüzdə isə gənclər bir-birinə çox qəribə xi-
tablarla səslənirlər. “pişiyim, böcəyim, danam, şərəfsizim, tıs-
bağam...”və s. kimi. Görəsən, bu xitablarla gənclər bir-birinə 
nə demək istəyirlər? Belə xitablardan necə bir eşq törədiyi 
günümüzdə görülür. 

Sevgi sözləri, şirin xitablar ən çox qadınlar üçün dəyər-
lidir. Qadınlar sevgi toplamalıdırlar ki, onların həyat enerjisi 
azalmasın. Ailə həyatındakı sevgi-hörmət balansında qadın 
kişidən hörməti, kişi isə qadından sevgisini əskik etməməlidir.

Məhz bu səbəbdən birinə xitab edərkən sözlərimizə duy-
ğularımızı qatıb söyləməliyik. Birinə xitab edərkən səs tonu-
muza diqqət yetirməli, sözləri ürəkdən söyləməliyik. “Həyat-
dan bezdirdin!” deyərcəsinə “”Həyatım” demək, və ya “Canın 
çıxsın!” deyərcəsinə “Canım” deməyin heç bir faydası yoxdur. 
Sözün təsirini dediyiniz səs bildirər. Səsin tempi könlümüzdən 
gəlir. 

Kainatdakı hər şeyi gözəlləşdirən sevgidir, sevgi ibadət 
hökmündədir və gözəl söz sədəqədir. Suya gözəl sözlər söy-
lənəndə kristallar gözəlləşir, suya pis sözlər söylənəndə kris-
talların forması, strukturu pozulur, sevgiylə etdiyimiz işlərin 
təsviri başqa cür olur. 

Sevgimizi ilk öncə yaxınlarımızla paylaşmalıyıq. Sevdiyimiz 
insanın qəlbində xoş sözlərlə çiçəklər açdıraq, onun qəlbindəki 
gülləri soldurmayaq. Yoldaşınıza axırıncı dəfə hansı xoş sözlə 

xitab etdiyinizi düşünün. Ər-arvad arasındakı münasibətlərdə 
gözəl xitabların, xoş sözlərin böyük əhəmiyyəti vardır. Xoş söz-
lər söyləyərək sevdiklərinizin həyatını gözəlləşdirin. Ən əsası, 
sevdiyiniz insanın adını gözəl şəkildə söyləyin. Qoy siz onun adı-
nı söylədiyinizdə o: “Mənim nə gözəl adım var imiş...”, - deyə 
düşünsün. 

Rəbbimiz bizlərə: “İnsanlarla xoş danışın”, - buyurur. (əl-
Bəqərə surəsi, 83-cü ayə)

Qanuni Sultan Süleymanın çox sevdiyi həyat yoldaşı Hür-
rəmə həsr etdiyi çoxsaylı xitablarla dolu şeirindən bir parça:

“Sən mənim misk və kəhrəba qoxulum, sevdiyim, parlaq 
ayım, dostum, ən yaxın sirdaşım, hər şeyim, gözəllər sultanım-
san.

Ey gülən gülüm! Həyatımsan, məhsulumsan, ömrümsən, 
Kövsər şərabımsan, Cənnətimsən, yayımsan, xoşbəxtliyim, ay-
dın günüm, gülümsən.

Çinarımsan, gəzib dolaşdığım yerlərsən, gül bağçam, bos-
tanımsan. Arzumsan, hökmdarlara layiq incimsən, sabahımsan, 
axşamımsan və söhbətimsən.

Xoşbəxtliyim, əyləncəm, məclisim, çırağım, günəşim və şa-
mımsan. Narıncım, narım və portağalım, yataq otağımın işığısan.

Müdrik məsləhətçim, ağam, gizli və açıq olanım, nəsihətim-
sən.

İki cahanda da canımsan.

Şəkərim, xəzinəm, bütün cahanda məni dərdləndirməyən 
tək varlığım, Əziz və Yusifim, hər şeyim, könlümün Misirində 
(ölkəsində) sultanımsan.

Saçın mənim hər şeyim, kaman qaşlım, ox baxışlım. 
Ölsəm qanım sənə fəda olsun, yetiş”.



Ünsiyyət Zamanı 
Yol Verilən Xətalar

OTUZ ÜÇÜNCÜ DƏRS

Tənqid

Ailə həyatında cütlüklərin yol verdiyi ən böyük səhv 
bir-birilərini tənqid etməsidir. Yoldaşımızın səhvlərini 

tapıb söyləmək xoşumuza gəlir, ancaq heç zaman öz səhvləri-
mizə əhəmiyyət vermirik, hər zaman özümüzü haqlı çıxarırıq. 
Əgər biz hər hansı bir nöqsan belə etmiş olsaq, mütləq bunun 
bir səbəbi var. 

Amma yoldaşımız hər hansı səhv edirsə, o zaman bunu 
düşüncəsizlikdən və bizə əhəmiyyət vermədiyindən edir, deyə 
düşünürük. Mən indiyədək insana xətasını söyləyib onu tənqid 
etməklə nöqsanını düzəldən insana rast gəlməmişəm. Ümu-
miyyətlə, əgər insana onun səhvini söyləsəniz, onun özünü 
lazımsız hiss etməsinə səbəb olarsınız və sizə əsəbiləşməyə 
başlayar. 

Tənqid insanın şəxsiyyət və xarakterinə edilən müdaxilə-
dir və çox zaman onun ittihamı şəklində gerçəkləşir.

Kişilər hər zaman ailədə həyat yoldaşlarından hörmət 
görmək istəyirlər, ancaq yoldaşları bunun əksinə, onları tənqid 
edən zaman əsəbi və gərgin olurlar. Belə vəziyyət onların öz-
lərini günahkar hiss etməsinə səbəb olur. Kişini tənqid etdikdə 
onun özünə olan hörmət hissi zədələnir. 

Qadınlar tənqid edildikləri zaman özlərinin sevilmədikləri-
ni düşünürlər. Kişilərsə onları tənqid etdiyimiz zaman özlərini 

aciz hiss edirlər. Kişilər özləri-
ni qadınların fikirləşdiyindən 
daha çox tənqid edirlər. Ancaq 
yoldaşları tərəfindən tənqid 

Əgər biz nöqsan etmişiksə, 
bizim buna mütləq haqlı 
səbəblərimiz olur!

eşitmək onların xətrinə dəyir. Kişilər hər daim yoldaşlarından 
tərif eşitmək istəyirlər. Kişi öz yoldaşından tərif eşitdiyi zaman 
özü ilə qürur duyur və daha yaxşı olmaq üçün əlindən gələni 
etməyə çalışır. Belə olanda kişinin xanımına qarşı sevgisi artır. 
Yoldaşından tərif eşitmək ailənin hər iki üzvü arasında sevgi 
münasibətinin daha da artmasına səbəb olur. 

Əgər biz ailə həyatında sevib-sevilmək istəyiriksə, o za-
man tənqid etməkdən əl çəkməliyik. “Biz bir-birimizi heç za-
man tənqid etməməliyik?” - deyə soruşanlar da var. Əlbəttə, 
az da olsa, bir-birimizi tənqid edə bilərik, ancaq bu tənqid in-
san şəxsiyyətinə yönəlmiş olmamalıdır. Tənqid edərkən za-
manı, şərtləri nəzərə alıb, üsuluna uyğun bir şəkildə etməliyik. 
Əgər bunları nəzərə almasaq, o zaman qarşımızdakının xət-
rinə dəyərik.

Tənqid üsuluna uyğun aparılmalıdır. Əks halda, qarşı 
tərəf sən yaxşı deyilsən, sən çox məharətsiz qadınsan, sən yax-
şı həyat yoldaşı deyilsən kimi düşünə bilər. 

Tənqid əsəbi halda edilməməlidir. Çünki əsəbiləşdiyimiz 
zaman nə söylədiyimizin fərqində olmuruq. Duyğularımızı çox 
qabarda bilərik, belə olan halda haqlı ikən haqsız vəziyyətə 
düşüb, qarşımızdakını incidə, daha sonra söylədiyimiz sözlərə 
görə peşmanlıq hissi çəkə bilərik. Ona görə də ən yaxşısı əsə-
bi ikən susmaq, söyləyəcəyimiz sözləri sakitləşdikdən sonra 
söyləməkdir. 

Tənqidi həyat yoldaşınızın şəxsiyyətinə yox, onun dav-
ranışına, davranışında sizin xoşunuza gəlməyən, sizi incidən 
məqamlara yönəltməlisiniz. “Sən düşüncəsizsən”, demək 
əvəzinə, “Sən belə edəndə mən özümü çox pis hiss edirəm”, 
desəniz daha yaxşı olar. 

Yoldaşınıza onun 
nöqsanlarını söyləmə-
mişdən əvvəl onun yaxşı 
cəhətlərini söyləyib onu 
tərifləyin, arxasınca isə 

Qadınlar tənqid edildikləri 
zaman özlərinin sevilmədiklərini 
düşünürlər. Kişilər isə tənqid 
edildikləri zaman özlərini aciz hiss 
edir və çox inciyirlər. 



Xoşbəxt Ailə Məktəbi

161

onun nöqsanını onu incitməyəcək şəkildə söyləyərək, onun 
şəxsiyyətinə zərər yetirmədən fikirlərinizi bildirin. 

Yoldaşınızı tənqid etmək yerinə onu tərifləyin. Elmin qa-
pısı Həzrət Əli: “İnsanın ona yaxşılıq edəni tərifləməsi onun 
yaxşılığını artırar”, - deyə bizə doğru bir yol göstərir. Bir kişi-
nin yoldaşını tərifləməsi, yoldaşının isə hər hansı hərəkətinə 
görə kişiyə təşəkkür etməsi bu qədərmi çətindir? Bunun sə-
bəbi bizim pisliyimizi istəyənlər ola bilər. Onların dediklərinə 
yox, Rəbbimizin dediklərinə qulaq asmalıyıq. 

Rəbbimiz “(Ya Rəsulum!) Bəndələrimə de: “Gözəl 
sözlər söyləsinlər” Şeytan onların arasına fitnə-fəsad 
sala bilər. Həqiqətən, Şeytan insanın açıq-aşkar düş-
mənidir!” - buyurur. (əl-İsra surəsi, 53-cü ayə)

Tərifə ən çox layiq olanlar yaxınlarımız deyillərmi? Yad-
ların bizə hər hansı yaxşılığı olduğu zaman onlara təşəkkür 
etmək yadımızdan çıxmır, halbuki ən yaxında olanlar: yolda-
şımız, uşaqlarımız bizə hər hansı bir hərəkət etdikdə onlara 
nəinki təşəkkür etmirik, hətta onların bu işlərə məcbur ol-
duğunu düşünürük və onları təqdir etmirik. İnsanı təqdir et-
məmək onun bizə daha xoş işlər görməsinə mane olur. Həm 
də bunun üstünə onları tənqid etdikdə bir-birimizə qarşı yax-
şı olmaq yerinə başqalarına yaxşı olmağa çalışırıq. Etdiyimiz 
hərəkətlərə kim dəyər verirsə ona yaxşılıq etməyi özümüzə 
borc bilirik. 

Yoldaşlar bir-birlərinin nöqsanlarını bir-birlərini incidəcək 
şəkildə söyləmək əvəzinə yaxşı cəhətlərini qabardaraq qarşı-
sındakını tərifləsələr, o zaman onların ailə həyatı daha yaxşı 
məcrada davam edəcəkdir. Tərifin istənilən effekti verməsi 
üçün onun qəlblə söylənilməsi, qarşıdakını inandırması lazım-
dır. Yoldaşımızın hər sadə davranışında “Əladı, səndən yoxdu, 
çox bəyəndim!” kimi ifadələr söyləmək inandırıcı olmamaqla 
birlikdə qarşıdakını əsəbiləşdirə bilər. Belə qeyri-səmimi ifa-
dələr əvəzinə yoldaşınızın etdiyi, o anda xoşunuza gələn bəzi 
hərəkətləri var ki, onları dəyərləndirib ona təşəkkür edin, tərif-
ləyin. Təşəkkür və tərif səmimi olduqda insanın xoşuna gəlir. 

Tənqid etdiyimiz zaman göstərdiyimiz davranış da 
əhəmiyyətlidir

Ailə həyatı ilə bağlı verdiyim seminarlarda qadınlara, 
“Həyat yoldaşınız sizi tənqid etdiyi zaman siz necə davranır-
sınız?” sualını ünvanladıqda qadınların əksəriyyəti: “Özümüzü 
müdafiə edirik və hücuma keçirik”, - şəklində cavab verirlər. 
Bəziləri isə: “Otağı tərk edirəm...” - deyə cavab verirlər ki, 
bunların hamısı səhvdir. Əksərən münaqişə zamanı kişilər 
otağı tərk edirlər, ancaq bəzən qadınlar da bu hərəkəti edirlər. 
Bu hərəkət hər iki tərəf üçün səhvdir. Müzakirə olunan məka-
nı tərk etmək, “Sən istədiyin qədər danış, mən haqlıyam, səni 
dinləməyə belə dəyməz”, - deməkdir. Bu hərəkət yoldaşınızı 
daha da əsəbiləşdirəcəkdir. Müzakirə olunan məkanı yalnız 
münaqişə çox böyüdüyündə və ya problemin həll olunması 
üçün aranın sakitləşməsini gözlədiyinizdə tərk edə bilərsiniz. 

Tənqid ilə qarşılaşdığınızda nəyə diqqət etməlisi-
niz?

Əgər hər hansı işlə məşğulsunuzsa, işinizi tərk edib yolda-
şınızla göz təması qurmağa çalışın. 

Əgər yoldaşınız sizinlə müzakirə aparırsa və siz sağa-so-
la, ətrafa baxır və ya hər hansısa bir işlə məşğul olursunuzsa, 
bu, yoldaşınıza sanki, “Boş yerə danışırsan...” mesajı vermək-
dir. Belə etdikdə yoldaşınız daha da əsəbiləşəcək və sizin ona 
diqqət etməyiniz üçün daha ağır sözlərdən istifadə etməyə 
başlayacaqdır. 

Eyni zamanda, yoldaşınıza qulaq asarkən mimikanız da 
çox önəmlidir. Əlbəttə, düzgün üz ifadəsi almaq üçün ilk öncə 
daxilən sakitləşməlisiniz. Yoldaşınızı sakitcə dinləyərkən üzü-
nüzdə “Allah cəzanı versin, yenə eyni şeylərdən danışırsan” 
ifadəsi varsa, bu, onun sizə qarşı ağır sözlər işlətməsinə səbəb 
olar. 

Əgər yoldaşınız sizi haqsız yerə tənqid edirsə, yenə də 
onun sözünü bitirməsini gözləyin, o danışarkən ona cavab 

qaytarmağa çalışmayın. O sözlərini bitirdikdən sonra haqlı 
olduğu məqamları vurğulayaraq fikrinizi bildirin. Əgər yolda-
şınız sizə çox əsəbiləşibsə, o zaman onun sakitləşməsini göz-
ləyib daha sonra fikrinizi bildirin. 

Tənqidə məruz qaldıqda edilən ən böyük səhv dərhal hü-
cuma keçməkdir. Qadınlar tənqidə məruz qalan zaman dərhal 
hücum və ya müdafiə etməyə çalışırlar, kişilər isə hücum et-
məyi və ya susmağı seçirlər. Məsələn, kişi qadını tənqid edir. 
Belə olan halda qadın ilk öncə çoxlu sözlər istifadə edərək, 
niyə bu hərəkəti etdiyini qarşı tərəfə izah edərək özünü haqlı 
çıxarmağa çalışacaq, daha sonra isə həyat yoldaşına hücum 
etməyə başlayacaqdır. Yoldaşına: “Sən öncə özünə bax, sənin 
bu kimi xətaların var və ya sənin bu hərəkətinə görə belə et-
dim...” - deyəcəkdir. 

Belə vəziyyətlə qarşılaşan kişi isə ya susaraq yoldaşıyla 
arasına məsafə qoymağa çalışacaq və ya ağır sözləri söyləyə-
cəkdir. Kişilər özlərini müdafiə edib haqlı olmağa çalışmaq 
metodlarını qadınlar qədər çox tətbiq etmirlər. Müdafiə üçün 
səbəb lazımdır. Səbəb isə daha çox qadınlar üçün əhəmiyyət-
lidir. Özünü müdafiə etmək, susmaq (arasına məsafə qoymaq) 
və ya hücum etmək, bu üç xüsusiyyət həyat yoldaşları arasın-
dakı sevgini öldürmək üçün ən əhəmiyyətli üç yoldur. Çünki 
bu üç yolun üçü də eqoistcəsinədir. Özünü haqlı çıxartmağa 
çalışmaq və ya sənə əhəmiyyət vermirəm fikrini qarşısındakı-
na çatdırmağa çalışmaq ailədəki sevginin ölməsi deməkdir. 

Halbuki tənqid ilə qarşılaşdığınızda yoldaşınıza: “Düz de-
yirsən canım, heç mən bunu nəzərə almamışdım, gələn dəfə 
hərəkətlərimə diqqət edəcəyəm, bağışla məni”, kimi bir neçə 
xoş söz söyləsəniz, bu, vəziyyəti sakitləşdirəcəkdir. Yoldaşımı-
zın nöqsanları olsa belə, onun nöqsanlarını hər dəfə qabar-
daraq onu tənqid etmək əvəzinə öz səhvlərimizi düzəltməyə 
çalışmaq bir çox problemin həll olunmasında bizə yardımçı 
olacaqdır. 

OTUZ DÖRDÜNCÜ DƏRS

Müdafiə və hücum

Niyə özümüzü müdafiə edirik? Çünki özümüzün haqlı 
olduğumuzu isbat etmək, özümüzü rahatlatmaq istə-

yirik: “Mən nə isə səhv iş görmüşəmsə, haqlı səbəblərim var 
idi, mən yaxşı insanam, mən pis biri deyiləm.” Əgər biz yaxşı 
biriyiksə, onda niyə özümüzü isbat etməyə bu qədər çox ça-
lışırıq. Yoldaşımız bəyəm düşüncəsizdir, bizi tanımır? Və ya 
həqiqətən də nöqsanımızın çox olduğunu bilirik və özümüzü 
müdafiə etməyimizin lazım olduğunu düşünürük?

Söz altında qalıb cavab qaytarmamaqdan qorxuruq? İn-
ciməkdən... Əsas biz özümüzü müdafiə edək, heç kim bizə 
heç nə deyə bilməsin. Sanki dünyaya mələk kimi nöqsansız 
gəlmişik. “Günah məndə idi...” demək nə qədər də bizə çətin 
gəlir. Yox, bizim səhvimiz yoxdur, biz günahkar olduğumuzu 
qəbul edə bilmərik. Onda yeganə çıxış yolu özümüzü müdafiə 
edib hücuma keçməkdir. Bu hərəkət sevdiyimizin gözündən 
düşməmizə səbəb olsa belə...

Siz özünüzü müdafiə etməyə başladığınızda artıq yoldaşı-
nızın problemlərini anlaya bilmirsiniz, çünki o, sizə öz dərdini 
anladanda siz özünüzü müdafiə etməklə məşğulsunuz və onun 
söylədiyi hər sözü 
öz öhdəliyinizdən 
atmağa çalışırsınız. 

Əgər yoldaş-
lar arasında ün-
siyyətdə müdafiə 
olunmaq ön plana 

Siz özünüzü müdafiə etməyə 
başladığınızda artıq yoldaşınızın 
problemlərini anlaya bilmirsiniz, 
çünki o, sizə öz dərdini anladanda siz  
özünüzü müdafiə etməklə məşğulsunuz 
və onun söylədiyi hər sözü öz 
öhdəliyinizdən atmağa çalışırsınız.

keçirsə, nə danışıldığının deyil, kimin danışmağı əhəmiyyət 
qazanır. Əgər münasibətinizdə problem meydana gəlsə və siz 
özünüzü müdafiə etməyə başlasanız, o zaman problem unu-
dular və siz sadəcə yoldaşınızı məyus etməyə, onun qəlbini 
qırmağa başlayarsınız. 

Müasir günümüzdə qadınların əksəriyyəti özünü müdafiə 
etmək psixologiyası ilə hərəkət edirlər. Davamlı olaraq kütləvi 
informasiya vasitələrində “Qadın güclüdür, qadın özünü əzdir-
məməlidir...” deyə şüarlar səslənir; ona görədirmi bilmirəm, 
qadınlar daima özlərini haqlı çıxarmağa çalışırlar. Davamlı 
olaraq qadınlar öz hərəkətlərini, ailəsini, uşaqlarını, etdikləri 
işləri... müdafiə edirlər. 

Qadının bu qədər özünü müdafiə etməsinin, özünü yol-
daşından qorumaq istəməsinin səbəbi nədir? Qadınlar əgər 
yoldaşlarının hansısa sözünə cavab qaytarmasalar, o sözün 
altında qalıb əziləcəklərini, öləcəklərini düşünürlər. “Yoldaşım 
məni əzincə, mən onu əzim...” deyə bir çox qadın qəribə bir 
müdafiə üsulundan istifadə  edir. Bunu qadınlar haqlı ikən də, 
haqsız ikən də edirlər. 

Mövzunu bir az daha dərindən araşdıraq. 

Məsələn, axşam saat altıda yoldaşınızla harasa getmək-
lə bağlı sözləşdiniz, yoldaşınız tam vaxtında gəlib aşağıda sizi 
gözləyir, ancaq daha altı on beş olduğu halda, siz hazırlaşma-
mışsınız və altı otuzda aşağı düşdüyünüzdə yoldaşınız gileylə-
nir: 

“Bir gün də gecikmə, bir gün də vaxtında hazır ol, bir dəfə 
də belə edərək təəccübləndir!” 

(Bir dəfə bir kişi oxuyucum mənə küçələrdə kişilərin yol-
daşlarını gözləmələri üçün gözləmə otaqlarının tikilməsinin 
lazım olduğunu demişdi. Kişi yoldaşını gözləməklə keçirdiyi 
vaxtı daha faydalı işlərlə keçirib, əsəbiləşməmək üçün belə bir 
təklif irəli sürürdü.)

Yoldaşınız bu vəziyyətdə haqlıdır... Daha öncədən müəy-
yən vaxtda görüşməyə dair bir-birinizə söz vermisiniz; o za-
man siz həmin saatda hazır olmalıydınız. 

Siz haqlısınızmı? Əlbəttə. Əgər qonşunuz qəflətən qəhvə 
içmək üçün sizə gəlməsəydi, siz vaxtında hazır idiniz. Əgər 
hazırlaşmağa başladığınızda ananız zəng etməsəydi, siz vax-
tında hazır olub gecikməyəcəkdiniz. Oğlunuz ac olmasaydı, 
onun yeməyini hazırlamaqla vaxt itirməyəcəkdiniz. Və ya zi-
yafətdə nə geyinəcəyinizə daha tez qərar versəydiniz, yoldaşı-
nızı gözlətməyəcəkdiniz.

Qısacası, yoldaşınız gözləsin deyə siz çalışmırsınız, amma 
sizin də hər zaman haqlı səbəbləriniz var. Ancaq əsas haqlı 
olan tərəf yoldaşınızdır. Belə bir vəziyyətdə belə özünüzü mü-
dafiə etməyə çalışmayın. “Buna görə, ona görə, o oldu, bu 
oldu deyə gecikdim, nə əsəbiləşirsən, boş yerə məni əsəbiləş-
dirmə, mən də sənin kimi iş yerimdən paltomu üstümə geyinib 
çıxmamışam ki...” 

Bu sözləri demək əvəzinə: “Düz deyirsən canım, səni 
bir az gözlətdiyim üçün bağışla məni”,- deməyiniz kifayətdir. 
Əgər yoldaşınız niyə gecikdiyinizi soruşsa ki, kişilərin əksə-
riyyəti bunu soruşmazlar, o zaman səbəblərinizi söyləyin. 
Boş-boşuna söz israf edib, bir-birinizin qəlbini qırmayın. 

Sizin üçün haqlı olmağınız, yoxsa xoşbəxt olmağınız daha 
önəmlidir? Əlbəttə, xoşbəxtlik... Əgər yoldaşınız sizə “Düz 
deyirsən, sənin gecikmək üçün haqlı səbəblərin var imiş...” 
desə, sonu münaqişəylə bitdikdən sonra nə dəyişəcək? 

Yəni, özünü müdafiə etməyin sonunda münaqişə meyda-
na gəlir və bunun da axırı davayla bitir. Danışarkən bu söz-
lərdən istifadə etməyiniz daha böyük pis nəticələr meydana 
gətirə bilər:

“Sənin dərdin məni gözləmək deyil, sənin dərdin mənəm, 
məni gözləmək sənə çətin gəlir. Keçən dəfə ananı almağa ge-
dəndə anan bizi bir saat gözlətdi, heç nə demədin. Əlbəttə, 
sənin üçün anan bir tərəfdədi, dünya bir tərəfdə...” (Sənin 

münaqişən olduğu halda, yoldaşının anasını bura niyə daxil 
edirsən?) Belə danışsanız, yoldaşınız daha çox əsəbiləşəcək. 

Və ya digər bir misal: Yeni bir ayaqqabı aldınız. Yolda-
şınız isə daha öncə hesaba qatmadığı bu xərcləməni eşidib 
söyləndi. 

“Əlli cüt ayaqqabın var, bu nəyə lazımdır?”

Düzdür, “Əlli cüt” deməsi bir qədər mübaliğə etdiyini 
göstərir, ancaq yəqin ki, sizin də dörd-beş cüt ayaqqabınız var. 
Kişi üçün bir və ya iki ayaqqabı kifayətdir, ona görə də ikini 
adlayan hər şey onun gözündə əlliyə bərabərdir. 

Siz isə belə bir vəziyyətdə ilk öncə özünüzü müdafiə et-
məyə, daha sonra ona hücum etməyə başladınız. 

“Mən bu cür ayaqqabı axtarırdım. Onsuz da aldığım hər 
şeyi burnumdan gətirirsən”. (Bu sözlərinizə əminsinizmi? Hər 
aldığınızda, yoxsa israf etdiyinizdə belə edir?)

“Keyfiyyətli məhsullar ucuz olmur. Sənə qalsa keyfiyyət-
siz əşyalar almalıyam, sən bunları mənə layiq görmürsən, elə-
mi?” (Giley və ittiham)

“Beş il əvvəl Aişənin toyuna geyinmək üçün aldığım pal-
tarın qiyməti bahaydı deyə burnumdan gətirmişdin”. (Güclü 
hafizənizi nümayiş etdirməyə ehtiyac yoxdur. Keçmişə qayıt-
mayın.)

“Keçən həftə ailən üçün çoxlu əşyalar alarkən, onlar üçün 
lazımsız yerə pul xərcləyərkən heç nə demirdin, indi mənim 
ehtiyaclarımı qarşılamaq sənə çətin gəldi?” (Yenə ailəsi...)

Bütün bunlar lazımsız, boş, sevgini məhv edən cümlələr-
dir. Onsuz da ayaqqabını sizə aldı. O zaman sakit oturun, yol-
daşınız da bir az rahatlasın. İnsan bir-birinin nazını çəkməlidir. 
Onun xərclərini hesablayıb özünüzü müdafiə etməyin heç bir 
məntiqi açıqlaması yoxdur. 

İstər ayaqqabı olsun, istərsə də başqa bir əşya, onların 
heç birinə görə müdafiəyə keçib yoldaşınızın qəlbini qırmağa 
dəyməz. Bununla siz yaxşı bir nəticə əldə edə bilməzsiniz. 

Onun xəsis və düşüncəsiz biri olmasını sübut edərək 
nə qazanacaqsınız? Belə etsəniz, sizi daha çoxmu sevəcək? 
Belə etsəniz, sizə daha çoxmu dəyər verəcək? Halbuki, onun 
cömərdliyini tərifləsəniz onun sizin üçün nəsə almaq arzusu 
daha da artacaqdır.

Kişilər elə də özlərini müdafiə etməzlər. Özlərini haqlı 
çıxarmaq üçün çalışmazlar. Özlərinə qarşı ittiham olanda ya 
sakit qalar və ya hücuma keçərlər. Əgər siz onun ailəsinə qar-
şı ağır sözlər söyləsəniz, o, ya üzərinizə hücuma keçib sizin 
ailənizə qarşı ağır ifadələr işlədəcək və ya heç nə söyləməsə 
belə, ürəyində pis fikirlər səsləndirəcəkdir. Hər iki vəziyyət 
heç də xoş deyil. Ən düzgün olan yol tənqid edib hər hansı 
tərəfi ittiham etmək yerinə münaqişəyə səbəb olan vəziyyət-
lərdən uzaq durmaqdır. 

Xanımlar! Əgər münaqişənin qaçılmaz olduğunu görür-
sünüzsə, bu zaman: “Görəsən, necə edim ki, özümü haqlı 
çıxarıb yoldaşımı susdurum?” (Belə vəziyyətdə yoldaşınız sizə 
nifrət edəcəkdir) - deyə düşünüb özünüzü yoracağınıza: “Or-
talığı necə sakitləşdirə bilərəm”, - deyə düşünün.

Belə bir vəziyyətlə qarşılaşdığınızda: “Yaxşı canım, sən 
deyən kimi olsun, bağışla məni, haqlısan...”,- demək və ya və-
ziyyətdən asılı olaraq susmaq (narazı üz ifadəsi almadan sus-
maq, Allah bəlanı versin deyərcəsinə susmaq lazım deyil.) ən 
ağıllı seçimdir. 

Əlbəttə, qayınanaya, baldıza, eltiyə də söz atmaq lazım 
deyil. Sadəcə olaraq onu vurğulayım ki, biz dünyaya belə xırda 
məsələlərə görə gəlməmişik. Sizin arxanızca sizin qeybətinizi 
edən insan Allahın qarşısında necə hesab verəcəyini düşün-
sün. Tənqidə məruz qaldığınız zaman özünüzü müdafiə etmək 
psixologiyasına girmədən cavab verməyiniz daha doğrudur. 

Hər kəsin nə dediyini çox düşünürük, hər şeyi özümüzə 
dərd edirik, tez inciyirik. İnciklik təkəbbürlük əlamətidir. İstər 
dostluq münasibətləri olsun, istərsə də ailə həyatında, tez-tez 
incimək yaxşı xasiyyət deyil.

Bir dəfə bir xanım: “Yoldaşımla dalaşdığımız zaman,- 
“Sənə uşaqlarıma görə dözürəm”,- deyir, mən də onun sözü-
nün altında qalmadan ona lazımi cavabı verirəm”,- dedi. 

Halbuki söz altında qalmaq, cavab qaytarmamaq bizim 
düşündüyümüz kimi qorxulu bir şey deyil. Qorxma, əzilməz-
sən! Cavab qaytarma! O zaman yoldaşın söylədiklərinə görə 
peşman olacaqdır. Sən danışıb özünü haqlı çıxarmağa çalış-
dıqca yoldaşın heç də peşmanlıq hissi çəkməyəcək və etdiklə-
rinə görə özünü haqlı çıxaracaqdır. 

Evlər məhkəmə salonu deyil! Heç kim özünü hakim sanıb 
qarşısındakını ittiham etməsin!

Kişilər çox gileylənib qadınların işlərinə: ev işi, təmizlik, 
yemək bişirmək kimi xırda detalları olan işlərə qarışmasınlar, 
qadınlar isə haqlı olsalar belə, özlərini müdafiə edib qarşısın-
dakına hücuma keçməsinlər, nə yoldaşlarını, nə də özlərini 
yormasınlar.

İstər qadın olsun, istərsə də kişi, daha az danışmağımız 
bizi hər zaman hər vəziyyətdə qazanclı çıxaracaqdır. Lazım-
sız boş şeylərə görə bir-birimizi incitməyək, sevgimizi öldür-
məyək, çiynimizdəki mələkləri yormayaq. Nə dünyada öz 
xoşbəxtliyimizi əldən verək, nə də axirətdə özümüzü yoraq. 
(Söylədiyimiz hər cümlənin axirətdə hesabını verəcəyik.) Qı-
sacası, yoldaşımıza söz qaytarmaq, yoldaşımızı susdurmaq 
bizim ağıllı olmağımızı göstərmir, əslində ağıllı olan harada 
danışıb, harada susacağını biləndir.

Xanımlar! Nəfsiniz daxil heç kimsənin sözləri ilə hərəkət 
etməyin! Ailənizdəki sevgini qoruyun, özünüzü müdafiə et-
məkdən, hücum etməkdən uzaqlaşın!

Kişilər! Sizlər də bir az səbirli davranın, dərhal əsəbiləş-
məyin, yoldaşınıza qarşı ağır sözlər söyləməyin, qəlbini qırma-
yın! Yoldaşınız özünü haqlı göstərməyə çalışdıqda məsələni 
uzatmayın, ortalığı sakitləşdirəcək bir cümlə ilə münaqişəni 
həll edin.

OTUZ BEŞİNCİ DƏRS

Ünsiyyət xətaları

 Ünsiyyət xətaları yol qəzalarına bənzəyir. Əgər bu 
zaman qarşımızdakının qəlbini qırmışıqsa, o zaman 

onun müalicəsində dörd mühüm məqam bizə kömək olacaq-
dır: 

1. Şəxsin öz səhvini anlaması

2. Öz qüsurunu qarşısındakına etiraf etməsi

3. Peşman olub üzr istəməsi

4. Əvəzini ödəmək üçün əlindən gələni etməsi

Öz nöqsanlarımızı, mənfi cəhətlərimizi qarşı tərəfə etiraf 
etməyimiz qarşımızdakının bizim kimi düşünməsinə kömək 
edən çox effektli bir yoldur.

Təsirli üzrün xarakterik xüsusiyyətləri

1. Qəlbən səmimi olmaq

2. Səhvini ifadə edə bilmək

3. Həmsöhbətini ittiham etməmək

4. Özünü qurban kimi qələmə verib üzr istəməmək

OTUZ ALTINCI DƏRS

Əsəbiləşmək

Siz nələrə əsəbiləşirsiniz?

Yoldaşınızın işdən gec qayıdacağını qabaqcadan xə-
bər verməməsinə,

Yoldaşınızın narazı bir üz ifadəsi ilə qapını açmasına,

Yoldaşınızın qapıdan içəri girərkən bir xoş söz söyləmə-
dən “Yemək hazırdırmı?” deməsinə,

Yoldaşınızın xoruldamasına,

Axşam yatmağa hazırlaşarkən həyat yoldaşınızın özünə 
məşğuliyyət tapmasına,

Yoldaşınızın anasını çox sevməsinə,

Nişanlınızın incə düşünməməsinə,

Qayınananızın hər şeyin yaxşısını mən bilirəm hərəkətlə-
rinə,

Baldızınızın sizi qısqanmasına,

Qonşularınızın qeybətinə,

Və daha başqa məsələlərə...

Niyə əsəbiləşirsiniz?

Bir neçə səbəbi var:

İlk olaraq xəyallarımızla gerçək reallığın toqquşması səbə-
bilə əsəbiləşirik. Dərhal: “Mən xəyal quran deyiləm”,- demə-
yin. Bəlkə, uzun-uzun xəyallara dalan deyilsiniz, ancaq sizin 
də özünüzə görə, ürəyinizdən keçən arzularınız var (bunlara 

siz düşüncə də deyə bilərsiniz). Subay ikən yoldaşınızın necə 
biri olmasını xəyal etmisiz. Və yaxud baxdığınız filmlər, kino-
lar, necə bir qadın və ya kişi ilə ailə həyatı qurmaq istədiyinizi 
xəyalınıza gətirmişdir. Siz isə fərqində belə olmadan onların 
göstərdiklərini qəbul etmisiniz. Gerçək həyatdakı yoldaşınız  
xəyallarınızdakına uyğun olmayanda əsəbiləşirsiniz. Məsələn, 
yoldaşınızdan sizə gül dəstəsi gətirməsini gözlədiyiniz bir anda 
o, yemək bişirmək üçün sizə göy gətirir... Və ya yoldaşınızı 
qucaqlayıb yatmaq istədiyinizdə yoldaşınızın xoruldamasına 
əsəbiləşəcəksiniz... Sizinlə dost olacağını zənn etdiyiniz qayı-
nananız sizin işlərinizə qarışarsa, sizi əsəbiləşdirə bilər... Hal-
buki bunlar həyatın gerçəkləridir. 

Bizim əsəbiləşməyimizin bir səbəbi də qarşımızdakını ol-
duğu kimi qəbul etməməkdir, onu olduğu kimi sevə bilməmək-
dir. İnsanı səhvləri ilə birgə sevməyi bacarmırıq. Hər zaman, 
hər yerdə mükəmməli axtarır, mükəmməli tapa bilməyəndə 
isə kədərlənirik. Sanki biz özümüz idealmışıq kimi hər yerdə 
mükəmməllik axtarırıq. Halbuki əsil sevgi sevdiyimizi nöqsan-
ları ilə birlikdə qəbul etməkdir. Sevdiyimiz insanın səhvlərini 
sevməyə məcbur deyilik, ancaq onu səhvlərinə baxmayaraq 
yenə də seviriksə, deməli, həqiqətən, ona aşiqik. 

Bizi əsəbiləşdirən bir digər məqam isə öz səhvlərimizi 
görməməyimizdir. Əgər öz səhvlərimizin fərqində olsaq, qar-
şımızdakını əsəbiləşdirmərik. Kim bilir, biz öz davranışımızla 
sevdiklərimizi nə qədər əsəbiləşdiririk, bir də ona fikir verək. 

Əsəbiləşməyin özümüzə və qarşımızdakına necə təsir etdi-
yini heç düşündünüzmü? Əsəbiləşmək ilk öncə özümüzə zərər 
verər. Biz düşün cələrimizlə elektrik əmələ gətiririk. Əgər bu 
mənfi elektrikdirsə, o zaman bədəni mizin ünsiyyət sistemini 
formalaşdıran si-
nirlər mənfi elekt-
riklə yüklənəcək-
dir. Əsəbiləşmək 
ilk öncə bizim sinir 
sistemimizə mənfi 

İnsanı səhvləri ilə birgə sevməyi bacar-
mırıq. Hər zaman, hər yerdə mükəm-
məli axtarır, mükəmməli tapa bilməyən-
də isə kədərlənirik.

təsir göstərir. Əsəbiləşdikdə ilk öncə özümüzə zərər yetiririk, 
daha sonra isə mənfi yüklü elektrik ünsiyyət zamanı qarşımız-
dakının da özünü pis hiss etməsinə səbəb olur. Belə olduqda, 
qarşımızdakı da mənfi elektrik formalaşdırmağa başlayacaq 
və belə olanda ikitərəfli zərərə məruz qalmış olacağıq. Əgər 
qarşınızdakı həmsöhbətiniz yoldaşınızdırsa, o zaman uşaqla-
rınız da zərər görəcəkdir. Bununla da artıq zərərçəkənlərin 
sayı üç olur. Əgər həmsöhbətiniz övladınızdırsa, o zaman o 
da zərər çəkəcəkdir. Qısacası, ailə daxilində gərginlik ailənin 
bütün üzvlərinə zərər yetirir. 

Bu əsnada əsəbiləşdiyiniz insanın səhvlərini düzəltməyə 
çalışsanız, yenə də yaxşı nəticə əldə edə bilməyəcəksiniz. 
Əgər sevdiyiniz şəxsi dəyişdirmək istəyirsinizsə, ilk öncə ona 
əsəbiləşməkdən əl çəkin. Əgər siz sevdiyiniz insanı olduğu 
kimi qəbul etsəniz, onun nöqsanlarını üzünə vurmasanız, hər 
daim yaxşı cəhətlərini tərifləsəniz, o, özü özünü dəyişdirmək 
üçün səy göstərəcəkdir. 

Bəs belə etməsək, nə olar? Sevdiyimiz şəxsləri itirərik. 
Beləliklə, həm özümüzün, həm də yaxınlarımızın xoşbəxtli-
yinə mane olarıq. “Əsəbiləşirəm!” sözünü nisbətən daha az 
gərgin olan zaman istifadə edin. Necə ki, yanğın balaca bir 
qığılcımdan əmələ gəlirsə, əsəbiləşmək də böyük incikliklərə, 
ayrılıqlara, nifrətə, intiqama, xəstəliklərə səbəb olur. Əsəb 
tutması kiçik gərginliklərin toplanmasından qaynaqlanır. Əsə-
biləşməmək üçün xırda-para məsələləri böyütməmək lazımdır. 

Əsəbiləşməyin sonu xəstəlikdir. Sizin sinirləriniz bir müd-
dət sonra bu gərginliyə dözə bilmir. Siz isə depressiyaya gi-
rir, xəstəxanaya müraciət edir və artıq dərmanlarla yaşamağa 
başlayırsınız. Əsəbiləşdiyiniz məsələ sevdiklərinizdən və sağ-
lamlığınızdan daha əhəmiyyətli deyil. 

Əsəbiləşməyi tərk etdiyinizdə özünüzü daha yaxşı hiss 
edəcəksiniz. Məsələn, yoldaşınız xoruldayarkən siz rahatlıqla 
yata bilərsiniz. Sizin yatmağınıza mane olan yoldaşınızın xo-
rultusu yox, bu səsin sizi qıcıqlandırmasıdır. Əgər siz bu səsə 
əsəbiləşməyi buraxsanız, o zaman sinirləriniz bu səsi beyni-

nizə çatdırmayacaqdır. Və ya işdən evə qayıdanda yoldaşınız 
qapını əsəbi bir üz ifadəsiylə açanda ona əsəbiləşmək yerinə, 
gülərüz şəkildə içəri keçdiyinizdə əhvalınız pozulmayacaqdır. 
Yoldaşınız qapıdan içəri girərkən: “Evi qaydaya salmısan, 
yeməyi bişirmisən?” - deyəndə, əsəbiləşmək yerinə, xoş cavab 
verə bilərsiniz. Yoldaşınız siz yeməyi bişirib qurtarmamışdan 
əvvəl gəlibsə, o zaman ona “Sən aşa baxma, qaşa bax”,- kimi 
zarafatlar edib, onun yeməyi gözləyəndə əsəbiləşməməsini tə-
min edə bilərsiniz. 

Əgər sevgi bir ağacdırsa, əsəbiləşmək baltadır. Biz hər 
dəfə əsəbiləşəndə sevgi ağacına zərbə endiririk. Və bir gün 
baxacağıq ki, ağacdan əsər-əlamət qalmayıb. 

Şikayət etmək yerinə şükür etsək, əsəbiləşmədiyimizi 
görəcəyik. “Dünya imtahan dünyasıdır, bu da mənim imtaha-
nımdır...” - deyib imtahanımızı qəbul etsək, o zaman əsəbiləş-
məkdən qurtula bilərik. Belə davransaq həm sevdiklərimiz 
incitməz, həm də dünya və axirətimizi qazanarıq. Rəbbimizin 
rizasını qazanar və imanın dadını hiss edərik. 

OTUZ YEDDİNCİ DƏRS

Emosional şantaj

Məni sevsəydin, bunu edərdin!

Görürsən ki, xoşbəxt deyiləm, heç vecinə deyil. 

Əgər belə etməyə davam edəcəksənsə, onda ayrılaq. 

Sən belə edəndə mən xəstələnirəm. 

Sənin ucbatından axırda öləcəm.

Yoldaşınızdan bu və ya buna bənzər cümlələr eşitdiyiniz-
də özünüzü necə hiss edirsiniz? Və ya buna bənzər şantaj dolu 
cümlələri yoldaşınıza söyləyəndə ona necə təsir etdiyini dü-
şündünüzmü? 

Emosional şantaj birbaşa və ya dolaylı şəkildə “insandan 
istifadə etmə” sənətidir. 

Şantaj edən insan həyat yoldaşına psixoloji təzyiq göstə-
rir. Bu zaman o, yoldaşının düşüncələrinə fikir vermir. Çünki 
onun arzuları yoldaşının istəklərindən daha önəmlidir. Bu in-
san ailə həyatında üzərinə düşən vəzifələri yerinə yetirməkdən 
qaçır. Çəkdiyi bütün acıların tək günahkarı olaraq yoldaşını 
görür. Yoldaşına onun yaxşı və dəyərli olmasını hiss etmə-
sinə imkan vermir. Hər zaman öz istədiklərini yerinə yetmə-
sini istəyir və əgər onun istədikləri yerinə yetmirsə, o zaman 
narahatçılıq törədir. 
Heç zaman özünə: 
“Mən yaxşı həyat 
yoldaşı oldummu və 
üzərimə düşən öh-
dəlikləri yerinə yetir-

Şantaj edən insan həyat yoldaşına 
psixoloji təzyiq göstərir. Bu zaman o, 
yoldaşının düşüncələrinə fikir vermir. 
Çünki onun arzuları yoldaşının 
istəklərindən daha önəmlidir.

dimmi?” - deyə sual vermir. Daima yoldaşına onun səhvlərini 
göstərməyə çalışır. 

Qısacası, əgər yoldaşınız sizin duyğu və düşüncələrinizə 
əhəmiyyət vermir, ancaq özünü düşünürsə, öz istəklərini ön 
plana qoyur, sizinkiləri də görməzdən gəlirsə, deməli, siz emo-
sional şantaj altındasınız. Və ya yuxarıda göstərilən hərəkətlə-
ri siz başqalarına edirsinizsə, deməli, şantaj edən tərəf sizsiniz. 

Emosional şantajda bu üç silah növündən istifadə olunur. 

1. Qarşısındakını günahkar çıxartmaq: Qarşısında-
kını günahkar hiss etdirməklə öz istədiklərini yerinə yetirmək. 
Bunu bir neçə şəkildə yerinə yetirə bilərsiniz: Xoşbəxt olma-
mağınızın səbəbini, məyusluqlarınızı, xəstəliklərinizin bütün 
günahını yoldaşınıza ataraq edə bilərsiniz. 

Və ya onu günahlandırmırmış kimi edib: “Bütün acıları 
mən çəkərəm, sən yetər ki, xoşbəxt ol. Yaxşı, sənin istədiyin kimi 
olsun, mən hər şeyə razıyam...” kimi cümlələr quraraq yoldaşı-
nızda onun günahkar olması fikrini formalaşdırmağa çalışmaq. 

Burada məqsəd 
sanki acı çəkir-
miş kimi görünüb 
onun vicdanını 
hərəkətə gətir-
məkdir. Bəzən 
həyat yoldaşları 
bu tələyə düşür-

lər. “Eybi yox, təki o məyus olmasın”,- deyərək yoldaşının 
istəklərini yerinə yetirib, öz istəklərindən əl çəkirlər. Ailə hə-
yatında bu kimi hadisələr baş verə bilər, baş verməlidir də. 
İnsan bəzən yoldaşının xətrinə, onun xoşbəxt olması üçün öz 
istəyindən əl çəkməlidir. Lakin əgər bu davamlı baş verirsə və 
həyat yoldaşınız bunu edərkən xoşbəxt deyilsə, deməli, bura-
da bir problem var. 

Əgər yoldaşınıza özünü günahkar hiss etdirərək bəzi 
hərəkətlər etdirməyə çalışırsınızsa, bu zaman yoldaşınızın 

Əgər yoldaşınıza özünü günahkar hiss 
etdirərək bəzi hərəkətlər etdirməyə 
çalışırsınızsa, bu zaman yoldaşınızın sizin 
istədiklərinizi edib-etməməsindən asılı 
olmayaraq onun sevgisini itirirsiniz.



Sema Maraşlı

178

sizin istədiklərinizi edib-etməməsindən asılı olmayaraq onun 
sevgisini itirirsiniz. 

2. Qorxutmaq: Bunun içində gizli və ya açıq təhdid 
var. “Səndən boşanaram, uşaqları göstərmərəm, səni sü-
ründürərəm, anana səni şikayət edərəm, kredit kartını əlin-
dən alaram, uşağını sənə nifrət etdirərəm, səni rəzil edərəm, 
yaxşı, sən belə eləməyə davam elə, gör axırı necə olacaq. 
Xəstələnərəm...” Hətta bəzən əsəbiləşdiyi zaman xəstələnən 
insanlar da var, həyat yoldaşları onlar xəstələnməsin, mə-
yus olmasınlar deyə, bütün ömürləri boyu onların dediklərini 
ürəkləri istəməsə belə, etməyə çalışırlar. Əlbəttə, belə olanda 
şantaja məruz qalan həyat yoldaşının qarşı tərəfə heç bir sev-
gisi qalmır, həyat onun üçün əziyyətə çevrilir.

3. Ümid vermək: “Etsən, edərəm”. Ən sadə şəkli, həyat 
yoldaşı qarşı tərəfin istədiyini yerinə yetirən zaman gülər üz 
göstərər və yoldaşını sevindirər, istədiyini əldə etməyəndə isə 
narazı üz ifadəsi ilə hər şeyə gileylənərək onu cəzalandırmağa 
çalışar. Əgər sevgi şərtə bağlıdırsa, onda o sevginin səmimiy-
yətinə yoldaşınız inanmaz. 

Əgər şantaj edən tərəf sizsinizsə, onda bu hərəkətinizdən 
əl çəkin. Sevdiyiniz insanları şantaj edərək yanınızda saxlasa-
nız belə, onlarla heç zaman xoşbəxt olmayacaqsınız. 

Həyat yoldaşınızın sizi şantaj etdiyini düşünürsünüz-
sə, onda buna əmin olmaq üçün öncə oturub ailə həyatı-
nız haqqında düşünün. Yoldaşınızın sözlərində nə dərəcədə 
həqiqət var? O, üzərinə düşən öhdəlikləri yerinə yetirirmi? Siz 
üzərinizə düşən vəzifələrinizi yerinə yetirirsinizmi? Ona qar-
şı laqeyd davranırsınızmı? Əslində siz ona qarşı eqoistsiniz, 
yoxsa o sizə qarşı eqoistlik edir? Bütün bu suallar ətrafında 
diqqətlə düşünün. 

Emosional şantaj üsulunu çox zaman biz ailələrimizdə 
öyrənirik. Bir çox ata-analar “Siz bizi öldürəcəksiniz, sizləri 
böyütmək üçün necə fədakarlıqlar etdik, sizin ucbatınızdan 
xəstələndim, sizin ucbatınızdan bu evliliyi davam etdirdim, si-

zin ucbatınızdan yalnız yaşadım, sizi oxutmaq üçün yemədim 
içmədim...” bu kimi cümlələrdən istifadə edərək psixoloji təz-
yiq əmələ gətirirlər. Bax, səninçün bu qədər işlər gördük sən 
isə qarşılığında bunları bizə verməyə məcbursan mənasına 
gələn bənzər cümlələri eşitdiyimiz zaman onlara minnət hiss 
etmək əvəzinə, əslində daxilən əsəbiləşirsiniz.

Həmçinin siz onlar üçün emosional təzyiq altında hər 
hansı bir iş gördüyünüz zaman özünüzü pis hiss edirsiniz və 
istəməsəniz belə, bu duyğunu onlara əks etdirirsiniz. Ancaq 
çox təəssüf ki, ailənizdə görüb xoşunuza getməyən bu kimi 
davranışları fərqində olmadan yadınızda saxlayır və böyüdük-
dən sonra siz də ətrafınıza tətbiq etməyə başlayırsınız. 

Həyat yoldaşınız, qohumlarınız və dostlarınız, yəni sevdik-
ləriniz sizin ən yaxınlarınız olduğu üçün, həssas nöqtələrinizi 
bildiklərindən, məhz oradan sizə zərbə yetirməyə çalışırlar. 
Məsələn, əgər siz əliaçıq olmağınızla fəxr edirsinizsə, sizi xəsis 
olmaqda ittiham edərlər. Və ya başqalarını düşünənsinizsə, 
sizi eqoist olmaqda ittiham edərlər, vəfalısınızsa, onlar tərəfin-
dən vəfasızlıqla ittiham olunarsınız.

Ailə həyatında şantaj etmək və ya olunmaq çox bezdirici-
dir. Şantaja məruz qalıb özünüzü pis hiss etməyin. Yoldaşınız-
la problemlərinizi danışaraq həll edin, ona qulaq asın. Mövzu 
ilə bağlı fikirlərinizi, düşüncələrinizi narahatlıqlarınızı söyləyib 
fikirlərinizi bölüşün. Onun istədiyini niyə yerinə yetirməyəcə-
yinizi izah edin. Problemi həll edərkən üzərinizə düşən öhdə-
likləri yerinə yetirin. Əgər sizin əlinizdən gələn nə isə varsa, 
onu edin. 

Əgər istəmədiyiniz bir şeyi sizə təkidlə etdirməyə çalışır-
sa, o zaman dərhal etiraz etməyin. “Bu məsələ haqqında dü-
şünmək istəyirəm, indi nə hiss etdiyimə əmin deyiləm, dərhal 
qərar qəbul etmək istəmirəm..” kimi cümlələr qurun. Bunun 
sayəsində yoldaşınıza da düşünmə fürsəti verin. 

Əgər hələ də təkid edirsə və sizi günahlandırırsa, o zaman 
siz də dərhal onu ittiham etməyə başlamayın, sakitliyinizi qo-

ruyun. “İndi çox əsəbi olduğundan belə deyirsən. Burada heç 
kimin günahı yoxdur, sadəcə bizim istəklərimiz fərqlidir. Qoy, 
ikimiz də bu haqda düşünək, sonra peşman olacağımız sözlər 
söyləməyək”, kimi cümlələr qurmaqla yoldaşınızı sakitləşdirin.

Ən əhəmiyyətlisi budur ki, uşaqlarımızı da şantaj edərək 
böyütməyək; onlar da öz gələcək həyatlarında şantajdan isti-
fadə edərək həm özlərinin, həm də başqalarının xoşbəxtliyinə 
mane olmasınlar. 

OTUZ SƏKKİZİNCİ DƏRS

Toxunmaqla ünsiyyət

 Həyat yoldaşları arasında sevgiyə təsir göstərən üç 
ünsiyyət vasitəsi var. Bunlar toxunmaqla ünsiyyət, 

sözlər vasitəsilə ünsiyyət və bədən dili ilə ünsiyyətdir. 

İndi biz “toxunmaqla ünsiyyət” haqqında danışacağıq. 
Buna eyni zamanda cinsi həyat və ya ailə həyatının yataq 
otağı da demək olar.

Cinsi həyatı pis, çirkli, eyib göstərib günahla bərabərləş-
dirən xristianlığın təsiri altında qalmış Qərb mədəniyyəti alt-
mış-yetmiş il bundan əvvələ qədər cinsi mövzulara qarşı çox 
sərt reaksiya göstərirdi. Anadoludakı müsəlmanlıq da orto-
doks Bizansın təsiri altında cinsi mövzular ilə bağlı xristianlığın 
səhv mövqeyindən təsirlənmişdi. Yəhudi mədəniyyətində də 
cinsi mövzulardan danışmaq yaxşı qəbul olunmur. 

Halbuki İslam mədəniyyətində cinsi həyat dinin bir parça-
sıdır. Həyat yoldaşları arasındakı sevginin səbəbidir. Peyğəm-
bərimiz cinsi həyatla bağlı suallara açıq cavablar vermişdir. 
“Həyat yoldaşları arasındakı cinsi münasibətdə sədəqə sava-
bı,” var olduğunu bildirərək, evliliyi və cinsi əlaqəni təşviq et-
mişdir. 

Cinsi həyat yoldaşların dincliyinə səbəb olan, eyni za-
manda onlar arasındakı enerji axımını tənzimləyən vasitədir. 

Cinsi problemlərlə 
bağ  lı boşanmaların sayı 
həd dən artıq çoxdur, an-
caq boşanan cütlüklər bu 
möv zunu dilə gətirməmək-

Halbuki İslam mədəniyyətində 
cinsi həyat dinin bir parçasıdır. 
Həyat yoldaşları arasındakı 
sevginin səbəbidir.

dən ötrü məhkəməyə baş vurarkən şikayət ərizələrinə “şiddət-
li keçimsizlik” yazırlar. 

Cinsi problemlərə həm qadınlarda, həm də kişilərdə çox 
rast gəlinir. Burada nə qadınları, nə də kişiləri təqsirləndirmək 
lazım deyil, biz cəmiyyət olaraq səhvin içindəyik. Bu mövzuda 
düzgün bir təlim olmamaqla bərabər, həm də qorxudan və 
cinsiyyətlə bağlı sualları təhqir sayan bir mədəniyyətimiz var. 
Bu da qadınlara daha çox mənfi təsir göstərir. 

Bir dəfə ölkə xaricində verdiyim seminarlara qatılan qızla-
rın əksəriyyəti iyirmi yaşından böyüklər idi və onların məndən 
soruşduqları ilk sual “İlk gecə çox acı çəkərəmmi?” idi. Diqqət 
yetirmək lazımdır ki, bu qızlar Avropada doğulub boya-başa 
çatmış, internet ilə böyümüş gənc qızlardı, bəs niyə bu sualı 
soruşurlar? Çünki analar tərəfindən namuslarını qorusunlar 
deyə cinsi həyat onlara qorxutmaqla öyrədilib. Belə tərbiyə 
etmək düzgün deyil. Bu cür qızla ailə qurduqdan sonra prob-
lemlərlə qarşılaşırlar. 

Mövzunu sual-cavab başlığı altında yazmışam. 

Cinsi həyat internetdən öyrənilə bilərmi? 

Bəli, öyrənilə bilər, ancaq bunun üçün doğru bir sayt tap-
mağınız lazımdır. 

Bundan başqa, bəzi saytlarda bizim dini inanclarımıza uy-
mayan tövsiyələr də var. Rahatlamaq üçün içki qəbul edin 
kimi, bizə haram olan tövsiyələr olur. Bizim dini həssaslığı-
mız olduğuna görə tövsiyələr bizim üçün doğru olmalıdır. Bəzi 
saytlarda isə çox vaxt qarışıq məlumatlar yerləşdirilir. Bizim 
doğru-düzgün məlumata ehtiyacımız var. Bəziləri isə problem-
ləri yazıb çarə tapmaq üçün onlara baş vurmağımızı söyləyir, 
halbuki bizə bu problemin həlli yolları lazımdır. 

Bundan başqa, internetdə cinsi mallar satmaq üçün ti-
carət məqsədilə qurulan, cinsi həyatı heyvani bir xüsusiyyət 
olaraq göstərən saytlar da mövcuddur. Bu saytların həyat yol-
daşları arasındakı cinsi münasibətə heç bir xeyri dəymədiyi 

kimi, bir çox zərəri də vardır. Eyni zamanda, buraya mənəvi 
zərərlər də daxildir. Bu kimi saytlar gənclər üçün, ümumiyyət-
lə, zərərlidir. Porno saytlardan cinsi həyatı öyrənmək olmaz. 
Bir çox gənc qızlar bu kimi saytlardan məlumatlar oxuduqdan 
sonra cinsi həyatdan qorxub diksindiklərini söyləyirlər. 

Cinsi təlim kitablarını oxumağın faydası varmı? 

Bəli, çox doğru hazırlanan kitablar var və bunlardan fay-
dalanmaq olar. Bəzi kitablarda isə qarışıq məlumatlar olur və 
burda məsləhət verməkdən çox oxucunun daha da diqqətini 
yayındırıb, onun heç bir işinə yaramayan yazılara yer verilir. 
Cinsi təlim üçün daha çox dindarların yazdığı “İslamda cinsi 
həyat” başlığı altında kitablardan faydalanmaq olar. Onların 
arasında faydalı və maraqlı kitablar var. Ancaq bu kitablarda 
da qadınlara təmkinli yanaşılır və cinsi məsələləri daha çox 
kişilərlə əlaqələndirirlər. Halbuki cinsi həyat qadınla kişinin or-
taq məsələsidir. Buna görə, bu məsələ ilə bağlı dindar xanım-
ların da kitab yazmasının vacib olduğunu düşünürəm. 

Cinsi həyat yalnız yataqla bağlıdırmı?

Cinsi həyatın ailə həyatına nə qədər çox təsir etməsinin 
fərqində olmayanlar cinsi həyatı daima alçaltmışdır. Cinsi 
həyat bir çoxlarının zənn etdiyi kimi yanlızca yataq otağın-
da keçirilən bəlli zaman dilimi deyil; bütün evlilik həyatına tə-
sir göstərir. Seminarlarımda “Yoldaşınızın gəlməsinə az vaxt 
qalmış bəzənin, özünüzə fikir verin...” dediyimdə bir çoxları 
gülümsəyirlər. Bəzən isə aralarından biri çıxaraq digərlərinin 
söyləməyə çəkindiyi ifadəni dilə gətirir: “Biz əgər yoldaşımı-
zı qapıda o görkəmdə qarşılasaq, ağlından başqa fikirlər keç-
məyə başlayacaqdır. Əlimizi versək, qolumuzu qoparar”. O 
dəqiqə onu dəstəkləyənlər də artmağa başlayır. 

Cinsi həyatı sevməyən qadın həyat yoldaşının yanında 
oturmağı, onun əlini tutmağı sonu yataq otağında bitəcək de-
yə istəmir. 

Həmçinin cinsi narazılıq hər iki tərəfin də bir-birilərindən 
nifrət etmələrinə səbəb olur. Qısacası, bu, bütünlüklə ailə hə-
yatına təsir göstərir.

Qadınlar niyə cinsi problemlərlə qarşılaşırlar? Qa-
dınlar istəksiz yaradılıblar?

Allah qadına da, kişiyə də cinsi istək verib. Ancaq qızlar 
uşaqlıqdan cinsi həyatla bağlı qorxudularaq böyüdülərsə, o za-
man qorxuları cinsi həyatdan zövq almalarına mane olar. 

Həmçinin əgər bu mövzuda qadın maarifləndirilmirsə, öz 
bədənini tanımırsa, kişi qadınla necə rəftar edəcəyini bilmirsə, 
o zaman cinsi həyat ər-arvad arasında əziyyətə çevrilir. 

Qadın və kişinin cinsi həyatda başlıca fərqlilikləri 
nələrdir?

Qadın və kişinin yaradılışdan gəlmə fərqlilikləri cinsi hə-
yatda da ortaya çıxır. Kişinin cinsi həyatı daha açıq və tabe 
olunandır. Hətta kişi istəməsə belə yuxunun və ya başqa amil-
lərin təsiri ilə cinsi duyğular yaşaya bilər.

Qadının cinsi həyatı isə üstü qapalı xəzinə kimidir. Əgər 
qadın xəzinənin toplanmasına icazə versə, kişi də müəyyən 
qədər çalışsa, o zaman ikisi də bundan istifadə edə bilərlər. 

Cinsi problemlər qadınlara necə təsir göstərir?

Cinsi problemlər həyat yoldaşları arasındakı ünsiyyəti po-
zur və qadın zövq ala bilməyəndə özünü istifadə edilmiş kimi 
hiss edir. 

Cinsi həyatında problemlər yaşayan qadınlarda bədən 
xəstəlikləri ortaya çıxır. Baş ağrısı, uşaqlıq xəstəlikləri, əzələ 
arası yırtıqlar çox zaman qane olmayan bədənin üsyanıdır. 

Əgər ailə həyatında cinsi problemlər yaşanırsa, o zaman 
yalnız ünsiyyətlə bu ailəni xilas edə bilməzsiniz. Həm də düz-

gün qurulmayan cinsi həyat ər-arvad arasındakı münasibətlə-
rin pozulmasına da səbəbdir. 

Cinsi problemlər kişilərə necə təsir edir?

Əgər qadında cinsi problemlər varsa, bu, ilk öncə kişini 
qəzəbləndirir. Rədd edilən və ya həyat yoldaşı tərəfindən istənil-
mədiyini anlayan kişinin enerjisi əsəbə çevrilir. Kişilərdəki qəzəb, 
nifrət çox zaman onların cinsi həyatının yolunda olmadığından 
xəbər verir. Əgər bir kişi çaya, xörəyə, uşağa qışqırırsa o zaman 
onun cinsi həyatında problemlər olma ehtimalı yüksəkdir. 

Bu ailə həyatının kənardan görünməyən iç tərəfidir və digər 
insanlar çox zaman bunu səhv başa düşə bilərlər. Məsələn, əgər 
sakit, yoldaşına xidmət edən kimi görünən bir qadın və buna qar-
şılıq hər şeyə əsəbiləşən hirsli bir kişi (Təbii ki, əgər kişinin psixi 
pozğunluğu yoxdursa) varsa, böyük ehtimal ki, onların yataqda 
problemləri var, həyat yoldaşı tərəfindən gecələr rədd edilən kişi 
onun acığını gündüz bu yolla çıxarmağa çalışır. Belə ailələrdə 
böyüyən qız uşaqları ataları analarını haqsız yerə əsəbləşdirdiyinə 
görə kişilərdən, hətta ailə həyatından belə nifrət edə bilərlər. Hal-
buki hər iki tərəf bir-birinə qarşı zorakılıq edirlər, ancaq görünən 
bir tərəfdir. 

Bəzən cinsi problem kişilərin özündə olduqda, kişilər bunu 
qürur məsələsi halına çevirib öz problemlərini qəbul etmirlər və 
bu problemin həll olunması üçün səy göstərmirlər.

İstər qadın üçün, istərsə də kişi üçün həll edilməyəcək cinsi 
problem yoxdur. Bəzi kişilər cinsi problemlərini cəhalətdən kişi-
lik məsələsi kimi qəbul edirlər. Cinsi problemin kişiliklə heç bir 
əlaqəsi yoxdur, cinsi güc kişiliyin isbatı demək deyildir. Kişilərin 
cinsi problemi qadınlara da mənfi təsir göstərir, bunu həll etmək 
lazımdır. 

Cinsi həyat qadının vəzifəsi, kişinin haqqıdırmı?

Cinsi həyat hər iki tərəfin həm vəzifəsi, həm də haqqıdır. 
Yoldaşına zövq vermək üçün hər iki tərəfin vəzifəsi, yolda-

şından zövq almaq üçün hər iki tərəfin haqqıdır. Əgər cinsi 
həyatı tərəflərdən biri öz vəzifə öhdəliyi kimi yerinə yetirsə, 
bu, iki tərəf üçün də əziyyət olacaqdır. Əgər qadın cinsi həyatı 
sevmir və vəzifə olaraq buna dözürsə, kişi özünü təcavüzkar 
kimi hiss edəcəkdir. 

Əgər kişi yalnız öz zövqünə düşkündür və yoldaşıyla ma-
raqlanmırsa, bu zaman həm onun yoldaşı, həm də özü xoş-
bəxt olmaz, çünki cinsi münasibətlərdə xoşbəxtliyi ancaq hər 
iki tərəfin zövq alması ilə əldə etmək mümkün olur. Əgər hə-
yat yoldaşı cinsi münasibətlərdən qane olmursa, o zaman heç 
bir kişi özünü tam olaraq xoşbəxt hesab edə bilmir. 

Cinsi həyat ailə həyatında nə üçün önəmlidir?

Allah Təala (c.c) sevgi və sədaqət üçün bir hormon ya-
ratmışdır, buna elm adamları oksitosin deyirlər. Eyni zaman-
da bu hormonu “məhəbbət hormonu” da adlandıra bilərik. 
Məhəbbət hormonu daha çox toxunanda və göz təmasında 
ifraz olunur. Həmçinin, qadın hamilə olanda və doğum əsna-
sında da oksitosin hormonu bol miqdarda ifraz olunur. Hey-
vanlarda da bu hormon var. Hamilə olan heyvanlarda doğuş 
əsnasında oksitosin hormonunun ifrazatı durdurularsa, onlar 
balaları doğulduqdan sonra nəinki onunla maraqlanmır, həm 
də öz taylarını tərk edib başqa birini axtarmağa başlayırlar. 

Oksitosin cinsiyyət hormonu deyil, bağlılıq hormonudur. 
Övladlarımıza toxunduğumuzda və gözlərinə baxaraq danışdı-
ğımızda, yoldaşımıza toxunduğumuzda, namazda çiyinlərimiz 
bir-birinə dəyəndə bədənimiz oksitosin hormonu ifraz edərək 
sevgi, bərabərlik və hörmət duyğularını yaşamağımıza səbəb 
olur.

“Bir kişi həyat yoldaşının əlini tutar və onlar göz-gözə 
baxışarlarsa, Allah da onlara rəhmət nəzəri ilə baxar, günahları 
barmaqları arasından axıb gedər”, hədisi-şərifini təkrar xatır-
layaq. 

Peyğəmbə ri-
miz yoldaşlarının 
yanına gələn də 
onların əlin dən 
tutar, göz lərinə 
baxıb sa lam 
verərmiş. 

Elm bizə izah 
etməsə də, sevgili Peyğəmbərimiz “məhəbbət hormonu”ndan 
necə istifadə edəcəyimizin yolunu bizə göstərib. 

Həyat yoldaşları nə qədər bir-birilərinə çox toxunsalar, 
onlar arasındakı sevgi və sədaqət bir o qədər artar. Bu toxu-
nuşların məhz münasibətlə bağlı olması lazım deyil. Yanaşı 
oturmaq, başını çiyninə qoymaq, əlindən tutmaq... Buradakı 
incə məqam: bir-birinə az toxunan cütlüklərdə yoldaşlarının 
kişilərə toxunması onlar arasındakı münasibətin yataq otağın-
da bitməsinə səbəb olur. Əgər qadın bu münasibətdən xoşla-
nan biri olsa belə, “İndi zamanı deyil, ən yaxşısı uzaq durum”, 
deyə düşünərək yoldaşından uzaqlaşmağa çalışır. Əgər bu 
münasibətlərdən zövq alan biri deyilsə, ümumiyyətlə, yolda-
şından uzaqlaşır. Bu problemin tək həlli bir-birinə daha çox 
toxunmaqdır... Hər toxunuşda yatağa getmək arzusu azalar 
və insan buna alışar. Bir-birinə az toxunan həyat yoldaşların-
da isə bunu etmək daha çətindir. Həyat yoldaşlarının bir-birinə 
çox toxunmaları onlar arasındakı sevgi və bağlılıq hisslərinin 
qüvvətlənməsi baxımından çox əhəmiyyətlidir. 

Oksitosinin iki mənfi cəhəti var: Birincisi, unutqanlıq 
duyğusunu əmələ gətirməsidir, ancaq bununla insan acıları-
nı unudur. Bu anaya doğum sancısını, uşağına görə keçirdiyi 
narahatlıqları, yuxusuzluğunu unutdurur. Uşağına qarşı sevgi 
hissləri aşılayır. Əgər bu hormon olmasaydı, qadınlar ikinci 
uşağı həyata gətirmək istəməzdilər.

Bu hormon ər-arvad arasında yaşanan gərginliyi unutma-
ğa, bəzən kiçik narazılıqlara baxmayaraq, həyat yoldaşlarının 
bir-birilərini sevib bir-birinə hörmət etmələrinə səbəb olur. 

Cinsi həyat hər iki tərəfin həm vəzifəsi, 
həm də haqqıdır. Yoldaşına zövq vermək 
üçün hər iki tərəfin vəzifəsi, yoldaşından 
zövq almaq üçün hər iki tərəfin haqqıdır. 
Əgər cinsi həyatı tərəflərdən biri öz vəzifə 
öhdəliyi kimi yerinə yetirsə, bu iki tərəf 
üçün də əziyyət olacaqdır.

Bu hormonun ikinci mənfi təsiri yuxu gətirməsidir. 
Məsələn, ana südü ilə uşağa yüksək miqdarda oksitosin hor-
monu ötürülür və bu, uşağın rahat yatmasına səbəb olur. Bu 
həm ana, həm də uşaq baxımından müsbət cəhətdir. 

Sadəcə cinsi həyatla bağlı qadınları narahat edən bir prob-
lem ortaya çıxır: Oksitosin hormonu kişilərdə rahatlaşmanın 
ən yüksək səviyyəsində, onların cinsi məmnunluğu zamanı ça-
tır. Yüksələn hormon miqdarı kişiyə cinsi münasibətdən sonra 
yuxu gətirir. Qadın isə kişi ilə söhbət etmək istəsə də, yatdığı 
üçün kişiyə qəzəblənə bilər, onu eqoist olmaqla ittiham edə 
bilər. Halbuki kişinin cinsi münasibətdən sonra yatması onun 
öz iradəsindən asılı deyil, bu, oksitosin hormonuyla bağlıdır. 
Əgər yoldaşınız yatıbsa, qoyun yatsın, bu, onun sizi sevməmə-
si ilə bağlı deyil, tam əksinə, sizi çox sevdiyi üçündür. 

Cinsi münasibətin faydaları:

Cinsi münasibət Allahın həyat yoldaşlarına aralarındakı 
sevgini artırmaları üçün verdiyi bir hədiyyədir. 

Həyat yoldaşlarının hər ikisinin razı qaldığı cinsi münasi-
bət bədən və ruh sağlamlığı baxımından faydalıdır. 

Cinsi münasibət həyat yoldaşları arasında sevgi və sə-
daqəti artırır. 

Cinsi münasibət qadın və kişinin bir-birilərinə duyduqları 
sevginin ən yüksək nöqtəsidir. Həmçinin bu, ibadət hökmün-
dədir. 

Cinsi münasibət bütün tibb kitablarında ən ucuz, ən sağ-
lam, ən rahat, ən zövq verici idman olaraq göstərilir. 

Qadınların zövq aldığı cinsi münasibət sayı nə qədər çox 
olsa, onlarda bud və omba əzələlərinin boşalması və sallan-
ması bir o qədər az olur. 

İyirmi saniyəlik həzz müddətində iki yüz, üç yüz kalori sərf 
edilir və bədən enerjisi ən yüksək səviyyəsinə çatır. 

Cinsi münasibət ürəyi hərəkətə gətirir. 

Əzələlər boşalır, bağırsaqlar çalışır. 

İnsanı arıqladır. 

Cinsi münasibət əsnasında ifraz olunan endorfin, dopa-
min və seratonin maddələri başağrısını aradan götürür. En-
dorfin acı duyğusunu zəiflədir. 

Cinsi münasibət əsnasında xoşbəxtlik hormonu olan “se-
ratonin” ifraz olunur, bu da depressiyaya qarşı müsbət təsir 
göstərir. 

Cinsi münasibətin əvvəlində bədən sevgi və bağlılıq hor-
monu olan oksitosin ifraz etməyə başlayır. Cinsi münasibətin 
sonunda bədəndə hormonun miqdarı ən yüksək səviyyəyə 
qalxır. Kişilərdə hormon miqdarı beş dəfə artır. 

OTUZ DOQQUZUNCU DƏRS

Cinsi münasibət nədir?

 “Sizin üçün onlarla ünsiyyət edəsiniz (rahat-
laşasınız, qaynaşasınız, dincələsiniz) deyə, öz 

cinsinizdən zövcələr xəlq etməsi, aranızda sevgi və 
mərhəmət yaratması da Onun qüdrət əlamətlərindən-
dir. Həqiqətən, bunda (bu yaradılışda) düşünən bir qövm 
üçün ibrətlər vardır!” (Rum surəsi 21-ci ayə)

Cinsi münasibət, ayədən də göründüyü kimi, həyat yol-
daşları arasında fiziki, mənəvi və ruhi bütünlüyü təmin edən 
münasibətdir. 

Düzgün qurulan cinsi münasibətdə üç addım var:

1. Fiziki addım: Qadın və kişidə cinsi oyanma ilə birgə 
baş beynin cinsi orqanlara sürətli qan axımını təmin etməsi 
nəticəsində qadın və kişidə həzzin əmələ gəlməsiylə bir-birilə-
rinə enerji ötürmələridir. 

Fiziki problemlər qan axımına mane ola bilər. Cinsi prob-
lemlərin ən böyük fizioloji səbəblərindən biri qan axımının 
yetərli səviyyədə olmamasıdır. Bədənimizdə qan çox əhəmiy-
yətli funksiyalar yerinə yetirir. Hüceyrələrə qlükoza, oksigen 
və qida maddələri ötürür, lazımsız maddələri kənar edir. 

Qan axımının düzgün olmaması cinsi problemlərə səbəb 
ola bilər. Bu məsələ ilə bağlı aşağıdakılara diqqət yetirməliyik:

Tox ikən cinsi münasibətdə olmaq: Yemək yedikdən 
sonra bədənimizin qəbul etdiyi maddələri həzm etməsini göz-
ləmədən cinsi münasibətə başlanılsa, cinsi orqanlara yetəri 

miqdarda qan axımı təmin olunmaz. Yemək yedikdən sonra 
təxminən iki saat keçməlidir.

Çox isti su ilə duş qəbul etdikdən sonra: İsti su ilə 
duş qəbul etdikdə qan bütün bədənə yayıldığından, onun tək 
bir nöqtədə toplana bilməməsi baxımından bu üsul məsləhət 
görülməmişdir.

Soyuq qida qəbulundan dərhal sonra: Soyuq qidalar, 
dondurma və soyuq içkilər qısa müddətə də olsa, qan axımını 
yavaşlatdıqlarına görə münasibət öncəsi məsləhət görülmə-
mişdir. 

Cinsi istəksizliyi olanlarda fiziki problemlərə az rast gə-
linir. Cinsi problemlərin qaynağı əsasən psixoloji problem-
lərdir. 

Cinsi məlumatı olmayanlar əsasən bu münasibətləri fiziki 
olaraq yaşayırlar. Sadəcə fizioloji aspektdə yaşanan cinsi mü-
nasibət həyat yoldaşları arasında mənəvi və emosional planda 
yetərli deyil. Bu, həyat yoldaşları arasında sevgiyə də səbəb 
olmur, əksinə, cinsi münasibətləri yanlızca fiziki aspektdə ya-
şayan cütlüklər arasında rədd edilmələr və incikliklərin sayı 
da çoxdur. Fizioloji cəhətdən yaşanan cinsi münasibət sadəcə 
mexaniki hərəkətdir. Bu münasibətin emosional və mənəvi 
aspektdə də yaşanması lazımdır.

2. Emosional addım: Cinsi münasibət emosional plan-
da mənəvi rahatlıq gətirməlidir. Həyat yoldaşlarının psixoloji 
baxımdan cinsi münasibətə hazır olmaları, bununla bağlı dü-
şüncələrinin müsbət olması lazımdır.

Cinsi münasibətin cinsiyyət orqanları ilə bağlı olduğu 
düşünülsə də, əslində fizioloji aktın böyük qismi baş beyində 
cərəyan edir. Ən həssas cinsi orqan “beyin”dir. Orqanizmi-
mizin mərkəzi də beyindir. Beyin insanın duyğularına görə 
reaksiya verir.

“Beyin” cinsiyyət üzvlərinə ötürüləcək qanın miqdarını in-
sanın cinsi münasibətlə bağlı düşüncələrinə görə ötürür. Əgər 

şəxsin cinsi münasibətlə bağlı neqativ emosiyaları yoxdursa, 
bədən normal şəkildə qanı cinsiyyət üzvlərinə ötürür. Ancaq 
bununla bağlı neqativ düşüncələr mövcuddursa, ötürülən qa-
nın miqdarı yetərli səviyyədə olmur.Əgər qan yetəri miqdarda 
ötürülməzsə, o zaman qadında “klitoris” qanlanması olmur və 
kişidə də sətləşmə problemi müşahidə olunur.

Şəxsdə cinsi məlumatların çatışmazlığı, həyat yoldaşları 
arasında ünsiyyət azlığı, öz fiziki quruluşundan narazı olma, 
uğursuz olmaq qorxusu, keçmişdə yaşanan təcavüz, depres-
siya kimi problemlər ucbatından beyin yetərli qan miqdarını 
ötürə bilmir.

Cinsi xəbərdarlığa təsir edən ən önəmli duyğulardan biri 
də qorxudur: Qadınlarda ilk münasibətdə ağrı yaşayacağı 
qorxusu, qorxduğu üçün ilk gecə cinsi münasibətdə neqativ 
hallar yaşamış qadınların fobiyaları cinsi soyuqluğa səbəb ola 
bilər. Bir çox qadın cinsi problemlərin həllinin olduğunu bilmir 
və buna görə də öz cinsi emosiyalarının yetərli qədər inki-
şaf etmədiyini və ya özündə hər hansı cinsi problem oldu-
ğunu zənn edir. Halbuki insan özlüyündə fikrindəki neqativ 
düşüncələri ata və özünü müalicə edə bilər. Cinsi münasibətin 
pis, günah və lazımsız olduğunu fikirləşmək beynin orqanlara 
yetərli xəbərdarlığı ötürməsinə mane ola bilər.

Kişilərdə müvəffəqiyyətsiz olmaq qorxusu da beynə təsir 
göstərir və onun yetəri miqdarda qan ötürməməsinə səbəb 
olur. Cinsi münasibətdə ən önəmli aspekt inam hissidir.

Cinsi istəyin baş verməsi üçün qadın da, kişi də öz yaradı-
lışlarına müvafiq hərəkət etməlidirlər. Kişi ailənin rəisi olmalı, 
yoldaşından hörmət görməlidir, qadın isə sevildiyini anlama-
lı, xanımyana davranmalı, geyim-kecimi ilə qadın olduğunu 
göstərməlidir. 

Cinsi münasibət başqa sözlə həyat yoldaşları arasında 
bir-birilərinə toxunmaqla, bədənin xüsusi maddələr ifraz etmə-
si ilə baş verən enerji axımıdır. Qadın da, kişi də özlərinə əks 
olan enerjini cəzb edirlər. Əks enerjini əldə edə bilməyən tərəf 

hər zaman özünü əskik hiss edəcəkdir. İki əks qütb birləşəndə 
hər iki tərəfin enerjisi balanslaşır və rahatlıq əldə olunur. 

Qadın və kişi yaradılışları baxımından bir-birilərinin əksi-
dirlər və təbiətdə mənfi-müsbət maqnitlər bir-birini cəzb etdiyi 
kimi, onlar da bir-birilərini cəzb edirlər. 

Kişi qadının, qadın isə kişinin enerjisinə möhtacdır. Hər 
iki tərəf bir-birilərindən aldıqları fərqli enerjilərlə özlərini ta-
mamlayırlar. Qadının enerjisi kişininki ilə, kişinin enerjisi isə 
qadının enerjisiylə tamamlanır. Ötürdükləri enerji onları ra-
hatlaşdırır, aldıqları enerji isə hər iki tərəfi də gücləndirir. 

Cinsi münasibətdə emosional rahatlıq çox önəmlidir. Bu 
isə yanlız hər iki tərəfin bir-birilərinə olan istəyi və cinsi aktiv-
liyi ilə əldə oluna bilər. Bir tərəfin istəyi ilə baş verən cinsi mü-
nasibət yanlızca fiziki aspektdə baş verir. Bir tərəfin istəyiylə 
baş verən münasibətdə qane olma duyğusu yaşanmadığından 
emosional aspekt doldurulmur və cinsi aclıq yatırılmır. Cinsi 
münasibətdə emosional rahatlığı mənəvi rahatlıq təmin edir.

3. Mənəvi addım: Cinsi münasibətlər fiziki mərhələdə 
qalmamalı, onu mənəvi aspektə keçirməlisiniz. Xüsusən qa-
dınlar üçün cinsi münasibətlərdə emosional aspekt əhəmiy-
yətlidir. Əgər qadın cinsi münasibətlərə emosional cəhətdən 
hazırdırsa, o zaman bundan həzz alır. Əgər qadında qorxu, 
diksinmə kimi problemlər yoxdursa, o zaman kişi qadında bu 
istəyi oyandırmalıdır. 

Rəbbimiz kişilərə xitabən əl-Bəqərə surəsnin 223-cü aye-
yi-kəriməsində buyurur: “(Ey möminlər!) Qadınlarınız sizin 
(övlad əkdiyiniz) tarlanızdır. İstədiyiniz vaxtda öz tarlanı-
za gəlin! Özünüz üçün qabaqcadan (uyğun hərəkətlərlə) 
hazırlayın! Allahdan qorxun və (qiyamət günü) Onun hü-
zuruna gedəcəyinizi bilin! (Ya Rəsulum!) İman gətirən-
lərə (Cənnətlə) müjdə ver!”

Rəbbimizin həyat 
yoldaşları arasındakı 
münasibətləri əkin və 
tarla ilə müqayisə etmə-
si barəsində səhifələr-
lə, cildlərlə kitab yazıla 
bilər. Bu ayə yalnızca 
cinsi münasibətlər deyil, eyni zamanda həyat yoldaşlarına 
həm qeyri-cinsi, həm də emosional münasibətlərin düzgün 
qurulmasını göstərir. 

İlk əvvəl ayədə ər-arvad münasibətlərindəki ünsiyyət-
lə bağlı nə deyildiyinə baxaq: Qadın torpaq kimi həlim və 
bərəkətli olmalıdır. Kişi isə, yaxşı məhsul almaq üçün yaxşı 
əkinçi olmalıdır. O, torpaqla necə davranmağı bilməli, əmək 
göstərməlidir. Torpaqdan necə məhsul əldə edəcəyini düşü-
nüb, ona uyğun davranmalıdır. Torpaq öz-özünə məhsul verə 
bilməz, buna görə də əkinçi zaman ayırmalı, səy göstərməli, 
toxum əkib, onun bitməsinə nəzarət etməlidir. Qadın da həlim 
olsa, o zaman ikisinin də əməyi ilə yaxşı məhsul almaq olar. 

Bir də cinsi aspektdən mənaya baxaq: “İstədiyiniz vaxtda 
öz tarlanıza gəlin!” Burada, əlbəttə, kişiyə halal olan zövcəsi 
göstərilir... Ayənin davamı çox mənalıdır:

“Vəqaddimu li ənfusikum” ayəsilə Rəbbimiz “Özünüz 
üçün təqdim edin, ikram edin”, buyurur. Ancaq təfsirlərin 
əksəriyyətində “Özünüz üçün qabaqcadan yaxşı əməllər 
hazırlayın”, - deyə verilir. “ İstədiyiniz kimi tarlanıza gə-
lin; bir-birinizə ikramlar edin”. 

Bu ayədə kişilər cinsi münasibətdən qabaq yoldaşlarını 
buna hazırlamaları barəsində xəbərdar edilmişlər: “Yolda-
şınıza yaxşı əməllər təqdim edin”. Burada diqqətçəkici 
məqam “Özünüz üçün” sözünün işlədilməsidir. Yoldaşı üçün 
yaxşı əməl edir və əslində özünə yaxşılıq edir. 

Münasibəti olduqca yaxşı izah edən bir cümlə: “Özünüz 
üçün ikramlar edin”. Cinsi münasibətdə kişi yoldaşını nə 

Cinsi münasibətlərdə emosional 
rahatlıq çox əhəmiyyətlidir. Bu isə 
yalnız hər iki tərəfin bir-birilərini 
arzulaması və cinsi aktivliyi ilə 
əldə oluna bilər. 

qədər çox düşünsə, onun qarşılığını bir o qədər alır. Bunun 
tam əksi, əgər yoldaşını düşünməsə, o zaman çox əlverişsiz 
bir münasibət yaşanar. Əgər kişi həyat yoldaşını cinsi mü-
nasibətə hazırlamaq üçün müəyyən tədbirlər görsə, o zaman 
bunun nəticəsini yoldaşından artıqlaması ilə alacaqdır və özü 
də bu münasibətdən razı qalacaqdır. 

Xüsusən kişilər daha tez təsirləndiklərindən və həyata 
baxışları nəticə meylli olduğundan cinsi münasibətlərdə tez 
zamanda nəticə əldə etmək istəyirlər. Halbuki cinsi münasi-
bətlərdə nəticədən çox baş verənlər qiymətlidir. Əgər nəti-
cə dağın başıdırsa, o zaman əsas olan bu dağın təpəsini qət 
edənə kimi yaşanan həyəcan və həzdir. 

Cinsi münasibət zamanı kişi mütləq qadını buna hazır-
lamalıdır. Ayeyi-kərimənin Əsri-Səadət dönəmindəki izahına 
baxaq:

Həzrət Cabir belə deyir: “Allahın Rəsulu bizə danışmaq və 
toxunmaq olmadan cinsi münasibətdə olmağı qadağan etmiş-
di”. (Zadul-Mead, 4/1880)

Bir digər hədisi-şərifdə Peyğəmbərimiz belə buyurur:

“Sizdən heç kim yoldaşıyla heyvanlar kimi cinsi münasi-
bət qurmasın. Aranızda elçi olsun”.

“Ya Rəsulallah elçi nədir?” - deyə soruşulanda, Peyğəm-
bərimiz:

“Öpmək və sevgi fısıldaşmalarıdır”, - deyə cavab verdi. 
(İhya,2/64)

Qadınlara gözəl söz demək onları cinsi münasibətə hazır-
lamaq üçün əhəmiyyətlidir. Allahın Rəsulu sevgi sözləri söy-
ləməyi məsləhət görür. İçində sevgi olmayan heç nə qadın 
üçün əhəmiyyətli deyil. Qadın hər zaman sevildiyini və gözəl 
olduğunu eşitmək istəyir. Bu sözlərin fısıltıyla deyilməsi də çox 
mənalıdır. Qadın üçün qulaq fiziki və emosional cəhətdən çox 
həssasdır. 

Toxunuş qadınları həyəcanlandırır. Qadının bədəni kişi-
nin bədənindən on dəfə daha çox həssasdır. Bu səbəbdən qa-
dınlar toxunmağı, qucaqlamağı, əllə tutmağı kişilərdən daha 
çox sevirlər. Qadınların bədəni həssas olduğundan onlar sərt 
toxunuşları sevmirlər, bu, onları incidir. Kişiyə görə sərt olma-
yan davranış qadına əzab verə bilər. 

Cinsi münasibətdən əvvəl kişinin qadına yumşaqca toxun-
ması, belinə və ayaqlarına yüngül masaj etməsi, boyun, qulaq, 
bel kimi bölgələrə toxunması qadını buna hazırlamaqda fay-
dalıdır.

Bu hərəkətlər həm qadın, həm də kişidə duyğuları hə-
rəkətə keçirir. Bundan əvvəlki dərsdə izah etdiyim kimi, 
toxunmaqla ortaya çıxan oksitosin (sevgi və sədaqət hormo-
nu) ifraz olunmağa başlayır, bu da həyat yoldaşları arasındakı 
sevgini və bağlılığı artırır. Həmçinin cinsi münasibətdən əvvəl 
serotonin (xoşbəxtlik hormonu), endorfin (ağrı kəsmə hormo-
nu), eyni zamanda dopamin (enerji və özünü yaxşı hiss etmək) 
hormonu ifraz edilir. 

Əbu Hamid əl-Qəzali İhya kitabında Peyğəmbərimizin 
cinsi münasibətlərdə tələsməməyi, tələsən həyat yoldaşlarına 
isə “yavaş ol” dediyini bildirir. 

Bir digər hədisi-şərifdə Rəsulullah əfəndimiz “Bir müsəl-
manın hər cür əyləncəsi, oyunu batildir. (boşdur, savab qa-
zandırmaz) Ox atması, atını tərbiyələndirməsi, xanımıyla cinsi 
münasibətdə olması bu hökmə daxil deyil. Bunlar haqdır. (Sa-
vabı olan əyləncələrdir.)”  buyurur. (Tirmizi, Fedailu`l-Cihad 11; İbni 

Macə, Cihad 19; Darimi, Cihad 14; Müsned IV/ 144, 148)

Peyğəmbərimiz cinsi münasibətə ayrılan zamanın boş, 
mənasız olmadığını bildirir. Bir digər hədisdə “cinsi müna-
sibətdə sədəqə savabı var”, - deyə bildirilir. Çünki ər-arvad 
emosional olsalar və mənəvi cəhətdən rahatlansalar bu onları 
yormaz. İbadətə və insanlarla münasibətlərinə daha aydın bir 
zehinlə başlaya bilərlər. 

Əlbəttə, hər şeyin artığı zərər olduğu kimi, cinsi münasi-
bətin də çox olması zərərlidir. Cinsi münasibətlərdə ifrata va-
ranlar fiziki cəhətdən rahatlansalar da, emosional və mənəvi 
cəhətdən rahatlıq əldə edə bilməyən insanlardır. 

Aparılan son tədqiqatlarda cinsi münasibətlərə hazırlıq 
mərhələsinin uzanmasının bu münasibətlərdən daha çox zövq 
alınmasına gətirib çıxardığı sübut olunmuşdur. 

Yemək yemək kimi, cinsi münasibətlər də bir həzdir. İn-
san əgər yeməyi sürətlə yesə, doyar, ancaq yeməkdən ləzzət 
ala bilməz. Yeməyi asta-asta yesə, onun ləzzətini duyar. Həm 
də yeməyi tez-tez yemək insanda daha çox qida qəbul etmə 
duyğusu əmələ gətirir. Çünki insan sürətlə yediyindən yemə-
yin dadını hiss edə bilməmişdir. Yeməkdə insan özünə görə 
məsuliyyət daşıyır, halbuki cinsi münasibətlərdə yoldaşına gö-
rə də məsuldur. 

Peyğəmbər Əfəndimiz başqa bir hədisi-şərifində kişiləri 
yoldaşlarını razı salmaları barəsində xəbərdar edir:

“Danışıb toxunmadan yoldaşıyla cinsi münasibətdə olub, 
qadın zövq duymadan ondan uzaqlaşmaq kişinin acizliyidir”. 
(İhya, 2/64)

Peyğəmbərimiz kişilərə yoldaşlarını məmnun etmədən 
yataqdan ayrılmamağı məsləhət görmüşdür. Bu münasibətlər-
dən həzz almaq kişilər kimi qadınların da haqqıdır. Əgər qadın 
bunu duymasa böyük əziyyət çəkər. Kişi yoldaşının haqqını 
pozursa və buna riayət etmirsə, o zaman buna görə məsuliy-
yət daşıyır. 

Onsuz da ayeyi-kərimədə “Özünüz üçün əvvəlcədən 
ikramlar edin” buyurulur və ardınca da xəbərdarlıq var:

“ Allahdan qorxun və (qiyamət günü) Onun hüzuru-
na gedəcəyinizi bilin! (Ya Rəsulum!) İman gətirənlərə 
(Cənnətlə) müjdə ver!” 

Müasir düşüncəli olduğunu zənn edənlər İslamın qadının 
haqlarını əzdiyini söyləyirlər. Halbuki, İslam dini qadının ya-

taqdakı haqqına belə riayət edilməsini bildirmişdir. Bizim mil-
lətdə cinsi münasibətlərlə bağlı cəhalət var. Bunun İslam dini 
ilə heç bir əlaqəsi yoxdur. İslam dini qadına lazım olan bütün 
haqları verib, müsəlman qadının başqa haqqlara ehtiyacı yox-
dur. 

Cinsi münasibətlərlə bağlı qadın da, kişi də az maarif-
lənəndə hər iki tərəf əziyyət çəkir. Kişilər qadına necə toxun-
mağı, onunla necə münasibət qurmağı bilmirlər. Qadınlar isə 
cinsi münasibətlərdəki cahilliklərindən dolayı öz bədənlərini 
tanımır, kişiyə necə istiqamət verəcəyini bilmir və beləcə çıxıl-
maz vəziyyətə düşürlər. Nəticə: Qadınlar yataqdan qaçmağa 
çalışır, kişilər isə qadını qovalamaqdan yorulurlar. 

Yalnız fiziki baş verən münasibət mexanikidir, nə kişini, 
nə də qadını razı edir. Bu quru çörəklə qarın doyurmağa bən-
zəyir, mədə doysa da heç bir ləzzət hiss olunmur. 

Qısacası, cinsi münasibət fiziki, emosional, mənəvi amil-
lər nəzərə alınmaqla düzgün təşkil olunduqda, həyat yoldaşları 
arasındakı sevgi və məhəbbətin artmasına səbəb olur. 

QIRXINCI DƏRS

Cinsi istəksizlik

Cinsi istəksizlik və cinsi problemlərin səbəbləri cinsiy-
yətlə bağlı şüur altımıza yerləşən düşüncələrimizdir. 

Şüur altımızda nələrin olduğunu çox zaman özümüz belə bil-
mirik. Bəzən insanın söylədiyi sözlə şüur altındakı hərəkətlər 
bir-birinə uyğun olmur. 

Cinsi münasibətlə bağlı şüur altımızdakı yanlış düşüncələr 
bundan əvvəlki dərsdə oxuduğumuz kimi psixoloji problem-
lərə səbəb olur. 

Şüur altımızda cinsi münasibətlərlə bağlı səhv fikirlər 
nələrdir, onları nəzərdən keçirək:

1. Eyib: “Cinsi mövzular haqda danışmaq ədəbsizlikdir, 
bundan utanılmalıdır”, - düşüncəsi. Bəs “ədəb” nədir, ilk öncə 
bunu araşdıraq. Əbdülhakim Arvasi Həzrətlərinin ədəbə ver-
diyi çox gözəl bir tərif var: “Ədəb İlahi hüdudlara riayət et-
məkdir.” 

Cinsiyyəti yaradan Allah olduğu üçün cinsiyyəti öyrən-
mək və ya bunu yaşamaq İlahi hüdudun daxilindədir, bun-
dan qaçmaq, cahilcə davranmaq İlahi sərhədləri yox saymaq 
deməkdir. 

Bizim üçün nəyin ədəb daxilində, nəyinsə ədəbsizlik ol-
masını Allah və Rəsulu bildirmişdir. 

Cinsi həyatın eyib sayılması həyat yoldaşları arasında bir 
çox problemlərə səbəbdir. Xüsusən də valideynləri ilə birgə 
yaşayan, onları ziyarətə gedən və ya uşaq böyüdənlər üçün bu 

böyük problemdir. Tətildə məmləkətlərinə gedənlər üçün bu, 
istirahətdən həzz alınmaması deməkdir. 

Xüsusən də cinsi münasibəti qadınlar eyib olaraq görürlər 
və cinsi münasibətdən sonra qüsl alarkən heç kimin onları 
görməməsini istəyirlər, elə buna görə də çox zaman yoldaşı-
nın bu istəyini rədd edirlər. “Uşaqlar hələ yatmayıb, anamgil 
başa düşəcək...” kimi səbəblərlə bu münasibətləri rədd edirlər. 
Əlbəttə, cinsi münasibətin heç kimin bilməməsi lazım olan 
tərəfi də var, ancaq bu zaman qüsl almağınızı aləmə car çək-
mək lazım deyil. Əgər kimsə sizin qüsl aldığınızı anladısa buna 
da fikir vermək lazım deyil. Hələ bu səbəbə görə yoldaşınızı 
rədd edib, digər insanların fikrini önəmsəmək İlahi sərhəddi 
aşmaq deməkdir. Çünki bununla bağlı Allahın Rəsulu buyu-
rub: “Əgər kişi həyat yoldaşına ehtiyac hiss edərsə və buna 
görə onu yanına çağırarsa, qadın ocaq başında belə olsa, dər-
hal yoldaşının yanına getsin”. (Tirmizi, Rada 10)

“Bir kişi həyat yoldaşını yatağına çağırsa, o qadın gəlməsə 
və kişi həyat yoldaşına inciyərək yatsa, mələklər o qadına 
səhərə kimi lənət edərlər”. (Müslim, Nigah 121)

Peyğəmbərimiz qadına həyat yoldaşını rədd etməyi, ki-
şiyə isə qadın razı olmadan yataqdan qalxmağı qadağan et-
mişdir. Hər iki tərəf qarşısındakının haqqına riayət etməlidir. 

Allahın Rəsulu, həyat yoldaşları arasında cinsi münasibə-
tin nə qədər vacib olduğunu və ailə həyatına necə dərindən 
təsir etdiyini bildiyi üçün bu mövzuyla bağlı daha çox xanım-
ları xəbərdar etmişdir. Həmçinin qadınların cinsi cazibədarlıq-
larını yoldaşlarına qarşı istifadə etmə imkanı olduğu üçün bu 
haqdakı hədislər çox qəti münasibət bildirir. 

 Bir dəfə bir qadın öz xatirəsini mənimlə bölüşmüşdü. Yay 
vaxtı qızı və kürəkəni, oğluyla gəlini onun yanına gəlib, xeyli 
müddət qalırlar. Qadın xoş niyyət ilə “Görəsən, araları yaxşı-
dırmı, bu gün duş qəbul edəcəklərmi?” deyə onları izləyirmiş. 
“Uzun bir müddət onların heç birinin duş qəbul etmədiyini 
gördüm, çox məyus oldum, günlərin bir günü qızım mənə 

dedi: “Saat on ikidən sonra, çox xahiş edirəm, ortalıqda gəz-
mə”. Sən demə, mən onları görəcəyəm deyə çəkindiklərin-
dən, duş qəbul etmirmişlər”, - deyə gülərək anlatmışdı. Həyat 
yoldaşlarının duş qəbul etməsi deyil, qəbul etməməsi diqqət 
çəkib qəribə qarşılanar. Əgər narahat olursunuzsa, bunu üsu-
luna uyğun bir şəkildə valideynlərinizə söyləyin. Özünüzü zina 
edərmişcəsinə günahkar hiss etməyinizə ehtiyac yoxdur. 

Bu məsələdə buna diqqət edilməlidir: Həyat yoldaşları-
nın öz cinsi münasibətləri haqqında məlumatları yaxınlarına, 
dostlarına böyük bir zövqlə söyləmələri qadağan olunmuşdur, 
haramdır. Ancaq duş qəbul etməkdə heç bir problem yoxdur, 
sadəcə aranızdakı münasibətin detallarını söyləmək haram 
qəbul edilmişdir. Əgər aralarında hər hansı problem varsa, 
məsələnin həlli üçün başqa insanlara söyləyib məsləhət ala 
bilərlər. 

Peyğəmbərimizin şəxsi həyatı həm özü, həm də həyat 
yoldaşları tərəfindən ümmətə yol göstərmək, onları tərbiyələn-
dirmək məqsədi ilə anladılmışdır. Bu gizli həyatın ifşası deyil. 
Məhz bu səbəbdən cinsi həyatı anladan insanlar öz təcrübələri 
yox, ayə-hədis, tibbi bilgilər və bu məsələ ilə bağlı problemləri 
misal göstərərək danışmalıdırlar. Əgər bununla bağlı problem 
yaşayan və həllini axtaran insanlar varsa, öz problemlərini 
söyləyə bilərlər, bunun heç bir qəbahəti yoxdur. 

2. Çirkab: Bəzi insanlar cinsi orqanların və bu orqan-
ların ifrazatlarının çirkab olduğunu düşünürlər. Nə cinsiyyət 
orqanları, nə də onların ifraz etdikləri mayelər çirkabdır. Əgər 
hər iki tərəfdə cinsi bir xəstəlik yoxdursa, o zaman bu, belədir. 
Cinsi münasibətlərdə zina çirkabdır. Həyat yoldaşları arasın-
dakı münasibətlərdə əgər hər iki tərəf öz gigiyenasına diqqət 
edirsə, o zaman burda heç bir çirkab yoxdur. Dinimiz qada-
ğan olunan məsələləri bildirmişdir. İfrazat dəliyindən, aybaşı 
olmuş və doğum sonrası zahı qadınla cinsi münasibət qurmaq 
haram edilmişdir, bunlardan başqa heç bir cinsi münasibətdə 
haramlıq yoxdur. 

Bir dəfə bir xanım cinsi münasibətdən sonra duş qəbul 
etdiyi vannanı uzun müddət yuyucu tozla təmizlədiyini söy-
ləmişdi. Qadın spermin çirkab olduğunu düşünür. Halbuki, 
Həzrət Aişə anamız Allah Rəsulunun paltarına bu bulaşmışsa, 
onu qurulayandan sonra ovalayıb namaz qıldığını söyləyir. 

Universitetdə aparılan cinsi tərbiyə dərsində sadəcə qız-
ların iştirak etdiyi bir sinifdə bir neçə qız mədələrinin bulan-
masıyla dərsdən çıxmışdılar. Bu qızlar ailə həyatı qurmağa 
hazırlaşan qızlar idi, onlar cinsi münasibət sözünü eşitmək 
belə istəmirdilər. Həm də maraqlı cəhət ondadır ki, cinsi mü-
nasibət sözünü eşitmək belə istəməyən bu qızlar gələcəkdə 
məsləhətçi olaraq çalışacaqlar. Çox təəssüf ki, günümüzdə 
bu sözü söyləmək istəməyən psixoloqlar belə var. Məsələnin 
əhəmiyyətinə inanmadıqları üçünmü, yoxsa başqa səbəbdən-
dir bilmirəm, ancaq bu məsələdə özlərini belə müalicə etmə-
yiblər. 

3. Günah: İnsan cinsi münasibətin günah olmadığını bil-
diyi halda, şüuraltında bunu günah olaraq qəbul etdiyinə görə 
ya cinsi münasibət qurmaqdan qaça bilər və ya münasibət 
sonrası vicdan əzabı çəkə bilər. Bir qadın yoldaşıyla bərabər 
olmaq istəməməsinin səbəbini, əgər cinsi münasibətdən son-
ra zəlzələ olarsa, o, cünub vəziyyətdə ölər, - qorxusuyla əsas-
landırmışdı. “Cinsi münasibətin günah olduğunu düşünürsü-
nüz?” deyə soruşanda “Yox” deyir, ancaq şüuraltında bunun 
günah olduğunu düşündüyü bəllidir. 

Kişilərdə də günah düşüncəsi var. Onlar əsasən yeniyet-
məlik dövründə gördükləri cinsi yuxular səbəbi ilə özlərini 
günahkar hesab edir, “Əgər günahkar biri olmasaydım, belə 
yuxular görməzdim...” deyə vəsvəsəyə qapılırlar. Əgər bu 
yuxuların görülməsinin normal hal olmasını yeniyetmə oğla-
na söyləməsək, o zaman bu, onda psixi pozğunluğa gətirib 
çıxara bilər. 

Və ya Kəbədə namaz qılarkən ağlına bu kimi məsələlər 
gəlməsinə görə özünü arsız hesab edib, namazı tərk edən və 
psixiatrlara yönələn çoxlu sayda xəstə var. Ona görə də cinsi 

tərbiyə yeniyetmə yaşın-
da düzgün şəkildə veril-
məlidir. 

4. Qorxu: Ailə həya-
tı qurmamışdan öncə qız-
ların əksəriyyətində cinsi 
münasibət qorxusu var. Namuslarını qorusunlar deyə anaları, 
yaxın qohumları tərəfindən daima qorxu içində böyüdülən 
qızlar cinsi münasibətlə bağlı qorxular yaşayırlar. 

Bununla bərabər, günümüzün problemlərindən biri də 
artan cinsi qorxulardır. Cinsi münasibət qurmanı müxtəlif ki-
nolardakı əcaib qorxuducu səhnələri izləyərək öyrənən qızlar 
bu münasibətlərdən qorxmağa başlayırlar. Hətta məhz bu sə-
bəbdən ailə həyatı qurmaqdan qorxan qızların olduğunu belə 
eşitmişəm. 

Cinsi qorxular olduğu halda ailə həyatı quranların bir 
qismi toydan əvvəl nişanlısından bir müddət möhlət istəyir. 
Bununla bağlı çox sayda misallar var. İki aydan iki ilə qədər 
yoldaşından möhlət istəyən qızların olduğunu eşitmişəm. Evli 
olduqları halda “Gəl, ailəli kimi yox, nişanlı kimi davranaq, bir-
likdə yatmayaq...” deyə həyat yoldaşına təklif edən qızlar var. 
Oğlan isə yaxşı niyyətlə “Namuslu qızdır, deməli, qorxur...” 
deyib, ona möhlət verir və beləcə özləri də fərqində olmadan 
özləri üçün problem əmələ gətirirlər, problemi necə həll edə-
cəklərini çox zaman özləri belə anlamırlar. 

Cinsi qorxular bəzən qadında vaginizm adlandırılan qorxu 
səbəbi ilə onun özünü yığması nəticəsində cinsi münasibətin 
baş verməməsinə və ya baş versə belə, qadında ömür boyu 
davam edəcək cinsi istəksizliyin əmələ gəlməsinə səbəb olur. 
Qadın hər cinsi münasibətdə buna mane olmayan, ancaq 
özündə ağrılar hiss edən yığılmaları yaşayır. 

Ailə həyatı qurmağa hazırlaşan gənc qızlar ilk əvvəl bunu 
bilməlidirlər ki, onlar qorxmadıqları, özünü sıxmadıqları müd-
dətdə ən kiçik acı belə hiss etməyəcəkdir. Allah (c.c) çox 

Peyğəmbər Əfəndimiz qadına 
yoldaşını rədd etməyi, kişiyə 
isə həyat yoldaşı razı qalmadığı 
müddətcə yataqdan ayrılmağı 
qadağan etmişdir. 

mükəmməl bir sistem yaratmışdır. Kişi tələsməsə, qadına qar-
şı anlayışlı davransa və hər cinsi münasibət zamanı emosional 
kontakta diqqət yetirsə, gənc qız da özünü sıxmasa heç bir 
problem yaşamayacaqlar. 

Qorxu qadının əzələlərinin yığılmasına, oğlanda isə sərt-
ləşmə probleminə səbəb olur, bunların hər ikisi psixoloji sə-
bəblər ucbatından baş verən problemlərdir.

5. İnamsızlıq: “Mən düzgün cinsi münasibət qura bil-
mərəm...” düşüncəsi ilə çox insan özündə bu münasibətlərə 
qarşı mənfi reaksiya formalaşdırır. Qadın öz bədənini bəyən-
mədiyindən özündə kompleks formalaşdırır və cinsi münasi-
bətdən qaçır. Kişilər isə ya başqa kişilərin söylədiyi şişirdilmiş 
hekayələrdən, müxtəlif növ kinolardan və ya cinsi məhsulun 
satılması üçün edilən reklamlardan təsirlənərək özlərində 
inamsızlıq hissi yaşayırlar. O məhsullar olmayanda cinsi prob-
lemlər daha az idi. Reklam firmaları məhsullarının faydasın-
dan bəhs edərək kişilərin özlərinə olan inamlarını sarsıdır, öz 
məhsullarına ehtiyac əmələ gəlməsini təşviq edirlər. Cinsi mü-
nasibətlə bağlı düzgün maariflənən şəxs heç bir zaman cinsi 
dərmanlardan və ya cinsi preparatlardan istifadə etməz. 

İnam məsələsində bəzən həyat yoldaşları da bir-birinin 
inamını qırırlar. Əgər kişi həyat yoldaşının bədən quruluşuna 
istehza etsə, o zaman qadın cinsi həyatdan soyuyacaq; qadın 
da kişinin cinsi gücünü məsxərəyə qoysa, kişinin cinsi enerji-
si azalacaqdır. Həyat yoldaşları nə qədər bir-birinə qarşı xoş 
davransalar, bir-birilərini tərifləsələr, onlar arasında münasibət 
də bir o qədər gözəl olar. 

Cinsi problemlər yalnızca insanın özünə deyil, eyni za-
manda yoldaşına da təsir etdiyinə görə, bununla bağlı prob-
lem olanda həyat yoldaşları cinsi problemi həll etmək üçün 
əgər səy göstərməsələr, o zaman günah işləmiş olarlar. Cin-
si problemlərin çoxu psixoloji aspektdə olduğuna görə, əgər 
cütlüklər çalışsalar, bunları öz aralarında həll edə bilərlər. 



Sema Maraşlı

206

Cinsi istəksizliyin müalicəsində ən əsas olan budur ki, 
cinsi münasibətlərin “eyib, günah, pis bir şey” olduğuna de-
yil, ər-arvad arasında xoşbəxtlik əldə etmək üçün cütlüklərə 
Allah (c.c) tərəfindən verilən bir hədiyyə olduğuna inanmaq 
lazımdır.

QIRX BİRİNCİ DƏRS

Cinsi istəksizlik müalicə oluna bilərmi? 

Qadın və kişidəki cinsi problemlərin əksəriyyətinin 
səbəbi psixolojidir. Bu problemləri həll etmək üçün 

beynimizin necə çalışdığını bilməmiz lazımdır. Ən əsası isə 
onu bilməliyik ki, bizim davranışlarımızın səbəbkarı şüur altı-
mızda olan proseslərdir, bədənimiz ona uyğun hərəkət edir. 
Düşüncəni dəyişdirmədikcə reaksiyanı da dəyişdirə bilmərik. 

Məsələn, çinlilər siçan, ilan, qurbağa, soxulcan, həşərat 
qızartması yeyirlər. Onlar restoranlarda canlı saxlanan bu 
heyvanların qızartmasını yeməyi iştahla gözləyirlər. Əgər eyni 
vəziyyəti biz yaşasaq, bizə: ”İçəridə qızardılan heyvanları az 
sonra yeyəcəksiniz”, desələr, biz daha yeməklər gəlmədən 
qusmağa başlayarıq. Bizim belə davranmağımızın səbəbkarı 
mədəmizdir. Bəs niyə? Çünki biz o heyvanları yeməyin dini-
mizə görə düzgün olmadığını bilirik və onların yeyilməyəcəyi-
ni şüur altımıza da məlumat olaraq ötürmüşük. Mədəmiz də 
bizim düşüncələrimizə görə reaksiya verir. O canlıların ətini 
yeməyimiz üçün gərək onların yeyilə bilən olması ilə bağlı dü-
şüncəmiz formalaşsın. Buna isə bir gündə nail olmaq müm-
kün deyil. Əslində isə bu heyvanları yemək, bizim dinimizdə 
xoş qarşılanmır, ona görə də belə bir düşüncə formalaşdırma-
ğımıza ehtiyac yoxdur. 

Yuxarıda göstərilən misalda olduğu kimi, cinsi həyatla 
bağlı qorxudularaq, diksinərək böyüyən qız uşaqları ailə həya-
tı qurduqları zaman cinsi münasibətə girmək istəmirlər. Əgər 
həyat yoldaşları ilk gecə tələskən və səbirsiz davranmışsa, 
ömür boyu onlarda cinsi istəksizlik vəziyyəti yaşanır. Qadın 
ailə həyatı qurarkən cinsi münasibətə girəcəyini bildiyinə görə 

qorxaraq bədənini sıxır. Qorxunun çoxalması ilə vaginizm baş 
verir və cinsi münasibət baş tutmur. 

Əgər qorxunun səviyyəsi aşağıdırsa, o zaman cinsi müna-
sibət baş verir, ancaq qadın bu münasibətdən zövq ala bilmir. 
Qadın cinsi münasibətə mane olmur, ancaq davamlı olaraq 
əzələ sıxılmasına görə əzab hiss edir. Zamanla bu sıxılmalar 
azalsa belə, qadında cinsi münasibətlə bağlı mənfi düşüncələr 
formalaşır, bu münasibətə girməkdən qaçır və xoşlanmır. 

Məhz bu səbəbdən ilk gecə qadının həyatında çox önəm-
lidir. Kişilər tələsməməlidir, yoldaşına qarşı səbirli davranması 
onların bir ömür boyu ailə həyatlarına təsir göstərəcəkdir. 

Cinsi istəksizlik yaşayan qadına cinsi münasibətin əhəmiy-
yətini söyləməyin heç bir faydası yoxdur, bunu qadın da bilir, 
ancaq bunu bədəninə söyləyə bilmir. Cinsi münasibətlə bağlı 
formalaşan mənfi düşüncələr bir gündə meydana gəlmədiyi 
kimi, onların bir gündə, bir sözlə düzələcəyini də düşünmək 
olmaz. Buna görə ilk öncə cinsi münasibətlə bağlı düşüncələri 
dəyişdirmək, bunun üçün isə uzun bir müddət fəaliyyət göstər-
mək, əmək sərf etmək lazımdır. 

Bir qadın ilk əvvəl cinsi münasibətlə bağlı “eyib, günah, 
pis bir şey” kimi bütün mənfi düşüncələri beynindən çıxarıb 
cinsi münasibəti həyat yoldaşları arasında məhəbbəti qüvvət-
ləndirmək üçün Allah tərəfindən onlara verilən bir hədiyyə 
olaraq qəbul etməlidir. 

Keçmiş düşüncələrimizdən qurtulub yerinə yenilərini 
necə qoya biləcəyimizlə bağlı sondakı “Dəyişmək” başlıqlı 
dərslərimdə geniş olaraq izahat vermişəm. Burada o başlığın 
tamamlanması üçün məsələnin xəyallarla bağlı qismini açıq-
layacağam. 

Cinsi istəksizliyin müalicəsi

1. Xəyal qurmaq: Xəyallar reallığın məşqidir. Məşq et-
diyiniz, geyinməyiniz üçün çalışdığınız paltarı bir gün geyər-
siniz. Beyin reallıqla xəyalları bəzən ayırd edə bilmir. Söz və 

ya xəyal beynimizə təlqin 
kimi davamlı olaraq gəlir-
sə, bir müddət sonra bey-
nimiz bunu reallıq kimi 
qəbul edir. Beyin yeni qə-
bul etdiyi informasiyaları 
xəyallar olaraq ilk öncə 
ciddiyə almır, o, ancaq bir 
müddət keçdikdən sonra eyni məlumatın təkralanması halın-
da onu yaddaşda saxlayır. Beyinin hər hansı bir informasiyanı 
yaddaşa ötürməsi üçün və bu yaddaşdakı informasiyanın in-
sana təsir etməsi üçün üç həftənin keçməsi yetərlidir. Əgər 
təkrar edilən məsələ qırx gün ərzində tamamlansa, o zaman 
daha da təsirli olur. Bu səbəbdən cinsi istəksizlikdən qurtul-
maq üçün problemi törədən səbəbdən qurtuluşu üç həftə bo-
yunca təkrarlamaq lazımdır. 

Beyin obrazlı şəkildə düşünür. Ev dedikdə gözümüzün 
qarşısında ev şəkli canlanır. Dediyimiz ifadələr qarşısında be-
yin xəyal edir və onun şəklini gözümüzün qarşısında canlan-
dırır. 

Cinsi istəksizlik yaşayan, cinsi problemi olan şəxs hər 
gün sakit (Gecə yatmamışdan əvvəl bunu etsə, daha təsirli 
olar, ancaq gecə tez yatırsa, gündüz də edə bilər.) bir məkana 
çəkilib, iyirmi dəqiqə boyunca özü ilə yoldaşını beynində ən 
gözəl şəkildə təsəvvür etməlidir. Xəyalında cinsi münasibəti 
başından sonuna qədər iyirmi dəqiqə ərzində təsəvvür etməli-
dir. Yalnızca cinsi münasibəti xəyal etmək yox, eyni zamanda, 
ona hazırlıq mərhələsini, münasibətə keçməmişdən qabaq hə-
yat yoldaşına sevgi dolu gözəl sözlər söyləməsini, emosionallı-
ğı da xəyalına qataraq cinsi problemləri həll edə bilər.

Vaginizm xəstəsi əgər daha öncə cinsi münasibətdə ol-
mamışdırsa, o zaman xəyal qurmaq yolu ilə terapiya olunan 
müddətdə həyat yoldaşı ilə cinsi münasibətə girməməklə bağ-
lı, üç həftə ərzində terapiya müddətində, bir-biriləri ilə razı-
laşmalıdırlar. Cinsi həyatdan başqa qalan bütün münasibət-

Beyin reallıqla xəyalları bəzən 
ayırd edə bilmir. Söz və ya xəyal 
beynimizə təlqin kimi davamlı 
olaraq gəlirsə, bir müddət sonra 
beynimiz bunu reallıq kimi qəbul 
edir.

lərdə ola bilərlər, sadəcə bir-birilərindən bu məsələdə uzaq 
durmalıdırlar. Bu qadının bütün qorxularından azad olması, 
həyat yoldaşına əmin olaraq özünü ona təslim etməsi üçün-
dür. Terapiya müddəti ərzində qadına qarşı heç bir zorakılıq 
edilməməlidir ki, qadın ona verilən məlumatları sabotaj olaraq 
qəbul etməsin. Xəyal terapiyasına başladıqdan üç həftə müd-
dətində qadınla heç bir cinsi münasibətə cəhd edilməməlidir 
ki, beynindəki qorxular təkrar canlanmasın.

Beyin üç həftə müddətində cinsi münasibətlə bağlı bü-
tün mənfi düşüncələrinin əvəzinə yeni doğru fikirləri qəbul 
etməyə başlayır və münasibətlər başladığı zaman artıq bədən 
doğru reaksiyalar verir. 

Vaginizm və cinsi istəksizlik yaşayan insanlarda bu, hə-
yata keçirməsi lazım olan ən önəmli addımdır. Bu yolla prob-
lemlərini həll edən ailələrin sayı çoxdur. Cinsi istəksizliyə qarşı 
heç bir dərmanın faydası yoxdur. Bəzi həkimlər tibbi müdaxilə 
və ya dərman müalicəsi ilə xəstələri boş yerə yorurlar. 

Ancaq yenə də bu məsələ ilə bağlı mütəxəssisə getmək 
istəyirsinizsə, o zaman inanclı birinə getmək lazımdır. Cinsi 
istəksizlik yaşayan evli xanımlara bəzi mütəxəssislər “Yolda-
şının olması əhəmiyyətli deyil, xəyal qurarkən, kimi bəyənir-
sənsə, özünü onunla təsəvvür elə”, deyirlərmiş. Əlbəttə ki, 
mömin olan biri xəyalında belə, haramla halalı qarışdırma-
malıdır. Bir müsəlman xəyallarını belə çirkləndirməməlidir. 
Məhz bu səbəbdən psixoloq mütəxəssis terapevtlərin yanına 
gedərkən dini həssaslığı olanlarına üstünlük verilməlidir. 

Həqiqətən halal olmayan biri ilə bağlı xəyallar qurmaq 
doğrudurmu? “Zinaya yaxınlaşmayın” ayeyi-kəriməsi zi-
nayla bağlı xəyal qurmağı da qadağan etmirmi? Əgər beyni-
miz xəyal edilən nəyisə bir müddət sonra normal olaraq qəbul 
edirsə, o zaman zehnimizi də təmiz saxlamalıyıq. 

Bu cür xəyal quranların bir müddət sonra zinanı adi hal 
kimi qəbul etməsinə təəccüblənmək lazım deyil, çünki onların 
beyni artıq mühakimə aparmır. Beyinə nə ilə bağlı siqnal daha 

çox gəlibsə, beyin bir müddət sonra onu qəbul edir və insan 
bu davranışı etməyə istiqamətlənir. 

Həyat yoldaşları bir-birini düşünərək xəyal qurmalıdır-
lar. Cinsi istəksizlik qorxusu yaşayan gənclər də ailə həyatı 
qurmadan əvvəl xəyal metoduyla problemlərini aşa bilərlər. 
Həyat yoldaşı olmayan şəxslər isə gələcəkdə nikahlanacağı 
həyat yoldaşını düşünərək bunu edə bilərlər. Ancaq xəyalında 
canlandıracaq həyat yoldaşı tanıdığı, şəkillərini gördüyü birisi 
yox, xəyali qəhrəman olmalıdır, məhz bu yolla o qorxuların-
dan qurtula bilər. 

Qısacası, cinsi istəksizlik problemi xəyal və özünütəlqin 
yolu ilə aradan qaldırıla bilər. Bununla bərabər, həyat yolda-
şıyla yaxşı davranmaq, qadının öz gigiyenasına ciddi riayət 
etməsi, bəzənməsi, gözəl qoxulardan istifadə etməsi, gözəl 
geyinməsi kişinin gigiyenasına riayət etməsi, ağız və diş 
sağlamlığına diqqət yetirməsi, həyat yoldaşının xarakterini 
nəzərə alaraq, “cinsiyyət nədir?” dərsindəki kimi, cinsiyyətin 
fiziki, emosional və mənəvi addımlarına diqqət yetirməsi çox 
önəmlidir. 

2. Təlqin: Kifayət qədər qüvvətlə və əminliklə söyləsəniz, 
insan beyni ona tapşırılanı yerinə yetirəcəkdir. 

Beynimizə yerləşdirdiyimiz hər bir işin nəticəsini alarıq. 
Şüuraltı bir süngərə bənzəyir və əgər ona hər hansı bir infor-
masiyanı əminliklə və qüvvətlə söyləsəniz, o, hər şeyə, hətta 
yalana belə inanacaqdır. Beyin əxlaqi mühakimə aparmır, sa-
dəcə ona deyiləni yerinə yetirir. İndiki davranış və düşüncələ-
rimiz zamanla beynimizə yerləşmiş informasiyalardır. 

İlk addım olaraq, beynimiz təkrarla öyrəndiyi üçün, özü-
müzə doğru təlqin cümlələri hazırlamalıyıq. 

Təlqin cümlələri hazırlayarkən diqqət ediləsi məqam bu 
cümlələrin indiki zamanda olmasıdır: “Yoldaşımla bir arada 
olmağı sevirəm...” kimi. Beyində gələcək məfhumu yoxdur. 
“-acaq/-əcək” şəkilçiləri ilə qurduğunuz hər ifadəni beyniniz 
təxirə salacaqdır. “Edirəm” desəniz, hələ etməmiş olsanız da, 

beyniniz sizi bu işi etməyə məcbur edəcəkdir. İnsan hər gün 
zəif səslə və daxilindən iyirmi dəqiqə boyunca eyni cümləni 
təkrar-təkrar söyləyərək, özünə təlqin etməlidir. 

Bu prosedur ən azı üç həftə müddətində davamlı olaraq 
yerinə yetirilməli, tam yaxşılaşmaq üçün isə qırx gün ərzində 
tamamlanmalıdır. Cümlələrin təsdiq cümləsi olması əhəmiy-
yətlidir. İçində qorxu yer alan və ya olmasını istəmədiyiniz 
məlumatları cümlənizə daxil etməyin. Düzgün cümlələr qu-
ran, keçmiş pis xatirələri unutduran müsbət fikirli cümlələr 
qurmaq xanımlara bir müddət sonra bu təlqin ilə özlərinin cin-
si istəksizlik problemlərinin həllində böyük bir irəliləyişə nail 
olacaqlarını göstərəcəkdir.

Bu məsələni və təlqinin şərtlərini kitabımızın “Dəyiş-
mək” başlıqlı dərslərindən daha ətraflı öyrənə bilərsiz. 

QIRX İKİNCİ DƏRS

Cinsi cəhalət

Cinsi cəhalət olaraq adlandırdığımız mövzu cinsiyyət-
lə bağlı düzgün bilinməyən fikirlərdir. Burada onlarla 

bağlı məlumat verəcəyəm.

1. Cinsi münasibət zamanı çılpaq olmağın haram 
olmasına inanmaq düşüncəsi.

Məsələ ilə bağlı o qədər ziddiyyətli fikirlər eşidirəm ki, 
yatağa gedəndə uzun paltarlar geyinib günah olmasın deyə 
üzərindən çıxartmayan xanımlar belə var imiş. Bunu edənlər 
isə yaşlı qadınlar yox, gənc və yeni evlənmiş xanımlardır. Sev-
gili Peyğəmbərimiz məsələ ilə bağlı bunu buyurur:

“Ayaqyoluna gedərkən və yoldaşıyla münasibətdən başqa 
qalan hallarda çılpaq olmaqdan qorunun. Digər hal və za-
manlarda daima sizinlə bərabər olan və sizin yanınızdan heç 
zaman ayrılmayan mələklər vardır. Onlardan çəkinin, onlara 
hörmət edin”. (Tirmizi, Sünən, Ədəb 42, Hədis 2801)

Hədisdə məlumat açıqca bildirilir: Ayaqyoluna getmək və 
cinsi münasibətdən başqa qalan heç yerdə çılpaq olunmama-
lıdır, - buyrulur. Cinsi münasibət başlayarkən həyat yoldaşla-
rının yanından mələklər ayrılır. Cinsi münasibətə başlayarkən 
“əuzu bəsmələ” çəkilməlidir. Bu, şeytan və digər varlıqlardan 
qorunmaq üçündür. Əgər bunun nəticəsində hamiləlik baş 
verərsə, o zaman uşaq bəsmələli doğulsun deyə də bunu edir-
lər. 

“Oruc gecəsi qadınlarınıza yaxınlaşmaq sizə ha-
lal edildi. (Haramdan qorunmaq və hüzur tapmağınız üçün) 

Onlar sizin, siz də onların libasısınız.” (əl-Bəqərə surəsi, 

187-ci ayə)

Həyat yoldaşları bir-birilərini maddi və mənəvi mənada 
örtən libaslardır. Çünki cinsi münasibət zamanı həyat yoldaş-
ları bir-birilərinin üzərini örtürlər. 

Cinsi münasibət zamanı örtülü olmaqla bağlı tövsiyələr 
var, ancaq bunlar əmr deyil. Bu tövsiyələr cinsi əlaqəni xoş 
etmək üçündür. Qadının üzərində onu cazibədar göstərəcək 
gecəliyin olması və ya münasibəti yorğanın, zəif işığın altında 
etmələri həyat yoldaşlarının cinsi münasibət əsnasında beyin-
lərini öz bədənləri haqqında düşüncələrlə məşğul etməmək 
baxımından daha yaxşıdır. Ələlxüsus da qadınlar “Kökəl-
mişəm, yoldaşımın gözünə yaxşı görünməyəcəyəm...” kimi 
düşüncələri beyinlərində canlandırır və özlərini heç cür mü-
nasibətə verə bilmirlər. Buna görə də münasibət əsnasında 
gecəliyin və ya yorğanın istifadəsi daha yaxşıdır.

2. Məzi gəlməsinə bağlı olaraq qüsl alınmasının la-
zım olduğunu düşünmək.

Cinsi orqanlardan üç növ ifrazat çıxır:

Məzi: Qadınlarda və kişilərdə cinsi həzz səbəbi ilə əmələ 
gələn yüngülvari ifrazat. Buna görə qüsl almaq lazım deyil, 
ancaq dəstəmaz pozulur. 

Məzi gələndə qüsl almağın lazım olduğunu düşünənlər 
var. O, cinsi həzzlə bağlı olaraq meydana gəldiyindən bu haq-
da səhv düşünənlər çoxdur. Həyat yoldaşları cinsi münasibətə 
girmədikləri halda biri-birilərini öpmələri, qucaqlamaları, əziz-
ləmələri ilə əmələ gələn məzi sadəcə dəstəmazı pozur, qüsl 
almaq lazım deyil.Və ya buna bənzər şəkildə, xəyal və ya cinsi 
həssaslıq nəticəsində meydana gələn mayeyə görə də qüsl al-
maq lazım deyil. Qüsl məzidə deyil, spermdə alınmalıdır.

Sperm: Qadın və kişilərdə boşalmaqla (cinsi əlaqə, əllə 
toxunuş, yuxu) bağlı olaraq bədənin sıxılaraq və ya açılaraq 
həzz nəticəsində axıtdığı ifrazatdır, bu zaman qüsl vacibdir. 

Vədi: Cinsi həzz olmadan qadın və ya kişinin cinsiyyət 
orqanından gələn axıntıdır. Qadınlarda bu davamlı gələn, so-
yuqdəymə və ya ağır yük qaldırmaqla arta bilən ifrazatdır. Bu 
zaman qüsl lazım deyil. 

3. Aybaşı zamanı həyat yoldaşlarının bir-birindən 
uzaq durmasının vacib olmasına inanmaq. Aybaşı və 
doğumdan sonra qadınla cinsi münasibət qurmaq ha-
ramdır, ancaq bu, ər-arvadın bir-birindən uzaqlaşması 
mənasına gəlmir. 

Əl-Bəqərə surəsinin 222-ci ayəsində belə buyurulur:

“(Ya Rəsulum!) Səndən heyz (aybaşı) barəsində sual 
edənlərə söylə: “Heyz əziyyətli bir haldır. Heyz zama-
nı qadınlardan kənar olun, (heyzdən) təmizlənməyənə 
qədər onlarla cinsi yaxınlıq etməyin, təmizləndikdən 
sonra isə Allahın sizə əmr etdiyi yerdən (buyurduğu qay-
da üzrə) onlara yaxınlaşın!” Allah (günahından) tövbə 
edənləri, (təmiz və) pak olanları sevər!” 

Allahın Rəsulu: “Aybaşı olan yoldaşıyla cinsi münasibətdə 
olan və yoldaşına tərsdən yaxınlıq göstərən... Məhəmmədə 
(s.ə.s) endiriləni inkar etmiş olar”, - buyurur. (Tirmizi, Taharət, 

102) 

Həzrət Aişədən:

 “Qadın aybaşı ikən yoldaşına halal olan nədir?” - deyə 
soruşulanda,

 Həzrət Aişə: 

“Cinsi yaxınlıqdan başqa hər növ toxunma...”, - deyə ca-
vab verir. (İbni Kesir) 

Həzrət Aişə anamız: “Rəsulullah (s.ə.s) mən aybaşı ikən 
mənim qucağıma söykənər və Quran oxuyardı”, - deyir. 

Rəvayətə görə Həzrəti Aişənin bibilərindən biri ona belə 
sual verir: “Aybaşı olduğum zaman yoldaşımdan ayrı yatma-
ğım mümkün deyil, təkcə bir yatağımız var”.

Həzrət Aişə bu cavabı verir: “Mən sənə Rəsulullah aley-
hissalatu vəssalamın nə etdiyini söyləyim: “Bir gecə O, evə gir-
di və o zaman mən aybaşı idim, məscidə keçdi, ancaq ordan 
çıxmadı. Bu zaman mən yatmışam, O da orada, soyuqdan 
üşüyübmüş. 

Gəlib “Mənə yaxınlaş!” dedi. Mən də “Heyzliyəm!” söy-
lədim. Rəsulullah (s.ə.s): “Elə də olsa... Ayaqlarını uzat.” dedi. 
Ayaqlarımı uzatdım, sinəsini və yanaqlarını budumun üzərinə 
qoydu. Mən də Onun üzərinə əyildim. İsinib yatana qədər 
beləcə dayandıq.” (Buxari, Ədəbü`l Müfrəd, 52)

“Mən heyzli ikən su içər, sonra qabı Rəsulullaha (s.ə.s) 
uzadardım, O da ağzını mənim qoyduğum yerə qoyardı.” 
(Həzrəti Aişə)

Həzrət Aişə söyləyir: Rəsulullaha hicrət zamanı yardım 
edən Mədinəlilərdən bir qadın aybaşından sonra necə pak-
lanacağını soruşdu. Bu zaman Rəsulullah ona qüsl almağı 
öyrətdi və dedi ki: “Müşk batırılmış bir parça (bez və s.) al. 
Onunla təmizlən!” Qadın “Onunla necə təmizlənəcəyəm?” 
deyə soruşdu. Rəsulullah “Onunla təmizlən!” buyurdu. Qadın 
yenə soruşdu: “Necə?” Rəsulullah: “Subhanallah! Təmizlən!” 
dedi. (Baxdım heç nə başa düşmür;) Qadını özümə tərəf çək-
dim və ona: “O parçayla qan bulaşığının çıxdığı yerləri təmiz-
lə!” dedim... (Sahih-i Buxari, Heyz Bəhsi)

Aybaşından sonra Allahın Rəsulu qadınlara gözəl qoxu-
lardan istifadə etməyi məsləhət görərdi. 

4. Normal yolla uşaq dünyaya gətirən qadınlarda 
vaginal genişlik olduğuna görə, bundan sonrakı cin-
si münasibətlərin yaxşı keçməməsinə inanmaq. Uşaq 
dünyaya gətirən zaman çətinlik çəkən qadınlarda bir 
az genişlənmə ola bilər. Məhz buna görə qadınlar nor-

mal doğuş əvəzinə keysəriyyə vasitəsilə doğuşu seçir-
lər. Halbuki, əzələlərdə baş verən boşalma (hər uşaq 
dünyaya gətirən qadında rast gəlinmir) idman edərək 
yenidən daraldılıb, əvvəlki halına qaytarıla bilər, buna 
görə keysəriyyə əməliyyatını seçmək çox mənasızdır. 

Bu problemi aradan qaldırmaq üçün “Kegel məşqləri”n-
dən istifadə etmək lazımdır. 

Kegel məşqləri (Eşq əzələsi məşqləri)

Sidik yolunu bağlayan, qadın cinsi orqanının girişini bağ-
layan əzələlər qrupuna “eşq əzələləri” deyilir. Bu əzələlərin 
güclü olması qadının cinsi münasibətdən daha çox zövq alma-
sına səbəb olur. Həmçinin bu əzələlərin qüvvətli olması daha 
sonrakı yaşlarda sidik qaçırma problemiylə də qadının qarşı-
laşmamasına yardımçı olur. 

Bu əzələlər çətin doğuş zamanı boşala bilərlər. Xüsusən 
də otuz beş yaşını adlayan xanımlar bu məşqləri yerinə yetir-
məlidirlər. Bu məşqlər sayəsində əzələlər qüvvətlənir və əvvəl-
ki formasına qayıdır. 

Necə ki, ağırlıqqaldırma ilə qol əzələləri güclənirsə, bu 
məşqlər vasitəsi ilə də qadın cinsi orqanının əzələləri qüvvətlə-
nir. Bu əzələləri ona kimi sayaraq sıxın, daha sonra ona kimə 
sayıb buraxın. Bunlar on saniyə sıxıb, on saniyə boşaltmaq 
məşqləridir. Bu məşqlərin hər birindən on dəfə edin. Səhər 
on, axşam on dəfə bu hərəkətləri davamlı olaraq etsəniz, qısa 
zamanda təsirini görəcəksiniz. 

5. Klimaks dönəminə girən qadının cinsi həyatının 
bitməsinə inanmaq. 

Klimaks dönəminə girən qadınlar cinsi həyatlarının bitə-
cəyini düşünürlər. Əlli yaşını adlayan xanımlar mənə daha 
çox bu sualı ünvanlayırlar: “Cinsi həyat nə zaman bitəcək, biz 
artıq istəmirik”, - deyirlər. Mənsə onlara: “Ölənə kimi, həyat 
yoldaşınız sağlamdırsa, bitməyəcək”, - deyirəm, çox məyus 

olurlar. Çoxu öz yatağını yoldaşından ayırıb. “Yoldaşınız buna 
nə deyir?” – deyə soruşanda isə əksəriyyəti: “Heç soruşmadıq 
ki...” deyə cavab verirlər. 

Bəzən bu düşüncəyə kişilərdə də rast gəlinir. Klimaks 
dönəminə girən qadının cinsi həyatı bitmir, tam əksinə, kli-
maksla birlikdə testesteron hormonunun artmasıyla, qadının 
istəyi daha da artır. Əlbəttə ki, bunun üçün qadın bunu düşün-
cəsində bitirməməlidir. Çünki düşüncələr hesab etdiyimizdən 
daha çox bizə təsir göstərir. Bədən ifrazatı kəsə bilər. Həmçi-
nin, klimaks dönəmində aktiv cinsi həyat qadınların klimaksla 
bağlı sıxıntılarını daha da azaldır. 

Klimaks dönəmində, sadəcə olaraq, uşaq yolunun divar-
ları qalınlaşır və onun elastikliyi azalır, bununla bağlı olaraq 
uşaq yolunun girişi daralır. Qadında klimaks dönəmində est-
rogen hormonun miqdarı azaldığına görə uşaq yolunun is-
laqlığının azlığından çətinlik yaşana bilər. Bunun isə həll yolu 
çox sadədir. Münasibətdən əvvəl üzüm çəyirdəyinin yağı və ya 
saf zeytun yağı həssas bölgələrə, orqanlara ziyan verməyəcək 
şəkildə sürtülərək quruluq problemi həll edilə bilər. 

Klimaks dönəmində qidalanmağa diqqət etmək lazımdır. 
Bor mineralında təbii hormonlardan daha çox estrogen hor-
monu var. Klimaks zamanı borun miqdarı çox olan qidalar qə-
bul edilməlidir. Alma, ərik, cəfəri, cirə və şüyüd toxumlarında 
borun miqdarı yüksəkdir. Adaçayı və razyanada da estrogen 
hormonları çoxdur. Klimaks dönəmindəki qadınlar üçün şax-
duran, adi boymadərən və qarğaotu otları da çox faydalıdır. 



Ailələr

QIRX ÜÇÜNCÜ DƏRS

Qayınana fobiyası

Bəzi alimlər “pişik fobiyası, həşərat fobiyası” kimi 
qorxuların yanında qayınana fobiyasını əlavə etməyi 

unudublar. O zaman psixologiyada mənim də xidmətim ol-
sun, qayınana fobiyasını əlavə edim. Ölkəmizin dövlət və elm 
xadimlərinə qadınlarımızın əksəriyyətinin əziyyət çəkdiyi qa-
yınana fobiyasının varlığını bildirmək istəyirəm. Qayınananın 
adı çəkiləndə üz ifadəsi dəyişən, narahatlığı üzündən bəlli olan 
bir çox qadın var.

Çox təəssüf ki, qayınanasıyla yola gedən gəlinlərin sayı 
azdır. Əlbəttə, bu yazımda yazdıqlarım onlara aid deyil. Qa-
yınana məsələsi, həqiqətən, çox əhəmiyyətlidir, çünki bir çox 
evlilik bu səbəbdən bitmə nöqtəsinə gəlir, evlilik bitməsə belə, 
bu, həyat yoldaşları arasındakı sevgi və hörməti itirən prob-
lemə dönüşür, hətta bu, ən böyük eşqləri belə məhv edir. 

Sizcə hansı kişi “Həyatım, səni çox sevirəm, amma səni 
dünyaya gətirən qadını heç sevmirəm...” deyən qadının sev-
gisinə inanar? 

Kişi sadəcə bu sevgiyə inanmış kimi özünü aparar, ancaq 
bir müddət sonra o, bu məsələni özündə çək-çevir etməyə 
başlayar. Çünki ana və övlad bir bütünün parçalarıdır. Sizin 
bu ifadəni deməyiniz “Canım, sənin başını çox sevirəm, amma 
əllərini, ayaqlarını heç bəyənmirəm...” deməyə bənzəyir. 

Təsəvvür edin, hər hansı bir rəfiqəniz sizə “Uşağın çox 
dəcəldir, onu heç sevmirəm, amma səni çox sevirəm...” desə, 
siz onun sevgisinə nə dərəcədə etibar edərsiniz? Bu zaman 
siz “Nə olsun onu sevmir, məni ki sevir...” deyərdiniz, yoxsa 

uşağınıza söylənən sözü öz üzərinizə götürərdiniz? O gündən 
etibarən rəfiqənizlə əlaqəni kəsməzdinizmi? 

Həyat yoldaşıyla bağlı problemlərini anladan, “Yoldaşım-
la söhbət edə bilmirik!” - deyə şikayətçi olan xanımlardan ilk 
öncə: “Ailəsi ilə, xüsusilə də anasıyla münasibətiniz necədir?” 
- deyə soruşuram. “Əksəriyyət cavablar isə “Aramız elə də 
yaxşı deyil...” şəklində olur. Bu zaman isə mən “Anasını sev-
mədiyiniz biri ilə necə münasibət qurmağı düşünürsünüz?” - 
deyə soruşuram. 

Yoldaşıyla sevgisini yaşamaq istəyən qadınlar ilk öncə 
qayınanası ilə yola getməyi bacarmalıdırlar. Sakit görünən, 
gəliniylə bağlı heç zaman fikir bildirməyən qayınana belə kişi 
üzərində səssizliyi ilə də olsa, hakim mövqedədir. 

Ancaq çox təəssüf ki, qadınların əksəriyyəti “qayınanam-
la həyat yoldaşımın daha az görüşməsi üçün nə edə bilərəm?” 
- deyə düşünürlər. Hətta bu məsələ ilə bağlı bir çox gizli və 
açıq metodlar hazırlayıblar. 

Bu gizli metoddur: “Həyatım, sənin anan çox yaxşı qa-
dındır, ailəni sevirəm, amma məncə çox görüşməməliyik. Çox 
görüşəndə aradakı sevgini, hörməti itiririk. Az görüşək ki, ün-
siyyətimiz daha yaxşı olsun. Aramızda nə isə narazıçılıq olsa, 
mən onların üzünə bir də baxmaq istəməyəcəyəm, ona görə 
yaxşısı budur az gedib-gələk”. Bunlar bəzəkli görünən sözlərin 
altında təhdid cümlələridir.

Bu metoda kişilər xarakterlərindən asılı olaraq müxtəlif 
cür reaksiya verirlər. 

Həyat yoldaşıyla problem yaşamaq istəməyən bir çox kişi 
yoldaşına inanmış kimi özünü aparar, əslində isə yoldaşının 
nə demək istədiyini çox yaxşı başa düşmüşdür. O, yoldaşının 
dediklərini qəbul edib, valideynləri ilə arasına məsafə qoysa 
da, yoldaşının etdiyi hərəkətlərə görə çox məyus olacaqdır. 
Həm həyat yoldaşının ailəsini sevməməsinə inciyər, həm də 
həyat yoldaşının onlara gəlmək istəməməsinə görə ailəsinə 
qarşı çox pis vəziyyətdə qalar. Belə vəziyyətdə kişi nə ailəsinə, 

nə də həyat yoldaşına heç bir şey deməsə də, əslində, bunu 
özünə dərd edər. 

Həyat yoldaşının sözlərinə əhəmiyyət verməyən bir kişi 
isə, “Elə şey olmaz!” - deyərək həyat yoldaşını zorla anası-
gilə götürsə də, anasıgildə yoldaşının gülməyən üzü, hər şeyə 
qarşı əsəbi hərəkətləri qarşısında çarəsiz qalar və beləcə, o da 
xoşbəxt olmaz. 

Yoldaşının nöqsanını ona anlatmaq istəyən kişi tipi isə 
“Yaxşı, onda sənin ailəngilə də az gedək, onlarla da çox gö-
rüşüb münasibətimizin korlanmasını istəmirəm və artıq mənə 
anagilə gedək demə”, - deyər və öz tələbini ortaya qoyar. 

Qadın isə anasıgilə getməmək şərtini qəbul etməz. Necə 
bəyəm, o, anasıgilə getməsin, onu bir daha görməsin? Çün-
ki onun anası yaxşı insandır, onun anasını ziyarətə getmək 
olar, o, heç onun qayınanasına bənzəyir? Həyat yoldaşıyla bu 
məsələdə mübarizə aparmağa başlayar və nəticədə bu məsələ 
aralarında mübahisə və soyuqluğun əmələ gəlməsinə səbəb 
olar. 

Çünki qadının anası evin pişiyi kimi qiymətlidir, onun yeri 
evin yuxarı başındadır. Kişinin anası isə küçə pişiyi kimidir, 
çöldə qalmalıdır, qadın istəyəndə o pişiyi evə alar, istəyəndə 
yemək verər. Qadının fobiyası sırf pişiyə görə deyil, əslində, 
görmək istəmədiyi “pişiyə” qarşıdır. 

Qayınana ilə mübarizənin ikinci tipi açıq mübarizədir. Qa-
dın davamlı olaraq həyat yoldaşına qayınanasını şikayət edər, 
arxasınca danışar. “Həyatım, sən yaxşı insansan, amma anan 
mənə bunu elədi, mənə bunu dedi: Anan dedi-qoducudur, hə-
mişə arxamca danışır, anan mənim etdiyim işləri, bişirdiyim 
yeməkləri bəyənmir...” kimi cümlələr söyləyər.

Əslində bu kimi cümlələrdən “Sən pis, qeybətcil qadının 
oğlusan”, kimi məna çıxır. Sizin dediyiniz bu sözləri həyat yol-
daşınız “Sən pis, çox pis bir qadının oğlusan!” şəklində başa 
düşəcəkdir. Həyat yoldaşınız heç zaman bu cümlələrdən “Sən 
pis qadının yaxşı oğlusan”, deyə məna çıxartmaz, çünki ana 

ilə övlad bir bütövün 
parçasıdır. 

Bu kimi müba-
hisələr evliliyi məhv 
edər. Kişi öz anası 
haqqında tənqidi fikir-
lər söyləsə belə həyat 
yoldaşı da tənqidə qa-
rışıb öz bildiklərini say-
mamalıdır. Çünki belə 
hallarda əksər kişilər çevrilib öz ailəsini müdafiə edəcəklər. 

Kişilər həyat yoldaşları ilə analarının bir-birini sevməsi-
ni, yaxşı yola getməsini istəyirlər. Həyat yoldaşının anası ilə 
yaxşı yola getdiyini və ya onunla yola getmək üçün əmək sərf 
etdiyini görən kişi yoldaşının bu hərəkətini hər zaman qiymət-
ləndirəcəkdir. 

Əgər qadın qayınanasıgilə getmək istəmirsə, gedəndə üz 
ifadəsi dəyişirsə, qayıdanda gileylənirsə, belə olan vəziyyətdə 
kişi nə edəcəyini bilmir. Onlardan başqa, anası da həyat yol-
daşının arxasınca onu şikayət edirsə, kişi evləndiyinə peşman 
olur. 

Biz ailəyə düşkün, bir-birimizə çox bağlı millətik. Qadın-
lar isə doğru və ya səhv etmələrindən asılı olmayaraq, oğlan 
övladlarını yoldaşlarından daha çox istəyirlər. Oğlan uşaqları 
da analarına çox bağlıdırlar. Anasını heç bəyənməyən, “Anam 
cahildir...” deyə arxasınca danışan kişi belə, anasına kimsə 
söz atanda, bu, həyat yoldaşı belə olsa, aslan kimi, bəyənmə-
diyi anasını qorumağa çalışacaqdır. 

Qadınlar isə “Həyat yoldaşım anasının səhvlərini gör-
mür!” deyə əsəbiləşirlər. Halbuki, kişilər analarının nöqsan-
larını öz həyat yoldaşlarından daha yaxşı görürlər, lakin bunu 
həyat yoldaşlarına etiraf etmirlər, onlara anaları əleyhinə söz 
söylətmirlər. Əgər kişi həyat yoldaşı ilə anasının arasında mü-

Kişilər həyat yoldaşları ilə 
analarının bir-birini sevməsini, yaxşı 
yola getməsini istəyirlər. Həyat 
yoldaşının anası ilə yaxşı yola 
getdiyini və ya onunla yola getmək 
üçün əmək sərf etdiyini görən kişi 
yoldaşının bu hərəkətini hər zaman 
qiymətləndirəcəkdir.

naqişədə qalsa, həyat yoldaşı doğru tərəf olsa belə, o, anası-
nın tərəfində olacaqdır. Ətlə dırnaq məsələsi...

Məncə, ən yaxşı gəlin, gəlin-qayınana münasibətlərində 
idarəedici tərəf olub, onlar arasında doğru ünsiyyət qurma-
ğa çalışandır. Gəlin-qayınana münasibətlərində qayınana ilə 
yaxşı ünsiyyət qurmayanda qayınana sadəcə olaraq məyus 
olacaq, ancaq bu, gəlinin ailə həyatına mənfi təsir göstərərək 
yoldaşının sevgisini itirməsinə, həm özü, həm yoldaşı, həm də 
uşaqlarının məyus olmasına gətirib çıxaracaqdır. 

Halbuki ən pis qayınana belə ailə həyatına qadının öz əli 
ilə verdiyi zərər qədər zərər verə bilməz. 

Çox təəssüf ki, bir çox gəlin qayınanasını təhlükə mən-
bəyi olaraq görür. “Mümkün olduğu qədər məndən uzaq ol-
sun, hətta mümkünsə, başqa planetdə yaşayaq. Uşaqlarının 
mürüvvətini görüblər, məncə, artıq yavaş-yavaş o biri tərəfə 
getsinlər...” deyə düşünən gəlinlər var.

Qayınananın hər sözü gəlinə təsir edir, heç bir nöqsanı 
unudulmur, hətta xüsusi olaraq yadda saxlanılır. Qayınata ilə 
bağlı elə də problem yaşanmır. Problemlər daha çox qadınlar 
arasında - qayınana, baldız və elti üçbucağında yaşanır.

İlk öncə bunu bilməliyik ki, dünyaya imtahan üçün gəlmi-
şik, hər sıxıntıdan qaçmaq mümkün deyil. Gəlin qayınanası-
nı sıxıntı olaraq görüb, ondan qaçmaq istəyəndə, Allah ona 
başqa elə problemlər verər ki, qayınanası onun yanında çox 
kiçik görsənər. 

Hər şeydən əvvəl onu bilməliyik ki, qayınana bizim mö-
min bacımızdır, düşmənimiz deyil. Hər kəs kimi onun da nöq-
sanları, qüsurları ola bilər; bizim öhdəmizə düşən onu bağışla-
maq, ona qarşı yaxşı davranmaqdır. 

Ölkəmizdə depressiya ucbatından psixoloqa gedən qadın-
ların əksəriyyəti qayınanasıyla problem yaşayan insanlardır. 
Mənə bu məsələ ilə bağlı xanımlardan çoxlu elektron mək-

tublar gəlir. “Çox yorulmuşuq, necə davranmalıyıq?” deyə 
yazırlar. 

Əgər ona bir stəkan su verib, hazırladığınız yeməklərdən 
ikram edirsinizsə, deməli, öz axirətiniz üçün azuqə toplayırsı-
nız. Deməli, onların sayəsində savablarınız artır. Hələ bu in-
sanlar çətin, sizə əzab verən insanlardırsa, onda savablarınız 
qat-qat artır deməkdir. Əgər ki, etdikləriniz sizə çətin gəlirsə, 
deməli, çox savab qazanırsınız. Əgər gəlinin qayınanası yax-
şıdırsa, o zaman o, etdiyi əmələ görə on savab qazanırsa, siz 
pis qayınanadan yüz, bəlkə də min qat savab qazanırsınız. 
Savabların miqdarı qayınananın niyyətinin pisliyindən, gəlinin 
Allah rizası üçün ona göstərdiyi səbir və etdiyi yaxşılıqdan asılı 
olaraq dəyişir. 

Dərnək və vəqf çalışmalarıyla məşğul olan, əlindən Quran 
düşməyən, ancaq qayınanasını görmək istəməyən qəlbiqara 
gəlinlər də var. 

Buna görə də bağışlamaq çox önəmlidir. Etdiyimiz yaxşı-
lıqlar da, pisliklər də ancaq özünüz üçündür, qarşınızdakı sa-
dəcə buna səbəbdir. Etdiyiniz yaxşılığın əvəzini insanlardan 
yox, Rəbbinizdən gözləyin. Qoy yoldaşınız, qayınananız sizin 
qədrinizi bilməsin. Bilən onsuz da bilir, bu önəmli deyilmi? 
Əgər bir yaxşılıq qarşısında birə min qat savab yazan uca Rəb-
bimiz bilirsə, digərlərinin bilməsinin nə dəyəri var? 

Nöqsanlarımıza baxmayaraq, bir-birimizi sevməyi öyrən-
məliyik. Bu məsələdə problem yaşayanlar qayınananı sev-
məklə, ona Allah rizası üçün yaxşılıq etməklə başlaya bilərlər. 
İlk öncə unutmayaq ki, qayınana da bizim mömin bacımızdır. 
Əgər Rəbbimizin əfvini istəyiriksə, o zaman biz də bağışlama-
lıyıq. 

Xanımlar! Anasını sevmədiyiniz bir insanla xoşbəxt ailə 
həyatınızın olması elə də mümkün deyil. Diqqət etsəniz, mən 
burda yaxşı davranmaqdan bəhs etmirəm, sevməkdən bəhs 
edirəm. Onlar sizin üçün savab qapısı ola bilərlər. 

Hər zaman qayınanasını tənqid edən gəlin ilk öncə iynə-
ni özünə batırmalıdır. Bəlkə də nöqsankar olan tərəf özüdür, 
bəlkə də ikisində də səhvlər var. Ünsiyyətə ilk öncə özünüzü, 
sonra isə qarşınızdakını tanıyaraq başlayın. Ən çox rast gə-
linən gəlin və qayınana tiplərini sizin üçün yazmışam. Gəlin 
baxın, siz necə bir gəlinsiniz, qayınananız necə bir qayına-
nadır. 

QIRX DÖRDÜNCÜ DƏRS

Gəlin tipləri

Bu dərsimizdə gəlinləri qayınanaları ilə olan münasibət-
lərinə görə növlərə ayırmışam. Əgər özünüzə kənar-

dan nəzər salsanız, o zaman etdiyiniz hərəkətləri, bilib-bilmə-
dən buraxdığınız səhvləri görə bilərsiniz. 

1. Qərəzli olanlar: Bu cür insanların əksərən anaları-
nın öz qayınanaları ilə problemləri olmuşdur. Bu cür qadınlar 
hələ uşaq ikən anasının qayınanasının etdiyi hərəkətlərə görə 
ağladığını, məyus olduğunu görür. Anasının isə hər zaman 
qayınanasının arxasınca qeybət etdiyini eşidir. Daha sonra 
isə digər qadınların qayınanaları haqqında söylədikləri mən-
fi fikirləri eşidir. Əgər böyük bacıları varsa, o zaman onların 
qayınanaları ilə problemlərini görür və qərəzli mövqeyi for-
malaşır. Bu cür gəlinlərə görə, qayınananın yaxşısı yoxdur, ən 
yaxşı ehtimalla həyat yoldaşı anasından uzaq qalmalıdır, ona 
yaxınlaşmamalıdır. 

2. Qısqanc olanlar: Bu cür gəlinlər həyat yoldaşının 
anasına olan bağlılığını və sevgisini qısqanır, qayınanasını 
özünə rəqib olaraq görür. Onlara görə, qayınanasının oğlu 
üçün bişirdiyi yemək, onunla söhbət etməsi, qayınanasının 
oğlunu qucaqlaması, ana-oğul birlikdə söhbət etmələri qə-
bahətdir. Bu cür qadınlar gələcəkdə qayınana olanda oğluyla 
gəlinini qısqanırlar. 

3. Keçmişi unuda bilməyənlər: Qayınananın günahla-
rı bankdan alınan kredit kimidir, heç zaman azalmır, davamlı 
artır, üstünə faiz gəlir. Qayınananın işlədiyi böyük günahlar 
əsasən bunlardır: Qayınana onun oğluyla evlənməsini istəmə-

mişdir, ancaq oğul təkid 
edincə, buna razı olmuş-
dur, bu, ən böyük gü-
nahdır, gəlin bunu heç 
zaman unutmayacaq. 

Və ya bir toy hazır-
lığı ərəfəsində qayınana əşya seçiminə müdaxilə etmiş və öz 
fikrini söyləmiş, gəlinin seçimlərinə etiraz etmiş, gəlinə istəmə-
diyi əşyalar alınmış, gəlinə ən yaxşı hədiyyələr verməmişdir və 
sair... Bunlardan sonra gəlin qayınanasını heç zaman bağış-
lamaz, söylədiyi hər sözü əlli il keçsə belə, unutmaz, həm də 
qayınanasını bəyənmədiyi üçün illər boyunca həyat yoldaşına 
“Anan məni heç zaman sevmədi, mənə bunu elədi, onu elə-
di...” deyə deyingən qadına çevrilər və bu xasiyyətindən illər 
keçsə belə qurtula bilməz. 

4. Qayınananı problem olaraq görənlər: Bunlar Qa-
yınanam bizim evə gəlib getməsin, mümkündürsə, bizimlə 
qalmasın, ya da onu heç görməyim deyə düşünən, eqoist in-
sanlardır. Bu şəxslər qayınana üçün yemək bişirməyi belə ən 
böyük əziyyət olaraq görürlər. Halbuki bir insana bir stəkan su 
vermək belə ən böyük savablardan biridir. 

Bu cür gəlinlərin ən böyük qorxusu qayınana yaşlanan 
zaman ona baxmaq məcburiyyətində qalmasıdır. 

Bu cür insanlar sanki özlərinin sağlamlıq və həyat qaran-
tiyası varmışcasına qayınanasının yaşlanmasını özlərinə dərd 
edirlər, heç bilmək olmaz ki, qayınanaya, bəlkə, özü möhtac 
qalar? Bura dünyadır, kimin başına nə gələcəyini bilmək ol-
maz... Həmçinin Allah insanı sıxıntı və dərdlə imtahan etmək 
istəsə, bundan heç kim qaça bilməz. Qayınanadan qurtulmaq 
istəyərkən daha ağır imtahanlar insanın başına gələ bilər. 

5. Azadlıq sevənlər: “Mənim işimə heç kim qarışa bil-
məz. Bu mənim həyatımdır!” deyənlər. Bu cür gəlinlər qay-
nanayla yaxın münasibət qurmaqdan qorxurlar ki, qayınana 
daha sonra onların işinə qarışar. Əgər onların yanına ziyarətə 

gələrsə, istədiyi kimi istirahət edə bilməyəcəyi, istədiyi kimi 
yaşaya bilməyəcəyi kimi qorxuları var. Onlar qayınanasının 
hər ifadəsini həyatlarına müdaxilə olaraq görürlər, ona görə 
də onların özlərindən mümkün qədər uzaqda qalmasını istə-
yirlər. Hətta bir məhlədə belə onunla yaşamaq istəmirlər. 

6. Öz günahlarını qayınanasına yükləyənlər: Bu cür 
qadınların əksəriyyətinin həyat yoldaşları ilə aralarında ünsiy-
yət problemi var, ancaq onlar günahı özlərində axtarmaq ye-
rinə kənardan bir günahkar tapırlar. Bu günahkar obrazı üçün 
ən uyğun şəxs isə ya qayınana ya da baldızdır. Niyə isə onların 
öz anaları yadına düşmür... Sanki oğlan anaları oğlanlarını 
boşandırmaq üçün evləndirirlər. 

Bu məsələ ilə bağlı ən geniş yayılmış düşüncə “qayına-
na onların xoşbəxtliyinə mane olmaq üçün onlara cadu et-
dirmişdir” düşüncəsidir. Əgər gənclərin düşündüyü kimi, hər 
kəs cadu etmək marağında olsa, daha məmləkətdə cadugar 
əlindən tərpənmək olmazdı. Bu qorxuyla yaşayan xanımla-
ra Peyğəmbərimizin bu gözəl sözünü xatırlatmaq istəyirəm: 
“Sözlərdə sehr var...” Yaxşı və ya pis söz insana cadu kimi 
təsir edir. Buna görə də qayınanasının onlara cadu etdirdiyini 
düşünən insanlar ilk öncə özlərinə baxmalıdırlar, bəlkə, onlar 
düzgün olmayan sözlərlə yoldaşlarına özləri cadu ediblər? 

7. Anasını çox sevənlər: Anası gəlin köçürdüyü qızının 
həyatına çox müdaxilə edir. Bəzi analar qızının başqa qadına 
ana deməsini və onu sevməsini istəmirlər. Belə analar qız-
larının qayınanaları ilə münasibətini korlamaqdan çəkinmir-
lər. Onların qısqanclığının acısını çox zaman qızları çəkirlər, 
ancaq analar bunun fərqində deyillər. Belə vəziyyətdə gəlin 
ağıllı davranmalıdır. Digər tərəfdən “Qızım, yoldaşının ailəsinə 
hörmət et, onlara qulluq et!” deyə qızını düzgün yönləndirən 
analar da vardır ki, onlara haqsızlıq etməyək, onların sayı az 
olsa da, belə qadınlar da var. 

8. Qarışıq tiplər: Ən pisi budur. Bəzi qadınlarda yuxarı-
da sadaladığım cəhətlərin hərəsindən bir az var. Düzəlməsi ən 
çətin olan qadın tipi bunlardır. 

9. Ağıllı gəlinlər: Bu gəlinlər anasını da, qayınanasını 
da idarə etməyi bacarır. Öncə Allahın rizası, sonra isə həyat 
yoldaşının hörməti naminə yoldaşının ailəsi ilə yaxşı davra-
nırlar. 

QIRX BEŞİNCİ DƏRS

Qayınana tipləri

Doğru ünsiyyət qurmaq üçün ən yaxşı addım qarşınız-
dakı insanı olduğu kimi qəbul etmək, onu dəyişdir-

məyə çalışmamaqdır. Qarşınızdakını olduğu kimi qəbul etdiyi-
nizdə, onu dərk edər və addımlarınızı ona görə atarsınız. Əgər 
əks davranış göstərsəniz, o zaman öz istədiyiniz kimi onun 
davranmasını gözləyər, boş yerə məyus olub əsəbiləşərsiniz. 

Mən ən çox rast gəlinən qayınana tiplərini göstərmişəm. 
Əlbəttə, bu qruplara daxil olmayan istisnalar da var. 

1. Oğlunu çox sevənlər: Bunlar xoşniyyətlidirlər, gəlin-
ləri ilə oğlanlarının xoşbəxt olmasını istəyirlər, ancaq oğlanla-
rından ayrılmaq istəmirlər. Onlar oğlanlarının tez-tez onlara 
yeməyə gəlməsini, onlarda qalmasını, onlarla çox zaman ke-
çirməsini istəyirlər. Yemək bişirib çağırır, bir səbəblə onlara 
gəlməsini, tez-tez görüşmələrini istəyirlər. 

Xüsusən də oğlan uşaqlarının yeni ailə həyatı qurduqları 
dönəmdə onlara daha çox bağlıdırlar, çünki övladları evdən 
ayrılmışdır, onu daha az görəcək, onu itirmiş olacaq kimi dü-
şüncələrə qapılıb, onlarsız yemək belə yemək istəmirlər. 

Gəlinlər oğlanlarını çox sevən qayınanaları bəyənmirlər. 
Qayınanagilə getmə mövzusunda daima həyat yoldaşırıyla 
mübahisə aparırlar. Həyat yoldaşlarının ailəsinin yanına tək 
getməsini də istəmirlər, nə özləri, nə də yoldaşlarının onlara 
getməsini istəmirlər... Halbuki belə vəziyyətdə edilə biləcək ən 
yaxşı hərəkət münasibətləri mübahisəyə çevirmədən davam 
etdirməkdir. 

Yeni ailə həyatı qurmuşkən onlara daha çox getmək, on-
ların bişirdiyi yeməkləri tərifləmək, onların etdiyi hərəkətlə-
ri öymək onları xoşbəxt edəcəkdir. Gəlinlər yeni ailə həyatı 
qurduqları zaman, əgər çox getsək, alışarlar, hər zaman belə 
istəyərlər, deyə qorxurlar. Belə vəziyyətdə az getməyə, az 
görüşməyə çalışırlar. Bu halda isə ailə oğlumuz əldən gedir, 
düşüncəsi ilə qorxur və bu da vəziyyəti daha pis hala gətirir. 
Əgər belə etməsələr, zamanla oğlanın ailəsi oğlanlarının ev-
dən ayrıldığını, artıq onun ayrıca bir evi olduğunu dərk edə-
cəkdir. Əlbəttə, bunun üçün gəlin səhv yolu izləməməlidir...

Həmçinin oğlanın ailəsi ilə bir yaşayanlar da var. Belələri 
üçün oğlunu çox sevən analar daha da böyük problemə səbəb 
olur. Elə qayınanalar var ki, gəlinlərinin yataq otağına daxil 
olub, oğlanlarının üstünü belə örtürlər. Hətta gecə gəlin duş 
qəbul edirmi, deyə izləyənlər də var. Belə vəziyyətlə qarşıla-
şanda nə özünüz əsəbiləşin, nə də yoldaşınıza zərər verin, sa-
dəcə gülüb məsələnin üzərindən keçin və çox da fikir etməyin. 

2. Qısqanc olanlar: “Oğlumu itirirəm!” qorxusuna 
düşənlər. Oğlunun özündən başqa hər hansı qadını sevməsinə 
dözə bilməzlər. Onlar qorxurlar ki, oğlanları həyat yoldaşlarını 
çox istəyirsə, onun sözünə qulaq asıb, anasını daha sevməyə-
cək. Buna görə də gəlini ilə oğlunun yaxşı yola getməsindən, 
onların sevgisindən çox narahat olurlar. Ancaq gəlinlərin dü-
şündüyü kimi, onların ayrılmasını istəmirlər. 

Əgər sizin qayınananız belədirsə, o zaman onun yanın-
da xoşbəxtliyinizi göstərməyin, həyat yoldaşınıza “Canım, 
eşqim” kimi sözlər söyləməyin, onun qısqanclığının daha da 
artmasına səbəb olmayın. Qayınanasının onu qısqandığını 
anlayan gəlinlər qayınanasının acığına daha da sevincli olma-
larını onlara göstərmək istəyirlər. Həyat yoldaşlarının aldığı 
hədiyyəni qayınanasına, onu əsəbiləşdirmək üçün göstərirlər, 
ancaq bu, onlara zərərdən başqa heç nə gətirmir. İnsanların 
zərərindən qorunmaq üçün onların qısqanclıq və həsəd duy-
ğularını şiddətləndirmək lazım deyil. 

Bir xanım mənə söyləmişdi: “Həyat yoldaşım illər boyun-
ca mənə yalvarırdı ki, anamgilə gedəndə aradabir kiçik mü-
bahisə edək, anam belə olanda sevinir. Amma mən heç vaxt 
qəbul etmədim, onun yanında həmişə xoşbəxt imişəm kimi 
davrandım. İndi anlayıram ki, bu davranışım mənə xeyirdən 
çox zərər gətiribmiş.” 

Əgər qayınananız qısqanc biridirsə, onun yanında həyat 
yoldaşınızla xoşbəxt olduğunuzu göstərməyiniz səhv hərəkət 
olar. Qısqanc qayınana təhlükəlidir, oğlunun sizə olan sev-
gisini azaltmaq üçün sizin arxanızca qeybət edə, bu zaman 
yoldaşınız da anasının davranışından təsirlənə bilər, buna görə 
də ən yaxşısı onun qısqanclıq duyğusunu qabartmayın.  

3. Gəlini sevməyənlər: Bunlar oğlu onun üçün seçdiyi 
qızla evlənməyən qayınanalardır. Onlar çox zaman qohum-
dan, qonşudan bir qızı gəlin kimi bəyənərlər, ancaq oğlanları 
analarına qulaq asmaz, gedib başqa bir yerdən qızla ailə qur-
maq istəyərlər. Yeni gələn gəlin isə özünü heç cürə bəyəndirə 
bilməz. Onun hər hərəkəti, davranışı, ailəsi və ya fiziki görkə-
mində nöqsanlar taparlar. Nişan, toyqabağı daima söylənər-
lər. Müxtəlif problemlərə səbəb olar, gəlinin etdiyi hər hərəkət 
onları qıcıqlandırar. 

Bu cür qayınana ilə mübahisə etmək heç kimə heç nə 
qazandırmaz. Tam əksinə, əgər gəlin qayınanası ilə mübahisə 
edərsə, qayınanası daima oğluna “Gördün, mənim dediyim 
qızla evlənsəydin, o, belə davranmazdı, sənin yoldaşın bizi 
bəyənmir, bizi sevmir”,-deyə söylənər. Pislik etməklə heç kim 
heç nə qazanmır. Allah rizası üçün yaxşı davranmaq, bu cür 
qadının etdiyi hərəkətləri görməzdən gəlmək lazımdır. 

Hər insanın mütləq bir zəif nöqtəsi var. Qayınananın 
da zəif nöqtəsi tapılar, onu qazanmağa çalışmaq daha ağıllı 
hərəkət olardı. Bəzilərinin zəif cəhəti puldur. Əgər ona hədiy-
yə alsanız, qızıl aparsanız, onun qəlbini qazanarsınız. 

Bəzi qayınanalar gəlinin çalışmasını görəndə sevinir. Qo-
naq gələn zaman yemək bişirib aparmaq, evi təmizləməkdə 
ona yardımçı olmaq sizi qəbul etməsini asanlaşdıracaqdır. 

4. Gəlininin ona diqqət yetirməsini istəyənlər: On-
lar qayınana olaraq özlərini çox ağırdan apararlar. Oğlanların 
və gəlinlərin həyatına heç zaman müdaxilə etmirlər. Onları 
evləndirdikdən sonra bütün vəzifə öhdəliklərini yerinə yetir-
diklərini düşünürlər. “Biz gəlinin işinə qarışmırıq, biz mədəni, 
ağıllı qayınanalarıq” deyə düşünürlər. Ürəklərində gəlinlərinin 
oğlanlarının tez-tez onlara gəlib getməsini istəyərlər, ancaq 
əgər gəlməzlərsə, “Niyə gəlmirsiniz?” deyə söyləməzlər. Yax-
şı qayınana olmaq yolunda özlərini çox yorarlar. Siz onların 
“Övladım, sən ailənlə xoşbəxt ol, bu, bizim üçün yetər...” 
demələrinə fikir verməyin. Onlar belə desələr belə, daima si-
zin yolunuzu gözləyərlər, ancaq bunu söyləməzlər, siz onları 
təkbaşına buraxmayın, daim onlarla əlaqə saxlayın, münasi-
bətinizi kəsməyin.

5. İnsanlar nə deyər düşüncəsi ilə yaşayanlar: Bəzi 
qayınanalar üçün “İnsanlar nə deyər?” düşüncəsi hər şeydən 
önəmlidir. Onların etdiyi hər bir hərəkət, davranış, insanların 
gözündə yaxşı görünmək üçündür. Əksərən bu cür insanlar 
qonaq getməyi sevirlər. Çox qonaq getdikləri üçün onlara da 
çox qonaq gələr və getdikləri hər yerə gəlinləri ilə birgə get-
mək istəyirlər. Qonaqları gələndə, gəlin kömək eləsin, insan-
lara qarşı özümüzü yaxşı göstərək düşüncəsindədirlər. Gəlinlər 
bu cür qayınana ilə hər yerə getmək istəmirlər. Əgər gəlinlər 
onlarla bütün günü qonaqlıqlara getsələr, o zaman öz evləri ilə 
məşğul ola bilməzlər. Bu cür qayınanaların xətrinə dəyməmək 
üçün bəzən onlarla qonaqlıqlara getməyə çalışın. Əgər gedə 
bilmirsinizsə, öz səbəblərinizi söyləyin, məsələni xoşluqla həll 
edin. Əgər sizdən incisələr, o zaman məyus olmayın, əksərən 
onların əsəbi tez keçir. 

6. Küsəyən tiplər: Bu cür qayınanalar küsəyəndirlər, 
hər sözdən, hər hərəkətdən inciyirlər. Daima onlarla maraq-
lanmağınızı istəyirlər. Ən kiçik xəstəliyi belə şişirdib, şəfqət 



Xoşbəxt Ailə Məktəbi

235

görmək üçün yataqlara belə düşərlər, uşaq kimidirlər. Onlarla 
maraqlandığınızı görəndə isə xoşbəxt olurlar.

7. Hər zaman tərif gözləyənlər: Onların gəlindən ən 
çox eşitmək istədikləri söz “Nə yaxşı qayınanasan” dır. Bu cür 
qayınanalar əksərən öz ailələrində etdikləri hərəkətlərə görə 
tərif görməyən tiplərdir. Onlar yaxşı insanlardır, ancaq hər kə-
sin nöqsanı olduğu kimi, onların da səhvləri var. Əgər onların 
səhvlərini görməzdən gəlsəniz və onları etdikləri hərəkətlərə 
görə tərifləsəniz, onların nəzərində sizdən yaxşı gəlin yoxdur.  

8. Feminist qayınanalar: Onlara görə kişilərin hamısı 
birdir, bu, oğlu belə olsa. Buna görə də hər zaman gəlinlə-
rinin tərəfini saxlayırlar, oğlanlarıyla gəlinləri arasındakı mü-
naqişələrdə hər zaman günahkar tərəf oğlanlarıdır. Onların 
sözlərinə qulaq asıb yoldaşınızla münasibətlərinizi korlamayın, 
“Bax, anan belə mənim dediyimi düzgün sayır”, deyib xəta-
larınıza səbəblər axtarmayın. Yoldaşınızda nöqsan axtarmaq 
yerinə öz səhvlərinizi düzəltməyə çalışın. Qayınananızın de-
diyi sözləri ciddiyə alıb yoldaşınızla münasibətinizi pozmayın.

9. Qorxaq qayınanalar: Yeni nəsil qayınanalar gəlin-
lərindən çox qorxurlar. “Oğlan onsuz da bizim övladımızdı, 
gəlinlə münasibətlərimizi pozmayaq”, deyə gəlinlə yaxşı yola 
getmək uğrunda daima çalışırlar. Bu cür qayınanalar gəlin-
lərin hər cür mədəniyyətsizliyini görməzdən gələrək, buna 
haqlı səbəblər tapmağa çalışırlar. Oğlu və gəlini arasındakı 
münaqişələrdə feminist qadınlar kimi hər zaman gəlininin 
tərəfini tutmağa çalışır və oğullarını günahkar hesab edirlər. 
Əgər qayınananız sizin haqlı olduğunuzu söyləyirsə, bu, hər 
zaman sizin haqlı olduğunuz demək deyil, bəlkə də qadın siz-
dən çəkinir. Caynaqlarınızı bir az qısaldın. 

10. Əxlaqı pis olanlar: Bunlar ən pis qayınana tipidir. 
Onlar sadəcə gəlinlərinə pislik etmirlər. Ətrafdakılar tərəfin-
dən də sevilməyən, tərs və kobuddurlar. Onlar həyat yoldaşla-
rına, qohumlarına, öz övladlarına da pis davranırlar. Tərsdir-
lər. Edilən hər yaxşılıqda bir mənfi cəhət tapır, onun üstündə 
mübahisə çıxarırlar. Dava etməyə həmişə səbəb tapırlar. Bu 

cür insanların etdiyi hər hərəkətə əsəbiləşmək, hirslənmək və 
etdikləri hərəkətdə məntiqli səbəb axtarmaq sizin psixologiya-
nıza da zərər yetirər. Bu cür insanlara sadəcə yazığımız gələ 
bilər. Çünki onlar həm dünya, həm də axirət həyatında zərər-
də olanlardır. 

Allah rizası üçün onlara yaxşılıq edə bilərsiniz. Onlar sizin 
heç bir yaxşılığınızın qiymətini bilməyəcəklər, bəlkə də altında 
pis niyyət axtaracaqlar. Sizin etdiyiniz hər yaxşılığı sanki buna 
məcbursunuz kimi görəcəklər. Onların davranışlarını özünüzə 
dərd etməyin, həyatı özünüzə də, yoldaşınıza da zindan etmə-
yin. Görək, belələrinə Allah rizası üçün nə qədər dözə bilərsi-
niz, özünüzü yoxlayın. 

QIRX ALTINCI DƏRS

Ortalığı qarışdıran fitnəkar analar

 Ailə həyatı qurmağa hazırlaşan oğlandan gələn 
elektron məktubda “Qayınanam əməlli-başlı fitnə-

kardır...” yazırdı. Əlbəttə, bu məktub bu mövzuda gələn tək 
məktub deyil. Bir çox oğlan “Əgər qayınanam imkan ver-
sə, xoşbəxt olacağıq” deyə şikayətlənir. Son illərdə dünyada 
bir çox məsələlər tərsinə döndüyü kimi, bu məsələdə də bir 
dəyişiklik var. Əvvəllər qızların anaları qızlarının ailəsinin da-
ğılmasından qorxardılar. İndi isə bir çox qızın anası qızının 
ailəsini özü öz əliylə dağıdır və ya dağıdılmasına səbəb olur. 
“Qızım boşansın, sevincimdən oynayacağam”,- deyəni belə 
eşitmişəm. Görəsən, onun kürəkəni bu qədər pis adamdır? 
Yox, o, yaxşı adamdır, ancaq qayınanası onu bəyənmir. 

“Hansı məhəllədə yaşayacağımıza, uşağımızın hansı mək-
təbə gedəcəyinə, axşam yeməkdə nə yeyəcəyimizə, hamısı-
na qayınanam qərar verir”,- deyən oğlanların olmasını göz 
önünə alsaq, “Bu qız anaları nə üçün belə edir?”- deyə möv-
zunu təhlil etmək lazımdır. 

Təbii ki, bu sözlərimiz bütün qız analarına aid deyil. Bu 
sözlərimiz qızının ailə həyatından və kürəkəninin həyatından 
əl çəkməyən, ortalığı qarışdıran “fitnəkar” analara aiddir... 
Bəzən bacılar da bu məsələyə daxil olurlar. Ancaq analar bu 
məsələdə daha çox təsir gücünə malik olduğundan mövzunu 
onlarla bağlı olaraq davam etdirəcəyik. 

Qızların əksəriyyəti ailə həyatı qurana qədər anaları ilə elə 
də yaxşı yola getmirlər, ancaq nə olursa, ailə həyatı qurandan 
sonra onlar bir-birilərini bir dəqiqə belə yanlız qoymurlar. Ana 

və qız birləşərək həyat yoldaşını və onun ailəsini düşmən cəb-
hə olaraq qəbul edir və onlara qarşı müharibəyə başlayırlar. 
Qız anasını görmək üçün daima can atır, anasının evindən 
çıxmır, ona hər işində kömək olur və ən çox danışdıqları möv-
zu isə həyat yoldaşı və onun mədəniyyətsiz ailəsidir. Əlbəttə, 
onların bu məsələdə zərrə qədər nöqsanı yoxdur. Nişan-toyda 
yaşanan bütün gərginliklərdə öz nöqsanlarını nəzərə almadan 
danışırlar. Bu mövzular təkrar-təkrar müzakirə olunanda qız 
həyat yoldaşından soyumağa başlayır, qayınanasına, baldız-
larına nifrət edir. Əlbəttə, bu vəziyyət qızın ailə həyatını da 
dərindən sarsıdır. 

Bəzi qızların anaları bunu niyə edirlər? Bir və ya bir neçə 
səbəbdən dolayı edirlər. Ən qüvvətli səbəblər bunlardır:

Qısqanclıqdan: “Qızımın üzərində ən çox mənim əmə-
yim var, onu mən böyütmüşəm, onun əziyyətini mən çək-
mişəm, indi gedib özgə oğlunu, anasını məndən çox istəməsin. 
Hər zaman ən çox məni sevsin, mənim sözümə qulaq assın” 
düşüncəsi.

Öz mənfəətindən: Ələlxüsus universitet bitirən və iş-
ləyən qızı olan analar “Qızı biz yetişdirdik ki, onun pulunu 
həyat yoldaşı ilə anası yesin? Əgər xeyri dəyəcəksə, qoy bizə 
dəysin”,- deyə düşünürlər. 

Eqoistlikdən: “Qızım yoldaşının ailəsinə getməsin, hə-
mişə mənim yanıma gəlsin, əvvəlki günlərdəki kimi birlikdə 
gəzək, birlikdə yaşayaq, nəvələrim ən çox məni istəsin”. 

İtirmək qorxusu: “Əgər yoldaşının ailəsini çox istəsə, 
onda bizi unudar...” qorxusu.

Xoş niyyətdən: Qızın anası pis niyyətli deyil, qızının hər 
zaman xoşbəxt olmasını istəyir, ancaq qızın ailə həyatına mü-
daxilə etməklə, ona səhv yol göstərməklə qızının xoşbəxt ol-
mamasına səbəb olur. Xoş niyyət hər zaman yaxşı nəticələrə 
səbəb olmur. 

Təkəbbürlükdən: Kürəkənini və ailəsini özünə yaraş-
dırmadığından. Kürəkənin təhsilini, işini, maaşını, statusunu 
bəyənməmək və ya ailəsinin kəndli və kasıb olmasına görə 
onlara yuxarıdan aşağı baxmaq. 

Cahillikdən: Etdiyi hərəkətlərin və söylədiyi sözlərin 
qızının ailə həyatına necə təsir edəcəyini hesab etmədiyinə 
görə. Qızın anası ali təhsilli olsa belə, öz hərəkətlərini idarə 
edə bilmirsə, deməli, o, cahildir. 

Öz təcrübəsindən: Öz həyat yoldaşı və qayınanası tərə-
findən əzildiyini düşünür, onların yaşadıqlarında heç zaman 
öz səhvini görmür və qızının da əzilməməsi üçün qızına həyat 
yoldaşı və qayınanasıyla necə davranmağa dair göstərişlər ve-
rir. 

Mədəniyyətsizlikdən: Onlar hələ nişanlı müddətin-
də insanlara özlərini göstərmək üçün qarşı tərəfin büdcəsini 
nəzərə almadan bahalı əşyalar aldırmağa başlayan və bununla 
da qızının ailə həyatını başlamadan sonlandıran şəxslərdir.

Hökmündən: Öz həyat yoldaşını, uşaqlarını nəzarət al-
tında saxlamağı bacaran qadınlar eyni hərəkəti kürəkəni ilə də 
etməyə çalışırlar, kürəkənin də onun əmri altında yaşamasını 
istəyirlər. 

Həddən artıq qorumaq: Uşaqlarını Allahın əmanəti 
olaraq görməkdən daha çox öz malı zənn etmək. Ailə hə-
yatı qursalar belə, onların həyatını idarə etməyə çalışırlar və 
onlara verdikləri əməyin haqqını gözləyirlər. Əlbəttə, hər kəs 
öz övladını görmək haqqına sahibdir, ancaq o, onun xoşbəxt-
liyinə mane olmamalı və övladının Allahdan əmanət olmasını 
unutmamalıdır. Uşağına verdiyi əməyin qarşılığını Allahdan 
gözləməsi lazımdır. Kim Yaradan qədər yaxşı əvəz verə bilər?

Axmaqlıqdan: Bunların hamısını bir maddə ətrafında 
toplasaq “ağılsızlıq” yaxşı bir xülasə olardı. 

“Ağılsız ananın ağıllı qızını alacağına, ağıllı ananın ağılsız 
qızını al”,- deyə bir məsəl var. Yəni əgər ana ağıllıdırsa, o 

zaman o, qızına doğru davranışı göstərərək onu doğru yola 
yönəldəcəkdir. Ancaq əgər ana ağılsızdırsa, o zaman ağıllı qı-
zın da yoldan çıxmaq təhlükəsi var, qızlar analarından çox 
təsirlənirlər və əlbəttə ki, hər zaman istisnalar da var. Anası-
nın səhvlərini görüb bundan dərs çıxaran və eyni səhvi öz ailə 
həyatında tətbiq etməyən ağıllı qızların olduğunu bilirəm. 

Bəs ağıllı ana necə olmalıdır? Ağıllı ana hər şeydən əvvəl 
qızının ailəsini, xoşbəxtliyini düşünüb, ona görə davranmalı-
dır. Əgər qızı həyat yoldaşı və onun ailəsi ilə yaxşı yola gedə 
bilmirsə, o zaman xoşbəxt ola bilməz. Qızın anası kürəkən-
də və onun ailəsində nöqsan axtarmamalıdır, tam əksinə, 
əgər qız onların nöqsanını söyləyirsə, anası ona onların yaxşı 
cəhətlərini göstərməlidir. 

Tez-tez yeməklər bişirib qızını və kürəkənini dəvət et-
məməlidir. Əgər qızı davamlı onlara qonaq gəlirsə, qızına 
“Qızım, qayınanangilə də get, onları sev, onlara hörmət elə, 
onlara qulluq eləmək həm savabdır, həm də bu hərəkətin 
yoldaşının xoşuna gələr”, deyər. Əgər yayda davamlı olaraq 
anasıgilə gəlib qayınanasıgilə hərdənbir gedirsə, o zaman qı-
zını qayınanasıgilə daha çox getməyə təşviq edər. O, öz gə-
linindən gözlədiyi davranışları qızının da qayınanasına qarşı 
etməsini istəyər, ikiüzlülük etməz. Kürəkəni və onun ailəsinin 
arxasınca danışıb, onların nöqsanlarını tapıb qızına söyləyib, 
qızını onlardan soyutmağa çalışmaz. Qızının ailə həyatının 
dağılmasına səbəbkar olmaqdan çox qorxar. Ağıllı ana qızı 
və kürəkəni üçün ən böyük nemətdir, belə ağıllı analar var, 
onların qiymətini bilmək lazımdır. 

Bəs, ağıllı qız necə olmalıdır? Ağıllı qız anasının haqsız 
olduğunu bilib həyat yoldaşı və onun ailəsinə qarşı davran-
maqdan çəkinər. Qayınanasının nöqsanlarını gördüyü kimi, 
anasının, bacısının da nöqsanlarını görər. Ailəsinin xoşbəxt-
liyini qeybətdən, puldan, maldan, hər şeydən daha üstün tu-
tar. Hətta ailə həyatı qurmamışdan öncə bir çox məsələlərə 
diqqət yetirər. Bir çox qız hələ ailə həyatı qurmamış, nişanlılıq 

ərəfəsində qayınanası ilə anasının seçdiyi əşyalar ucbatından 
problem yaşayıb ayrılır.  

Ağıllı qız anasının lazımsız istəklərini yerinə yetirməz. 
Belə etsəm, bunun nəticəsi nə olar? Sadə məsələləri problemə 
çevirib, yoldaşımı incitsəm, evliliyimin axırı necə olar? Həyat 
yoldaşımın bu qədər xətrinə dəydikdən sonra onun roman-
tik olub mənə xoş sözlər söyləməsini istəmək haqqım varmı? 
Mən həyat yoldaşım və onun ailəsinə necə davranıram ki, eyni 
hərəkətin qarşılığını da özüm üçün istəyirəm, deyə düşünər. 
Həm də onların nöqsanları belə olsa, bu nöqsanları özünüz 
üçün dərd etməyin, Allah rizası üçün yaxşılıq etmək yolunu 
seçin və ağıllı davranıb, qazanclı çıxın. 

İstər kişi olsun, istərsə də qadın, ağıllı hərəkət edib eqoist-
likdən, qısqanclıqdan əl çəkməli, mənfi cəhətlərdən mümkün 
qədər uzaq durmalıdır. Yoxsa zəkalı olsanız belə, ağılsız davra-
narsınız. Sonra da ömür boyu xoşbəxt olmamağınızın səbəbi 
olaraq ətrafınızı ittiham edərsiniz. 

QIRX YEDDİNCİ DƏRS

Kişinin həyatındakı qiymətli iki qadın

 Kişinin həyatında dəyərli iki qadın var, biri anası, biri 
də həyat yoldaşı. Kişi onların hər ikisini də idarə 

etməyi bacarmalıdır. 

Onun üçün birinci dəyərli insan anasıdır: Onu dün-
yaya gətirən, onu boya-başa çatdıran onu çox sevən qadın. 
Ancaq bəzən anasının sevgisi oğlunun xoşbəxtliyinə mane 
olur. Xüsusən də həyat yoldaşı ilə problemləri olan, xoşbəxt 
ailə həyatı olmayan analar bütün sevgilərini, ümidlərini oğul-
larına bağlayırlar. Məhz bu səbəbdən oğlan anası oğlunun 
özgə qızını ondan çox sevməsini, ondan çox dəyər verməsini 
istəmir. “Sevsin, ancaq məni sevdiyi qədər heç kimi sevməsin. 
Biz qarşı-qarşıya gələndə hər zaman mənim tərəfimi saxlasın. 
Hətta oğlumun evində qərarları da mən qəbul edim”. 

Qadınlar “ən çox sevilən mən olum” arzularını, gərək 
idarə edə bilsinlər. Qadınlar ana olduqlarında da, həyat yolda-
şı olduqlarında da bəzən buna diqqət yetirə bilmirlər. Anaların 
“Əlbəttə, ən çox məni sevməlidir, əlbəttə, mənim tərəfimi sax-
lamalıdır, o, özgə qızıdır. Mən oğlumu necə fədakarlıqlarla bö-
yütmüşəm, yeməmişəm yedirmişəm, içməmişəm içirmişəm”,- 
düşüncəsi ən çox oğullarına zərər verər. 

Diqqət yetirin, oğlanlar evləndikdən sonra oğlan anala-
rı daima oğluna və gəlininə onu necə çətinliklə böyütdüyünü 
anladır. “Hamiləliyim çətin keçmişdi, o uşaqkən çox ağlamış-
dı, uşaqkən çox yaramaz idi, cibimdə qalan axırıncı puluma 
oğluma dəftər almışdım”, - kimi düşüncələr tez-tez xatırladı-
lır. Sanki ana bu sözlərlə oğluna “Bax sənə nə qədər yaxşılıq 

eləmişəm, həyat yoldaşının tərəfini saxlayıb, mənə vəfasızlıq 
eləmə”, - mesajını vermək istəyir. Qayınana bu sözü ilə gəli-
ninə “O mənim oğlumdur, onun üzərində çox əziyyətim var, 
onu sənə buraxmaram”, - demək istəyir. Bəlkə buna görədir 
ki, oğlanlar analarının təsiri altında daha çox qalırlar. Anası-
nın sözünə heç qulaq asmadığını düşündüyümüz oğlanlar belə 
anasından olduqca təsirlənirlər. 

Ana oğlunun ailəsi, evi haqqında bütün qərarlardan xə-
bərdar olmaq istəyir, əgər bunlar haqda xəbəri yoxdursa, o 
zaman inciyir, küsür, məyus olur. O, oğlunu və gəlinini idarə 
etməyə çalışır. Onun istəmədiyi bir qərarı oğlunun qəbul edə-
cəyinə inanmır, əgər o belə edərsə, gəlinin təzyiqi altında et-
diyini düşünür. 

Bəzən oğlan anaları oğlunun yoldaşı haqqında yoldaşı 
onu az sevsin deyə, arxasınca qeybət edirlər. Məsələn, yolda-
şın yaxşı qadındır, ancaq elə də təmizliyə riayət etmir. Bu sözü 
eşidən kişi əgər əvvəllər evin təmizliyinə elə də diqqət yetir-
mirdisə, bundan sonra hər xırda hərəkət onun diqqətindən 
qaçmaz. Axtaran insana nöqsan tapmaq çətin deyil və kişi də 
bir nöqsan tapar, anasının haqlı olduğuna inanar. Analarının 
həyat yoldaşları haqqında “Yoldaşın çox gəzməyə gedir, çox 
pul xərcləyir”, kimi ifadələri kişiyə təsir göstərə bilər. 

Ondan başqa, ev ilə 
bağlı hər hansı əşya alı-
nacaq, satılacaqsa, ana-
sı burda da onun sözünə 
qulaq asılmasını istəyir. 
Əgər oğlanın bacıları 
varsa, onlar da anaları 

kimi bu məsələlərə qarışmağa çalışırlar. Bəzi istisnaları çıx-
maq şərti ilə, əgər ortaq işləri yoxdursa, o zaman qayınatalar 
oğlunun işinə o qədər də qarışmır. 

Anasının sözünə qulaq asıb həyat yoldaşını incidən, ona 
haqsızlıq edən bir çox kişi var. Eləcə də həyat yoldaşının sö-
zünə qulaq asıb anasına haqsızlıq edən var... Halbuki evin 

Anasının sözünə qulaq asıb həyat 
yoldaşını incidən, ona haqsızlıq 
edən kişilər olduğu kimi, həyat 
yoldaşının sözünə qulaq asaraq 
anasını incidən kişilər də var. 

idarəçisi olan kişinin ailədə birinci vəzifəsi ədalətli olmaqdır. 
Bunun üçün isə kişinin yaxşı analiz, təfəkkür qabiliyyətinin ol-
ması, haqsızlıq etmədən hər üç qadını idarə etməyi bacarma-
sı və qadınlarla bağlı bir sıra məlumatlardan xəbərdar olması 
lazımdır. 

İkinci dəyərli qadın isə həyat yoldaşıdır: Həyat yol-
daşı kişi üçün həyatını paylaşdığı qadın, sevgilisi, yol yoldaşı-
dır. Kişi həyat yoldaşı ilə olan münasibətini düzgün tənzim-
ləməlidir, nə həyat yoldaşını əzməli, nə də həyat yoldaşına 
özünü əzdirməməlidir. Kütləvi informasiya vasitələrində təbliğ 
olunan mədəni olmaq ifadəsi altında özünü əzdirməməli, ro-
mantik olum deyərkən yoldaşının idarəsi altına keçməməli, 
yoldaşımla heç bir problem yaşamayım, deyərək, öz idarəçilik 
vəzifəsini həyat yoldaşına buraxmamalıdır. Əgər belə davran-
sa, o zaman problemlər yaşanacaqdır. Kişi şəfqət və ədalətlə 
öz ailəsini idarə etməyə çalışmalıdır. 

QIRX SƏKKİZİNCİ DƏRS

Ananızın sevmədiyi bir qadını-kişini sevə 
bilərsinizmi? 

Ananızın sevmədiyi bir qadını sevə bilərsinizmi? sualı-
na bir çox kişi “Bəli, sevə bilərəm, hətta sevmişəm...” 

cavabını verir. 

Düzdür, sevərkən heç kimin fikrini nəzərə almırıq, heç 
kimə əhəmiyyət vermirik. 

Ürəyimizin istədiyi yerə gedərik, amma getdiyimiz yer-
də qala bilərikmi? O zaman sualı dəyişdirib başqa cür verək, 
bəlkə, doğru cavablar gələr. Əgər kişilərə “Ananızın sevmədiyi 
qadını sevməyə davam edə bilərsinizmi?” qadınlara isə “Ana-
nızın sevmədiyi kişini sevməyə davam edərsinizmi?” sualını 
verək. 

Allahın Rəsulu “Sözlərdə sehr var” buyurur. Sözlər bizə 
təsir göstərər, fikirlərimizi dəyişdirər, bizi idarə edər, anamızın 
sözləri isə bu sözlər içərisində daha təsirli olanlardır. Gənclik 
illərimizdə elə də qulaq asmadığımız, fikirlərini ciddiyə alma-
dığımız halda, analarımızın sözləri özümüz ana, ata yoluna 
qədəm qoyanda, özgə biri ilə evlənib, başqalarına qarışanda 
birdən-birə qiymətlənər. 

Ana qucağı sevmək üçün özgələrdən bəyənib evləndiyi-
miz şəxslərdən gələ biləcək təhlükələrə qarşı sığınacaq limana 
dönər. Kişi də, qadın da sevərkən, aşiq ikən, nişanlı ikən ət-
rafdakıların söylədiklərinə qulaq asmırlar, ancaq evlənəndən 
sonra hər kəsin nə dediyi onlar üçün əhəmiyyətli olmağa baş-
layır, sevdiyi, bəyəndiyi şəxsi hər kəsin bəyənməsini istəyir. 

Ətrafdakı insanlardan 
doğru seçim etməsinə 
dair xoş sözlər, iltifatlar 
duymaq istəyir. 

Ən çox da bizi bö-
yüdüb boya-başa çatdı-
ran qadının bizim se-

çimimizi təsdiqləməsini gözləyirik. İstər kişi olsun, istərsə də 
qadın, ən çox anasından “Həyat yoldaşın çox yaxşı insandır...” 
deməsini gözləyir. Bu hərəkəti gəlininin, kürəkəninin nöqsan-
larını görüb böyütməyən qayınanalar edir, ancaq bu sözləri 
eşitməyənlər də çoxdur. 

Kişi ailə həyatı qurarkən ən böyük arzusu anası ilə həyat 
yoldaşının yaxşı yola getməsidir və əgər bu iki qadın arasın-
da anlaşma mümkün olmasa, o zaman onların yaşayışı çətin 
olur. Kişi anasının həyat yoldaşını bəyənməsini, həyat yolda-
şının isə anasına qarşı yaxşı davranmasını gözləyir, ancaq çox 
zaman kişinin istədiyi kimi hər iki qadın bir-biri ilə yola gedə 
bilmir. Həyat yoldaşı yoldaşının anasına qarşı soyuq davranır, 
anası isə gəlini yormaqdan geri qalmır. Bu isə kişinin məyus 
olmasına gətirib çıxarır. 

Kişi öz sevdiyi, seçdiyi qadının anasına qarşı yaxşı davra-
nacağını umur. Anasının isə oğlunun xoşbəxtliyi naminə gəli-
ni ilə yaxşı yola gedəcəyini düşünür... Ancaq çox zaman hər 
iki qadın öz eqoistliklərinin qurbanı olurlar, kişi isə təəccüb 
içində baş verənləri izləyir. Sanki bu iki qadın üçün onun xoş-
bəxtliyi önəmli deyil. 

Bəzi analar da oğlu ilə arasındakı göbək bağını kəsib onu 
sərbəst buraxa bilmirlər. Bizdə qadınlar övladlarını çox sahib-
lənirlər. Yoldaşlarını, övladlarını sahiblənir, onları heç kimlə 
paylaşmaq istəmirlər, buna görə də gəlin qayınana çəkişməsi 
yaşayırıq. Qadın qısqanan zaman gözü heç nə görmür. Oğ-
lan anası gəlini sevmirsə, o zaman onun qeybətini qırmaqdan 
çəkinmir, oğlunun nə qədər məyus olacağını düşünmür, onun 
sevmədiyi insanı oğlunun da sevməməsini istəyir. Çox ana 

Allahın Rəsulu “Sözlərdə sehr var” 
buyurur. Sözlər bizə təsir göstərər, 
fikirlərimizi dəyişdirər, bizi idarə 
edər, anamızın sözləri isə bu sözlər 
içərisində daha təsirli olanlardır.

övladının boşanmasını istəmir, ancaq həyat yoldaşını ondan 
çox istəməsini də qısqanır. 

Əgər anası davamlı həyat yoldaşının arxasınca danışır-
sa, bir müddət sonra kişinin yoldaşına qarşı sevgisi soyumağa 
başlayır. Anasının yoldaşında göstərdiyi nöqsanlara artıq kişi 
də diqqət yetirməyə başlayır. Əvvəllər normal qəbul etdiyi və 
o qədər də fikir vermədiyi nöqsanları artıq kişi böyük bir dağ 
kimi görməyə başlayır. “Həyat yoldaşın bizə hörmət etmir, 
bizi saymır, çox gəzir, dolaşır, evi dağınıq saxlayır...” Bəzən bu 
cümlələr açıq, bəzən isə gizli sətiraltı məna daşıyır. Bəzən ən 
xırda məsələdə belə anası oğluna “Nə edək oğlum, sən ar-
tıq evlənmisən, yoldaşını yola verəcəksən”, deyir. Əslində bu 
cümlədəki sətiraltı məna “Çox pis həyat yoldaşın var, ancaq 
ediləsi heç nə yoxdur” deməkdir. 

Qadınlarda da vəziyyət bundan fərqli deyil. Əgər qayına-
na kürəkənini bəyənmirsə, bir müddət sonra qızını da ondan 
soyutmağa çalışacaqdır. Bu zaman əksəriyyəti niyyətinin pis 
olmadığını düşünür, ancaq elədikləri hərəkətin nəticəsində qı-
zının ailəsinin dağılmasına səbəb olacağının fərqində olmur-
lar. Çox ana övladının yuvasının dağılmasını istəmir. 

Bir çox qayınana narazı üz ifadəsi alaraq, bir tərəfdən 
sanki qızının qeydinə qalırmışcasına qızına: “Həyat yoldaşına 
o qədər də üz vermə, bunlar kişi millətidir, bunlara çox üz ver-
sən, sonra insandan istifadə etməyə başlayırlar”, - deyir, özləri 
də fərqində olmadan qızlarının ailələrini dağıdırlar. Bəzən də: 
“Evləndin, artıq dözəcəksən” deyirlər, bu cümlənin sətir altı 
mənası isə: “Sən yaxşı insansan, ancaq yoldaşın pisdir, amma 
daha dözməkdən başqa çarən yoxdur” kimi başa düşülür. Belə 
olduqda isə qız etiraz edərək: “Niyə dözməliyəm?” - deyə dü-
şünür. Əgər qayınana kürəkəni bəyənmirsə bir müddət sonra 
qız da onu bəyənməyəcəkdir. 

Çox təəssüf ki, bəzən bir çox ailələr məhz valideynlər tərə-
findən dağıdılır, ən çox da analar tərəfindən... Bəzi hallarda 
atalar da ailə həyatına qarışırlar. Ancaq ailə həyatına qarışma-
ğa çalışan istər ana olsun, istər ata, onlara hörmətsizlik etmə-

dən onları öz ailə həyatımızdan uzaq tutmaq lazımdır. Əksər 
hallarda ata-ana xoş niyyətlə öz övladlarını qorumaq naminə 
oğluna yoldaşının nöqsanlarını göstərməyə çalışırlar. Belə ol-
duqda isə onu sevmədiyi biri ilə ailə həyatı yaşamağa məcbur 
edir və ya onun ailəsini dağıdırlar. Allahın Rəsulu:“Həyat yol-
daşlarının arasını vurmaq üçün söz söyləyən cəhənnəmdədir”, 
- buyurur. Bu, ata-analar üçün ən böyük xəbərdarlıq deyilmi? 

Bununla yanaşı, ata-anasının sözünə qulaq asaraq, həyat 
yoldaşını incidən kişilər də az deyil. Kişi ailədə rəhbərdir və 
o, rəhbər olaraq ədalətli davranmalıdır. Etdiyi hər nöqsanın 
cəzası ağırdır. Ata-analar övladlarının həyat yoldaşına zülm 
etməsinin səbəbkarı olaraq həm bu dünyada, həm də axirət 
həyatında cavab verəcəklərinin fərqində olmalıdırlar. Hələ gə-
linini sevmədiyinə görə onu oğlundan boşatdırmağa çalışan 
ata-analar bunun hesabını necə verəcəklərini düşünməlidirlər. 
Bununla yanaşı, kişi ata-anasının sözü ilə yoldaşını boşayaraq 
onu və uşaqlarını necə gözüyaşlı buraxdığını və bunun hesabı-
nı necə verəcəyini düşünməlidir. 

Dinimizdə ata-ananın haqqı böyükdür deyən kişi heç dü-
şünmürmü ki, həyat yoldaşına qarşı da onun öhdəlikləri var və 
onun haqları da heç də kiçik deyil? Kişi ata-anasına hörmət-
sizlik etmədən həyat yoldaşını qoruya bilər. Bunun üçün isə o, 
ata-anasının onu həyat yoldaşından soyutmaq üçün işlətdiyi 
ifadələrə fikir verməməli və ailəsini öz bildiyi tərzdə idarə et-
məli, səbirli, ədalətli davranmalıdır. 

QIRX DOQQUZUNCU DƏRS

Gəlin qayınana problemlərində kişinin 
həyat yoldaşı ilə ünsiyyəti

Birinci addım

Ananızın nöqsanlarını qəbul edin. Qadınların qayınanala-
rı ilə bağlı ən böyük şikayəti həyat yoldaşlarının onların nöq-
sanlarını görməməsidir.

Kişilər analarının nöqsanlarını görürlər, ancaq bunu həyat 
yoldaşlarına etiraf etmək istəmirlər. Kişi əgər anasının xətasını 
qəbul etsə, o zaman yoldaşının onun anasına qarşı qəzəbinin 
artacağını düşünür. Halbuki qadın, yoldaşı öz anasının səhvlə-
rini müdafiə edəndə, onun nöqsanlarını gizlətməyə çalışanda 
daha da əsəbiləşir. Belə olduqda qadın qayınanasının səhvlə-
rini yoldaşına göstərmək üçün çalışır. Əgər belə bir vəziyyət-
lə qarşılaşmısınızsa və yoldaşınız ananızın və ya bacılarınızın 
səhvlərini sizə anladırsa (mədəni sərhədləri aşmadan, onu 
təhqir etmədən) ona diqqətlə qulaq asın və ananızın səhvlərini 
qəbul edin. Hər zaman məsələ ananın üzərində cəmləşsə də, 
bəzən yaxın qohumlar da hədəf alınır. 

Yoldaşınızın problem-
lərinə qulaq asmanız onu 
rahatladacaqdır. Ona qu-
laq asın, ona haqq verin 
və məsələni bağlayın, mü-
bahisəni uzatmayın. Bu 
sözün ardınca düşüb mübahisəni böyütməyin, qohumlarınızla 
münasibətlərinizi korlamayın.  

Kişilər analarının nöqsanlarını 
görürlər, ancaq bunu həyat 
yoldaşlarına etiraf etmək 
istəmirlər.

İkinci addım

Həyat yoldaşınızın ananızla yaxşı rəftarını tərifləyin. Qa-
dınların bu məsələdə şikayətlərindən biri də həyat yoldaşları-
nın onun anasına qarşı elədiyi yaxşılıqları görüb qiymət qoy-
mamasıdır. Belə olduqda, qadınların da onlara qarşı nə isə 
etmək həvəsi ölür. Bir qadın mənə belə demişdi: “Ailə həyatı 
qurduğum gündən bəri qayınanamla bir evdə yaşayırıq, əlim-
dən gələn qədər ona yaxşı davranıram, ona hörmət edirəm, 
ancaq həyat yoldaşım bir gün olsun belə, mənim bu hərəkət-
lərimə görə qiymət qoymayıb. Allah razı olsun, anama qulluq 
edirsən deməyib. Bu da məni çox incidir, sanki mən bunları 
etməyə məcburam. Heç zaman mənə qiymət qoymur, bu da 
mənim xətrimə dəyir”.

Qadınlar enerjilərini gözəl sözlərdən, iltifatlardan, komp-
limentlərdən alırlar, ona görə də kişi bunları deməkdə xəsis 
olmamalıdır. Həyat yoldaşınıza gözəl sözlər söyləsəniz, onun 
yaxşılıq etmək həvəsi artar. Həyat yoldaşınız, hətta ananıza 
telefonla zəng etsə belə, bunu təqdir edin. “Çox sağ ol, canım, 
anamla yaxşı rəftar etdiyini görəndə çox xoşbəxt oluram, sənə 
olan sevgim artır, mənim işlərimi yüngülləşdirirsən, öhdəlik-
lərimi azaldırsan. Mənim xoş xasiyyətli, gözəl təbiətli yolda-
şım...” Bu kimi komplimentlər qadınların davranışının müsbət 
tərəfə doğru yönəlməsinə səbəb olacaqdır. 

ƏLLİNCİ DƏRS

Kişinin qayınanası ilə ünsiyyəti

İlk addım

Qayınanaya ilk öncə diqqətlə nəzər yetirmək lazımdır. 
Düşüncəli qadındırmı? Ailənizə faydasımı, zərərimi toxunar? 
Nə zaman gəlib, nə zaman gedəcəyini bilirmi? Qızına doğru 
yol göstərirmi? İşlərinizə müdaxilə edib, evinizi idarə etməyə 
çalışırmı? 

Əgər sizin ailə həyatınıza ziyan verəcəyini düşünürsünüz-
sə, artıq birinci gündən onunla aranıza məsafə qoyun. Ona 
qarşı hörmətsizlik göstərməyin, ailənizi idarə etməsinə də 
icazə verməyin. 

Ancaq mədəni, xoşniyyətli qadındırsa, o zaman onunla 
daha isti münasibət qurmaq, ana-övlad kimi davranmaq hər 
zaman daha yaxşıdır. Bu zaman öz ananızın sizi qısqanmama-
sına diqqət yetirin...

İkinci addım

Həyat yoldaşınızın ailəsinin sıxıntılı vaxtlarında hər za-
man yanında olun. Xəstəlik, əməliyyat, ölüm, maddi sıxıntı və 
s. kimi məsələlərdə daima onlara dəstək olun, yoldaşınızın da 
onlarla birlikdə olmasına 
kömək edin. 

Üçüncü addım

Qayınanayla yaxşı 
müna sibət qurmağın yolu 

Qayınanayla yaxşı münasibət 
qurmağın yolu qızını ona 
tərifləməkdir. Anaların ən 
böyük qorxusu qızları ailə 
həyatı qurduqdan sonra onların 
ünvanına mənfi fikir eşitməkdir.

qızını ona tərifləməkdir. Anaların ən böyük qorxusu qızları ailə 
həyatı qurduqdan sonra onların ünvanına mənfi fikir eşitmək-
dir. Çünki, qızın etdiyi hər səhv də anası ittiham olunar, “Ana 
tərbiyəsi görməyib” deyər, hətta qarğış edərlər. Buna görə də 
qız anaları tərif eşidəndə çox sevinirlər. Məhz bu səbəbdən 
bəzən “Allah sizdən razı olsun, yoldaşımdan çox razıyam ona 
çox yaxşı tərbiyə vermisiniz” kimi tərif eşitmək ananın sizin 
tərəfinizdə olmasına, yoldaşınızla münasibətlərinizin yaxşılaş-
masına kömək edəcəkdir. 

ƏLLİ BİRİNCİ DƏRS

Gəlin qayınana problemlərində kişinin 
anası ilə ünsiyyəti

İlk addım

İlk öncə hər şeyi doğru edin. Ailə həyatı qurmamışdan 
qabaq ata-ananızla ciddi söhbət edin. Onlara ailə həyatı qu-
randa evdə rəisin siz olacağınızı bildirin. 

Artıq onlara uşaq olmadığınızı, həyat yoldaşınızın qar-
şısında onlardan sərt, kobud ifadələr eşitmək istəmədiyinizi 
bildirin. Onlara “Əgər siz mənə qarşı hörmətsiz davransanız, 
o zaman həyat yoldaşım da mənə hörmət qoymayacaq, həyat 
yoldaşımın yanında mənə dəyər vermənizi istəyirəm”. deyin. 
Analar uşaqlarının böyüdüyünü qəbul etmək istəmirlər. Ailə 
həyatı quran uşağının ailəsinə qarışır, onu idarə etməyə ça-
lışırlar. Bu da kişinin öz istədiyi kimi ailəsini idarə etməyinə 
mane olur. 

İkinci addım

Ailənizə evdə sizin sözünüzün keçəcəyini bildirin. Onla-
ra qarşı hər zaman hörmət duyacağınızı, ancaq yoldaşınızla, 
ailə həyatınızla bağlı məsələlərdə sizin qərar verməniz lazım 
olduğunu söyləyin. Xoş niyyətli belə olsa, ailəyə kənardan 
müdaxilə daha sonra gələcəkdə bir sıra problemlərə səbəb 
olur. Bəzən qayınatalar, bəzən də qayınanalar gəlini tərəfin-
dən sevilmək və özlərinin tolerant olduğunu göstərmək üçün 
oğullarının dəstəkləmədiyi, onun narahat olduğu məsələlərdə 
də gəlinlərinin tərəfini saxlayırlar. 

Onun narazı olub qarşı çıxdığı məsələlərdə də “Biz gəli-
nimizin tərəfindəyik...” deyirlər. Kişi qadın birliyi qarşısında 
yalnız qalır. Bu problemlərlə bağlı ailənizlə ilk öncə siz mü-
zakirə aparın. Əgər bu məsələ ilə bağlı öncədən müzakirə 
aparmasanız, bu, daha sonra iki qadının düşmənliyinə çevrilə 
bilər. Əgər ananızla eyni evdə yaşayırsınızsa, o zaman həyat 
yoldaşınızla bağlı məsələlərə onu qarışdırmayın. Hər kəs öz 
yerini bilsin. 

Üçüncü addım

Ananızın yanında həyat yoldaşınızı tərifləməyin. Ana-
nız da bir qadındır və qadınlar kişilərin düşündüyündən daha 
qısqancdırlar. Hətta oğlunu başqa bir qadınla paylaşmaq 
məsələsi qarşısında daha da qısqanclığı arta bilər. 

Hər nə qədər ana sevgisi ilə öz həyat yoldaşına olan sevgi 
tamamilə fərqli məfhumlar olsa da, qadın öz yerində başqa bir 
qadının oğlu tərəfindən çox sevilməsini istəmir, buna görə na-
rahat olur. Buna görə də ananızı qısqandıracaq hərəkətlərdən 
uzaq durmağa çalışın, qısqanmayan anaların sayı olduqca az-
dır. Həyat yoldaşınızdan bəhs edərkən, ananızın üz ifadəsinə 
diqqət yetirin, əgər o narazıdırsa, bir daha bunu etməməyə 
çalışın. 

Ananıza toydan qabaq və ailə həyatınız boyunca həyat 
yoldaşınızı tərifləməyin, onun yaxşı xüsusiyyətlərini çox qa-
bartmayın. Məsələn, heç zaman ananıza həyat yoldaşınızın 
necə gözəl yeməklər bişirdiyini söyləməyin. Hər bir ana qəl-
bində, ən yaxşı yemək bişirən, oğlunun qeydinə ən yaxşı qa-
lan qadın olaraq özünü görür, qoy elə düşünsün, onu qısqan-
dırmayın.

Dördüncü addım

Ananıza həyat yoldaşınızı və onun ailəsini müdafiə et-
məyin, analar oğullarıyla dərdləşməyi sevirlər. Ananız həyat 
yoldaşınızın nöqsanlarını sizə söyləyəndə həyat yoldaşınızı 

haqlı çıxartmayın, onu necə sevdiyinizi ananıza bəlli etməyin. 
Bu cür hərəkət ananızın daha da əsəbiləşməsinə və gəlininə 
nifrət etməsinə səbəb olar. Ananızın söylədikləri qarşısında 
siz həyat yoldaşınızı müdafiə etsəniz, “Məni yad qızına dəyiş-
di...” deyə düşünəcək və işin maraqlı tərəfi odur ki, sizə yox, 
gəlininə əsəbiləşəcəkdir. Əlbəttə, bu, ananızla bərabər həyat 
yoldaşınızın arxasınca qeybət edin demək deyil. Sadəcə, belə 
vəziyyətdə sakit qalmağınız daha yaxşıdır. Belə etsəniz, ən 
azından ananız, “Deməli, həyat yoldaşının arxasınca danışma-
ğım onun xoşuna gəlmir...” deyə düşünər və bəlkə, bir müddət 
sonra bu hərəkətindən əl çəkər. 

Beşinci addım

Ailə həyatı qurduqdan sonra ananızı tez-tez təqdir edin. 
Ananız xüsusən gəlində nöqsan tapdığı məsələlərdə özünün 
təriflənməsini, özünün daha yaxşı olmasını eşitmək istəyir. 
Belə bir vəziyyətdə onu tərifləməniz, onun daha yaxşı olması-
nı söyləməyiniz onu rahatladacaqdır və gəlini ilə olan müna-
sibətlərini düzəldəcəkdir. Çünki necə də olmasa, oğlu hələ də 
gəlinini sevir. 

Bu cür davranışınız yalan demək deyil, bu sadəcə iltifatdır. 
Qadınlar həqiqəti eşitməyi xoşlamırlar, onlar sadəcə eşitmək 
istədiklərini eşitməyi sevirlər. Rəbbimiz “Ananıza, atanıza 
gözəl sözlər söyləyin”, - buyurur. 

Qadınların ən sevdiyi söz “haqlısan”dır. Qadınlar istənilən 
vəziyyətdən haqlı çıxmağı sevirlər və hər zaman, hər hərəkət-
də doğru etdiklərini düşünürlər. Ona tez-tez “Düz deyirsən, 
ana, bundan sonra sən deyən məsələlərə daha diqqətlə ya-
naşacağam”, - deyin. Həm də ananızın söylədiyi sözlərin ək-
səriyyətinin klassik qadın qısqanclığının əlaməti olması baxı-
mından, onun hər dediyi sözə elə də əhəmiyyət verməyin. 
Ancaq onun dediyi bütün sözləri qulaq ardı etməyin, məntiqi 
süzgəcdən keçirin, qərar qəbul edin, bəlkə, onun söylədikləri 
ailə həyatınızda müsbət irəliləyişə səbəb olacaqdır. 

Altıncı addım

Ananıza evin rəisinin siz olduğunuzu bildirin. Oğlan anala-
rının ən böyük qorxusu oğlanlarının gəlinləri tərəfindən idarə 
olunmasıdır. Qadınlar öz ailə həyatında həyat yoldaşlarını 
idarə etməyi, onun yerinə qərar qəbul etməyi sevirlər, ancaq 
məsələ qadının övladına gələndə o, övladının gəlini tərəfindən 
idarə olunmasını istəmir. 

Halbuki zamanında özləri öz həyat yoldaşlarına qarşı 
hökmlü davranıb, evdə idarəni əllərinə alaraq fərqində olma-
dan uşaqlarına qarşı mənfi nümunə olmuşlar. Həyat yoldaş-
larını sanki quzuya döndərən qadınlar oğlanlarının ailə hə-
yatında şir kimi davranmasını istəyirlər. “Kişi belə olmalıdır, 
belə etməlidir...” deyə ifadələr səsləndirirlər. Halbuki, quzuya 
bənzəyən atayla bir yerdə yaşayan oğlandan şirə bənzər dav-
ranış gözləmək çətindir. Ancaq kişi öz üzərində çalışarsa və 
hökmünü artırarsa, buna nail ola bilər. 

Bəzi kişilər fərqində olmadan öz ailəsinin yanında həyat 
yoldaşına qarşı çox sərt davranırlar. Evlərində hər işini özü 
görən kişi ailəsinin yanında heç bir iş etməz və bütün işləri 
yoldaşının görməsini gözləyər. Evində əmr cümlələri qurma-
yan kişi ailəsinin yanında əmrvari cümlələr qurmağa başlayır, 
bunu şüurlu şəkildə etmədiyinə görə, daha sonra həyat yolda-
şı bunu nöqsan tutanda kişi də səhvini etiraf etmir. 

Qadınlar həyat yoldaşlarının ailələri qarşısındakı bu də-
yişikliklərindən əsəbiləşirlər. Onlar evdə nə deyirsə desin, 
amma başqalarının yanında, hələ ki, qayınanamın yanında 
mənimlə yaxşı davransın istəyirlər. Çünki qayınanalarının on-
ları qısqandığını bilirlər və qayınanalarına qısqandırmaq on-
lara həzz verir. Halbuki qarşıdakını qısqandırmaq hər zaman 
qısqandıran tərəfə zərər verir. 

Qayınananı qısqandırmağın heç kimə xeyri yoxdur, ək-
sinə, bu, zərərli ola bilər. Anaların oğullarının evinə rəis ol-
masını istəməsində heç bir qəbahət yoxdur, ancaq çox zaman 
bunu həyata keçirməkdə yanlışlara yol verirlər. Bu isə ananın 

həyata hansı baxış bucağından baxmasından asılı olaraq dəyi-
şir. Əgər sizin ananız “Buna icazə ver, buna icazə vermə, çox 
pul vermə, yoldaşına çox üz vermə, sərt danış, yoxsa sonra 
sənə qulaq asmaz” kimi cümlələr qurursa, bunları ciddiyə alıb 
ailə həyatınızı korlamayın. Anaların evdə oğullarının rəis ol-
malarını istəmələrindəki bir səbəb də onlar yaşlandıqdan son-
ra oğlanlarının evində qalıb onlara qulluq etməsi üçündür.

Burada diqqət yetiriləsi məqam oğlanın, anasının xətrinə 
dəymədən və anasının sözlərinə qulaq asıb yoldaşına haqsızlıq 
etmədən doğru balansı qura bilməsidir. 



Qadınların 
Nöqsanları

ƏLLİ İKİNCİ DƏRS

Kişini dəyişdirməyə çalışmaq 

Qadın və kişi arasındakı ziddiyyətli yaradılışı ilk dərslə-
rimizdə müzakirə etmişdik. Bu ziddiyyəti qorumağa 

diqqət göstərməliyik. Əlbəttə, bu ziddiyyəti daha çox kişilər 
qorumalıdır, çünki qadınlara qalsa, arada nə ziddiyyət, nə də 
kişilik qalar. 

Çünki qadınlar kişiləri öz arzularına uyğun dəyişmək istə-
yirlər. Qadın öz yoldaşının xasiyyətini, alışqanlığını, davranış-
larını dəyişdirmək arzusundan asanlıqla əl çəkə bilməz. 

Kişilər isə qadınların onları dəyişdirmək xüsusiyyətinə 
qarşı müqavimət göstərirlər. Əgər kişilər belə etməsəydi, onda 
doğrudan da “kişilərin nəsli” tükənəcəkdi. Öz arzu-xəyalları-
mızla onları da özümüzə bənzədərdik: Biz nəyə məyus olu-
ruqsa, onlar da ona məyus olsunlar, biz nəyə seviniriksə onlar 
ona sevinsinlər, bizimlə bərabər saatlarla söhbət etsinlər, bi-
zim kimi hər şeyə qarşı diqqətli olsunlar, çox xırda məsələlərə 
diqqət yetirsinlər, alış-veriş mağazalarına deyinmədən bizimlə 
bərabər getsinlər, uşaqların altını dəyişdirsinlər, evi təmizləsin-
lər, yemək bişirsinlər... Bizdən güclü olduqlarına görə bütün 
işləri onların üzərinə atardıq. 

Bu arada kişi, həm də qadının hər sözünə qulaq asmalıdır 
(belə xanımlara görə). Xanımının məsləhət gördüyü dostla-
rıyla görüşsün, məsləhət görmədikləriylə görüşməsin, öz qo-
humlarıyla çox da görüşməsin, yoldaşının qohumlarını ziyarət 
etsin, onları daha çox sevsin və yoldaşının dediyi yerə getsin, 
demədiyi yerə getməsin... 

Bir sözlə, kişi istədiyini yox, yoldaşının dediyini etsin...
Yoldaşı onun yerinə qərar qəbul etdikdən sonra o niyə qə-
rar qəbul etməlidir? Axı, o, yoldaşını sevir. Belə düşündüyünə 
görə, qadının istədiklərini yoldaşı yerinə yetirməlidir. 

Bəs biz qadınlar kişiləri özümüzə bənzətmək, dəyişdirmək 
üçün niyə bu qədər çalışırıq? Çünki biz xoş niyyətliyik, əgər 
bizim dediyimizi etsələr, o zaman biz ikimiz də xoşbəxt ola-
cağıq. Halbuki kişi qadına bənzəməyə başlayanda ilk öncə öz 
gözündə dəyərini, daha sonra isə o, həyat yoldaşının gözündə 
hörmətini itirəcəkdir. 

İkinci səbəb qadınlıqla analıq hisslərimizi qarışdırdığımız 
üçündür. Qadınlarda yaradılışı etibarilə analıq duyğusuna xas 
“öyrətmək, başa salmaq, düzəltmək, dəyişdirmək” duyğuları 
kişilərdən daha artıqdır. Buna görə də bəzən analıqla qadınlığı 
qarışdırırıq. Bu, çox təhlükəlidir, buna diqqət yetirmək lazım-
dır. 

İlk əvvəl bunu unutmayaq ki, həyat yoldaşlarımız bizim 
övladlarımız deyil ki, onları istədiyimiz kimi dəyişdirək, uşaqla-
rımıza bənzədək, bəzən istədiyimiz nəticəni uşaqlarımızda da 
əldə edə bilmirik. Həyat yoldaşlarımız xəmir deyillər ki, onları 
istədiyimiz formaya salaq. 

Onların bir şəxsiyyət olduğunu, aramızdakı münasibətlə-
rin isə ana-oğul yox, kişi-qadın münasibətləri olduğunu hər 
zaman xatırlayaq. Buna görə də münasibətlərimizi ana-oğul 
münasibətlərinə bənzətməyək.

Ana-oğul münasibətlərində olub, qadın-kişi münasibətlə-
rində olmaması lazım olan davranışlara diqqət yetirək. Ana 
övlad münasibətlərində olan iki hərəkəti: öyrətmək və nəsihət 
vermək davranışını yoldaşlarımıza etməməliyik. 

Öyrətmək: Yoldaşımıza yeni bir şey öyrədəndə çox sevi-
nirik. Halbuki kişilərin əksəriyyəti yoldaşlarından nə isə öyrən-
məyi elə də xoşlamırlar. Bunun səbəbi isə böyük ehtimal ki, 
müəllimlik və ya analıq davranışımızdır. Və ya özlərinin evin 
rəisi olduğuna inandıqlarına görə, hər şeyin düzgününü özlə-

rinin bilməsi lazım olduğunu düşünürlər... Ancaq bəzi kişilər 
yoldaşından nə isə yeni bir məlumat öyrənəndə çox sevinirlər; 
onları da görməzdən gəlməyək.

Ancaq əksəriyyəti yoldaşlarından nə isə öyrənməyə qarşı-
dırlar. Əgər qadından nə isə öyrənirlərsə, bunun həyat yoldaşı 
yox, özgə bir qadın olmasını istəyirlər. Əgər bu qadın öz ailə 
üzvlərindən biridirsə, o zaman daha rahat qəbul edirlər. Əgər 
bir kişi bir qadından nə isə öyrənirsə, bu qadın böyük ehtimal 
ki, onun anasıdır, bacısıdır, xalasıdır və ya digər yaxınıdır. 

Nəsihət etmək: Bunu da etməməyə diqqət yetirin. Ki-
şiyə davamlı olaraq nəyi edib, nəyi etməməsini söyləməyiniz 
onu əsəbiləşdirir. Ən çox da “Qadını xoşbəxt edən kişi necə 
olmalıdır?” mövzusundan nifrət edir. 

“Onu elə eləmə, bunu belə eləmə, əvvəl bunu ye, son-
ra onu yeyərsən, çox yemə, onu ora qoyma, bunu eləmə, 
bunu etmək sənin sağlamlığına ziyandır, bunu al, pulunu buna 
xərclə, bunu ordan götür, onu ora atma...” Halbuki o yaşa 
gələnə kimi artıq nəyin necə ediləcəyini öyrənmişdir, qadının 
hərəkətləri isə çox zaman boşunadır. 

Bu və buna bənzər ifadələri dəfələrlə söyləyərsiniz. Neçə 
dəfə eyni sözü söylədiyinizi, bəlkə, özünüz də xatırlamırsınız. 
Hər dəfə eyni sözü söyləyəndə, “Yaxşı” deyir, ancaq bu yax-
şıların təsirini görmürük, deməli, sözümüzün qüvvəti yoxdur. 
Eyni sözü dəfələrlə təkrar edib, niyə özümüzü yoruruq, bu 
məsələ haqqında da müzakirə aparmaq olar. 

Biz qadınlar kişilərə qarşı həyatımızdan öyrətmək və nə-
sihət etmək fikirlərini çıxartmalıyıq. Çünki bu iki xüsusiyyət 
bizə olan sevgini öldürür, evliliyimizi məhv edir. 

Bu iki xüsusiyyətin ən başlıca məqsədi həyat yoldaşımı-
zı dəyişdirmək və xəyalımızda canlandırdığımız həyat yolda-
şı şəklinə salmaq, beləcə, onunla xoşbəxt olmaqdır. Əvvəldə 
söylədiyimiz kimi, qadınların niyyəti pis deyil, ancaq kişilər 
qadınlardan gələcək təzyiqlərə qarşı müqavimət göstərir və 
belə olan halda çox zaman həyat yoldaşlarından inciyirlər. 

Çünki kişiyə görə sevgi: 
Sevdiyin insanı olduğu 
kimi qəbul etməkdir.

Əgər kişi sizin onu 
dəyişdirməyə çalışdığınızı 
hiss edərsə, özünün nə-
zarət altında olduğunu, 
istiqamətləndirildiyini, 
rədd edildiyini və sevilmədiyini düşünər. Qadın kişini dəyişdir-
mək uğrunda nə qədər çox çabalasa, kişi bir o qədər müqa-
vimət göstərər.

Qadın kişini dəyişdirməyə çalışdığında və ya açıq-aşkar 
onu dəyişdirmək niyyətində olduğunu söyləyəndə kişi özünün 
yetərsiz olduğunu düşünür. Zəiflik, acizlik və ya yetərsizlik 
gücə əhəmiyyət verən kişi fitrəti üçün böyük zərbədir. Belə bir 
vəziyyətdə kişi, həyat yoldaşından çox inciyər. 

“Həyat yoldaşının xoşbəxtliyindən məsuliyyət daşımaq” 
kişi üçün ağır bir yükdür. Kişi dəyişmədiyinə görə həyat yol-
daşı tərəfindən ittiham olunanda gərginləşir. 

Qadın həyat yoldaşının dəyişməsini gözləyir, kişi isə ona 
müqavimət göstərir... Qadın gözləyir, kişi əsəbiləşir... Qadın 
gözləyir, kişi...

Bir qadın kişinin dəyişməsinin lazım olduğunu açıq və giz-
li şəkildə bildirərsə, kişilər özlərini aciz, əzilmiş, hətta təhqir 
olunmuş hiss edərlər. Çox zaman da bu duyğularını bölüş-
məzlər. Get-gedə qadının xoşbəxtliyindən məsul tutulduqları 
hissinə qapılarlar. 

Bu cür tələblər kişinin lazımsızlıq hissinə qapılmasına və 
daha yaxşı olmadığı üçün utanc keçirməsinə səbəb olur. 

İlkin mərhələdə qadının istəkləri kişinin şüuraltında anası 
tərəfindən azarlandığı zaman duyduğu çarəsizlik hissinin xa-
tirəsində canlanmasına səbəb olar. Bu hiss daha çox qadın öz 
tələblərini tənqidi bir tonda söylədiyi zaman baş verər. 

“Həyat yoldaşının xoşbəxtliyindən 
məsuliyyət daşımaq” kişi 
üçün ağır bir yükdür. Kişi 
dəyişmədiyinə görə həyat yoldaşı 
tərəfindən ittiham olunanda 
gərginləşir.

Sizin ona dəyər 
verdiyinizi və onun sizə 
verdiyi dəyərin fərqində 
olduğunuzu yoldaşınıza 
hiss etdirin. Əgər onu 
olduğu şəkildə qəbul 

etsəniz, zamanla öz istəyi ilə dəyişməyə çalışacaqdır. Çünki 
kişilər qadınlardan daha çox onlara qarşı anlayışlı olmağı və 
hörmət qoyulmasını istəyirlər. Həyat yoldaşı tərəfindən oldu-
ğu şəkildə qəbul edilmənin gətirdiyi azadlıq və yaxınlıq hissi 
yoldaşlar arasında sevgini daha da qüvvətləndirir. 

Kişilər qadınları dəyişdirmək istəyirlərmi? Məsələyə bir də 
bu tərəfdən yanaşaq. Kişilər qadınlar kimi yoldaşlarını dəyiş-
dirmək arzusunda deyillər. Kişi həyat yoldaşını dəyişdirmək 
istəsə də, bunun üçün mübarizə aparmaz. Onlar öz iradını bil-
dirər, ancaq yoldaşında heç bir dəyişiklik olmadığını görəndə, 
vəziyyəti olduğu kimi qəbul edib məsələnin üzərində dayan-
mazlar. Ancaq biz qadınlar öz xəyallarımızdan belə asanlıqla 
əl çəkmirik. Biz hər mövzuda təkid etməyi xoşlayırıq. Bəzən 
həyat yoldaşı vəfat etsə belə, yenə də öz təkidindən əl çək-
məyən qadınlar var. Həyat yoldaşı vəfat edəndən sonra “Öl-
məsə, dəyişəcəkdi” deyə məyus olurlar. 

Deyinməklə və narazı üz ifadəsi almaqla yoldaşımızı də-
yişdirə bilərik, ancaq bu dəyişmə mənfi istiqamətdə olacaqdır. 

Həyat yoldaşını yaxşı mənada dəyişdirməyin yeganə yolu 
insanın özünü müsbət yöndə dəyişdirməsidir. Bir tərəfin müs-
bət davranışı ikinci tərəfdə yalnız müsbət dəyişikliklərə səbəb 
ola bilər.

 

Deyinməklə və narazı üz ifadəsi 
almaqla yoldaşımızı dəyişdirə 
bilərik, ancaq bu dəyişmə mənfi 
istiqamətdə olacaqdır.

ƏLLİ ÜÇÜNCÜ DƏRS

Həyat yoldaşına analıq etmək 

Harada qalmısan?

O dostunla bir daha danışma. Onu heç bəyənmədim. 

Niyə bunu almısan? Pul xərcləməyi bacarmırsan...

Bu sözü orda deməyin çox ayıb oldu, mən utandım. 

O stəkanı oraya qoyma.

Xəstələnərsən, isti geyin. 

Neçə dəfə demişəm, corablarını ortalığa atma.

Bunu mütləq yeməlisən, bu, çox faydalıdır. 

Yeməyin duzu azdı, bilirəm, sənə ziyandı deyə elə elə-
mişəm, sən də duz əlavə eləmə. 

Çekləri ödəmisən?

Erkəndən yat, səhər işə gedəcəksən...

Sizcə, yuxarıdakı cümlələri kim kimə söyləyib? Ana övla-
dına, qadın yoldaşına, yoxsa kişi xanımına söyləyib? İlk ağla 
gələn fikir “Yəgin ki, ana uşağına söyləyib” olur. Ancaq bu 
ifadələri xanımlar təkcə övladlarına yox, çox zaman həyat yol-
daşlarına da söyləyirlər. Bəs bu cümlələrin kişilərə təsiri necə-
dir? Bu ifadələr ər-arvad münasibətlərinə necə təsir göstərər? 

Bundan əvvəlki dərsdə bu mövzuya bir az toxunmuşduq. 
İndi isə bu mövzunu daha ətraflı işləyək. 

Analıq qadının ən qüvvətli hisslərindən biridir. Analıq: 
sevmək, böyütmək, əzizləmək, qorumaq, tərbiyə etmək və 

sair kimi gözəl xüsusiy-
yətləri özündə əks etdi-
rir. Qadının ana olması 
üçün mütləq övlad dün-
yaya gətirməsi lazım 
deyil, bəzən qız uşaqla-

rında da bu xüsusiyyətləri müşahidə etmək olar. Qız uşaqları 
həmişə evcilik oyunu oynayır, gəlinciklərini uşaqları kimi əziz-
ləyib, onlara analıq edirlər. 

Analıq uşaqla davranışda gözəldir. Ancaq biz qadınlar bu 
vəzifəmizə o qədər qapılırıq ki, ətrafımızdakılara da analıq et-
məyə başlayırıq. Ələlxüsus da həyat yoldaşlarımıza...

Qadın kişi üçün həm həyat yoldaşı, həm də ana ola bil-
məz. Heç bir kişi ona analıq edən həyat yoldaşını sevgili ola-
raq görmür. 

Qadın kişiyə qarşı, əsasən, bu üç formada analıq edir: 

Ya davamlı olaraq onunla maraqlanır, onu xəstəliklərdən, 
məyusluqlardan qorumaq istəyir. “Nə əmrin var...” deyə sanki 
ətrafında pərvanə kimi dolaşır. 

Ya onunla uşaq kimi davranır...

Və ya onun öhdəliklərini öz üzərinə götürür...

Ancaq bu üç formanın üçü də ailə həyatına pis təsir 
göstərir. Bir qadının yoldaşına xidmət etməsi gözəldir, savab-
dır, ancaq bunu qədərində etməlidir. Qadın aradabir naz da 
etməlidir. 

Qadın yoldaşını məmnun etmək istəyirsə, onun nələrdən 
məmnun olub nələrdən məmnun olmadığını öyrənməlidir. 
Əgər o, anasından gördüyü və ya öz xəyalında qurduğu şə-
kildə davransa, bəzən məyus ola bilər. Yəni, məsələn kişi öz 
səhhətinə diqqət yetirmirsə, qadının bu haqda onu xəbərdar 
etməsi kişinin xoşuna gəlməyə bilər. Heç bir yemək stress 
qədər insana zərər yetirə bilməz. Əgər həyat yoldaşınızı qoru-
maq məqsədi ilə hərəkət edib, ancaq nəticədə onun əsəblərini 

Qadın kişi üçün həm həyat 
yoldaşı, həm də ana ola bilməz. 
Heç bir kişi ona analıq edən həyat 
yoldaşını sevgili olaraq görmür.

daha da korlayırsınızsa, deməli, səhv yolda irəliləyirsiniz, yo-
lunuzu dəyişdirməlisiniz. 

Hər şeyin artığı zərərlidir. Kişiyə xidmət edəcəyəm adı 
altında onu yormamaq lazımdır. Onun nəfəs almasına imkan 
verməli, onun istədiklərini diqqətinizdə saxlayaraq yerinə ye-
tirməlisiniz. Kişi ona görə saçını süpürgə edəcək qadın yox, 
saçı-başı səliqəli qadın görmək istəyir. Buna görə də qadın 
yemək, ev işlərində çox da özünü yormamalı, arada istirahət 
edib, özünə baxmağa vaxt ayırmalıdır. Kişilərin çoxu axşam 
yorğun, narazı qadın görməkdənsə, az iş görmüş, ancaq gülə-
rüz qadın görmək istəyərlər.

Bəzi qadınlar həyat yoldaşına analıq etməyi onu tər-
biyələndirməyə çalışaraq və ona hökm edərək yerinə yetir-
məyə çalışırlar. Bu zaman qadın yoldaşına analıq edərcəsinə 
davranır, əgər sözünə qulaq asmırsa, uşaqlarına etdiyi kimi, 
yoldaşına da narazı üz ifadəsi göstərir, ona əmr edir, onunla 
təhqiredici səs tonunda danışmağa başlayır; o, belə edərək 
sözlərin daha təsirli olmasına çalışır. 

Ancaq qarşımızdakı hər kim olursa olsun, danışarkən 
təhqiredici səs tonuyla danışsaq, onunla münasibətimiz pis-
ləşəcəkdir. 

Qadının həyat yoludaşına “Sənə söz nə gec çatır. Bunu 
sənə əlli dəfə dedim” kimi sözlərlə hər dəfə nəyisə xatırlatma-
sı, hər səhv hərəkətində təhqiredici baxışlarla ona baxması 
kişinin yoldaşı haqqında mənfi rəyinin formalaşmasına səbəb 
olacaqdır.

Bir tədqiqat nəticəsinə görə, qadın narazı üz ifadəsi alan-
da kişinin ağlına ilk öncə anası gəlir. Çünki bütün uşaqlığı 
və gənclik həyatı boyunca ona əsəbiləşən, narazı olanda üzü-
nü turşudaraq onu tərbiyələndirməyə çalışan qadın “anası” 
olmuşdur. Bu hərəkətlərlə qadın yoldaşına anasını xatırladır. 
Belə davranan qadın dünyanın ən gözəli belə olsa, yoldaşının 
gözündə öz cazibədarlığını itirəcəkdir. 

Qadın həyat yoldaşına analıq etməyə çalışanda kişi də öz 
yeniyetməlik çağına qayıdır. Belə olan halda kişi ya yoldaşın-
dan küsür, ya da dəliqanlı kimi qışqırıb ətrafı dağıtmağa başla-
yır. Qadının həyat yoldaşına analıq etməsi nə qədər yanlışdır-
sa, kişinin qadının bu hərəkətlərinə qarşı etdiyi hərəkətləri də 
bir o qədər səhvdir. Qadının nə qədər yanlış hərəkətləri olursa 
olsun, kişi evin idarəçisi olaraq özünü daha təmkinli və ağıllı 
aparmalıdır. Görəsən, özümü necə aparsam, həyat yoldaşıma 
səhvlərini göstərib, nöqsanını düzəldə bilərəm deyə düşünüb, 
buna uyğun hərəkət etməsi lazımdır. 

Qadının səhvləri qarşısında uşaq kimi: “Günahkar sənsən, 
günah səndədir, səhvini boynuna al...” deməsi, evin idarəçisi 
olan kişiyə bu cür davranış yaraşmır. Yaxşı rəhbər şəfqəti ilə 
hökmünü bir arada istifadə etməyi bacarandır. 

Qadınların ən böyük şikayəti onların əhvalı yaxşı olan-
da yoldaşlarının da əhvalının yaxşı olması, onların əhvalı pis 
olanda isə yoldaşlarının da əhvallarının pis olmasıdır. Qadına 
gülərüz olmaq, sevinc yaraşır, ancaq insan hər zaman bu əh-
vali-ruhiyyədə ola bilmir. İnsanın kefinin pis olduğu, ürəyinin 
sıxıldığı vaxtlar da olur. Qadının əhvalı pis olanda həyat yol-
daşı onunla maraqlanmalı, onun nazını çəkib, yola verməlidir. 
Evlilikdə münasibətlərin düzgün qurulması çox əhəmiyyətlidir. 
Bu vəzifə kişinin olduğu qədər qadının da üzərinə düşür. Ki-
şilər ailə həyatında passiv rol oynamamalı, onlar da ünsiyyət-
də söz sahibi olmalıdırlar. 

Qadın həyat yoldaşından onun xoşuna gəlməyən hər 
hansı davranış görəndə analıq duyğusuna girmədən bunu söy-
ləməli, kişi də öz həyat yoldaşında xoşuna gəlməyən davranış 
görəndə bunu, onu təhqir edərək, onu alçaldaraq deyil, onun 
səbəb və nəticələrini izah edərək necə davranmalı olduğunu 
söyləməlidir.

Hər iki tərəf xoşlamadıqları bir hadisə ilə rastlaşanda “Sən 
belə edəndə mən özümü pis hiss edirəm və narahat oluram...” 
desə və əgər qarşı tərəfin hər hansı hərəkətini bəyənsə, o za-
man onu mütləq tərifləyib, “Sənin bu davranışın mənim çox 

xoşuma gəlir, təşəkkür edirəm...” deyə bilsə, o zaman onlar 
arasında çox möhkəm bir ünsiyyət qurulacaqdır. Təşəkkür və 
iltifat qəlbin qapısını açan açara bənzəyir; o, bir çox qıfılı açıb 
sevgini bəsləyər, böyüdər. 

ƏLLİ DÖRDÜNCÜ DƏRS

Kişinin öhdəliklərini öz üzərinə götürmək

Qadınlara görə, kişilərin əksəriyyəti vəzifələrini yerinə 
yetirməyən və tənbəldirlər. Hər işə çox zaman qadın 

əl atmaq məcburiyyətində qalır. Əlbəttə, öhdəliklərini yerinə 
yetirməyən tənbəl kişilər də var, onlar əsasən anaları tərəfin-
dən nəvazişlə yetişdirilən, ailə həyatı qurana kimi heç bir şeyin 
qayğısını çəkməyən və beləcə tənbəlliyə alışan şəxslərdir. 

Ancaq bütün kişilər belə böyümür. Məsuliyyət aşılanaraq 
böyüdülən kişilərin həyat yoldaşları da bəzən yoldaşlarının 
vəzifələrini yerinə yetirməməsindən şikayətçidirlər. Onlar ər-
lərinin öz analarının bütün işlərini yerinə yetirdiyini, amma 
evində öz öhdəliklərini yerinə yetirmək məsuliyyətini üzərin-
dən atdıqlarını söyləyirlər, bəs niyə? Görəsən bu, heç nəyi 
bəyənməmə vərdişindən ola bilərmi?

Bir qadın danışmışdı: Ciddi bir xəstəliyi var imiş, hər gün 
onun belinə dərman sürtmək lazım imiş. Qadın ağlayaraq 
“Yoldaşım kömək eləmir.” deyəndə mən ürəyimdə “Vicdan-
sız adam...” deyə düşündüm. “Heç zaman eləməyib?” deyə 
soruşanda “Əvvəllər eləyirdi, amma indi heç eləmir” dedi. 
“Görəsən niyə, etdiyi masajları bəyənmirdiniz?” deyə soru-
şanda, “Bəli, heç yaxşı eləmirdi, ona anam, bacım səndən 
yaxşı eləyir, onlarınkı kimi elə, deyə başa saldım, ondan sonra 
o, ümumiyyətlə eləmədi”, - dedi. O zaman mən vəziyyəti an-
ladım. “Kaş ki, yoldaşınıza, eləyə bilmirsən demək əvəzinə, 
əllərin dərd görməsin, çox sağ ol, bu tərəfi yaxşı ovdun, bir az 
da məlhəm sürtüb çiynimin o biri tərəfini bir az daha yumşaq 
ova bilərsənmi? - deyə onu təşviq edən cümlələr qursaydınız, 

böyük ehtimalla, hər gün məmnuniyyətlə sizə yardım edər-
di...” dedim.

Əgər siz yoldaşınızın etdiyi işi bəyənməsəniz, daim onu 
tənqid etsəniz, təhqir etsəniz, daha sonra onun həmin işi 
həvəslə edəcəyinə necə inana bilərsiniz?

Bəzi xanımlar yoldaşının mətbəx alış-verişi etməməsin-
dən narazıdırlar. Bəs görəsən, niyə kişilər evi üçün alış-veriş 
etməyi sevmirlər? Görəsən, əvvəllər o, alış-veriş edəndə siz 
ona “Pomidorlar əzikdi, bu, mənim istifadə etdiyim paltar yu-
yucusu deyil, bu düyülər yaxşı deyil, limonun qurusunu alır-
san, ətin yağlısını almısan...” dediyinizdən ola bilərmi? 

Əgər aldıqlarını bəyənməsəniz belə, bunu bəlli eləməməyə 
çalışın, qoyun onların nə isə almaq həvəsi ölməsin, bir dəfə də 
pomidorun eləsini yeyin, başqa paltar yuyucusundan istifadə 
edin, heç nə olmaz. Yetər ki, siz bir müddət gileylənməyin. 
Aldıqlarına əsəbi baxıb mənfi reaksiya göstərməyin, onlara 
mənfi enerji ötürməyin. 

Qadınların əksəriyyəti kişilərin mətbəxdə onlara kömək 
etmədiyindən şikayətçidirlər ancaq əslində yoldaşının mətbəx-
də ona kömək etmə arzusunu özü məhv etmişdir. Əgər onlar 
sizə kömək edəndən sonra siz “Bu nə salatdır, hər tərəfi kir-
lətmisən, şorbanın suyu çoxdu, sənin yardım eləməyin əskik 
olsun, özüm eləyərəm...” deyə şikayət edirsinizsə, o zaman 
onlardan sizə yardım etmələrini gözləməyiniz mənasızdır. O, 
kişi olduğu üçün ondan qadınlar kimi təmiz və diqqətcil olma-
ğı gözləmək lazım deyil. 

Bəzi qadınlar uşaqlarını yoldaşına əmanət edib gedə 
bilmirlər. Kişi uşağı ilə mağazaya getsə belə, qadın: “Uşağa 
fikir ver”, - deyə on dəfə onu tənbehləyir. Kişi övladını par-
ka götürəndə də yenə tənbehlənir. “Yelləncəkdə yelləyərkən 
diqqətli ol, tərləsə paltarını dəyişdir, acsa, nə isə al, yedir...” 
deyir. Bu insanın da düşünmə qabiliyyəti var, bunları yoldaşı-
nıza xatırlatmağa ehtiyac yoxdur. Əgər uşaq atasının daha az 
yelləməsini istəsə və yaxud acsa o, bunu atasına söyləyəcək-

dir. Qadın əgər yoldaşı-
nı bu qədər çox tənbeh 
eləsə, kişinin övladıyla 
maraqlanmaq həvəsi 
azalacaqdır... O, sizin 
olduğu qədər yoldaşı-
nızın da övladıdır, ona 
bir az etibar edin, rahat 
olun... 

Təşviq etmək və tə-
rifləmək qadınlar üçün 

dəyərlidir, ancaq kişilər üçün maşının benzininə bənzəyir. 
Necə ki, benzin olmadan maşın getmirsə, kişilər də etdikləri 
hərəkətlərin müqabilində təriflənmək istəyirlər, belə olmadıq-
da isə həmin işi görməyi dərhal buraxırlar. Qadınlar təriflən-
mədikdə belə üzərinə düşən öhdəlikləri yerinə yetirməyə da-
vam edirlər, kişilərdə isə əksərən bu, belə deyil. Onlar üçün 
kimin nə dediyi o qədər də əhəmiyyətli deyil. 

Həyat yoldaşını tərifləmək yerinə onları tənqid edən xa-
nımlar boş-boşuna yoldaşlarının məsuliyyətsizliyindən, onlara 
kömək etməmələrindən şikayət etməsinlər. Onları tərifləsinlər 
və onlarla yaxşı davransınlar. Həyat yoldaşlarını tənqid etmə-
mişdən əvvəl “Yoldaşım öz öhdəliklərini yerinə yetirmir, yoxsa 
mən ona imkan vermirəm?” sualını özlərinə ünvanlasınlar. 

Təşviq etmək və tərifləmək 
qadınlar üçün dəyərlidir, ancaq 
kişilər üçün maşının benzininə 
bənzəyir. Necə ki, benzin 
olmadan maşın getmirsə, 
kişilər də etdikləri hərəkətlərin 
müqabilində təriflənmək istəyirlər, 
belə olmadıqda isə həmin işi 
görməyi dərhal buraxırlar. 



Kişilərin 
Nöqsanları 

ƏLLİ BEŞİNCİ DƏRS

Sədd çəkmək

Evlilikdə ünsiyyətə mane olan səbəblərdən biri də yol-
daşların bir-birinə sədd hörməsidir. Bu üsulu ən çox 

kişilər tətbiq edir. Kişilər həyat yoldaşlarıyla yaxşı ünsiyyət 
qura bilməyəndə, duyğularını rahatlıqla ifadə edə bilməyən-
də inciyir və incidiyinə görə də onlarla ünsiyyətə girməkdən 
çəkinirlər, bununla da az danışırlar, soyuq davranırlar, həyat 
yoldaşlarıyla aralarına sədd çəkirlər. Belə hallarda qadın nə 
zaman problemi həll etmək istəsə, bu sədd ona mane olur. 
Belə olduqda, qadın həyat yoldaşını ailə dəyərlərinə sahib çıx-
mamaqda, problemləri görməməkdə və onların həlli yolları ilə 
maraqlanmamaqda ittiham edir və vəziyyət daha da gərginlə-
şir. Halbuki kişi problemin mövcudluğunun fərqindədir, ancaq 
daha onu həll etməyə ümidi qalmayıb, məğlub olmuş əsgərə 
çevrilmişdir. 

Kişilər həyat yoldaşları ilə aralarında sərhəd qurmamış-
dan qabaq problemin həlli yolunu axtarırlar, həyat yoldaşına 
bunun həlli yolunu təklif edirlər, əgər xanımı bu yolu qəbul 
etməzsə, o zaman ondan inciyir və daxillərinə qapanırlar. 
Halbuki onlar problemlərdən qaçanda problemlər bir-birinin 
üzərinə gəlib daha da çıxılmaz vəziyyətə dönür. 

Problemi həll etmək üçün münasibətlərin önünə sədd 
çəkmək çıxış yolu deyil. Kişi həyat yoldaşıyla arasına sədd 
çəkmək əvəzinə, ünsiyyəti bərpa etməlidir. Narazı üz ifadəsi 
almaq heç bir problemin həlli yolu deyil və kişiyə evdə nüfuz 
qazandırmır, ancaq çox kişi bu üsula əl atır. Xoşlarına gəl-
məyən bir məsələylə qarşılaşdıqlarında dərhal susur və bir kə-
nara çəkilirlər, halbuki evin rəisi olacaq kişinin belə bir seçim 

haqqı yoxdur. Kişi həyat yoldaşı və uşaqlarına davranışına 
görə Allah qarşısında hesaba çəkiləcəkdir. Bu səbəbdən kişi 
ailəsinin rahatlığı və dincliyi naminə əmək sərf etməlidir, ça-
lışmalıdır. 

ƏLLİ ALTINCI DƏRS

Aldatmaq

Qadınların ən çox şikayət etdikləri mövzu aldatmaq-
dır. “İnternetdə yoldaşımın bir qadınla yazışmalarını 

oxudum, məni aldadır” və ya “Yoldaşım keçmiş sevgilisi ilə 
görüşür...” kimi iradlar var. 

Öz həyat yoldaşı tərəfindən aldadılan zaman yaxalanan 
kişilərin davranışları məni təəccübləndirir. Qadınların söylə-
diklərinə əsasən, kişilər belə vəziyyətdə tutulduqları zaman 
əlləri bir-birinə dolaşır, nə edəcəyini bilmirlər. Həyat yolda-
şını aldadan və ya aldatmağa cəhd göstərən kişilərə bir neçə 
sözüm var. 

Əvvəlcə onu demək istəyirəm ki, yaxalananda niyə təəc-
cüblənirsiniz? Nə zamansa yaxalanacağınızı heç düşünmədi-
niz? Əgər düşünmədinizsə, o zaman sizdə düşünmə qabiliyyə-
ti yoxdur. Balaca uşaq belə nöqsan eləyəndə yaxalanacağını 
düşünür. 

Lazımsız yalanlar söyləməyin. Əgər bundan sonra qadı-
nın sizə az da olsa inamı qalıbsa, onu da itirərsiniz.

Həyat yoldaşınıza “Elə ciddi bir şey deyildi, elə-belə əy-
ləncə xətrinə yazışırdım” deyib, onu daha da əsəbiləşdirmə-
yin. Sizin bu sözünüzə qarşılıq yoldaşınız “elə ciddi deyildisə, 
yazmağa davam elə” deməyəcək. 

Əgər bir kişi həyat yoldaşını aldatmağa başlayıbsa, o 
zaman bir neçə məsələni nəzərə almalıdır. Görəsən, o, bu 
məsələlər haqqında düşünübmü? Gəlin bir-bir sadalayaq. 



Sema Maraşlı

276

1. Həyat yoldaşınız sizi yaxalayanda nə edəcəksi-
niz? 

Kişilər beynin sol yarımkürəsini qadınlardan daha çox isti-
fadə etdiklərindən məntiqi hərəkət edirlər, ancaq niyəsə möv-
zu aldatmağa gələndə çox axmaq hərəkətlər edirlər. Bütün ki-
şilər aldadacaqları zaman yaxalanmayacaqlarına ümid edirlər 
və hamısı da yaxalanırlar, sən də yaxalanacaqsan. Bəs sənin 
niyyətin nədir, yaxalandığın zaman nə edəcəksən? 

2. Xanımın sənin onu aldatdığını öyrənəndə nə 
edəcək, bu haqda heç düşünmüsənmi? Əgər düşünmə-
misənsə, gəl bərabər fikirləşək:

a) Boşanmaq istəyə bilər. Buna hazırsanmı? Heç kimi gü-
nahlandırmadan bunun nəticəsinə dözə biləcəksənmi? 

b) Həyat yoldaşın səndən ayrılmaq istəməsə belə, sənə 
olan inamı itəcək, artıq hər daim səndən şübhələnəcək, ara-
nızdakı əvvəlki sevgi münasibətini qaytarmaq çətin olacaq. 
Bu, səni narahat etməyəcəkmi? 

c) Aranızdakı münaqişədə yoldaşın münaqişədən asılı 
olub-olmamasına baxmayaraq, həmişə bunu sənə xatırlada-
caq. Bəlkə, qırx il keçsə belə, yenə də eyni sözləri dinləməyə 
hazır olacaqsanmı?

d) Həyat yoldaşın bu davranışına elə də əhəmiyyət ver-
məyərək, bir neçə gün gileylənib, sonra hərəkətini unudacaq. 
O zaman heç nə etməyinə ehtiyac yoxdur, ancaq belə bir 
ehtimalın baş verməsi də mümkün görünmür, ona görə boşa 
ümidlənmə. Əgər yaxalansam yoldaşım bir neçə gündən son-
ra bunu unudar, - deyə düşünən kişi qadınları yaxşı tanımır. 

Həm də “digər qadın” mövzusu var. Orada vəziyyət mər-
hələli şəkildə dəyişir. O dəyişmələrə və sonda çıxan nəticələrə 
hazırsanmı?

Deyək ki, subay bir xanımla görüşürsən...

1) Gənc qız çoxdan evlənmək xəyalları qurmağa başlayıb, 
internetdən özünə salon mebelləri belə axtarmışdır. Çünki o, 
qarşısında həyat yoldaşının xoşbəxt edə bilmədiyi bir kişini 
görür və özünün o kişini xoşbəxt edəcəyinə inanır. Sən o qızın 
evlilik xəyalları içərisində yer almaq istəyirsənmi? Əgər istə-
mirsənsə, onda ikinci mərhələyə hazır ol.

2) Sənin aranızdakı münasibəti həyat yoldaşına söy-
ləməməyindən bezər və artıq özü sizin münasibətinizi xanı-
mınıza anlatmağa çalışar. Həyat yoldaşını şübhələndirəcək 
hərəkətlər edər. Bu zaman həyat yoldaşını aranızda heç nə 
olmadığına inandırmaq üçün çoxlu yalan deməyə məcbur 
olarsan. Ancaq nə qədər yalan desən də, əvvəl-axır yaxala-
nacaqsan. Yaxalandıqdan sonra dediyin yalanların hesabını 
tək-tək verəcəksən, buna hazırsanmı? 

3) Digər qadın sənin ona yazdığın mesajları, həyat yolda-
şınla bağlı mənfi düşüncələrinin hamısını xanımına yollaya-
caq. Həyat yoldaşın ondan əsirgədiyin xoş sözləri başqa bir 
qadına söylədiyini eşidəndə necə davranacaq? Yoldaşın ara-
nızda keçən şəxsi məsələləri başqa bir qadından eşidəndə nə 
edəcək? O, sizin yazışmalarınızı oxuduqdan sonra məsələnin 
içindən necə çıxacaqsan? Başqa bir qadına yazdığın cümlələri 
günün birində həyat yoldaşının da oxuyacağını unutma. Bu, 
artıq günümüzdə tərzə dönüşüb. Digər qadın ona yazdığın ya-
zışmaları kopyalayıb həyat yoldaşına yollayacaq. 

4) Bu məsələ üzə çıxanda nə edəcəksən, öz həyat yol-
daşından ayrılıb digər qadınla evlənəcəksən? Bu mərhələdə 
əksər kişilər, digər qadından ayrılıb öz həyat yoldaşıyla ailə hə-
yatlarını davam etdirməyə çalışırlar. Əgər niyyətin həyat yol-
daşınla ailə həyatını davam etdirməkdirsə, onda bunları niyə 
edirsən? Bu hərəkətlərindən sonra ortada xoşbəxt olmayan 
iki qadın və gözüyaşlı uşaqlar qalacaq. Sən bir az əylənəcək-
sən deyə bu qədər insanın duyğularıyla oynamağa dəyərmi? 

5) Əgər digər qadına dini nikah qıyıb, onun üçün ev ala-
ram deyə düşünürsənsə, onda işin daha da çətindir. Çünki 
bunun sonu qısqanclıq və göz yaşlarıdır. Əgər qadınlar səni 
sevirsə, o zaman qısqanarlar. Əgər sevmirlərsə, onda xoşbəxt 
ola bilməzsən, qısqanclıqdan heç zaman qaça bilməyəcəksən. 

Əgər digər qadın ailəlidirsə nə baş verə bilər? Bir-
də buna baxaq.

1- Ailəli bir qadınla görüşdüyün üçün aranızda yazış-
maqdan başqa heç bir münasibət olmasa belə, aranızda şəx-
si məsələlərinizi müzakirə etdiyinizə görə həyat yoldaşının, 
uşaqlarının və ətrafının nəzərində böyük bir xəta işləmiş olar-
san. Başqasının həyat yoldaşına göz dikdiyin üçün xanımının 
və uşaqlarının üzünə necə baxacaqsan?

2- Qadın ailəli olduğuna görə hər daim həyat yoldaşı tərə-
findən yaxalanma ehtimalı var. Və ya sənin həyat yoldaşın 
sizin yazışmalarınızı götürüb qadının yoldaşına yollaya bilər... 
Bu da ayrı bir dərddir. Əgər bu cür problemlə qarşılaşsan, o 
zaman nə edəcəksən? 

Qadın sənə görə həyat yoldaşından ayrıldı, indi nə edə-
cəksən? Ortaya çıxa biləcək problemlərə nəzər salaq. 

1- Deyək ki, onunla ailə həyatı qurdun, xoşbəxt ola bilə-
cəksənmi? Çünki, sən iki yuvanı birdən dağıtmış olacaqsan. 

2- Yeni həyat yoldaşının istəklərini yerinə yetirə biləcək-
sənmi? Çünki o, sənə görə yoldaşını, ailəsini, uşaqlarını bu-
raxıb gəldi. Yazışarkən ona göstərdiyin anlayışı və romantik 
hissləri indi real həyatda yaşada biləcəksənmi? Əgər bunu edə 
bilməyəcəksənsə, onda başın böyük dərddədir. 

3- Əgər yeni həyat yoldaşın öz uşaqlarını da özü ilə bəra-
bər gətiribsə, onda sən onlara atalıq edə biləcəksənmi? Çox 
böyük ehtimal ki, uşaqlar sizin ucbatınızdan atalarından ayrı-
lıb, ailələri dağıldığına görə heç zaman sizi bağışlamayacaq və 
sizin xoşbəxt olmağınıza mane olacaqlar. 

4- Bu arada sənin 
uşaqlarının məsələsi 
də ortaya çıxa bilər. 
Məhkəmədə uşaqları 
öz himayəsinə götürən 
ana sizi narahat etmək 
üçün uşaqları daima 

sizə yollaya bilər. Yeni həyat yoldaşınız uşaqlarınızı heç zaman 
öz uşağı olaraq qəbul etməyəcək, onları görmək istəməyəcək-
dir. Bu zaman nə edəcəksiniz? Uşaqları evdən atacaqsınız?

5- Yeni həyat yoldaşınız öz uşaqlarını buraxıb gəldisə, ilk 
evlilik günlərinin həyəcanı bitdikdən sonra ki, bu həyəcan tez 
bitəcək, öz uşaqları üçün darıxmağa başlayacaq və bunun acı-
sını sizdən çıxacaqdır. Belə olduqda nə edəcəksiniz, ona necə 
təsəlli verəcəksiniz?

Bunları yazanda içim daraldı. Qadınların göz yaşları, bü-
tün bunlara şahid olan kiçik uşaqlar, digər qadının həyat yol-
daşı, onun uşaqları, ailəsinin vəziyyəti...

Bəs bu qədər problem nəyə lazımdır? Bu qədər insanı 
məyus edəcək tutarlı bir səbəb varmı? Yoxdur... Bəlkə bir 
az həyəcan, əyləncə, başqa heç nə. Gəlib keçici bir həyəcan 
üçün bu qədər insanı incitməyə dəyərmi? 

Aldatmalar, bəzən aldatma niyyəti ilə yox, dost olmaq, 
dərdlərini paylaşmaq niyyəti ilə başlayır, ancaq son nəticədə 
insanlar arasında başqa hisslər formalaşır. Məhz bu səbəbdən 
heç kimin həyat yoldaşına, qızına “qardaşlıq” etməyə çalış-
mayın, özünüzə bu qədər güvənməyin. Hələ nəticələrini dü-
şünmədən aldatmağa heç təşəbbüs etməyin. Nəticəsini hesab 
edə bilməyəcəyiniz heç bir işə təşəbbüs etməyin. Bunun sonu 
sizin üçün də, digər qadınlar üçün də xoşbəxtlik deyil. Həyat 
yoldaşları arasında inam, sevgi çox dəyərlidir, onları məhv et-
mədən qabaq yaxşı düşünün.

Aldatmaq fikrini beyninizdən çıxardın, əgər ailə həyatınız, 
həqiqətən, çox pisdirsə, o zaman boşanıb, başqa biri ilə ailə 

Aldatmalar, bəzən aldatma niyyəti 
ilə yox, dost olmaq, dərdlərini 
paylaşmaq niyyəti ilə başlayır, 
ancaq son nəticədə insanlar 
arasında başqa hisslər formalaşır.

həyatı qurun. Əgər o qədər də pis deyilsə, başqa bir qadına 
ayıracağınız zamanı öz həyat yoldaşınıza verin. Digər qadı-
na söylədiyiniz komplimentləri, iltifatları yoldaşınıza söyləyin. 
Bəlkə, belə etsəniz, o da sizə eynilə cavab verəcək. Cinsi 
problemləriniz varsa, mütəxəssisə müraciət edin, müalicə olu-
nun, burada utanılacaq heç nə yoxdur. 



281

ƏLLİ YEDDİNCİ DƏRS

Çoxarvadlılıq problemi

“Bir gün elə bir zaman gələcək ki, kişilərin sayı azala-
caq, qadınların sayı isə artacaq. Bir qapının dəstə-

yinə kişinin əli dəydi deyə, qırx qadın həmin qapıya toxuna-
caqdır”. Bu sözlərin müəllifinin kim olduğunu bilmirəm. Mən 
bu sözləri yaşlı bir qadından, o isə öz nənəsindən eşitmişdi. 
Bu sözlər mübaliğəli və gülməli olsa da, İnşallah gerçək olmaz. 

İndi bu sözlər haradan ağlıma gəldi? Çoxarvadlılıq proble-
mi haqqında dərs yazmağa niyyətləndiyimdən mövzunu bir az 
daha yumşaltmaq üçün girişə bunu yazmağın daha yaxşı ola-
cağını düşündüm. Nə dərəcədə yaxşı alındı, deyə bilmərəm, 
amma kişilər bu qədər azalmadıqca qadınlar ikinci həyat yol-
daşına razı olmayacaqlar. 

Rəbbimiz Qurani-Kərimin Nisa surəsində kişilərə dördə 
kimi həyat yoldaşı ilə izdivac qurmağa icazə verib. “Yox, bu, o 
zaman üçün elə idi, indi belə deyil...” deyib ayəni özüm üçün 
hansısa bir tərəfə yozmaq fikrində deyiləm. Sadəcə, ayəni 
yaxşı oxumaq tərəfdarıyam. Rəbbimiz buna icazə verir, ancaq 
tövsiyə etmir. Tövsiyə bu ayənin sonunda: “Tək yoldaş sizin 
üçün daha xeyirlidir” şəklində yer alır. İcazədən istifadə 
edək, yoxsa tövsiyəyə uyaq? Məncə, Rəbbimizin tövsiyəsinə 
riayət etməmiz, ailə səadəti baxımından daha yaxşıdır; mən-
cə, tək xanımla ailə həyatı daha gözəldir.

Ancaq günümüzdə zina etməyi adi hal hesab edib, çox 
qadınla ailə həyatı qurmağı qınayanları anlaya bilmirəm. Nə 
birdən çox qadınla ailə həyatı quran kişiləri, nə də ikinci, 
üçüncü xanım olmağa razılaşan qadınları qınamıram. Allah 

köməkləri olsun, çox çətin həyat yolu seçiblər. Birdən çox 
qadınla ailə həyatı qurub, xoşbəxt olan kişi və ya bu vəziyyət-
də olan qadınların xoşbəxt olduqlarını eşitməmişəm. Mən bu 
haqda ancaq qısqanclıq və narahatçılıq dolu hekayələri eşit-
mişəm.

Bəzi qadınlar yoldaşlarını yoxlamaq naminə onlara 
sual verirlər: “Bax, bu qadın çox gözəldir, onunla evlənmək 
istəyərdinmi?” - deyə soruşurlar. Gözlədikləri cavab isə qə-
tiyyən: “Əgər sən razısansa, niyə də olmasın?” - deyil. Əgər 
kişi qadının bu hiyləsinə düşüb bu cavabı verərsə, o zaman 
ona hesab verməlidir. Qadının kişidən bu suala gözlədiyi ca-
vab belədir: “Sən olan yerdə mən başqa qadına baxmaram, 
sən mənim sevdiyim tək qadınsan, o, sənin əlinə su tökməyə 
belə layiq deyil, sənin kəsib atdığın dırnağın belə ola bilməz...” 
Bu cavablar həqiqəti əks etdirməsə də, qadın bunları eşitmək 
istəyir. 

Kişilərə məsləhətim, qadınlar bu haqda sizi yoxladıqda, 
ürəyinizdən keçən cavabı verib, ikinci həyat yoldaşı ilə evlən-
mək istəyi haqda zarafat belə eləməyin, bu zarafat onları çox 
bədbin edər. Bu mövzu ilə bağlı yoldaşınızın qəlbini qırıb, onu 
incidib, özünüzdən soyutmayın. İkinci həyat yoldaşı alacağı-
nızla bağlı zarafat etsəniz, xanımınız ən azı bir neçə gün sizə 
qarşı tərs davranıb, soyuqluq nümayiş etdirəcək, gərginlik ya-
şayacaqsınız. 

Əgər qadınlar bu haqda zarafatı belə qəbul edə bilmirlər-
sə, neçə qadın özü dura-dura başqa bir qadınla yoldaşının ailə 
həyatı qurmasına razı olar? Bu məsələ ilə bağlı yaşanmış bir 
çox hekayə bilirəm. İlk öncə onu söyləyim ki, heç bir qadın 
yoldaşının başqa qadınla evlənməsini yoldaşını düşünərək qə-
bul etməz. Çünki əgər həyat yoldaşını sevirsə, başqa qadını 
qısqanar; sevmirsə, yoldaşının başqa biri ilə xoşbəxt olması-
nı istəməz. Qadın bunu ancaq öz mənfəəti varsa, qəbul edə 
bilər, hətta özü belə təklif edər.

Yaşanmış bir hadisədən misal: Kirayə dərdindən yoru-
lan gənc və gözəl qadın, onlardan üst mənzildə yaşayan və 

rəfiqəlik etdiyi subay 
və yaşlı xanımla həyat 
yoldaşını zorla evlən-
məyə məcbur edib ev-
ləndirər. Yoldaşı “Əgər 
evlənirəmsə heç olma-
sa gənc, gözəl olsun...” 
deyə çox etiraz etsə də, 
axırda ev sahibi xanımla evlənir. Qısa zamandan sonra ev sa-
hibi qadın bu xanımı öz evindən çıxardır, beləcə, qadın həm 
yoldaşından, həm də ailəsindən olur. (Gənclik, gözəllik, bir 
yerə qədər təsir göstərir, qadın yaşlı, çirkin olsa da, kişinin 
qəlbinə yol tapmağı bacarıb.)

Başqa bir ehtimal, qadın müəyyən yaşa gəldikdən son-
ra cinsi həyatdan bezmişdir. Bu da yaşanmış real hekayədir: 
Bir dindar kişinin xanımı yoldaşı həcc ziyarətinə gedib gələnə 
qədər subay bir rəfiqəsini nigahına alıb, onlarla bərabər həcc 
ziyarətinə gəlməsini istəyir. Yaşı qırxdan az olan qadınlar yan-
larında ata, qardaş, həyat yoldaşı kimi kişi olmadan həcc zi-
yarətinə gedə bilmirlər. Kişi də qadının bu istəyini qəbul edir. 
O zamana qədər qadının yoldaşı həmin xanıma yan gözlə 
belə baxmamış, hətta ona elçilər belə tapmışdı. Nigahda kə-
ramət var məsəlinə görədirmi bilmirəm, amma nigahdan son-
ra qadın kişinin gözünə çox gözəl görünməyə başlayıb. Həcc 
ziyarəti boyu gözünü ondan ayırmayan hacının təkliflərinə ilk 
əvvəl yox desə də, sonda onun da həyat yoldaşından xoşu 
gəlməyə başlayıb və ona razılıq verib. Buna kişinin ilk həyat 
yoldaşı ilk əvvəl etiraz etsə də, sonra vəziyyəti qəbul edib; heç 
bir qadın yoldaşını başqa xanımla nigahlayarkən bu ehtimalı 
düşünməyəcək qədər saf deyildir. Məncə qadın yoldaşından 
bezdiyinə görə, fürsət tapan kimi onu başqasıyla nigahlandır-
mışdı.

Həmçinin, sivilizasiyadan uzaq tarla, bağ-bağça, iş-güc, 
uşağın çox olduğu ailələrdə qadınlar yeni bir xanımla yoldaş-
larının evlənməsinə razı olurlar. Onlar yoldaşının evlənəcəyi 

Aldatma və ya ikinci bir qadınla 
kişinin ailə həyatı qurmasına 
əksərən kişinin istəklərinin 
qüvvəti, həyat yoldaşını 
bəyənməməsi və ya acgözlülüyü 
kimi baxırlar.



Sema Maraşlı

284

yeni qadına öz yüklərini azaldacaq, onlara qulluq edəcək bir 
xidmətçi kimi baxırlar. Ancaq qadının yeni biri ilə həyat yol-
daşının evlənməsinə razılıq verməsi onu qısqanmayıb, onların 
işinə müdaxilə etməyəcək mənasına gəlmir. 

Aldatma və ya ikinci bir qadınla kişinin ailə həyatı qur-
masına əksərən kişinin istəklərinin qüvvəti, həyat yoldaşını 
bəyənməməsi və ya acgözlülüyü kimi baxırlar. Ancaq məncə, 
bu, həyat yoldaşları arasında ciddi bir ünsiyyət probleminin 
olduğunu göstərir. Məsələn, dindar bir kişi otuz yaşına kimi 
subay olur və cinsi arzularının ən qüvvətli olduğu zamanda 
heç bir münasibət yaşamır, sonra isə bir xanımla evlənir, an-
caq ya ikinci biri ilə də ailə həyatı qurmaq istəyir və ya həyat 
yoldaşını aldatmağa başlayır. Bu cinsi səpkili problem olsaydı 
kişi bu yaşına kimi gözləməzdi. O yaşa kimi evlənməyib sonra 
ailə həyatı quran birinin xanımı varkən başqa birini axtarmağa 
ehtiyacı olmamalıdır. Məncə, kişilərin başqa bir qadınla evlən-
mək istəyinin və ya aldatmalarının səbəbi də kişinin qadına 
qarşı duyduğu qəzəb və ondan intiqam almaq hissidir. 

Bir də uşaq sahibi olmasında problemi olan bəzi qadınlar 
tanıyıram ki, yoldaşlarının başqa qadınla evlənib uşaq sahibi 
olmasına icazə verirlər. Ancaq dilimiz çox şeyə razılıq versə 
də, qəlbimiz buna razı olmur. Qadınlar bir tərəfdən rahatsız 
olub, evlənmələrinə icazə verirlər, digər tərəfdən, kişiləri yo-
rub bezdirirlər, ancaq yenə də zərərli çıxan tərəf özləri olurlar. 
Mən bir çox hadisələrdə ikinci gələn xanımın birinci xanımı 
aradan götürüb, evdə tək qadın olması üçün çox çalışdığının 
şahidi olmuşam. 

Çox qadınla ailə həyatı qurmaq bir az da mədəniyyətlərlə 
bağlı məsələdir. Bu məsələ Ərəb mədəniyyətində çox yayılmış 
adətdir. İslam dini gəlməmişdən öncə ərəblərdə otuza, qırxa 
qədər yoldaşı olan kişilər var imiş, ancaq dinimiz, bunların 
sayını dörd ilə məhdudlaşdırmışdır. Ərəblərdə kişinin bir neçə 
qadınla ailə həyatı qurması normal görünsə də, bu, həmin 
qadınların bir-birini qısqanıb, mübahisə etmədikləri mənasına 
gəlmir. Çox qadınla izdivac etməyi düşünən kişidə Peyğəmbər 

səbri olmalıdır. Bəzən Peyğəmbərimizin belə dayana bilmədiyi 
zamanlar olub. Bir ay hamısından uzaqlaşıb. Əgər çox qadınla 
izdivac qurmağı düşünən kişidə Peyğəmbər səbri yoxdursa, o, 
nə özünü, nə də qadınları pərişan etməsin. Qısqanclıq səbəbi 
ilə qadınlar xoşbəxtliyindən, kişilər isə rahatlığından məhrum 
olurlar. Əgər heç kim xoşbəxt olmayacaqsa, çox qadınla ev-
lənməyin nə mənası var? 

Bəzən kişilərin ikinci həyat yoldaşlarının huri, mələk ol-
duqlarını düşündüklərini zənn edirəm. Ancaq ikinci qadın 
da adi insandır, mələk deyil, onun da günahları, savabları, 
qısqanclığı, xəstəliyi, tərsliyi, sevinci var. O da bizim kimi ət-
dən, qandan biridir, xəstələnər, acar, susayar, qusar, kökələr, 
alış-veriş etmək istəyər... İki qadın ilə ailə həyatı qurmaq iki 
fərqli öhdəliyi üzərinə götürmək deməkdir. Bu öhdəliyi həm 
dünyada, həm də axirətdə ödəməlisən. 

Bununla yanaşı, kişinin ikinci xanımla xoşbəxt olacağına 
heç kim zəmanət vermir. Bir yaxınım ilk həyat yoldaşı ilə yataq 
həyatı yaxşı olmadığından, gənc, gözəl bir qadınla evlənən, 
lakin onun da bu münasibətlərdən nifrət etməsi səbəbiylə 
onunla da istədiyini yaşaya bilməyən birinin həyatını mənə 
söyləmişdi. Həmçinin ondan iki həyat yoldaşının qısqanclığı 
səbəbi ilə hər səhər işə aç gedən adamın halını, həm də hər 
iki qadının çıxartdığı gərginlik səbəbi ilə gedib məsciddə yatan 
bir kişinin hekayəsini də eşitmişdim. 

“Mən tək qadınla yaşaya bilmərəm, mən mütləq bir xa-
nımla daha evlənməliyəm”, - deyə düşünən kişilərə tövsiyəm, 
əgər üçüncü və dördüncü qadına baxa bilməyəcəksinizsə, o 
zaman ikinci ilə heç evlənməyin. Çünki kişi ikinci qadınla ev-
lənəndə birinci xanımının qüruru zədələnir. Ətrafdakılar kişi-
nin birinci xanımından razı qalmadığını, onu bəyənmədiyinə 
görə başqası ilə evlənmək məcburiyyətində qaldığını düşünür-
lər, buna görə də qadın çox əsəbiləşir. Ancaq bununla belə 
kişi üçüncü, dördüncü qadınlarla izdivac quranda birinci qadın 
problemin kişidə olduğunu söyləyərək rahatlayır. 

Əgər qadın başqa bir qadınla yaşaya bilməyəcəyini psixo-
loji olaraq buna dözə bilməyəcəyini alnayırsa, o zaman bu 
vəziyyətə dinimizə görə qatlaşmağa və digər qadını qəbul 
etməyə məcbur deyil. Ancaq bütün bunlara baxmayaraq, 
mən bu məsələ ilə başa çıxa bilərəm, evliliyimi davam etdirə 
bilərəm, deyən bir qadına da hörmət göstərməliyik. 



Xoşbəxtliyə 
Mane Olan 
Xasiyyətlər

ƏLLİ SƏKKİZİNCİ DƏRS

Qəzəbiniz sevginizi bitirməsin

“Bir-birimizi çox sevirik, bir-birimizin eşqindən ölürük, 
ancaq yola gedə bilmirik, daim mübahisə edirik” 

deyənlər çoxdur, amma niyə? İnsan sevdiyi ilə yaxşı yola get-
məməlidirmi? Çünki insanın qəlbi ilə ruhu bir arada olmasa, 
sevgi yaşanmaz. Sevgimizi ağlımızla qoruya bilərik. 

Doğru ünsiyyət ilk öncə fikirlərdən başlayır. Bu mövzu və 
ya bu şəxslə bağlı nə düşünürsünüz? Bütün sözlərinizi davra-
nış və hərəkətlərinizi düşüncələriniz müəyyən edir. 

İlk öncə subaylardan başlayaq. Subay bir gənc qız... Əgər 
bu qız kişiləri kobud, mədəniyyətsiz, tapdıqları ilk qadını əz-
məyə çalışan varlıqlar olaraq təsəvvür edirsə, onlarla yaxşı 
yola getməsini necə gözləmək olar? Ondan necə yaxşı həyat 
yoldaşı ola bilər?

Subay bir kişi, oğlan... Əgər bu oğlan qadınları davakar, 
pul hərisi, göz yaşlarını istifadə edib kişiləri ələ almağa çalışan 
biri olaraq düşünürsə, onlarla necə yaxşı yola getməsini göz-
ləmək olar? 

Düşüncələr bizim davranışlarımızı müəyyən edir. Qadın-
ların əksəriyyəti bunu qəbul etməsə də, onların əksəriyyətində 
kişilərə qarşı düşmənçilik var. Demək olar ki, hər seminarım-
da dəyişməyən, klassik olan bu sualı eşidirəm. “Əgər həyat 
yoldaşıma yaxşı davransam, o, məni əzməyə çalışarmı?” İnsan 
dostunu yox, düşmənini əzər. Əgər bir qadın yoldaşının onu 
əzəcəyini düşünürsə onda o onu dostu yox, düşməni olaraq 
görür. 

Nişanlı qızlardan ən çox bu sualı eşidirəm: “Nişanlım mən 
istəyənləri etməyənə qədər xoşbəxt ola bilmirəm.” Niyə? Çün-
ki ailə həyatı ilə bağlı səhv fikirləri var. Ətrafdakı insanlar onu 
səhv yönləndirirlər. “Bax, indi necə alışdırsan, sonra da elə 
davranacaq, dediklərini elətdirməyə çalış...” Gənc qız da oğ-
lanı nə qədər sevirsə sevsin, ailə həyatında sözünü keçirmək 
üçün bilə-bilə, sevdiyi insanın xətrinə dəyir. 

Gənc qız ya oğlan, fərq etməz, öz ailə modelləri əsasın-
da ata-analarının etdikləri səhvləri görür, onlara bənzəməmək 
üçün yanlış addımlar atmağa başlayırlar. Oğlan atası kimi ol-
mamaq; qız, isə anasının etdiyi səhvləri etməmək üçün özünə 
müəyyən qaydalar təyin edir. Ancaq bu hərəkətlərinin qarşı-
sındakı insana necə təsir edəcəyini düşünmür. Halbuki qarşı-
sındakı insan onun anası və atası xarakterində deyil. 

Qayınanasını daha tanımadan onun haqqında mənfi dü-
şünməyə başlayan gənc qızlar var. Təhlükəli biri imiş kimi, 
ondan uzaq durmağa, onun yanında olmamağa, onunla yaşa-
mamağa çalışırlar. 

Düşüncələrimiz insanlar haqqında qabaqcadan səhv fikir-
lər formalaşdırır və buna uyğun bizim davranışlarımıza təsir 
göstərir. 

Gələk, ailə həyatına...

Bir-birimizdə xoşumuza gəlməyən cəhətlər görən zaman 
ilk öncə qarşımızdakını dəyişdirməyə çalışırıq, əgər o dəyiş-
mirsə, o zaman əsəbiləşirik, “Bu qədər çalışıram, bu adam 
niyə dəyişmir”, - deyə məyus oluruq. Əsəbimiz bizim danışığı-
mıza, səs tonumuza, sözlərimizə də yansıyır.

Düşüncələrimizlə ətrafımızda enerji formalaşdırırıq. Mən-
fi nə isə haqqında düşünəndə mənfi enerji, müsbət nə isə 
haqqında düşünəndə isə müsbət enerjini ətrafa yayırıq. Ət-
rafa yaydığımız enerji digər insanlara da təsir göstərir. Biz nə 
qədər çalışsaq da, düşüncələrimizi saxta hərəkətlərlə örtmək 
istəsək də, qarşımızdakı şəxs enerjiyə görə bizim niyyətimizi 



Sema Maraşlı

290

anlayır. O bizə heç nə söyləməsə belə, bizim yaydığımız enerji 
ona təsir göstərir. 

Məsələn...

Kişi işdən evə gec qayıdır, həyat yoldaşı ona əsəbiləşir: 
“İşdən çıxıb yenə haraya getdi, anasının yanına getdi, yoxsa 
dostlarıyla haradasa əylənir?” Qadın həyat yoldaşına zəng 
edir, “Hardasan?” - deyə soruşur. Əsəbiləşdiyi bəlli olmasın 
deyə, “Həyatım, hardasan?” - sualını verərək, əsəbini gizlət-
məyə çalışır. 

Aradakı məsafənin əhəmiyyəti yoxdur. Kişi isə yoldaşının 
səsindən nə isə baş verdiyini başa düşür və əsəbiləşir. O, həyat 
yoldaşına əsəbiləşib ona: “Gecikəndə nə olar? Məni izləmək-
dən əl çək”, - deməsə belə, öz yerini ona söyləyir, ancaq əsəbi 
olması səsindən hiss olunur. 

Kişi evə qayıtdığı zaman evdə yoldaşı ilə münaqişə yaşan-
masa da, onlar arasında inciklik olduğu hiss olunur.

Əgər qadın həyat yoldaşı zəng edəndə “Məsuliyyətsiz 
yenə gec qaldı...” deyə düşünmək əvəzinə, “Yəgin nə isə işi 
çıxıb, getmək məcburiyyətində qalıb və ya dostlarıyla görüş-
mək istəyib” kimi müsbət düşünsə, kişi də buna uyğun olaraq 
cavab verərkən, “Yəgin mənim üçün darıxıb...” deyə düşünər-
sə gərginlik yaşanmaz. 

Məsələn, əgər qadın iş adamıdırsa, o zaman o, həyat yol-
daşıyla bərabər, eyni anda qapıdan içəri girəcək, həyat yoldaşı 
televizorun qarşısına keçən müddətdə bu qadın da mətbəxə 
keçib onlar üçün yemək hazırlamağa çalışacaq, eyni zamanda 
uşaqlarla maraqlanacaq. Bir tərəfdən isə bunları düşünəcək: 
“Əlbəttə, həm çöldə çalışım, həm də evə gəlib çalışım, mən axı 
sizin qulluqçunuzam, amma pulları xərcləməyə gələndə bəra-
bər xərcləyirik, heç bir işdə mənə kömək eləmək istəmirsən...”

Qadın əsəbiləşir, əsəbiləşəndə isə ətrafa mənfi enerji ya-
yır və bəlli eləmək istəməsə də, hərəkəti, davranışı, masanı 
hazırlaması, ora qabları qoymasında öz xarakterini göstərir. 

Qadın bu mənfi yüklü enerji ilə 
gərginləşir və ətrafa da bu gərgin-
liyi ötürür.  

Bu gərginlik ilk öncə ona, 
sonra isə həyat yoldaşına təsir 

göstərir. Ətrafa yaydığımız mənfi enerji sağlamlığımıza pis 
təsir göstərir. Başağrısı, əzələ dartınması, stress, hamısı gər-
ginlik səbəbi ilə meydana gəlir. Stressi biz törədirik. Nələr ya-
şadığımız deyil, vəziyyətə necə dəyər verdiyimiz önəmlidir. 

Qadın vəziyyətə daha müsbət tərəfdən yanaşa bilməlidir. 
O, ailəsində ev işləri görmürdü. Ev işləri görəndə xanım yo-
rulursa, o zaman həyat yoldaşının ona kömək etməsinə, onu 
təşviq etməlidir... Yoldaşına əsəbiləşmək yerinə ona yaxınla-
şıb “Canım, sənə ehtiyacım var, salatı hazırlamaq və ya şorba-
nı qarışdırmaqda mənə kömək edə bilərsən, mən hamısını çat-
dıra bilmirəm...” desə... Yoldaşından bir istəyi olanda xoşluqla 
hərəkət etsə, o zaman gərginlik yaşanmaz. 

Əksərən qadın bir dəfə bir sözü söyləyirsə, ikinci dəfə 
həmin sözü təkrarlamır. “Eyni sözü neçənci dəfədir deyirəm, 
bəyəm bilmir, əgər məni düşünsəydi, sevsəydi, o zaman təkrar 
etməmə ehtiyac qalmazdı” deyə düşünərək, əsəbiləşir. Əsə-
biləşdiyi üçün də hər şeyə qarşı gərgin reaksiya verib, narazı 
üz ifadəsi alır, gileylənir. Halbuki kişilər, əgər xanımlarına nə 
isə lazım olsa, bunu ondan istəmələrini gözləyirlər. 

Digər tərəfdən, kişi yoldaşının etdiyi hərəkətlərə əsəbilə-
şir: “Pul qazanır, ona görə də belə fors edir, onsuz da yeməyə 
nə isə taparam, ya restorana gedərəm, ya da anamın bişirdiyi-
ni yeyərəm.” Mətbəxdə yemək hazır olana kimi qadın-kişi bu 
fikirlərlə bir-birini yorurlar. 

Əgər kişi “Yoldaşım iş yerində çalışıb yorulur, indi yemək 
hazırlayanda bir az da yorulacaq, qadın onsuz da zəif məx-
luqdur, burada uzandığıma gedib ona yardım edim” deyə dü-
şünsə, aralarında heç bir problem yaşanmayacaqdır. 

Günah işləyənə 
əsəbiləşmək yox, onun 
üçün məyus olub dua 
etmək lazımdır. 

Əgər bir tərəfin mənfi enerjisi digər tərəfin müsbət ener-
jisi ilə qarşılaşsa, o zaman onlar arasında gərginlik yaşanma-
yacaqdır. Əgər hər iki tərəf mənfi enerji yaysa, o zaman gər-
ginlikdən, münaqişədən qaçmaq olmaz. 

Deyək ki, siz yoldaşınızdan yardım istədiniz, ancaq o, sizə 
yardım etmədi. Bu zaman əsəbiləşib münaqişə törətməyin, 
müxtəlif növ yeməklər hazırlamaqdansa, bir şorba hazırlayıb 
gülər üzlə masaya buraxın. “Canım, bu gün yorğunuydum, 
ona görə ancaq bunu hazırlaya bildim”, - deyin. Az yesəniz 
belə, sevginiz azalmasın.  

Məsələnin həmçinin dini aspekti də var. Həyat yoldaşı 
namazlarını düzgün yerinə yetirmədiyi, bu və ya hər hansı 
dini öhdəliyi yerinə yetirmədiyi üçün ona əsəbiləşən qadınlar 
da var. 

Günah işləyənə əsəbiləşmək yox, onun üçün məyus olub 
dua etmək lazımdır. Niyə? Günahı bizə qarşı işləmir, biz niyə 
əsəbiləşirik. Günahları dünya və axirət həyatına görə işlədiyi 
üçün ona məyus olmalıyıq. Əlbəttə, öz səhvlərimizi də unut-
mamalıyıq... İbadət etməmiz bizim qurtulacağımızı göstərmir.

Dedi-qodu, qeybət, təkəbbürlük və s. kimi günahlarımızı 
sadə görsək də, ibadətlərini bəyənmədiyimiz insanlar bizdən 
qabaq Cənnətə girə bilərlər. İbadət etmənin lazımsız olduğunu 
demək istəmirəm, heç kim səhv başa düşməsin, ibadət çox 
mühümdür, ancaq ibadət etdiyimizə görə özümüzü qurtulmuş 
sanıb başqalarını alçaq görmək də lazım deyil, o zaman biz ən 
böyük səhvi etmiş olarıq. Peyğəmbərimiz: “Mən gözəl əxlaqı 
tamamlamaq üçün göndərildim” buyurur. Əxlaqı pis olan in-
sanın ibadətinin heç bir dəyəri qalmır. 

ƏLLİ DOQQUZUNCU DƏRS

Əqli çatışmazlıq

İnsanın xoşbəxtliyinə maneə, çox zaman özüdür. Xoş-
bəxtliyimizə mane olan bir sıra xüsusiyyətlərimiz var. 

Onların ən böyüyü təkəbbürlükdür. Bu, bəzən insanı dindən 
çıxmağa qədər aparar. Həzrət Adəm və Həzrət Həvvanın ya-
radılması, iblisin onlara səcdə etməməsi, sonra şeytanın insanı 
aldatması, aldadılma səbəbi, Cənnətdən ayrılmaq və s. bütün 
bunlar bizim üçün nəticə çıxarmamız lazım olan dərslərdir. 

Həzrət Adəmə səcdə etməməsinə, təkəbbürlüyünə görə 
İblis qovuldu. Rəbbimizdən bizi uzaqlaşdıracaq, sevdiklərimi-
zin qəlbindən çıxardacaq, onlara düşmən olmamıza səbəb 
olacaq təkəbbürlük ən pis xüsusiyyətdir. Buna görə də şeytan 
uduzduğu yoldan insanı aparmağa çalışır, hər zaman bizə belə 
vəsvəsə verir: “Bunu sənə necə edə bilər? Sən ondan daha 
üstünsən” .

Bunu bizə sadəcə o deyil, həmçinin maddiyyatı təbliğ 
edən kapitalist kütləvi informasiya vasitələri də edir. Daima 
reklamlarda “Sən hər şeyin yaxşısına layiqsən, sənin üçün hər 
şeyin ən yaxşısını hazırladıq. Azad yaşa, həyatını yaşa...” bu 
cür şüarlarla rastlaşırıq. Əlbəttə, bu duyğuları yaşamaq üçün 
onların istehsal etdiyi məhsullardan istifadə etməmiz lazımdır. 

Təkəbbür eqoizmi, o isə insanın nəfsini bəsləyir. Nəfs hər 
şeyi istəyir, aldıqca isə eqoistləşir. Başqalarını düşünməklə 
nəfsi tərbiyələndirmək olar. Buna görə də dinimiz insanları 
yaxşılığa, köməkləşməyə və özündən başqa, digərlərini də dü-
şünməyə dəvət edir. 

Təkəbbürlüyün pis cəhət olmasını hamımız qəbul edirik, 
ətrafımızdakı təkəbbürlü insanları dərhal görürük, özümüzün 
isə təkəbbürlü olmağımızın heç fərqində deyilik, kənardan 
bunu söyləsələr belə, biz qəbul etmirik. Öz təkəbbürümüzü 
isə “Mən qürurluyam və şərəfliyəm...” kimi gözəl cümlələrlə 
bəzəyirik, ən pisi isə özümüzü aldadırıq. 

O zaman təkəbbürlü insanın xüsusiyyətlərini öyrənək və 
əgər bizdə də bu xüsusiyyətlər varsa, onları düzəltməyə diqqət 
yetirək. 

Təkəbbürlü şəxsdə təkəbbürün dərəcəsinə görə bu xüsu-
siyyətlərdən hamısı və ya bir neçəsi mütləq var:

Təkəbbürlü şəxs: Özünü bəyənir, ən ağıllı, ən xarizma-
tik, ən gözəl, ən bacarıqlı, ən düzgün davranan özüdür. Onun 
işi, onun maşını, onun evi hamıdan gözəldir. O, öz daxilində 
bəyənməsə də, kənardakılara bəyəndiyini göstərir. Evdə isə 
vəziyyət daha da pisdir. Yoldaşı onun üçün nə qədər çalışsa 
da, o, hər zaman ondan daha artığını istəyir. Hətta yoldaşı-
nın etməyə gücü çatmayacaq şeyləri də istəyir, onun gücsüz 
olduğunu ona bildirməyə çalışır. Həyat yoldaşının onun üçün 
etdiyi yaxşılıqları heç zaman qiymətləndirmir, ona təşəkkür 
etmir. “Sən mənə layiq deyilsən. Sən mənim dəyərimi bilmir-
sən... Mən daha yaxşısına, daha gözəlinə, daha varlısına, daha 
yaxşı təhsil almış birinə layiqəm”. O, bu ifadələri ya söylər, ya 
da hərəkətləri ilə yoldaşına hiss etdirər. 

Öz nöqsanlarını görməz: Çünki o, mükəmməl insan-
dır. O, hər şeyin ən yaxşısını edir. Xoşbəxt olmamasının sə-
bəbi başqalarıdır. “Xoşbəxt deyiləm, çünki yoldaşım onları, 
bunları edir. Ailə həyatımın normal olmamasının səbəbi yol-
daşımın nöqsanlarıdır?” deyə daima düşünür. 

Eqoistdir: Hər şeydən qabaq öz rahatlığını, öz komfor-
tunu düşünür. Hər şeydən qabaq mənim xoşbəxtliyim, mənim 
arzularım, mənim əhvalım, mənim anam... Onun üçün birinci 
özü, sonra öz uşaqları, sonra qohumları, daha sonra isə yol-
daşı gəlir. 

Küsəyəndir: Hər şeydən tez inciyir. “Mənə bunu demək 
istədi, onu demək istədi...” Hər sözdən, hər hərəkətdən bir sə-
tiraltı məna çıxarmağa çalışır, edilən hər hərəkət onun xətrinə 
dəyir. “Niyə telefonuna zəng edən kimi götürmürsən, mesaj 
atdım, haradaydın? Niyə cavab vermədin? Pul verəndə niyə 
üzünü turşutdun?” 

Mərhəməti azdır: Hər şeydən qabaq özünü düşündü-
yünə görə ən yaxınlarına belə mərhəmət göstərmir. Hər kəsin 
onun üçün çalışmasını gözləyir. Həyat yoldaşı xəstələnəndə 
onun xəstə olmasına inanmır: “Sən yaxşısan, sənin heç nəyin 
yoxdur, boş yerə nazlanma, göz yaşları töküb məni aldatmağa 
çalışma, hər şeydə belə gileylənmə...” Halbuki özü xəstələnən-
də “Xəstələnmişəm, mənim qeydimə qal” deyə gərginlik törə-
dir. Yoldaşının başqalarının qarşısında pis vəziyyətə düşməsi 
onun üçün maraqlı deyil. 

Cəzalandırandır: Heç nəyi, heç zaman bağışlamaz. 
Ona bu edilməməliydi, o, buna layiq deyildi. Öz vicdanı ra-
hatlasın deyə qarşısındakını mütləq cəzalandırar. Yoldaşına öz 
səhvlərinin cəzasını ödədər. Ondan küsər, pul verməz, onunla 
maraqlanmaz, ona qarşı soyuq davranar, yeməyi hazırlamaz, 
paltarını ütüləməz... Yoldaşını əsəbiləşdirdikcə özü rahatlayar. 

Tərsdir: Hər şeyin düzünü-doğrusunu özü bildiyi kimi, 
başqalarının fikirlərinə də əhəmiyyət verməz. Heç zaman 
səhv etmir. Günahın onda olduğunu anlasa belə, təkəbbürlük 
göstərib səhvini boynuna almaz. Xoşbəxt olmayacağını, bunu 
edərsə, yoldaşıyla münasibətlərinin pisləşəcəyini bilsə belə, 
yenə də səhv etməkdən dönməz. Tərs davranmağı arzularını 
yerinə yetirəcək xüsusiyyət olaraq görüb, xoşbəxt olmayaca-
ğını bilsə belə, yenə də öz tərsliyindən dönməz.

Tərbiyəsizdir: Özünün tənqid olunmağını sevməsə belə, 
başqalarını çox rahatlıqla tənqid edir. Heç kimdən çəkinmə-
dən nöqsanlarını birbaşa üzlərinə deyir. Yoldaşını təhqir edir, 
ona atmacalar atıb baxışlarıyla əzməyə, alçaltmağa çalışır. 

Və ya həddən artıq təvazökardır: Təvazökar davra-
nışlarla bəzən biz öz təkəbbürlüyümüzü gizlətməyə çalışırıq. 
İltifat eşitmək, təriflənmək üçün insanın edə biləcəyi işləri belə 
“Yaxşı edə bilmərəm...”, “Mən bunu eləməyə layiq deyiləm...” 
deyib özünü təvazökar göstərməyə çalışsa belə, əslində bu, 
təkəbbürlüyünün əlamətidir. Bu saxta təvazökarlığın, acısını, 
o evdə yoldaşından çıxaracaqdır. 

Mövzu ilə bağlı bir neçə nümunə:

Bir kişi həyat yoldaşıyla getdiyi beşulduzlu otelin mət-
bəxindən öz yeməyini özü almırmış. Oturub həyat yoldaşın-
dan istədiklərini alıb gətirməsini gözləyir ya da həyat yoldaşı-
na əli ilə işarə edib, nələr istədiyini bildirirmiş. Aman Allahım!

Bir başqa misal: “Mənim ailəmin maddi imkanı yetərli 
olmadığına görə, yoldaşım onları bəyənmir və onlarla görüş-
məyimi istəmir. Mənim qohumlarım gələn zaman narazı üz 
ifadəsi alır”.

Bir dindar qadın öz yoldaşından bəhs edərkən, ona 
“avam” deyirdi. Həyat yoldaşının özü kimi dini təhsili yox idi. 
Ola bilər, ancaq buna görə yoldaşına “avam” demək lazım-
dır? Əgər yoldaşın haqqında belə təsəvvür sahibisənsə, son-
ra onun səninlə yaxşı davranmasını necə gözləyə bilərsən?! 
Həm, bəlkə də, “Savadım var!” deyə təkəbbürlük etdiyinə 
görə sən Allahın sevmədiyi qulu, yoldaşın sənin hərəkətlərinə 
dözdüyü üçün Allahın sevdiyi quludur? Unutmayın ki, İblisin 
də savadı çox idi, ancaq bu savad onu qurtara bilmədi, əksinə, 
yoldan çıxartdı. 

Bir qadın “Mən heç zaman geri addım atmıram” deyə 
özü ilə öyünürdü. Heç kimdən üzr istəmir, sözünü geri gö-
türmürdü. Ona görə bu, çox təriflənəsi bir xasiyyətdir. Bu, 
başdan ayağa təkəbbürlük dolu ifadədir. Daha sonra isə “Yol-
daşımla ünsiyyət qura bilmirik, xoşbəxt deyilik!” deyə şikayət 
edir. İnsaf!.. Məgər bilmirsənmi ki, maşınlarda geri ötürücü 
mexanizm onlara çox kömək olur. Əgər maşınlarda geri ötü-
rücü mexanizm olmasaydı, onda maşını park edilən yerdən 

sürüb çıxartmaq mümkün olmazdı. Əgər ailə həyatında da 
üzr istəməyi, geri addım atmağı bilmirsənsə, o zaman park 
etdiyin yerdə qalıb, ailə həyatını məhv edərsən.

Bir adam “Mən ailə həyatımda heç zaman özümü əzdir-
mirəm.” deyir. Özünü o qədər çox bəyənir ki, o zaman “Yal-
nızam, xoşbəxt deyiləm!” deyə də şikayət etmə. Əgər qucaq-
layacaq, sənin dərdinə həmdəm olacaq yoldaşın yoxdursa, o 
zaman təkəbbürlüyün heç kimə lazım deyil. 

Qısacası, təkəbbürlülük hər zaman bizə zərər verir. İnsan 
öz səhvini görür, ancaq onu düzəltmək istəmir, üzr istəmir. 
Sevdiyi insanla göz-gözə gəlsə belə, ona getməməsini söyləyə 
bilmir. Ailə həyatı dağılır, ailəsinin bütövlüyünü qurtarmaq 
üçün çalışa bilmir “Məndə də nöqsanlar vardı” deyə bilmir. 

Məsələn, boşanan biri, müəyyən müddətdən sonra öz 
nöqsanlarını görür, peşman olur. Ancaq keçmiş həyat yol-
daşına zəng edib, mesaj atıb öz səhvini söyləyə bilmir, bəs 
ona nə mane olur? Nəfsi!.. İnciməkdən əzilməkdən qorxan 
nəfsi... Birdən həyat yoldaşı ona yox desə, başqaları bunu 
eşitsə, nə deyərlər, o, rəzil olar. İnsan sevdiyi birisi ilə ailə 
həyatı qurmaq, evliliyini qurtarmaq imkanını təkəbbüründən 
qurtula bilmədiyi üçün edə bilmir. İnsanlar yalnız qalsalar belə, 
təkəbbürlərindən əl çəkə bilmirlər, tənhalığa razı olurlar.  

Kişilərdə təkəbbür: pula, vəzifəyə görə öyünmək, öz hə-
yat yoldaşını alçaltmaq, ona dəyər verməmək və etdiyi işlərə 
qiymət qoymamaq, sevgisini kəsmək şəklində daha çox gö-
rünür. 

Həzrət Peyğəmbərimiz “Bir kimsə təkəbbürlük etməyə 
davam etsə, daha sonra adı zalımlarla bir sırada yazılar. Belə-
cə, zalımlara verilən cəza ona da verilər” (Tirmizi, Birr, 61),- bu-
yurur. Allah qorusun. 

Məhəmməd ibni Hüseynin gözəl bir kəlamı var: “İnsa-
nın qəlbinə az və ya çox təkəbbür girərsə, ağlı da o qədər 
əskilər”. Bu sözü çox bəyəndim. Həqiqətən də, təkəbbürlük 
göz görə-görə insanın özünün xoşbəxtliyinə mane olmasının 

səbəbidir... Bunu ən yaxşı şəkildə 
əqli çatışmamazlıqla əlaqələndirə 
bilərik. İnsanın zəkalı olması onun 
ağıllı davranması üçün kifayət de-
yil. Bəzən insan çox zəkalı olma-
sına baxmayaraq, həyatını məhv 
edəcək çoxlu səhvlərə yol verir. O zaman bu, əqli çatışmazlıq-
dan başqa nədir? 

Təkəbbürlük müasir dövrün xəstəliyidir. İndi kompüter əs-
rində yaşayırıq. İndi kompüter və texnologiya əsrində insanlar 
nəinki öz təkəbbürlüklərini artırır, eyni zamanda digərlərində 
də bunun formalaşmasına zəmin hazırlayırlar. Belə olan halda 
isə insanlar öz yaxınlarına, doğmalarına vaxt ayırmaq yerinə 
tanımadığı insanların yanında lovğalanıb özlərini göstərirlər. 

Uşaqlarımızı da bu ruhda böyüdürük. Onlar imtahanla-
rına hazırlaşsınlar, müvəffəqiyyət əldə etsinlər deyə onların 
bütün işlərini özümüz edirik. Ətraflarında pərvanə kimi dönü-
rük. Həm də daima onları tərifləyirik. Bəs sonunda nə olur? 
Eqoist, ailəsini belə bəyənməyən, təkəbbürlü (psixologiyada 
buna “narsist” deyilir) şəxslərə dönürlər. 

Uşaqlarımızın eqoist böyüməməsinə diqqət yetirək. On-
lara yaxşılığı, yardımsevərliyi, fədakarlığı, mütəvaziliyi öyrət-
məyə çalışaq. Pul, mal, mülk, vəzifə, gözəllik, yaraşıqlılıq, 
bunların hamısı boşdur. Onlar zərə bənzəyir. Zər töküləndən 
sonra insanın özü görsənir. Bu zaman o, tükləri tökülmüş quş 
balasına bənzəyir. Sevdiklərimizin, yaxınlarımızın qiymətini 
bilək. Qısacası, təkəbbür dünya və axirət xoşbəxtliyinin, evdə-
ki səadətin ən böyük düşmənidir. 

İnsanın qəlbinə az 
və ya çox təkəbbür 
girərsə, ağlı o qədər 
əsilər.

ALTMIŞINCI DƏRS

Qısqanclıq da sevgiyə daxildir, ancaq...

Qısqanclıq da sevgiyə daxildir, ancaq bəzən bir mikrob 
kimi, sevgini məhv edir. “Mən qısqanc biri deyiləm” 

deyən insan yalan danışır. Hamıda qısqanclıq duyğusu var, 
ancaq bəziləri bunu tərbiyələndirib özündə xasiyyətə çevirmir, 
bəziləri isə bunu xasiyyət halına gətirirlər. Bu xüsusiyyəti tər-
biyə ilə aradan qaldırmaq lazımdır. İnsan bu duyğunu düzəlt-
məyə çalışsa da, bəzən yenidən alovlanıb özünü göstərər. 
Qısqanclığın düzəldilməmiş halı düzəldilmişindən daha betər-
dir. Belə insan həm özünə, həm də ətrafdakılara zərər verər. 

Nişanlı bir qız oğlan haqqında “Mən onu çox qısqanı-
ram, hətta Cənnətdəki hurilərdən belə qısqanıram” demişdi. 
Daha evlənmədiyi adamı Cənnətdəki hurilərə qısqanmaq la-
zım deyil. 

Əvvəllər qısqanclıq kişilərə xas xüsusiyyət idi. Günümüz-
də isə qadınlar kişilərdən daha çox qısqancdırlar. Bir evləndir-
mə proqramında təsadüfən rast gəldim, evlənmək üçün çıxan 
qadınlar qısqanc olmaları ilə öyünürdülər. 

İki növ qısqanclıq var: Məntiqi qısqanclıq və məntiqsiz 
qısqanclıq. 

Məntiqi qısqanclıq: Qısqanmaq üçün həqiqi səbəbiniz 
varsa, o zaman qısqana bilərsiniz. Bu vəziyyəti yoldaşınızla 
bölüşün, ancaq danışıq tərzinizə diqqət yetirin. Həyat yoldaşı-
nızı sizi aldatmaqda ittiham edərcəsinə bir tonla danışmayın, 
belə olanda siz heç bir müsbət nəticə əldə edə bilmədiyiniz 
kimi, yoldaşınızın belə bir meyli olmasa da, o tərəfə doğru 
meyl etməsinin səbəbkarı olarsınız. Yoldaşınızı hər daim təqib 

etməkdən, onun arxasınca polis kimi araşdırma aparmaqdan 
əl çəkin. Onu çox sevdiyinizi və buna görə narahat olduğunu-
zu ona bildirin. 

Məntiqi qısqanclıq zamanı bəzən qısqanmaq səbəbi orta-
da olmasa belə, ehtiyat tədbirləri ortaya çıxır. Məsələn, həyat 
yoldaşları getdikləri hər hansı tədbirdə, ziyafətdə tanımadıqla-
rı insanlarla həyat yoldaşının ünsiyyət qurmaması üçün əlin-
dən gələni etməyə çalışırlar. 

Məntiqsiz qısqanclıq: Ortada şübhəli vəziyyət yox ikən 
boş yerə qısqanmaq bura daxildir. Buraya məsələn, qadının 
həyat yoldaşına “Qarşıdan gələn qadına niyə baxırsan?” və ya 
kişinin həyat yoldaşına “O adam səhərdən sənə niyə baxır?” 
deməsi də göstərilə bilər. Buraya həmçinin iş yerindən qa-
yıdan yoldaşın qapıdan girən kimi duş almaq istəməsi və ya 
internetdə xəbər səhifələrində kənardan reklamlarda çıxan 
qızların şəkillərinə baxan kişiləri qadınların qısqanması və s. 
misal göstərmək olar. 

Bəzən isə hər iki tərəf bir-birilərinin yaxınlarına olan sev-
gisini qısqanır. Ancaq burada qadın və kişinin qısqanclığı fərq-
lidir. 

Qadınlar həyat yoldaşlarının analarına, bacı və qardaşla-
rına olan sevgisini qısqanırlar. “Yoldaşım ən çox məni sevsin, 
onlardan daha çox sevsin” deyirlər. Bu cür qısqanclığın da heç 
bir məntiqi əsası yoxdur. İnsanın anasına, atasına, bacı-qarda-
şına və sevdiyi insana olan sevgisi tamamilə fərqlidir. Onları 
müqayisə etmək olmaz. Kişinin anasını çox sevməsi, həyat 
yoldaşını az sevəcək demək deyildir. İnsanın ürəyi ərazi deyil 
ki, biri girəndə digərinə yer qalmasın. 

İnsanın ürəyi genişdir, birinin sevgisi digərini sevməyə 
mane deyil. Bir qəlbə sığa bilməyəcək tək şey iki xanımı eyni 
dərəcədə sevməkdir. Burada mütləq birinin sevgisi digərindən 
daha çoxdur. Bu zaman çox sevilən, az sevilənin yerini daral-
dar. Bu səbəbdən bir-birini qısqanmağa ən çox haqqı olan, 
birdən çox həyat yoldaşına sahib olan kişinin qadınlarıdır. On-



Xoşbəxt Ailə Məktəbi

301

ların bir-birini qısqanmasının və bu səbəbdən kişinin gərgin-
ləşməsinin nəticəsi heç kim üçün xeyirli deyil. 

Kişilər isə qadınların ailəsinə olan sevgisi yox, onlara olan 
rəğbətini qısqanır, özlərini kənarda qalmış hiss edirlər. Kişi-
nin həyat yoldaşının davamlı olaraq öz ailəsini ziyarət etmə-
si, bütün axşamı ərinin yanında anası və bacıları ilə telefonla 
uzun-uzun danışması, ailəsi və həyat yoldaşı arasında seçim 
edərkən kişinin yoldaşı tərəfindən sevilmədiyi və xanımının 
onunla qurduğu həyata uyğunlaşa bilmədiyi düşüncəsinin for-
malaşmasına səbəb olur. 

Kişilər əksəriyyətlə öz duyğularını bölüşməkdən çəkindik-
lərinə görə öz problemlərini dilə gətirmir və müxtəlif gərgin-
liklər törədirlər. Bu isə nəyin baş verdiyini anlaya bilməyən 
həyat yoldaşını əsəbiləşdirib, aralarının pozulmasına səbəb 
ola bilər. Əgər kişi həyat yoldaşının bu davranışından nara-
hat olursa, o zaman bunu heç bir problem törətmədən rahat-
ca yoldaşına söyləməlidir. Çünki insan qarşısındakını ittiham 
edərsə qarşısındakı şəxs özünü müdafiə etməyə başlayacaq, 
yox, əgər öz duyğularını paylaşarsa, o zaman onu dinləyib 
anlamağa çalışacaqdır. 

Bununla yanaşı, həyat yoldaşının ikinci xanımı olan qa-
dınların ilk evlilikdən olan uşaqları yoldaşına qısqanması da 
məntiqsizlikdir. Çünki uşaqlar kişinin canıdır, övladlarıdır. On-
suz da boşanma səbəbi ilə uşaqlar məyusdurlar, yeni gələn 
qadın da yoldaşıyla uşaqlarını ayırmağa cəhd göstərərsə, 
bu, kişini daha da məyus edər və ailə həyatına mənfi təsir 
göstərər. Əgər qısqanc qadınsınızsa, o zaman boşanmış və 
uşaqlı kişilərlə evlənməyin. Uşaqlı kişilər isə qısqanc olmayan 
qadınlarla ailə həyatı qurmağı seçsin.

Həyat yoldaşlarının biri-birilərini qarşı cinsdən qısqanma-
ları normaldır. “Sən mənim dəyərlimsən” mesajı verən şirin 
qısqanclıqlar insanı narahat etməz. Yetər ki, bunun həddini 
aşmayaq. 

Həyat yoldaşını ittiham etməklə edilən qısqanclıqlar ər-ar-
vad münasibətlərinə böyük zərər yetirər. Belə bir vəziyyətdə 
həyat yoldaşınız çox məyus olar, özünü təhqir edilmiş hiss 
edər. Qısqanclığın psixopat səviyyəsi ailə həyatı üçün dağıdı-
cıdır. 

Qısqanclığınız məntiqi qısqanclığa daxil olsa belə, çox gi-
leylənib yoldaşınızı yormayın. Məsələn, həyat yoldaşı məktəb-
də və ya universitetdə qız tələbələri haqqında çox danışanda 
bu kişilərin xanımlarının qısqanclığına səbəb olur. Həyat yol-
daşının iş yerindəki qadınlarla səmimiyyətindən narahat olan 
xanımlar da var. Bəziləri isə həyat yoldaşının saatlarla kompü-
ter başından ayrılmayıb qadınlarla yazışmasından gileylənirlər. 
Qadınlarımız bu məsələdə haqlıdırlar. 

Ancaq haqlı olsalar belə, davamlı olaraq gileylənmələri-
nin heç bir mənası yoxdur. Belə olanda həm özləri əsəbiləşir, 
həm də yoldaşıyla münasibətləri pozulur. Buna görə gileylən-
mək əvəzinə narahat olduğu məsələni bildirməsi kifayətdir. 
Əsəbiləşib yoldaşıyla danışmamaq əvəzinə, həyat yoldaşı ilə 
münasibətləri yaxşı saxlayıb onun kənardakı qadınlara meyl 
etməsinə mane olmaq olar. 

Ağıllı kişi isə həyat yoldaşının söylədiklərinə qulaq asar, 
onun problemlərini dinləyər və davranışlarına fikir verər. 
Əgər kişi sözdən anlamırsa, o zaman özünüzü yormağa ehti-
yac yoxdur. Gileylənib əsəblərinizi pozmayın.

Əgər qısqanclıqda hədd gözlənilərsə, o zaman bu, həyat 
yoldaşları arasındakı sevgini artırar. Ancaq qısqanclıq həddini 
aşarsa, o zaman həyat yoldaşları özlərini qəfəsdə hiss edər və 
buradan qaçmaq üçün çalışmağa başlayarlar. 

Məntiqsiz qısqananlardansınızsa, o zaman sizdə psixi 
problemlər var. Həyat yoldaşınızı incitmədən öncə özünüzə 
diqqət yetirin. Dini məsələləri araşdırın. Xüsusən də təvəkkül 
və təslimiyyət mövzularını oxuyun. Yersiz narahatlıq məntiqsiz 
qısqanclığa səbəbdir. Narahatlıq isə dünyaya çox əhəmiyyət 
verməkdən, Yaradana yetəri qədər inanmamaqdan qaynaqla-

nır. Bu səbəbdən əlimizdən 
gələn qədər hər şeyə çalışıb 
nəticəsini Rəbbimizə burax-
malıyıq. Nəhayət, Allahın 
(c.c) istədiyi olar. Acizliyimizi 
unutmadan həyatımıza da-
vam etsək, həqiqi mömin və 
ya möminə olarıq. Ailə bağ-

larımızı Allahın ipi ilə bağlasaq, o zaman xoşbəxt olarıq. 

Məntiqsiz 
qısqananlardansınızsa, o 
zaman sizdə psixi problemlər 
var. Narahatlıq isə dünyaya 
çox əhəmiyyət verməkdən, 
Yaradana isə yetəri qədər 
inanmamaqdan qaynaqlanır.

ALTMIŞ BİRİNCİ DƏRS

Neçə dəfə gileylənib, neçə dəfə təşəkkür 
edirik

“(Ey camaatım!) Yadınıza salın ki, o zaman Rə-
biniz bunu bildirmişdi: “Əgər (Mənə) şükür 

etsəniz, sizə (olan nemətimi) artıracağam. Yox, əgər nan-
korluq etsəniz, (unutmayın ki) Mənim əzabım, həqiqətən 
şiddətlidir!” (İbrahim surəsi 7-ci ayə) 

Bu ayədə həm böyük müjdə, həm də xəbərdarlıq var. 
Bu ayəni heç zaman unutmamalıyıq. Günümüzün ən başlıca 
problemlərindən biri də nankorluqdur. Kapitalizm mühitində 
hər zaman əskikliklərə diqqət yetirir, sahib olduqlarımızı gör-
məzdən gəlirik. Halbuki, əskikliklərə diqqət yetirmək şeytanın 
vəzifəsidir. Allah-Təala (c.c) Cənnətdə Həzrət Adəmlə Həzrət 
Həvvaya bir çox nemətlər vermiş, yalnız bir nemətə toxunma-
mağı tapşırmışdı. Bu əskik olan neməti almağa şeytan onları 
məcbur etdi. Hər şeyi almaq istəyəndə, əllərində olanları da 
itirdilər. 

O gündən bəri şeytan eyni oyunu davam etdirir. Pul, mal, 
mülk, markalar, yüksək arzu, istəklər... Buna da sahib olum, 
ona da sahib olum... Hamıda olan məndə də olsun (Ancaq 
mümkündürsə, məndə olan hamıda olmasın)...

Dinin təməli şükürdür. Qurani-Kərimin ilk surəsi Fatihə 
həmd və şükür ayəsiylə başlayır. İbadətlər də şükrün bir nö-
vüdür. Namaz və oruc bədənin şükrü, zəkat və sədəqə malın 
şükürdür. İbadətləri nə qədər sevgi və istəklə etsək, o qədər 
qəbul olunar. 

Nemətə şükür isə əlimizdə olanın qiymətini bilmək, is-
rafçılığa yol verməmək, yəni dilimizlə və əməllərimizlə Alla-
ha şükür etmək, o neməti Yaradana təşəkkür etməkdir. Bu 
nemətləri göndərəni də, gətirəni də unutmamaqdır...

Sevgili Peyğəmbərimiz “İnsanlara təşəkkür etməyən, Alla-
ha şükür etməmiş olar” buyurur. 

Ailədaxili problemlərin təməlində də şükür etməmək da-
yanır. Həyat yoldaşları bir-birilərini bir çox vəzifəni görməyə 
məcbur hesab edirlər. Doğrudur, həyat yoldaşlarının bir-birinə 
qarşı öhdəlikləri var, ancaq onlar bu öhdəlikləri edərkən onla-
ra təşəkkür etmək, nankorluq etməmək lazımdır. 

Qadın həyat yoldaşını pul qazanmağa, evin bütün ehti-
yaclarını qarşılamağa, özünün və uşaqlarının bütün istəklərini 
yerinə yetirməyə məcbur görür. Bunun qarşılığında isə çox 
zaman kişilərə təşəkkür belə edilmir, əksinə, onun nöqsanları 
söylənib tənbeh edilir. Bu da kişinin ailəsi üçün nəyisə etmək 
həvəsini öldürür. 

Məsələn, qadın həyat yoldaşından əlli lirə pul istəyir, kişi 
isə otuz lirə verir, qadın da əvəzində deyinir və təşəkkür etmir, 
kişi otuz lirə verdiyinə də peşman olur. Halbuki qadın həyat 
yoldaşının verdiyini təşəkkür edib götürsə, kişinin ailəsi üçün 
pul xərcləmək həvəsi daha da artar. 

Əgər qadının prizmasından 
baxsaq, o zaman kişi də çox za-
man xanımının etdiklərinə görə 
onlara təşəkkür etmir. Kişi yemə-
yini yeyir, təşəkkür etmir, çayını 
içir, təşəkkür etmir, paltarı ütülü 

gətirilir, yenə təşəkkür etmir... Ancaq nöqsanı tez tapır. 

Kişi mavi köynəyini geymək istəyər, ancaq mavi köy-
nək ütülü deyilsə, sanki onun həyat yoldaşı heç bir köynəyini 
ütüləməmişcəsinə gileylənər. 

Sevgili Peyğəmbərimiz 
“İnsanlara təşəkkür 
etməyən, Allaha şükür 
etməmiş olar” buyurur.

Bu zaman da qadın kişinin söylədiklərinə görə məyus 
olar. Əgər qadın etdiyi işlərdə iltifat, təqdir görmürsə, o za-
man onları yenidən etmək həvəsini itirir. 

Bunları oxuyarkən “Belə də iş olar, mən hər zaman yolda-
şıma etdiklərinə görə təşəkkür edirəm” deyənlər də olacaq. Bu 
zaman yoldaşınıza təşəkkürü nə dərəcədə səmimi etdiyinizə 
diqqət yetirin. Quru-quru edilən təşəkkür heç kimi məmnun 
etməz. 

Və ya iki məsələyə görə təşəkkür edib, beş məsələyə görə 
gileylənəndə də o təşəkkürün bir xeyri olmaz. Buna görə ilk 
öncə təşəkkürü Yaradana bildirib, daha sonra isə səbəbkara 
ürəkdən, səmimiyyətlə təşəkkür etmək olar. 

Sadəcə dillə söylənən təşəkkür qəlbə çatmaz. Təşəkkür 
daxildən gəlməli, xoş sözlərlə, xoş təbəssümlə söylənməlidir. 

Hər zaman nöqsan axtaran, xırdalığa diqqət yetirən in-
sanlar səmimi-qəlbdən təşəkkür edə bilmirlər. Sanki özləri ta-
mammış kimi, başqalarının da tam olmasını istəyirlər. Sanki 
insanda mükəmməllik mümkünmüş kimi, hər yerdə mükəm-
məllik axtarırlar. Mükəmməli əldə edə bilməyəndə isə şükür 
və təşəkkür etmirlər. 

Başqalarında nöqsan, qüsur axtarmağın ən böyük səbə-
bi insanın öz səhvlərini görməməsidir. İnsan əgər öz səhvini 
görsə, yoldaşının nöqsanına qarşı da daha anlayışlı olacaqdır. 
Öz səhvini görməyən insan yoldaşında səhv axtarmağa, onu 
düzəltməyə çalışar və beləcə, onların arasındakı münasibət 
pozular. Halbuki insan öz nöqsanını görüb onu aradan qal-
dırmağa çalışsa, evliliyi üçün çox doğru bir addım atmış olar. 

İnsan yoldaşında nöqsan axtarmağa çalışanda onun müs-
bət cəhətlərini görməz, daima ona qarşı əsəbi olar. Şeytan 
ortalığı qızışdırmağı sevir... Sən yansan, ətrafdakıları da yan-
dırarsan, sonra isə peşmanlıq duyarsan...

Yaradanın vədi var; əgər nemətin qədrini bilsək nə yaxşı, 
bilməsək onu itirəcəyik. İnsan neməti əlindən vermək istəməsə 

də, Allah o neməti ya ölümlə, ya 
kiminsə onu aldatması yoluyla, 
ya da yoldaşından boşanmaqla 
alar. Bəzən dəyər bilməyən insan 
özü yoldaşından ayrılmaq istəyir. 
Yoldaşını özündən məhrum edib, 
əslində yoldaşını cəzalandırmaq 

istəsə də, həmin anda uduzduğunun fərqində deyildir. Fərqində 
olanda isə artıq çox gec olur. 

Həyat yoldaşınızın nöqsanlarına baxmayaraq, etdiklərinə 
görə səmimiyyətlə təşəkkür etsəniz, onda nöqsan axtarmasanız, 
o zaman ailə həyatında xoşbəxt ola bilərsiniz. Necə ki, Rəbbi-
mizə şükür etməklə onun bizə verdiyi nemətlərini artırmasına 
nail olar, təşəkkür etməklə də yoldaşımızın bizə qarşı yaxşı dav-
ranmasına nail olarıq. 

Biz təşəkkür etmək üçün yoldaşımızdan böyük yaxşılıqlar et-
məsini gözləyirik, halbuki hər kiçik yaxşılığa görə ona təşəkkür 
etsək, o, daha böyük yaxşılıqlar etməyə çalışacaqdır. 

İstər qadın, istərsə də kişinin özünü dəyərli hiss etmək istəyi 
var. Təşəkkür etmək qarşımızdakı insana dəyər verməyimizin, 
onun bizə qarşı etdiklərini qiymətləndirməyimizin nişanəsidir. Siz 
ona təşəkkür edərkən bir də görərsiniz ki, yoldaşınız sizin bəyən-
mədiyiniz xasiyyətini artıq tərk etmişdir. 

Nəfsimiz şikayətə, qəlbimiz şükrə meyllidir. Həyatımızda hər 
zaman əskikliklərimiz olacaqdır. Maddi çətinliklərlə sevgi arasın-
da qalsanız, sevgini seçin. Sevgi, mənəvi hisslər daha önəmlidir. 

Yoldaşını öz nəfsi naminə sevən onun az nöqsanını çox 
görər. Yoldaşının etdiyi hər səhv hərəkəti ona qarşı edilmiş hü-
cum olaraq qiymətləndirər, daima gileylənər.

Yoldaşını canı-könüldən, səmimiyyətlə sevən kiçik bir qüsu-
ru böyütməz, yoldaşının xətrinə dəyməkdən qorxar, çox təşək-
kür edər.

Rəbbim sevgimizi Onun rizasına uyğun səmimi sevgilər etsin. 

Sadəcə dillə söylənən 
təşəkkür qəlbə çatmaz. 
Təşəkkür daxildən 
gəlməli, xoş sözlərlə, xoş 
təbəssümlə söylənməlidir.

Bir oxucu məktubu

Üç ildir ailə həyatı qurmuşam. Allah (c.c) yoldaşımdan 
razı olsun, mənə heç zaman kişi olduğumu unutdurmur, 
mənə yaşamaq sevinci verir... Bu gün qonşudan gələndə 
yer sürüşkən olduğundan ayağı sürüşüb yıxıldı... Maaşa ça-
lışdığıma görə hər zaman hər şeyi təmin edə bilmirəm, qış 
vaxtı qış ayaqqabısı ala bilmədiyimə görə idman ayaqqabı-
sında gedib, idman ayaqqabısı da buzda sürüşüncə yıxılıb... 

Evə gəlib vəziyyəti mənə anladanda çox pis oldum... Ay 
sonu olduğundan cibimdə pulum da qalmamışdı... Ancaq 
nə olursa-olsun, ona ayaqqabı alacağımı qarşıma məqsəd 
qoymuşdum, onu qolundan tutub yaxınlıqdakı ayaqqabı 
mağazasına apardım... Orada əsasən ucuz ayaqqabılar satı-
lır... Bəyəndi, seçdi, birini aldıq...

Dükan sahibindən qiymətini belə soruşmadım... Mağa-
zadan çıxanda yeni aldığımız ucuz ayaqqabısı ilə yeriməyə 
başladı... Bizim yaxınımızdakı dükanda seçim elə olduğun-
dan eləsini aldım, əgər o an Nişantaşında olsaydıq, cibimdə 
pulum olmasa belə, sevgili həyat yoldaşıma Nişantaşının 
özündən ayaqqabı alardım.... Qadın özünü qadın kimi apa-
randa, kişi hər zaman özünü daha qüvvətli, daha cəsur hiss 
edir, bu zaman nəinki qadına əl qaldırmaq, onun yıxılması-
na belə ürəyi əl vermir...



Bunları 
Etməyin

ALTMIŞ İKİNCİ DƏRS

Sevginizlə həyat yoldaşınızı yormayın

Sevginizlə həyat yoldaşınızı yormayın, onu sevindirin. 
Həyat yoldaşımı çox sevirəm deyib onun istəmədiyi 

hərəkətləri etməyin. 

Kişilər həyat yoldaşlarını çox sevəndə çox da problem 
çıxmaz. Qadınlar sevgiyə heç zaman doymadıqlarına görə, ki-
şinin onunla maraqlanmasından məmnun olur. Sadəcə, əgər 
həyat yoldaşıyla həddindən artıq maraqlanıb, çox qısqanırsa, 
o zaman qadın narahat olmağa başlayır. Bu cür qısqanclıq 
sevgidən çox sevgisizliklə əlaqəlidir. Əgər qadın qısqanclıq 
törədəcək heç nə etməyibsə, o zaman məsələ kişinin psixoloji 
problemlərindən qaynaqlanır. Əgər kişi həddən artıq qısqanc 
deyilsə, o zaman o qadını sevgisinin çoxluğu ilə xoşbəxt edə 
bilər. 

Ancaq çox sevgi bəzən qadınları bezdirir. Qadın həyat 
yoldaşını çox sevəndə onu uşağıtək sahiblənməyə başlayır. 
Hər şeyi birgə eləməyi, paylaşmağı istəyir. Həyat yoldaşını 
onun ailəsindən belə qısqanır. Davamlı olaraq həyat yoldaşını 
izləyir. Həyat yoldaşını çox sevən qadın onu itirmək qorxu-

su yaşayır. Yoldaşından 
asılı vəziyyətə gəlir. Asılı-
lıq gözəl duyğudur, ancaq 
həddini aşanda dözülməz-
dir, dayanılmazdır. 

Kişi həyat yoldaşını nə 
qədər çox sevirsə sevsin, 
hər zaman onun nəfəsini 

Kişi həyat yoldaşını nə qədər 
çox sevirsə sevsin, hər zaman 
onun nəfəsini çiynində 
hiss etmək istəmir. Halbuki 
yoldaşını çox sevən qadın 
onun varlığını hər zaman 
yanında hiss etmək istəyir.

çiynində hiss etmək istəmir. Halbuki yoldaşını çox sevən qa-
dın onun varlığını hər zaman yanında hiss etmək istəyir. 

Kişilər öz azadlıqlarına düşkündürlər, ailə həyatı qurduq-
dan sonra azadlıqlarını bir qədər darltsalar belə, tamam itir-
mək istəmirlər. 

Qadın həyat yoldaşını çox sevəndə ona qarşı həddən artıq 
fədakar davranır və qarşılığında onun da eyni cür davranma-
sını istəyir, ancaq yoldaşı eynilə davanmayanda onda qadının 
böyük sevgisi böyük nifrətə çevrilmiş olur. 

Əlbəttə, həyat yoldaşını çox sevən, amma böyük sevgisi 
ilə kişiləri bezdirməyən qadınlar da var. Ən doğru, ən gözəl 
sevgi onların sevgisidir. 

ALTMIŞ ÜÇÜNCÜ DƏRS

Bir-birinizi cəzalandırmayın

Evlilik məktəbinin ilk dərslərində bağışlamağın önəmi 
haqda yazmışdım. Sevgini qoruyan tək şey bağışla-

maqdır. Əgər qarşımızdakının nöqsanını bağışlamırıqsa, ilk 
öncə özümüzə, sonra isə ona zərər veririk. 

Bağışlamadığımız zaman ondan bilərək və ya fərqində ol-
mayaraq intiqam almağa çalışırıq. Müxtəlif cəzalandırma yol-
larından istifadə edirik. Yoldaşımızı cəzalandırmağa çalışanda 
ailə həyatımız daha da çətinləşir. Çox zaman etdiklərimizi 
cəza olaraq da qiymətləndirmək olmaz. Əgər o mənə belə 
etsə, mən də əvəzində ona belə edərəm şəklində özümüzü 
müdafiə edirik. 

Xətrimizə dəydikdə, biz də özümüzə görə, onu cəza-
landırırıq. Qadınlar detallara diqqət yetirdiklərinə görə plan 
hazırlamaqda çətinlik çəkmirlər. Qadınlar həyat yoldaşın-
dan intiqamını asta-asta alırlar. Kişi üçün ən əhəmiyyətli 
məsələləri xırdalayaraq onu əsəbiləşdirməyə çalışırlar. Sanki 
etdiklərinin fərqində deyilmişcəsinə cəzalandırmağı sevirlər. 
İlk öncə asta-asta verdiyimiz cəzaları zaman keçdikcə daha 
şiddətli verməyə başlayarıq və nəticədə sevgimizə xətər ye-
tirərik. Məsələn, əgər həyat yoldaşımız evə gec gəlsə, səhər 
ona yemək hazırlamarıq və ya kişi hər hansı məsələdə əsə-
biləşərsə, günlərcə danışmaz, ona fikir vermərik. Kişi qadının 
elektrikdən az istifadə etməsini söyləsə də, qadın bundan əsə-
biləşib, bu dəfə qazı çox istifadə etməyə başlayar. İki tərəfin 
bir-biri ilə belə ziddiyyətləşməsi sevgilərini yox edənə qədər 
davam edər. Əgər qız nişanlısına zəng eləyəndə o, telefonu 
götürmürsə, gələn dəfə oğlan zəng edəndə qız uzun müddət 

götürməyib nişanlısını cəzalandıracaq. Bu məsələ, əgər o belə 
edərsə, mən də belə edərəm şəklində davam edib gedər. 

Daha sonra görərik ki, bizə ən yaxın olan insanlar ruhən 
bizdən çox uzaqlaşıblar. Onları qucaqlamaq istəsək, qucaqlaya 
bilmərik, onlarla səmimi olmaq istəsək, səmimi ola bilmərik. 
Bir-birimizi cəzalandırmaqla sevgimizi bitirərik. 

Sanki qarşımızdakı sevgilimiz deyil, düşmənimizdir. Bəlkə, 
düşmənimizə belə davranmarıq. 

Biz mükəmməl olmadığımız kimi, sevgilimiz də mükəm-
məl deyil. Sevdiyimiz insanın nöqsanlarını qabartmaq yerinə 
onun yaxşı cəhətlərini tərifləsək və mənfi cəhətlərini görməz-
dən gəlsək... Və ya mənfi cəhətlərini görsək belə, onu cəza-
landırmasaq... Yüz faiz yaxşı insan yoxdur, əgər bu yüz faizin 
yetmişi yaxşıdırsa, otuz faizini yetmişin xətrinə keçə bilərik. 

Məsələn, ər-arvad tətilə çıxırlar, kişi bir həftə boyunca hə-
yat yoldaşının bütün istəklərini yerinə yetirir. Ancaq tətilin son 
günü kişi nəyəsə əsəbiləşir və yoldaşına qışqırır. Həyat yoldaşı 
buna acıqlanaraq deyir ki: “Altı gün çox yaxşı davrandı, son 
gün niyə belə elədi, bir gün də dözsə olmazdımı?” Bəs yaxşı, 
sən altı gün yoldaşının yaxşı davranmasına qarşı bir gün onun 
bu hərəkətinə dözə bilmədinmi? Yoldaşınla münaqişə etmək 
yerinə, sakit söhbət edə bilməzdinmi? 

Niyə yaxşılığı məhz qarşımızdakı insandan gözləyirik. Mə-
nim qayınanamdan xoşum gəlmir, yoldaşım mənim xətrimə 
anasıyla az görüşsün, ya da heç görüşməsin. Niyə sən öz xət-
rin üçün onun anasıyla görüşmək istəmirsən? Niyə hər zaman 
fədakarlığı yoldaşından gözləyirsən. Niyə hər zaman yoldaşını 
sınayırsan. 

Kişilərin cəzalandırması isə ya əsəbiləşib nəyisə uçurt-
maq, dağıtmaq və ya öz sevgisini, şəfqətini əsirgəməkdir. 
Kişinin sevgisini əsirgəməsi daha pisdir. Kişi həyat yoldaşına 
əsəbiləşən zaman onun üzünə baxmır, o yox imiş kimi davra-

nır. Və beləcə, zamanla həyat yoldaşları bir-birindən uzaqlaş-
mağa başlayırlar. Həyat yoldaşını cəzalandırmaq əslində onun 
sevgisini yox etmək baxımından özümüzü cəzalandırmağa bə-
rabərdir. 

ALTMIŞ DÖRDÜNCÜ DƏRS

Haqq axtarmayın

Sevgi məsələlərində haqlı-haqsız axtarışı lazım deyil. 
Kimin haqlı, kimin haqsız olduğunu axtarmaq bitib 

tükənməyən münaqişələrə səbəb olur. Həyat yoldaşınız si-
zin haqlı olduğunuzu qəbul etsə belə, sizə incidiyindən, sizi 
xoşbəxt etməyəcəkdir. Ailə həyatında haqlı haqsız axtarmaq 
əvəzinə, xoşbəxt olmağa çalışmaq lazımdır. Haqq axtarmağın 
sonu ya məhkəmədə, ya da məzarda bitər. Xoşbəxt olmaq 
haqlı olmaqdan daha çox dəyərlidir. 

ALTMIŞ BEŞİNCİ DƏRS

Həyat yoldaşınızın “Yox” cavabından in-
ciməyin 

Yoldaşınızın sizin hər istəyinizə “Bəli” deməsini göz-
ləməyin. Ondan “Yox” cavabı aldıqda isə inciməyin, 

narazı üz ifadəsi almayın. Yoldaşınızın sizə yox deməsində 
qərəzli heç nə yoxdur. Sizin nəsə arzuladığınız qədər onun 
da yox demək haqqı var. Əgər həyat yoldaşınızın yox dedi-
yi məsələdə incimək yerinə onu olduğu kimi qəbul etsəniz, 
müəyyən müddət sonra yoldaşınızın sizin istəyinizi yerinə ye-
tirmək ehtimalı daha da artacaqdır. Həm də bunu istəyərək 
edəcəkdir. 

ALTMIŞ ALTINCI DƏRS

Xoşbəxt olmamağınızın günahını yoldaşı-
nızda görməyin 

Xoşbəxt olan və xoşbəxt olmayan cütlüklərin müba-
hisələrinə dair bir araşdırma aparılmışdı. Ancaq onla-

rın mübahisə etdikləri məsələlərdə fərqli nə isə tapılmamışdı. 

İstər xoşbəxt olsun, istərsə də xoşbəxt olmayan cütlüklər, 
hər ikisi eyni mövzularla bağlı problem yaşayırlar: Evin xərc-
ləri, ev işləri, uşaqlar, onların təhsili, hər iki tərəfin ailələri...

Deməli, xoşbəxt olmayan cütlüklərin elə də böyük prob-
lemləri yoxdur. Xoşbəxt ailələrdə də münaqişələr yaşanır. 
Ailələrin xoşbəxt olub olmamasına təsir göstərən səbəblərin 
nə olduğunu araşdırıblar. 

Çıxan nəticə belədir: Onların problemləri eynidir, ancaq 
məsələyə yanaşma üsulları fərqlidir. Xoşbəxt ailələr həyata 
pozitiv cəhətdən yanaşan, məsələləri zarafatla həll edən cüt-
lüklərdir. Məhz bu səbəbdən onların problemlərini həll etməsi 
elə də çətin olmur. Xoşbəxt olmayan ailələrdə isə cütlüklər öz 
qürurlarına məğlub olur, özlərinə çox əhəmiyyət verdiklərin-
dən heç bir tərəf razılaşma nöqtəsinə gəlmir. 

Münaqişə zamanı tərəflərdən birinin xoş söz söyləməsi 
və yaxud yerində zarafat 
etməsi, üzr istəməsi əsə-
biləşən şəxsin sakitləşmə-
sinə və münaqişənin həll 
olunmasına səbəb olar. 

Münaqişə zamanı tərəflərdən 
birinin xoş söz söyləməsi və 
yaxud yerində zarafat etməsi, 
üzr istəməsi əsəbiləşən şəxsin 
sakitləşməsinə və münaqişənin 
həll olunmasına səbəb olar.

Əlbəttə, zarafat yerində olmalı, tərəflərdən heç birinin 
xətrinə dəyməməlidir. Məhz bu səbəbdən ailə daxilindəki mü-
naqişələri həll edən zaman zarafatı yoldaşınıza deyil, özünüzə 
ünvanlayın. Qaş düzəltdiyiniz yerdə göz çıxartmayın. 

Xoşbəxt olmamağınızın günahını yoldaşınızda görürsü-
nüzsə, bu, onun üçün çox ağır yükdür. Bu, sizin üçün də bö-
yük məsuliyyətsizlikdir. Həmçinin hər zaman xoşbəxt olmaq 
olmaz. Dünya imtahan dünyasıdır. Buna görə də hamımız ilk 
öncə öz hərəkətlərimizə görə məsuliyyət daşıyırıq. Xoşbəxt 
olmaq üçün kimdənsə, nəsə gözləmək əvəzinə özünüz nə isə 
etməyə çalışın. 

ALTMIŞ YEDDİNCİ DƏRS

Münaqişə etməkdən çəkinin 

Münaqişə etməkdən mümkün olduğu qədər uzaq du-
run. Problemi münaqişə edərək həll edə bilməzsiniz. 

İnsan əsəbi ikən məntiqlə hərəkət edə bilməz. Nəfsinə məğlub 
olub, peşman olacağı sözlər söyləyər. Beləcə, bir-birinizin boş 
yerə qəlbini sındırarsınız. Biriniz əsəbi ikən, digəriniz susun. 
Hər iki tərəf sakitləşəndən sonra danışın. 

Münaqişə zamanı cütlüklər gərgin olduqlarından mü-
naqişəni həll etmək yerinə bir-birilərinin haqlı olduğunu sü-
but etməyə çalışırlar. Bu zaman məqsəd problemi həll etmək 
yox, münaqişə zamanı özünün haqlı olduğunu sübut etməklə 
qarşı tərəfi çıxılmaz vəziyyətdə qoymaq, yoldaşını susdurmaq 
mübarizəsinə çevrilir. Əsəbi ikən söylənilən bəzi sözlər yeri 
sağalmaz yaraya çevrilə bilər. 

Əslində insanlar münaqişə zamanı qarşı tərəfin gərgin-
liklə söylədiyi sözləri ürəklərinə salıb inciməməlidirlər. Çünki 
çox zaman belə vəziyyətdə qarşı tərəfin düşüncə və duyğuları 
söylədiyi sözlərlə bir olmur. Sadəcə, insan həmin vəziyyətdə 
qarşısındakı insanı incitməyə çalışır. Məsələn, analar özlərin-
dən çox sevdikləri övladlarına əsəbiləşəndə qarğış edirlər. Ana 

övladına zərər dəyməsi-
ni istəyərmi? Onun başı-
na həqiqətən pis bir şey 
gəlməsini arzu edərmi? 
Əlbəttə, onun inciməsi-
ni, ona zərər dəyməsini 
istəməz, ancaq insan 
əsəbiləşəndə istəmədiyi 

Əslində insanlar münaqişə 
zamanı qarşı tərəfin gərginliklə 
söylədiyi sözləri ürəklərinə salıb 
inciməməlidirlər. Çünki çox 
zaman belə vəziyyətdə qarşı 
tərəfin düşüncə və duyğuları 
söylədiyi sözlərlə bir olmur.

şeyi söyləyə, etməyəcəyi işi edə bilir. Əsəbi gərginliyin arxa-
sınca çox zaman peşmanlıq gəlir. 

Bu səbəblə mümkün olduğu qədər münaqişə etməkdən 
çəkinin. Əgər münaqişədən qaçmaq mümkün deyilsə, o za-
man yoldaşınızın əsəblə söylədiyi sözləri ürəyinizə salıb, daha 
sonra bu haqda düşünüb lazımsız yerə inciməyin. Böyük ehti-
malla o, sizə söylədiyi sözlərə görə peşman olmuşdur. Siz də 
bunları unudun, onu bağışlayın. 

ALTMIŞ SƏKKİZİNCİ DƏRS

Öz həmcinsinizmiş kimi davranmayın

Həyat yoldaşları hər şeydən öncə sevgili olmalıdır-
lar. Öz sevgilərini qorumaq üçün bir-birilərinə qarşı 

diqqətli davranmalıdırlar. 

İnsanın ən yaxın dostu öz həmcinsidir. Qadın və kişinin 
hər şeyi bir-biri ilə bölüşməsi, yaradılışdakı fərqliliyi səbəbi ilə, 
müəyyən müddətdən sonra bəzi cütlüklərdə problem olmağa 
başlayır. Qadının hər şeyi çox xırdalayaraq danışması kişini 
əsəbiləşdirməyə başlayır. Ona görə də qadın incəlikləri həm-
cinsləri ilə danışanda bölüşməlidir. 

Həmçinin qadınların bir qismi xırda problemləri şişirdir-
lər. Qadınlar problemlərini bölüşməyi sevirlər, ancaq problem 
nə qədər çox olsa, kişi qadına qarşı özünü bir o qədər təq-
sirkar hiss etməyə başlayır. Halbuki qadının öz problemlərini 
paylaşaraq ona ürəyini boşaltdığının fərqinə varmır. 

Qadın ürəyini boşaldanda kişi özünü aciz hiss edir. Qadın-
ların davamlı şikayət etməsi kişinin özünü çarəsiz hiss etmə-
sinə səbəb olur. 

Kişi də həyat yoldaşına əsgərlik dostu kimi davranmama-
lıdır. Danışığında və hərəkətində ölçüyə riayət etməlidir. 

Həmçinin ailə həyatında dostluğu ön plana keçirən bəzi 
cütlüklər bir-birlərinin hər işinə müdaxilə etməyə başlayırlar. 
Bu müdaxilələr zamanla həyat yoldaşlarını bir-birindən bez-
dirir. 

ALTMIŞ DOQQUZUNCU DƏRS

Yalan danışmayın və biri-birinizi yalan 
danışmağa təhrik etməyin

Ailə həyatında ən dəyərli məfhum inam duyğusudur. 
İnam isə ancaq vicdanlı davranmaqla həyata keçi-

rilə bilər. Ailə həyatı qurmağa niyyətlənən cütlüklər nişanlılıq 
ərəfəsindən etibarən bir-birilərinə yalan söyləməməli və bir-bi-
rilərini yalan söyləmək məcburiyyətində buraxmamalıdırlar. 

Ailə həyatında yalan üçün iki səbəb var: Birinci səbəb 
tərəflərdən hər hansı birinin uşaqlıqdan yalan danışmağı 
özündə alışqanlıq halına gətirməsidir. Ya ailə təzyiqi altında 
böyümüşdür və ya ailəsində çox yalan danışmışlar. Bu insan 
yalan söyləməyi nöqsan olaraq belə görmür. Belə bir vəziy-
yətdə böyüyən insan çox vicdanlı biri ilə ailə həyatı qurarsa, o 
zaman ikisi üçün də çətin olacaqdır. Vicdanlı tərəf daima in-
ciyər, özündə rahatlıq tapa bilməz. Əgər hər iki tərəf yalan da-
nışmağı alışqanlıq halına gətiriblərsə, onda bir-birilərini idarə 
etmələri daha da asan olar. Ancaq ailə həyatları sağlam ol-
maz. Dinimiz yalan danışmağı qadağan edir, vicdanlı davran-
mağa böyük qiymət verir. Sevgili Peyğəmbərimiz “Mömin 
insan yalan danışmaz” buyurur. Yalan danışmağı alışqanlıq 
halına gətirən insanlar təcili surətdə bu vərdişlərindən xilas 
olmalıdırlar.

Bəzilərinin həyatına isə yalan evləndikdən sonra girər. 
Əgər şəsx ailə həyatında təzyiqlə üzləşirsə, o zaman yalan da-
nışmağı qurtuluş yolu kimi görər. Həyat yoldaşının ona yalan 
dediyindən şikayətçi olan bir xanımdan “Həyat yoldaşınızın 
hər işinə, gedib gəldiyi yerlərə müdaxilə edirsinizmi?” deyə 
soruşdum. Qadın “Əlbəttə, görüşməsini istəmədiyim dostla-

rı var” dedi. Belə olanda 
nə baş verir? Kişi dostu 
ilə görüşməsini xanımına 
söyləyəndə evdə gərginlik 
meydana gəldiyindən ya-
lan söyləmək məcburiyyə-
tində qalır. Bəzi qadınlar 
kişinin öz ailəsi ilə görüşməsini istəmirlər. Kişilər isə öz ailələriylə 
görüşüb, yoldaşları əsəbiləşməsin deyə bir yalan uydururlar. Bu 
yalanın günahı, məncə, həm kişiyə, həm də qadına yazılır. Qa-
dına günah yalana səbəb olduğu üçün yazılır. Kişiyə isə Allahdan 
(c.c) çox həyat yoldaşından qorxduğu üçün yazılır. 

Bu dünyada yalan söyləmək heç kimin qurtuluşuna səbəb 
olmayıb. Yalan söyləyən insanın yalanı əvvəl-axır üzə çıxar, ona 
qarşı olan inam isə itər. Əgər yalan söyləyən kişidirsə, o daha tez 
özünü ələ verir. Kişi təfəkkürü detallara diqqət yetirə bilmədiyi 
üçün yalan deyəndə və ya gizli iş edərkən xırdalıqlara nəzər yetir-
mir, özünü tez ələ verir. 

Kişi də qadının yalan danışmasına səbəb olacaq hərəkətlər 
etməməlidir. Ələlxüsus da həyat yoldaşının ev işləri və uşaqların 
tərbiyələnməsi məsələlərinə müdaxilə etməməlidir. Məsələn, kişi 
həyat yoldaşının uşağı hər gün çimizdirməsini istəyir, qadın bunu 
hər gün etməsə belə, yalandan etdiyini söyləyir. (Əlbəttə, bu sıra-
da uşaq da yalan danışmağa alışır.) Və ya uşaq yoldaşları ilə oy-
nayarkən başına oyuncaq dəyir, üzü göyərir, qadın isə yoldaşının 
qorxusundan uşağın yıxıldığını söyləyərək yalan danışır. 

Yalan danışmamaq hər doğrunu söyləmək demək də deyil. 
Lazım olduğu qədər danışmaqdır. Hər işin doğrusunu demək na-
minə deyilməyəsi məlumatları vermək də lazım deyil. 

Ailə həyatında yoldaşların bir-birinə qarşı hörmət saxlaması 
çox önəmlidir. Aralarında hörmət olmayanda, bir-birlərinə təzyiq 
edəndə yalanları meydana çıxır. Əgər ailə həyatına yalan giribsə, 
o zaman həyat yoldaşları bir-birilərinə qarşı şübhəylə yanaşacaq-
lar. Şübhə olan yerdə sevgidən söhbət etmək bir az çətindir. 

Bu dünyada yalan söyləmək 
heç kimin qurtuluşuna səbəb 
olmayıb. Yalan söyləyən insanın 
yalanı əvvəl-axır üzə çıxar, ona 
qarşı olan inam isə itər.



324

YETMİŞİNCİ DƏRS

İnternet mühitinə aludə olmayın

Televizorun icad olunması ailə müəssisəsinə böyük zər-
bə endirdi. Artıq əvvəlki kimi hər kəsin bir araya top-

laşıb söhbət etməsi əvəzinə, bir otaqda hamı gözünü televizo-
ra dikib bir-biri ilə danışmağı unudub. Kompüterin, internetin 
kəşfi və onların həyatımıza girməsi işləri daha da pisləşdirdi. 
Hər kəs dünyaya fərqli pəncərədən baxmağa başladı. 

Həyat yoldaşları kompüter arxasına keçən zaman bir-bi-
rilərini unudurlar. Həyat yoldaşlarına ayırmaları lazım olan 
zamanı heç tanımadıqları insanlarla ünsiyyətə sərf edirlər. 
Bir-birlərinə söyləmədikləri xoş sözləri tanımadıqları insanlara 
söyləyirlər. 

Hər kəs interneti bu məqsədlə istifadə etmir. Xəbər və 
məlumat saytları bizim həyatımıza faydalı yeniliklər qatdı. An-
caq internetdə oyun oynamaq və ya yazışmaq məqsədi ilə 
istifadə edənlər də az deyil. 

Amerikada boşanmalarla əlaqəli tədqiqatda boşanmaların 
üç səbəbindən birinin internetdə həyat yoldaşlarının bir-birini 
aldatması olduğu müəyyən edilib. Bizdə, bəlkə, bu rəqəm bu 
dərəcədə yüksək deyil, ancaq söhbət üçün yazışan şəxslərin 
həyat yoldaşlarını aldatma ehtimalı daha yüksəkdir. 

İnternet mühitində bir sıra təhlükələr var. Məsumca başla-
yan bu yazışmalar, daha sonra təhlükəli münasibətlərə dönüşə 
bilər. Həmçinin bu zaman insanlar haqqında məlumatlar, on-
ların şəkilləri də istifadə olunur. Ələlxüsus qadınların öz şəxsi 
şəkillərini paylaşması daha da təhlükəlidir. 

Kim olduğunu göstərən şəkillər ola bilər, amma qadın 
aktrisa kimi poz verir, qadının gülüşünü, cazibədar fotosunu, 
ən yaxşı çıxdığı şəklini, xumar baxışlarını paylaşması elə də 
doğru hərəkət deyil. 

İnternetlə bərabər sosial şəbəkələrin də həyatımıza gir-
məsi az olmayan dərdimizi daha da çoxaltdı. Əvvəllər xoşbəxt 
olan insanlar xoşbəxt olmayanları düşünərək öz hərəkətləri ilə 
diqqət çəkməməyə çalışardılar. Ancaq indi o qədər eqoistləş-
mişik ki, kimin imkanı var, kiminin yoxdu... deyə düşünmürük. 

Hər xoşbəxt anımızı insanlara göstərməkdən çəkinmi-
rik. Toy, nişan şəkilləri, uşaqların şəkilləri, yemək masası-
nın şəkilləri, orada olan 
yeməklərin şəkilləri, 
ailəcə çəkilmiş xoşbəxt 
xatirə şəkilləri... Əslində 
bu şəkilləri elektron poçt 
vasitəsi ilə yaxınlarımıza 
göndərə bilərik, ancaq 
biz bunları sosial şəbəkələrdə paylaşıb daha çox insanın gör-
məsi üçün sərgiləməyi üstün tuturuq.

Xoşbəxtliyinizi paylaşaraq həm yaxşıları, həm də pis in-
sanları incidə bilərsiniz... Yaxşı insanlar məyus olarlar. Siz-
də olan neməti istəyib, ona sahib ola bilmədikləri üçün... 
Məsələn, övladı olmayan, övlad həsrəti çəkən bir insan sizin 
uşağınızın şəkillərini görəndə məyus olar, dərdi daha da artar. 
Bəlkə də sizin şəkillərinizə baxanda “Bir övladım belə yox-
dur!” deyib ağlayar. 

Və ya ailə həyatı qurmaq istəyən rəfiqənizin sizin nişan, 
toy şəkillərinizə, yoldaşınızla əl-ələ çəkilmiş şəkillərə baxanda 
məyus olma ehtimalı yüksəkdir. Sizin xoşbəxtliyinizi qısqan-
masa belə, ona davamlı olaraq yalnız olduğunu xatırlatmaq 
heç də yaxşı hərəkət deyil.

Bununla yanaşı, mənfi, pis niyyətli, qısqanc insanlar və 
onların ötürdükləri mənfi enerji də var. Məkan bizim bədəni-

İnternet mühitində bir sıra 
təhlükələr var. Məsumca 
başlayan bu yazışmalar, daha 
sonra təhlükəli münasibətlərə 
çevrilə bilər.

miz, gözlərimiz üçündür, enerji buna daxil deyil. Enerji məka-
na tabe deyil. Əgər uzaqda olan bir şəxs sizi qısqanırsa, onun 
ötürdüyü mənfi enerji sizi narahat edər. 

Məhz bu səbəbdən sosial şəbəkələrdə yaxşı insanları mə-
yus etməmək, mənfilərin isə mənfi enerjisini öz üzərimizə 
çəkməmək üçün diqqətli olmağın vacib olduğunu düşünürəm. 

Tanıdığım bir qadın orta hallı insanların yaşadığı məhəl-
lədə boya-başa çatmışdı. Maddi imkanı olduqca yaxşı olan bir 
kişi ilə ailə qurduqdan sonra ailəsini görməyə, məhəlləyə, yol-
daşının ən son model maşını ilə girməzdi. Məhəllənin başında 
maşından düşər, anasının evinə piyada gedərdi. İllər boyunca 
o, bunu insanları qısqandırmamaq və onların nəzərini çək-
məmək üçün etdi. 

İnternetdə mühit başqa cəhətlərdən də təhlükəlidir. Ya-
şadığınız məhəllədə pis niyyətli, pis fikirli insanlar olmasa da, 
internetdə bu cür insanlar çoxdur. Bəziləri uşaqlarının şəkil-
lərini davamlı olaraq öz səhifələrində paylaşırlar. Uşağınızın 
gülərkən, yatarkən, ən məsum və ən sevimli, ən saf olan anı-
nın şəklərini paylaşanda onu hər hansı bir manyakın pis niy-
yətlə istifadə edə biləcəyini unutmayın. 

Sizin şəkillərinizdən başqalarını aldatmaq, onları tələyə 
salmaq üçün istifadə edə bilərlər. Bir kişi qadınlarla tanış ol-
maq məqsədi ilə hər hansı bir qadının şəklindən istifadə edib, 
özünü qadın kimi göstərib, onlarla dostluq qura bilər. Bir-iki 
şəkillə insanları, bəlkə, inandıra bilməz, ancaq sizin yemək 
yeyərkən, istirahət edərkən, gülərkən çəkib paylaşdığınız 
şəkilləri öz internet səhifəsinə yükləyən zaman başqaları-
nı inandırması elə də çətin olmaz. Bunlar olduqca təhlükəli 
məsələlərdir. 

İşin bir də digər tərəfi var. Uşaqkən yolda gedəndə kim-
sə görər, ürəyi istəyər deyə, heç nə yemirdik... Yediyimiz 
yeməkdə kiminsə göz haqqının qalmasını istəməzdik... İndi 
isə yemək daha boğazımızdan mədəmizə düşmədən inter-
netə düşür. Ac olan var, tox olan var, subayı var, tənha olanı 

var, xoşbəxti var, xoşbəxt olmayanı var... Saymaqla bitməz... 
Ailəmizi, həyat yoldaşımızı, uşaqlarımızı, yediyimiz yeməkləri, 
dostlarımızı hamıya göstərməyək. Qoy onlar bizə qalsınlar, 
şəxsi, bizə aid olsunlar. Nəzərdən, həsəddən, fəsaddan uzaq 
olsunlar. Sosial şəbəkələrdən xeyirli məqsədlər üçün istifadə 
edək, şərə alət olmayaq. Hər şeyimizi hamıya göstərmək na-
minə başımıza dərd almayaq. 

Sosial mühit bir çox cəhətdən təhlükəlidir. Orada sərf 
edəcəyiniz zamanı yoldaşınızla söhbətə ayırın. Bir-birinizə 
vaxt ayırın. Bir-birinizi bir az nazlandırın. Ekran arxasındakı 
yoldaşlarınıza ayıracağınız zamanı həyat yoldaşınıza ayırın. 



Sonrakı 
Evliliklər

Ayrılıq, boşanma, ölüm

Boşanmaqla və ya həyat yoldaşının ölümü ilə bir çox 
insan öz yarını itirir. Ölkəmizdə hər il yüz mindən ar-

tıq insanın boşandığını nəzərə alsaq, bu, təxminən iki yüz min 
insanın dul qalması demək olur. Bu qədər insan, əlbəttə, hə-
yatını yalnız keçirəcək deyil.

Heç kim boşanmaq məqsədi ilə evlənmir. Ancaq qismət, 
bəziləri boşanır. İki tərəf heç cür yola gedə bilmir. Həyat çə-
kilməz olanda, vəziyyət ağırlaşanda, evli olduğu halda yoldaşı 
ilə maraqlanmayanda, tərəflərdən biri xoşbəxt olmayanda bo-
şanmaq lazım olur. Əgər boşanmaq üçün kiminsə haqlı səbəbi 
varsa, onda heç kim ona heç nə deyə bilməz. Ancaq bəzən 
elə-belə səbəblər ucbatından da həyat yoldaşları ayrılmaq qə-
rarı qəbul edirlər... Bəzən bir-birilərini sevsələr belə... Halbuki, 
bir az cəhd etsələr, xoşbəxt ola bilərlər. Bir yuva, hələ uşaqlar 
da varsa, asanlıqla dağıdılmamalıdır. Sadə səbəblər ucbatın-
dan ailəsini dağıdıb, sonra peşman olan bir çox cütlük var. 

Mükəmməl insan yoxdur. Xəyallarınızdakı şah və şahzadə 
ancaq nağıllardadır. İnsanlar nöqsansız deyil. Sizin də, həyat 
yoldaşınızın da səhvləri, nöqsanları olacaqdır. Öz səhvlərini-
zi görmədən, həyat yoldaşınızla birlikdə yaşamağınıza mane 
olmayacaq, əslində göz yuma biləcəyiniz nöqsanlarını varsa, 
dərhal ayrılmağa cəhd göstərsəniz, sonra böyük peşmanlıq 
hiss edərsiniz. Ancaq həyat yoldaşınızın səhvlərinə göz yum-
maq mümkün deyilsə, o zaman ayrılmaqdan başqa çıxış yo-
lunuz yoxdur. 

Əgər boşanmaq qa-
çılmaz vəziyyətə gəlibsə, o 
zaman bir-birinizin qəlbini 
qırmadan, xoşluqla ayrılma-
ğa çalışın. Bir-biri ilə uzun 
və ya qısa, yaxşı və ya pis 
ömür paylaşan insanların bir-birindən nifrət etməsi, bir-birinə 
zərər verməyə çalışması, bir-birinə düşmən olmasını anlamaq 
mümkün deyil. Hələ onların uşaqları da varsa... Ata-anasının 
boşanması uşaqları onsuz da məyus edir, digər tərəfdən, onla-
rın mübahisələri, gərginlikləri uşaqları daha da yorur. 

Həyat yoldaşları heç olmasa uşaqlarının xətri üçün bir-bi-
rinin qəlbini qırmadan, dava-dalaş çıxartmadan ayrılmağa 
çalışmalıdırlar. Uşaqları yanında qalan tərəfin uşağa digər 
valideyninə nifrət etdirməyə çalışması, uşaqlarını qaçırıb, di-
gər valideyninə göstərməməyə çalışması onun övladına verə 
biləcəyi ən böyük zərərdir. Uşağın həm ana, həm də ata sev-
gisinə, diqqətinə ehtiyacı var. Onlardan birinə qarşı uşaqda 
nifrətin yaranması gələcəkdə sağalmaz yaraya çevrilir. Bir ana 
və ya ata uşağına bundan daha böyük əziyyət verə bilməz. 
Sevgi də, nifrət də qəlbə atılan toxuma bənzəyir, bəslədikcə 
böyüyür, çiçəklənir. Nə zamansa uşağının qəlbinə anası və ya 
atasına qarşı nifrət toxumu atanlar bir gün həmin toxumun 
böyüyüb özlərini də əhatə etdiyini görəcəklər. 

Uşağa digər tərəfə qarşı nifrət aşılamaq bir tərəfə dursun, 
uşaqdan ayrı qalan tərəf əgər uşağına qarşı etinasız davranır, 
onu axtarmırsa, uşağı himayəsinə alan valideyn qarşı tərəfə 
zəng edib onu buna təşviq etməlidir. Ata-ana olmaq yalnız 
uşaqlarını yedirib-içirməkdən ibarət deyil; onlar üçün həmişə 
ən yaxşısını etməyə cəhd göstərmək deməkdir. Bu isə əgər 
ayrılsalar belə, yenə də uşaqlar üçün hər şeyin yaxşısını etmək 
deməkdir. 

Ayrılmaq üçün əsaslı səbəbi olmayan insanlar kənarda 
onları xoşbəxt edə biləcək bir çox kişinin və ya qadının oldu-
ğunu düşünürlər. Ancaq çox zaman məyus olurlar. Bir qismi 

Əgər boşanmaq qaçılmaz 
vəziyyətə gəlibsə, o zaman 
bir-birinizin qəlbini qırmadan, 
xoşluqla ayrılmağa çalışın.

öncəkindən daha pis ailə həyatı qurur, bir qismi evlənməyib, 
yalnız yaşayır. Yalnızlıq qadın üçün də kişi üçün də, çətindir. 
Uşaqları özləri ilə qalsa da... Uşaqlar həyat yoldaşının yeri-
ni əvəz eləmir. Çünki qadınla kişi subaydırsa, o zaman onlar 
yarımçıqdırlar. Bütövlük duyğusunu ailə həyatı quranda yaşa-
yırlar. 

Boşanmış və ya həyat yoldaşı vəfat etmiş kişinin yenidən 
ailə həyatı qurmasına cəmiyyət birmənalı baxsa da, qadınların 
eyni vəziyyətdə evlənməsini çox insan qəbul etmir. Boşanan 
qadınların yenidən ailə həyatı qurmasını cəmiyyət az da olsa 
qəbul etsə də, yoldaşı vəfat edən qadının ömrü boyu onun 
yasını tutmasını istəyirlər.

Halbuki, səbəb nə olursa olsun, nəticə eynidir. Ortada 
yalnız yaşayan qadın var. Övladının olması onun yalnızlığını 
aradan qaldırmır. Yoldaşı vəfat etdikdən sonra ailəsi, uşaqları 
və ətrafın təzyiqi ucbatından ailə həyatı qura bilməyən və öm-
rünü yalnız keçirməyə məhkum bir çox qadın var. Bu qadınla-
rın yenidən ailə həyatı qurmamalarına dair psixoloji təzyiqlər 
göstərilir. Çox zaman qadınlara bu təzyiqi öz həmcinsləri, qa-
dınlar edir. İnsanlardan ayıbdır, camaat bizə nə deyər deyə, 
qızlarının yenidən evlənməsinə mane olan ailələr var. Daha 
sonrakı dövrdə isə övladları valideynlərinin təkrar evlənmə-
sinə mane olur. Ətrafdan yenidən ailə həyatı qurmağa qarşı 
təzyiqlər edilir. 

Yalnız qalan qadınlar yenidən evlənmiş olan qadınlara 
“Övladlarımı təkbaşına böyütmüşəm!” deyə özlərini tərifləyir-
lər, ancaq belə olanda onlar etdikləri fədakarlığın qarşılığında 
uşaqlarından çox şey gözləyirlər. Hər işə inciyirlər, küsürlər, 
etdikləri fədakarlığın qarşılığında onlara şahzadə kimi davra-
nılmasını istəyirlər, uşaqları üçün isə bu çox çətin olur. Hət-
ta gənc yaşda dul qalan qadınlar oğlanlarını gəlinlərinə çox 
qısqandıqlarını söyləyirlər. Hələ bir də, əgər övladı ailə həyatı 
qurarkən anasının istəyini nəzərə almayıbsa, onu yalnız qo-
yubsa, o zaman övladına qarşı ananın incikliyi, gileyi daha 

da artır. İnsanların sözü ucbatından daha sonra ailə həyatı 
qurmayanların peşmanlığı daha böyük olur. 

İlk əvvəl kənardakıların sözlərinə fikir verməməyi öyrən-
məliyik. Heç kim başqası mənim haqqımda nə düşünər, deyə 
özünü yalnızlığa məhkum etməməlidir. Dinimiz hər vəziyyət-
də ailə həyatı qurmağı təşviq edir. Ən dəyərli söz Allah (c.c) və 
Rəsulunun (s.ə.s) sözüdür. Bunu nəzərə alaraq hərəkət etmək 
lazımdır. 

Sonrakı evliliklərdə diqqət yetiriləsi məqamlar

İlk evliliyi boşanma, ölüm və ya hər hansı səbəbə görə 
ayrılıqla nəticələnən, ikinci evliliyi də yaxşı nəticələn-

məyən şəxs üçüncü dəfə ailə həyatı qurarkən nəyə diqqət et-
məlidir? Bu məsələyə bir az toxunaq. 

Əgər bu evlilik hər iki tərəfin ilk evliliyi deyilsə və ikisinin 
də uşaqları yoxdursa, o zaman onlar üçün bir qədər asandır. 
Elə də çox problemlər yaşanmır. Ancaq tərəflərdən biri subay, 
digəri isə əvvəlcədən ailə həyatı qurmuşdursa, müəyyən prob-
lemlərlə rastlaşırlar. 

Dul qadının subay oğlanla ailə qurmasına bizim cəmiy-
yətdə az da olsa, rast gəlinir. Ancaq oğlan subay olanda ailəsi 
tərəfindən problemlər ortaya çıxır. Onlar oğlanlarının dul bir 
qadınla evlənməsini qəbul edə bilmirlər. Halbuki Peyğəmbəri-
mizin ilk evliliyini daha öncə iki dəfə ailə həyatı qurmuş və üç 
uşaqlı Həzrət Xədicə anamızla etdiyini xatırlayanda belə bir 
evliliyin heç bir qəbahətinin olmadığını görürük. Əlbəttə, əgər 
tərəflərdən heç biri daha sonra bunu problemə çevirməzsə... 
Qadın tərəfi deyil, bəzən kişi tərəfi bunu özünə problem edir. 
Ona görə də kişinin bu cür ailə həyatını ürəkdən qəbul etmə-
si lazımdır. Əgər kişinin başdan bəri tərəddüdləri, vəsvəsələri 
varsa və qısqanc bir xarakterə sahibdirsə, o qadının ilk həyat 
yoldaşı ilə bağlı davamlı suallar verirsə, ürəyinin istədiyini ağlı 
qəbul etmirsə, o zaman belə evlilikdən uzaq durmalıdır. 

Subay kişi ilə dul xanımın evliliyi bizim cəmiyyətdə elə də 
yayılmayıb. Mənim tanıdığım bu cür iki ailə var. Hər iki ailədə 
də cütlüklər çox yaxşı yola gedirlər. Hər iki evlilikdə də qadın-
ların öncəki evliliklərindən uşaqları var. Yoldaşları uşaqlarına 



Sema Maraşlı

334

atalıq edir, həm də buna görə xoşbəxtdirlər. Ancaq birində 
kişinin anası problemlərə səbəb olur. Bu ailədə oğlan evin 
tək övladı olduğundan, anası onun bu cür ailə qurmasıyla ra-
zılaşmadı və vəfat edənə kimi də bu dərdlə yaşadı. Oğlunun 
başqasının uşaqlarına atalıq etməsini və dul qadınla evlənmə-
sini qəbul edə bilmədi. Məhz bu səbəbdən bəzən onlara çox 
problemlər yaşatdı. Ömrünün son dönəmlərində əqli nöqsan-
lıqlar yaşamağa başladı. Bəyənmədiyi gəlini ona qulluq edirdi.

Digər cütlükdə də oğlanın ailəsi övladlarının bu cür evli-
liyinə razı gəlməsələr də, heç bir problemə səbəb olmadılar. 
Gəlin onlara qarşı istəksiz davranmalarını dərd etmədi, onla-
ra haqq qazandırdı, onları mədəniyyəti ilə ələ almağı bacardı 
və özünü sevdirdi. Hətta ailə gəlinlərinin öncəki evliliyindən 
olan uşaqlarını da öz nəvələri kimi sevirdilər. Qısacası, bu cür 
vəziyyətlə qarşılaşanda oğlan ailəsi oğlanın seçiminə hörmət 
göstərməlidir. 

Əgər kişi dul, qadın subay isə o zaman daha az problem-
lər meydana çıxır. Kişinin ilk evliliyindən uşaqları varsa və ilk 
qadından olan uşaqlar səbəbilə kişi birinci həyat yoldaşıyla gö-
rüşmək məcburiyyətindədirsə, o zaman bu məsələ problemə 
çevrilir. İkinci qadın ilk həyat yoldaşını qısqanır. Əgər uşaqlar 
atalarıyla qalacaqlarsa, yeni həyat yoldaşı buna razı olmur. 
Hələ öz uşaqları yox ikən, başqasının uşaqlarına analıq etmək 
ona çətin gəlir. Əgər uşaqlar anada qalacaqsa, o zaman qızlar 
dul kişi ilə evlənməyi qəbul edirlər. 

İlk evlilikdən uşaqları olan insanlar sonrakı evliliklərində 
ailə həyatı qurmaq istəyəndə “Görəsən, mənə yaxşı həyat yol-
daşı ola bilərmi?”, “Uşaqlarıma yaxşı ana və ya ata ola bilər-
mi?” sualını özlərinə verməlidirlər. Çünki məhz bu səbəbdən 
dağılan bir çox ailələr var. 

Onunla bərabər daha evliliyə tövbə edib bir daha evlən-
mək istəmədiyi halda, başqası ilə ailə həyatı qurub, onun uşaq-
larını da öz uşaqları kimi qəbul edib xoşbəxt olan cütlüklər də 
var. Xoş niyyət və düzgün atılan addımlar bir çox problemləri 
dəf edir. 

Əgər hər iki tərəfin öncəki evliliklərindən uşaqları varsa, 
o zaman bu, hər iki tərəf üçün böyük problemə çevrilə bilir. 
Məsələn, kişinin ilk evliliyindən olan uşağı anasında qalırsa, 
keçmiş qadın indiki ailəyə problem törətmək üçün tez-tez uşa-
ğını onlara yollaya bilər. Yeni həyat yoldaşı isə ilk evlilikdən 
olan uşağı bəzən qəbul edə bilmir, öz uşaqları ilə onlar yola 
gedə bilmir və qadın “Mən səninlə evlənməyi uşaqlarının ana-
sında qalması şərti ilə qəbul etmişdim” deyərək, daha sonra 
vəziyyəti qəbul etmir. 

Bizim cəmiyyətdə ögey ana və ögey ata haqqında səhv 
görüş formalaşıb. Ailələrin və keçmiş həyat yoldaşlarının 
uşaqlarını boşandıqları insanın yeni həyat yoldaşına qarşı səhv 
yönləndirirlər. Uşaqlar isə hər şeyə tez inanırlar. Ögey ana və 
ögey atanın xoş rəftarı ana, ata və ya nənə kimi sevdiyi in-
sanlar tərəfindən daim uşaqlara səhv təbliğ olunur. “İnanma, 
onların davranışları yalandı, səni sevmirlər, əlinə keçən ilk für-
sətdə sənə zərər yetirəcəklər...” deyən bir çox ana və ata öz 
qısqanclıqları səbəbi ilə uşaqlarına istəmədən zərər yetirir və 
uşaqları onlara qarşı kinli ruhda tərbiyə edirlər. 

Hətta övladına qarşı tərəfi əsəbiləşdirmək üçün yollar 
öyrədənlər də var. Elə bir ailə tanıyıram ki, övladları kişiylə 
bərabər yaşayırdı, ancaq ilk qadın artıq həddi büluğa gəlmiş 
uşaqlarını ögey anaya qarşı doldururdu, halbuki ögey ana 
onlara qarşı çox yaxşı davranırdı. Sonda ögey ana uşaqla-
rın etdiklərindən yoruldu, onları yanında görmək istəmədi. 
Bu zaman uşaqların anası artıq yeni ailə həyatı qurmuşdu, 
uşaqlarına sahib çıxmadı, uşaqlar, pərişan, səfil oldular. Məhz 
bu səbəbdən bütün ehtimalları nəzərə alıb, ondan sonra ailə 
həyatı qurmaq lazımdır. 

Yenidən ailə həyatı quracaq olanda uşağı ilə yaşayan qa-
dın uşaqlarının yaşlarını nəzərə alaraq, onlara vəziyyəti qəbul 
etdirməlidir. On yaşından kiçik uşaqlar və ya on altı yaşından 
böyük gənclər vəziyyəti daha tez qəbul edirlər. Hələ uşağın 
yaşı çox kiçik isə o, yeni kişini atası olaraq qəbul edir. Ancaq 
əgər uşaqlar on-on beş yaş arası yeniyetmələrdirsə o zaman 

ana və atalarının yeni həyat yoldaşını qəbul etmələri çətin 
olur, qısqanclıq yaşayırlar. Bu yaşda uşaqları olan və yeni yuva 
qurmaq istəyən şəxslər uşaqlarına qarşı daha həssas davran-
malıdırlar. 

Bəzi uşaqlar ana və atalarının yenidən evlənməsini sanki 
problem etmirmişcəsinə davranırlar. Hətta bəzi uşaqlar on-
lara “Sən də ailə həyatı qur...” deyə təşviq edirlər. Belə nü-
munələrlə çox rastlaşıram, bu vəziyyətdə uşaqlar ana və ata-
larının xoşbəxt olmasını istəsələr də, onları qısqandıqları üçün 
bu sözləri qəlbən demirlər. Bu zaman övladınızın psixoloji 
vəziyyəti çox önəmlidir, çünki əgər o, həssas biridirsə, daha 
sonra bununla bağlı problemlər ortaya çıxa bilər. 

Bəzi uşaqlar isə ana və atalarının yeni həyat yoldaşları-
nı sevmək istəsələr də, sevməkdən çəkinirlər. Övladlar san-
ki onları sevsələr, ana və atalarına xəyanət etmiş olmaqdan 
qorxurlar. Ona görə də, daha sonra izdivac qurarkən uşaqlarla 
yaxşıca müzakirə aparmalı və onların tərəddüdləri aradan qal-
dırılmalıdır. İstər ana, istərsə də ata uşağının xətri naminə onu 
yeni həyat yoldaşından uzaqlaşdırmamalı, lazımsız qısqanclıq-
lar etməməli, uşaqlarına mənfi nümunə olmamalıdır. 

Həyat yoldaşının keçmiş izdivaclarından olan uşaqlarını 
qısqanan və bu səbəblə yoldaşının onlarla maraqlanmasını 
istəməyən insanlar da var. Öncəki izdivacından uşaqları olub 
yenidən ailə həyatı qurmaq istəyən insanlar ailə həyatı qur-
mağa çalışdıqları adamda ilk öncə “mərhəmət” duyğusunun 
olmasına diqqət etməlidirlər. Hər zaman “ögey ana məsələsi” 
müzakirə olunsa da, ilk əvvəl yeni həyat yoldaşının uşaqlarını 
qəbul edib, daha sonra onlarla maraqlanmaq istəməyən atalar 
da var. Ona görə də ailə həyatı qurarkən ilk öncə qarşı tərəfdə 
mərhəmət duyğusunun olub olmamasına diqqət yetirilməlidir. 
İstər qadın, istərsə də kişi qısqanc biridirsə, uşaqlı insanlar-
la ailə həyatı qurub onların da, uşaqlarının da xoşbəxtliyinə 
mane olmamalıdır. 



Dəyişmək



338

YETMİŞ ÜÇÜNCÜ DƏRS

Necə dəyişə bilərik?

İndi isə sıra öyrəndiklərimizdən necə faydalana biləcə-
yimizə, özümüzü necə dəyişdirə biləcəyimiz məsələsinə 

gəldi... İllərdir etdiyimiz, alışqanlıq halına gətirdiyimiz davra-
nışlarımızı bir anda dəyişdirə bilərikmi? Bir kitab oxumaqla 
dəyişə bilərikmi? 

Bir kitab oxumaqla dəyişə bilərik, ancaq bu, birdən-birə 
olmaz. Bunun üçün çalışmalıyıq, əmək sərf etməliyik. Kita-
bı təkrar-təkrar oxuyub, özümüz üçün qeydlər aparıb, təkrar 
etməliyik... Yorulduğumuz zaman məqsədimizdən imtina et-
məməliyik...

Hərəkətlərimiz, davranışlarımız illər sonra bizdə alışqan-
lığa çevrilir. Bir çox vərdişlərimiz uşaqlıq vaxtından özünü 
göstərir. Ata-analarımız bizə necə davranırdı? Ailəmiz, yaxın 
ətrafımız, müəllimimiz, dostlarımız bizə necə təsir etdi?

Hələ uşaq yaşlarından dəfələrlə bizə təkrarlanan sözlər 
bizdə necə təlqin formalaşdırdı? Doğru təlqinlər bizdə xoş xü-
susiyyətlərin formalaşmasına, davranışa çevrilməsinə səbəb 
oldu. 

Yanlış təlqinlər isə nöqsanlarımızın xarakterimizə keç-
məsinə səbəb oldu: “Əsəbilik, tərslik, ərköyünlük, nazlan-
maq, başqasını fərsizlikdə ittiham etmək, istədiyini almayanda 
ağlamaq, xəsis, qısqanc...” Əvvəllər bu etdiklərimiz uşaqca 
hərəkətlər idi, ancaq zamanla yaxın ətrafımız bunların bizdə 
mənfi xarakterə çevrilməsinə səbəb oldu. 

Bu xarakterlərdən birdəfəyə qurtula bilmərik, ancaq çox 
çalışsaq, onlardan qurtulmamız elə də çətin deyil. Əgər müəy-

yən intensivliklə və təkidlə hər hansı sözü söyləsəniz insan beyni-
nin onu etməsi elə də çətin deyil. 

Beynimizə nə yerləşdirsək, onu daha sonra geri alarıq. 
Şüur altı süngərə bəzəyir; əgər hər hansısa məlumatı ona tə-
kidlə və dəfələrlə təkrarlasanız, o, hətta bu yalan olsa belə, 
ona inanacaqdır. 

Beyin əxlaqi mühakimə aparmır, ona söylənənləri yerinə ye-
tirir. Sizin doğru söyləyib söyləmədiyinizi heç zaman mühakimə 
etmir. Sadəcə söylədiklərinizi olduğu kimi qəbul edir və proqram-
laşdırıb həyata keçirir. Dediyinizə özünüzün inanıb inanmaması 
nəticəyə təsir etmir. Beyin bunlara əhəmiyyət vermir. 

Beyin sadəcə ən çox təkrarladığınız sözlərə inanır. özünüz 
haqqında nə söyləsəniz, onu eləyəcək. Onun başqa seçim haqqı 
yoxdur. 

Dəyişdirmək istədiklərimiz davranışlarımızdır. Davranışla-
rımız duyğularımızı, duyğularımız isə düşüncələrimizi forma-
laşdırır. Yəni öncə düşünürük, sonra duyğularımız meydana 
gəlir, onlardan da davranışlarımız ortaya çıxır. 

Davranışlarımız necə meydana gəlir? İlk öncə ona nəzər ye-
tirək. Yaşadıqlarımız, eşitdiklərimiz, gördüklərimiz, hisslərimiz, xa-
tirələrimiz düşüncələrimizi formalaşdırır. Düşüncələr duyğularımızı 
formalaşdırır, duyğularımız davranışlarımıza təsir edir. Davranışla-
rımız da bizim fiziki və mənəvi sağlamlığımıza təsir göstərir. 

Biz isə çox zaman davranışlarımızın nəticəsində aldığımız 
reaksiyaların öhdəliyini öz üzərimizə götürmək əvəzinə başqa 
insanları, həyat şəraitini və hadisələri ittiham edirik. Öz nöq-
sanlarımızı görmək istəmirik. 

Daxili nitqimizə diqqət yetirək

Hamımızın daxilində öz-özünə danışdığımız daxili nitqi-
miz var. Bir gün ərzində beynimizdən orta hesabla əlli, altmış 
min arasında fikir keçir. 

Orta hesabla əlli min fikir keçdiyini götürək. Əgər bu 
qədər düşüncələri eyni anda görə bilsəydik, bunların əksəriy-
yətinin təkrarlar və mənfi fikirlər olduğunu görərdik. Mənfi 
düşüncələr daxilimizdə formalaşan artıqlardır. Bu artıqların 
nəticəsi olaraq, fiziki, zehni və emosional narahatlıqlar keçirə-
rik. Bu səbəbdən nə mənfi düşünməli, nə də ətrafımıza belə 
fikirlər yaymalıyıq. Mənfi fikirlərlə özünüzü hipnoz etməyin.

Mənfi düşüncələrdən qurtulmaq üçün ən yaxşı üsul kimi 
daxili nitqinizə qulaq asın. Məsələn, səhərdən axşama kimi 
ən çox nə haqda düşünürsünüz? Bu fikirlərinizdən nə qədəri 
müsbət, nə qədəri mənfi düşüncələrdir? Düşüncələrinizindən 
nə qədəri şükür, nə qədəri şikayətdir?

Mənfi fikirlər insanın ağlına daha çox gəlir. Özünüzü 
daxilən danışıqlara çox verməyin. Əgər görsəniz ki, yenə də 
mənfi düşünürsünüz, o zaman həmin fikri başınızdan çıxa-
rın. Acı çəkməkdən zövq almayın. Biz nostalgiyaya qapılıb acı 
çəkməyi sevirik. Ancaq bu hal bizim emosional vəziyyətimizi 
pozar. 

Özünə və başqalarına qarşı mənfi düşüncələr bəsləyən 
insan eynilə ziyanlı qidalarla bəslənən insan kimi olar, sağ-
lam olmaz. Çünki düşüncələr ruhumuzun qidasıdır. Düşün-
cələrimizdən formalaşan duyğularımızla enerji hazırlayırıq. Bu 
enerji qarşımızdakına da təsir göstərir. 

Axşam yatmamışdan əvvəl müsbət hadisələr haqda düşü-
nün.

Axşam yatmadan öncə nə haqda düşünsəniz, beyininiz 
oyanana qədər onu təkrarlayacaqdır. Beyin heç zaman yatmır. 
Əgər müsbət fikirlər ilə yatsanız, səhər də xoşbəxt oyanarsınız. 
Əgər təlaşla yatsanız, səhər yorğun və əsəbi oyanarsınız. 

Özünüzü daxili duyğularınızla təkbətək buraxmayın. Daxili 
nitqiniz sizi yox, siz daxili nitqinizi idarə edin.

Bu idarə işində sizə kömək olacaq vasitə sağlam imandır. 
Yaradana güvənmək, alın yazısına inam, təvəkkül, dua...

Beynimiz necə öyrənir, necə unudur?

Unutqanlıqdan hamımız şikayətçiyik, ancaq bu xəstə-
lik səviyyəsində deyilsə, buna unutmaq və ya “xa-

tırlamamaq” da deyə bilərik ki, bu çox böyük bir nemətdir. 
Əslində biz tam olaraq unutmuruq, sadəcə hafizəmizin arxa 
planına keçir və biz xatırlaya bilmirik. 

Gün içində lazımlı-lazımsız bir çox şeylər oxuyub görürük. 
Əgər hamısı təfəkkürümüzdə qalsaydı, o zaman əqli problem-
lər yaşayardıq. Öyrəndiklərimizin bizim üçün nə dərəcədə 
əhəmiyyətli olmasından asılı olaraq saat, dəqiqə, gün, həftə... 
sonra unudulur. 

Beynimiz hər hansı informasiya təmizliyi edərkən bu 
daha maraqlıdır, bunu bir tərəfə qeyd edim, deyə düşünmür. 
Əgər məlumat çox vacibdirsə, bunu biz beynimizə həkk et-
məliyik. Beynimiz müəyyən bir sistem üzrə işləyir. Əgər bu 
sistemin necə işlədiyini bilsək, ona görə hərəkət edib, ona 
görə davrana bilərik. 

İnsan təkrarlayaraq öyrənir. Rəbbimizin kəlamında da 
bir-birinə oxşar, bir-birini təkrar edən bir çox ayeyi-kərimə 
var. 

Peyğəmbərimiz də əhəmiyyətli sözləri üç dəfə təkrarlaya-
raq onun əhəmiyyətini vurğulayarmış. Peyğəmbərimiz bizə, 
dua edərkən üç dəfə təkrarlamağı tövsiyə edib. 

Əgər hər hansısa məlumat bir və ya bir neçə dəfə gələrsə, 
beynimiz bunu ciddiyə almır və silməyə başlayır. Əgər məlu-
mat davamlı olaraq təkrarlanırsa, sanki “Davamlı olaraq gə-

lirsə, deməli, bu mühümdür, onda bunu bir yerə qeyd edim” 
deyir. 

Beynin hər hansı bir məlumatı pozmayıb ömürlük həkk 
etməsi üçün iyirmi bir gün təkrarlanmasının lazım olduğunu 
elm adamları söyləyir. Əgər davranışlarınızı dəyişdirmək istə-
yirsinizsə, onda qırx gün ərzində təkrarlamalısınız. 

“Qırx” diqqətçəkən bir rəqəmdir. Bir çox məsələdə qırx 
amili ilə qarşılaşırıq: Uşağın qırxı, gəlinin qırxı, vəfat edənin 
qırxı... Peyğəmbərimizə peyğəmbərlik gələndə O, qırx yaşın-
da idi. Həzrət Musa peyğəmbər Tur dağında qırx gün qal-
mışdı. Dəyişmək, yeniliyi qəbul etmək üçün qırx dəfə təkrar 
etmək mühüm qəbul edilir, bu mövzuda bir çox məsəllər var, 
ancaq mövzudan yayınmamaq üçün onları burada yazmıram. 

Atalar sözündə “Ağıllıya qırx gün dəli desən, dəli olar” 
deyilir. Burada yaxşıya və ya pisə doğru dəyişmək üçün qırx 
rəqəminin əhəmiyyətinə diqqət çəkilmişdir. 

Yəni kökündən dəyişmək üçün bir gün, bir yazı, bir kitab 
oxumaq yetərli deyil. Çox az insan bunu qısa müddətdə edə 
bilir. Əksərən bunun üçün zaman və əmək sərf etmək lazım-
dır. Sevmədiyimiz cəhətlərimizdən bir dəfəyə qurtula bilmərik. 

Mark Tven: “Heç bir alışqanlığı birbaşa pəncərədən ata 
bilməzsiniz, onu pilləkənlərlə yavaş-yavaş endirməniz lazım-
dır” deyir. Məncə bu çox doğrudur... Səhvlərinizi pilləkənlərlə 
asta-asta aşağı çəkəndə, müsbət cəhətlər onun əvəzinə as-
ta-asta yuxarı çıxacaqdır. 

Hər hansı pis bir hərəkətin yerini yaxşı davranışla doldur-
maq lazımdır. Atalar sözündə “Mismarı mismarla çıxararlar” 
deyilir. Hər bir davranış da başqa bir davranışı mənimsəməklə 
yox edilə bilər. 

Biliyin qalması üçün onu “qələmə almaq” lazımdır: Sev-
gili Peyğəmbərimiz “Elmi yazaraq bağlayın” buyuraraq, 
elmin tez itə biləcəyinə diqqət çəkmək üçün onun bağlanıb 
saxlanmasına diqqət yetirməmizi vurğulayır. 

Elm çox dəyərlidir, qiymətlidir və əmək tələb edir. Bir dəfə 
eşidib oxumaqla insan öyrənə bilməz, bunun üçün çalışmaq, 
əmək sərf etmək lazımdır. 

Peyğəmbərimiz hədisləri əzbərləyə bilmədiyinə görə mə-
yus olan bir səhabəyə “Sağ əlindən yardım istəyərdin” 
deyə yol göstərir. 

Yazmaq lazımdır, ancaq yazılarımızı dəftərə qeyd etdik-
dən sonra onu orada atmaq olmaz. Yazdıqdan sonra onları 
oxumamız lazımdır. Bunun üçün isə ən yaxşı vasitə öyrəndik-
lərimizi cümlələr halına salıb, böyük bir kağıza yazıb, hər gün 
görə biləcəyimiz bir yerə yazıb yapışdırmaq olar. 

İkincisi təkrar etməkdir:

Beyin təkrarlarla məlumatı yadda saxladığına görə özü-
müzə təlqin cümlələri hazırlamalıyıq. Aşağıdakı şərtlərə diqqət 
edək:

Təlqin cümlələri hazırlayarkən bunlara diqqət yetirməliyik:

1- Cümlələr indiki zamanda olmalıdır. “Edəcəyəm” yox, 
“Edirəm” formasında qurulmalıdır. Beyində gələcək məfhu-
mu yoxdur, ona görə də “-acaq/ -əcək” şəkilçiləri ilə söylə-
diyiniz bütün məlumatları daha sonrakı dönəmə kimi uzadar. 
Əgər nəyisə edirəm desəniz, həmin işi o dəqiqə etməsəniz 
də, beyin bunu etməyə sizi məcbur edəcəkdir. “Özümü idarə 
edəcəyəm” demək əvəzinə, “Özümü idarə edirəm” deyin.

Beyində yalan-doğru məfhumu yoxdur. Çox deyilən, çox 
təkrarlanan sözlərə və ifadələrə inanır. Bu səbəbdən çox yalan 
danışan insanlar bir müddət sonra öz yalanlarına özləri də 
inanırlar. Beyin reallıqla xəyalları bir-birinə qarışdırır. Əgər bir 
şeyi davamlı olaraq xəyal edirsinizsə, bir müddət sonra beyin 
bunu həyatda mövcudmuş kimi qəbul edir və buna uyğun re-
aksiya verir. 

2- Təlqin cümlələri açıq və dəqiq olmalıdır. 

3- Müsbət ifadələr işlədilməlidir. Beyində mənfi reaksiya-
lara səbəb olacaq ifadələr işlədilməməlidir. “Əsəbi deyiləm, 
qışqırmıram” demək əvəzinə, “Sakitəm, düşünərək hərəkət 
edirəm” kimi müsbət ifadələr işlədilməlidir. Çünki əgər 
“Qışqırmıram” desəniz belə, bu, beyində müəyyən hisslərə 
səbəb olduğuna görə təlqininiz doğru olmayacaq. 

4- Yerinə yetirilməsi mümkün olan olmalıdır. “Çox var-
lanacağam, pulu çağırmaq üçün səmaya müsbət enerji ötür-
düm” kimi məntiqdən kənar ifadələr işlədilməməlidir. Təlqin-
ləriniz məntiq və reallıq çərçivəsində olmalıdır. 

5- Sizə uyğun və doğru olmalıdır. 

6- Ən az iyirmi gün təkrar edilməlidir. Davranışınızda 
daha effektli dəyişikliyə nail olmaq istəyirsinizsə, gündə ən azı 
qırx dəfə təkrar edərək, yaxşı nəticə əldə edə bilərsiniz. 

7- Təkrarlar gündə iyirmi dəqiqə səsli formada edilmə-
lidir. Həm də gün boyu daxili nitqinizlə də təkrarlanmalıdır. 
Ancaq davranışınızda dəyişikliyə nail olmaq üçün səsli təkrar 
şərtdir. 

Dəyişmək təlqinlərinə dair bir neçə nümunə:

Düşüncələrimi idarə edə bilirəm. 

Davranışlarımı idarə edə bilirəm. 

Nitqimi idarə edə bilirəm. 

Gülər üzlüyəm. 

Həyat yoldaşıma və uşaqlarıma qarşı səbirliyəm... kimi.

Öz cümlələrinizi qurun. Ancaq yuxarıdakı maddələrə də 
diqqət yetirin. 

Bir kağıza yazıb, görünən yerə yapışdırın. Mətbəx rəfləri 
qadınlar üçün ən ideal yerdir. Bunları ən azı iyirmi bir gün 
ərzində iyirmi dəqiqə səsli formada təkrarlayın. 

Bu metodu bir az daha sadələşdirə bilərsiniz. Hər hansı 
şeir, gözəl fikir, sizə təsir edən hər hansı cümlə, qısacası unut-

maq istəmədiyiniz fikirləri yazıb görəcəyiniz bir yerə yapış-
dırın. Bir müddət onları orada saxlayın. Əgər bu metoddan 
istifadə edirsinizsə, o zaman iyirmi dəqiqəlik səsli formada 
təkrara ehtiyac yoxdur. Yazını daima gördükcə fikir beyninizə 
həkk olunacaqdır. 



Sevgi

YETMİŞ BEŞİNCİ DƏRS

Bezdirmədən sevəcəyəm

Müasir sevgilər çox bezdiricidir. Əslində sevgi xoşbəxt-
lik gətirməlidir, ancaq indiki sevgilər bezməkdən, 

yormaqdan başqa heç nə gətirmir. Sevgilərimiz bədənimizi, 
ruhumuzu, cibimizi yorur, amma niyə? 

Kapitalist cəmiyyətdə yaşadığımız üçün hər məsələdə 
mənfəət axtarmağa başladıq. Reklamlarda gördüyümüz hər 
şey şüuraltımıza yerləşir. Əgər reklamlara diqqətlə nəzər sal-
sanız, görərsiniz ki, sevgi hər zaman mənfəətlə əlaqələndirilir. 

Kişi üzüklə qadını, qadın isə saçlarının gözəlliyi ilə kişini 
özünə bağlayır. Əgər reklamdakı adamın maşını yaxşıdırsa, 
o, oxuyur, sevinir, qadın ev əşyalarını yeniləyirsə, o zaman 
yoldaşına təşəkkür edir. Artıq mənfəət görmədiyimiz sevgini 
qəbul etmirik. Nişanlı qızlar nişanlıları istədikləri əşyaları al-
mayanda onların sevgisinə inanmırlar. Kişinin pulunun bitib- 
tükənmədiyini zənn edirlər. 

Və ya kişi həyat yoldaşının emosional ehtiyacını mad-
diyyatla əvəz etməyə çalışır. “Maddi sıxıntımız yoxdur, kredit 
kartın var, ehtiyaclarını qarşılayıram, buna görə sevməlisən, 
məndən əlavə sevgi gözləmə” deyənlər də var. 

Çox şey istədiyimizdən xoşbəxt ola bilmirik. “Sev-
gi olsun” kitabımda belə bir başlıq vardı: “Umma ki, küs-
məyəsən...” Çox şey umduğumuz zaman tez inciyirik. Hər 
zaman yoldaşımızdan nə isə istəyirik. Bizim istəklərimiz sev-

diyimiz insanları gərginləşdirir, 
onları yorur. Nə zaman ki istək-
lərimizi azaldıb, Allah (c.c) rizası 

Çox şey istədiyimizdən 
xoşbəxt ola bilmirik.

üçün davranmağa başla-
saq, o zaman həm dünya, 
həm də axirət səadətinə 
qovuşmaq yolunda doğru 
addım atmış olarıq. Bunun 
üçün isə ilk öncə niyyətlə-
rimizi düzəltməli, mənfəət 

güdmədən, təmiz sevgi ilə qarşımızdakı insanı sevməliyik. 

Niyyətimiz çox vacibdir. Biz “xoşbəxt olaq” niyyəti ilə se-
virik, qarşımızdakını “xoşbəxt etmək” niyyəti ilə sevmirik. Niy-
yətimiz etdiyimiz işi mənalandırır. Niyyətimizi düzəltmədən 
biz düzələ bilmərik, hər şey niyyətlə başlayır. Bu “düşüncə 
gücü” dediyimiz məfhumdur... Ancaq bir müsəlman olaraq 
“niyyət” kəlməsi bizim üçün bir çox məsələni özündə ehti-
va edir: Dəstəmaz, namaz, oruc... bunların hamısına niyyətlə 
başlanılır. Əgər niyyət yoxdursa və ya doğru deyilsə, onda 
ibadət də yoxdur. Özünü insanlara göstərmək üçün sədəqə 
verən insanın ibadəti yoxdur. Ona görə sevgidə də xoş niy-
yətli olmalıyıq. 

Niyyətimizin əsas məqsədi “Allah rizası” üçün olmasıdır. 
Xoş bir niyyətlə görülən iş imkanlar səbəbindən yerinə yetirilə 
bilmirsə belə, savabı bizə gəlib çıxar. 

Müasir günümüzdə bizim dünya və axirət səadətimizi itir-
məyimizə səbəb niyyətimizin düzgün olmamasıdır. Bir müsəl-
man olaraq etdiyimiz işdə, ilk öncə Allah rizasını gözləməli 
olduğumuz halda, çox zaman öz mənfəətimizi güdürük...

“Mənfəət” dedikdə, ağlımıza ilk olaraq “maddi mənfəət” 
gəlir. Ancaq “emosional mənfəətlər” də niyyətimizi korlayır. 
Birinə yaxşılıq edən kimi dərhal əvəzini gözləyirik. Əgər yax-
şılığımızın qarşılığını görmürüksə, dərhal həmin insana qarşı 
münasibətimizi dəyişirik.

Məsələn, qayınananıza yaxşılıq etdiyiniz halda o bunu 
görmür. Əgər buna baxmayaraq, yenə də onunla yaxşı davra-
nırsınızsa, bunu Allah (c.c) rizası üçün etmiş olursunuz. 

Biz özümüz xoşbəxt 
olaq niyyəti ilə sevirik, 
qarşımızdakını xoşbəxt etmək 
niyyəti ilə sevmirik. Niyyətimiz 
etdiyimiz işi mənalandırır.

Əgər həyat yoldaşınızın sizə etdiyi haqsızlıqlara baxmaya-
raq, Allah rizası üçün ona yaxşı davranırsınızsa, deməli, niy-
yətiniz gözəldir. “Mən onunla yaxşı davranıram, o da mənə 
elə davransın. Mən ona gülümsədim, o da mənə yaxşılıq etsin. 
Yoxsa bir daha heç nə etməyəcəm” Emosional həyatımız “Pu-
lunu al, pomidoru ver” formasına dönüb. Əgər pulun yoxdur-
sa, pomidor da yoxdur. Mənim istəklərimi yerinə yetirməsən, 
mən də sən deyənləri eləməyəcəyəm... 

Əslində sevgi olan yerdə mənfəət olmamalıdır. Bir-biri-
mizi yormadan sevməyi bacarmaq üçün əmək sərf etməliyik. 

Əgər yaxınlarımızın bizə 
etdiyi nöqsanları, onlar biz-
dən bağışlanma diləməsələr 
belə, Allah rizası üçün ba-
ğışlaya biliriksə, deməli, bi-
zim imanımız kamil imandır. 
Onsuz da bu imtahanlar bizi 
yarımlıqdan çıxarıb kamilləşdirmək üçün deyilmi? 

Əgər Rəbbimiz həyat yoldaşları və övladların bizə imta-
han olduğunu ayələrində açıqca bildirirsə; bu imtahanı həm 
özümüzü, həm də onları yoraraq, mübahisə edərək, stressə 
çevirərək qazanacağımızı necə düşündüyümüzü anlaya bil-
mirəm.

Əslində sevgi olan yerdə 
mənfəət olmamalıdır. Bir- 
birimizi yormadan sevməyi 
bacarmaq üçün əmək sərf 
etməliyik.

YETMİŞ ALTINCI DƏRS

Xırda məsələlər

Ailə həyatında ən dəyərli məhfum sevgidir. Bu, adi hə-
yatda da belədir. Bu imtahan dünyasında bizə dayan-

ma gücü verən sevgi və məhəbbətdir. Acı qəhvəni bir dostun 
yanında sevgi ilə bizə içirdən duyğu məhəbbətdir. Rəbbimizi 
sevirik, Rəsulunu sevirik, Rəbbimizi və Rəsulunu sevənləri se-
virik. 

Ayeyi-kərimələrdə və hədisi-şəriflərdə sevgili Peyğəmbə-
rimizin nümunəvi davranışlarından sevginin və məhəbbətin 
nə dərəcədə dəyərli olduğunu görürük. Dinimizə görə gülüm-
səmək belə savab qazandırır. Bir insanı sevindirmək, onu xoş-
bəxt etmək savabdır və bu savabları qazanmağa ən yaxındakı-
larımızdan başlaya bilərik. Belə etsək, ikiqat savab qazanarıq. 

Sevgi çox zaman xırda məsələlərdədir. Gözümüzdən ya-
yınan, fərqində olmadığımız bir çox xırda məsələlər sevginin 
qaynağıdır. Və ya sevgimizə mane olan məsələlər də çox za-
man diqqət yetirmədiyimiz xırda problemlərdir.

Kiçik bir gözəllik belə; yay günü dünyamızı rəngləndirən 
çiçək kimidir. Bu balaca detallar, çiçəklər bir araya gəldikdə 
dünyamız gözəlləşir.

Və ya kiçik bir mənfi cəhət: bir tikan və ya kiçicik bir mik-
robun sağlamlığımızı pozması kimi bizi narahat edər. Narazı 
üz ifadəsi, xoş olmayan söz, alçaldıcı ifadə...

Xırda məsələlər yeməyin duzuna bənzəyir. Yemək ha-
zırlayarkən ətinə, göyərtisinə, bütün inqridiyentlərinə diqqət 
yetirərsiniz,onlar olmadan yemək hazırlanmaz; ancaq bun-
lar yeməyə dad vermək üçün kifayət deyildir. Duzunu düz-

gün tökməyəndə və ya artıq 
tökəndə yeməyin dadı qaçır. 
Bir balaca duz bütün yeməyin 
dadına təsir edir. 

Bir gülüş, bir xoş söz, 
bir iltifat, lazım gələrsə üzr 
istəmək, zəng etmək, mesaj 
yollamaq, tərifləmək...

Ən son nə zaman həyat yoldaşınızla bu xırda məsələlərə 
diqqət yetirib böyük sevinc əldə etdiniz. “Mənim yoldaşım 
bunlardan anlamır” deyərək mübarizə aparmaqdan əl çəkmə-
yin. Ürəkdən dediyimiz söz ürəyə gedər. Bəlkə də indi “Elə-
dim, amma nəticəsini görmədim...” deyirsiniz. O gün düzgün 
reaksiya verməməsinin səbəbi nəyləsə məşğul olması, yorğun 
olması, sizdən daha öncə belə davranış görmədiyi üçün təəc-
cüblənməsi və ya öz ailəsindən belə davranış görmədiyi üçün 
sizin bu hərəkətinizin ona qəribə gəlməsindən ola bilər. Müs-
bət düşünək, mənfi düşünməkdən əl çəkək. 

Əgər yaxşılıq etdiniz, ancaq yenə də başa düşmədisə, 
belə olanda necə deyərlər “Yaxşılıq et, at dənizə, balıq bilməsə 
də, Xaliq bilər” Şəklində davransanız nə itirəcəksiniz ki?!

Birinci salamı kim verirsə, dinimizə görə salamın sava-
bının ən çox hissəsini o alır. Əgər belədirsə, o zaman biri ilə 
qarşılaşanda ilk siz gülümsəyin ki, ən çox savabı siz alasınız. 
Bunu tətbiq edək, qarşımızdakı daha bizə gülümsəmədən biz 
ona gülümsəyək. Savab qazanmağa ilk öncə ən yaxınlarımız-
dan başlayaq.

Hər gün, səhər həyat yoldaşınızı yola salanda, axşam qar-
şılayanda ilk olaraq siz ona gülümsəyin ki, yoldaşınızın qəlbi 
sizin sevginizlə aydınlansın. 

 Daha axşam düşmədən yoldaşınızı sevindirmək naminə 
nə isə edin. Ona mesaj yollayın, zəng edin, adını telefonunuza 
onun xoşlayacağı bir sözlə qeyd edin. Onu xoşbəxt edəcək 
xoş bir söz söyləyin...

Hər gün, səhər həyat 
yoldaşınızı işə yola salanda, 
axşam isə qarşılayanda ilk 
olaraq siz ona gülümsəyin 
ki, yoldaşınızın qəlbi sizin 
sevginizlə aydınlansın.

Bəylər! Axşam evə qayıdanda yoldaşınızın sevdiyi şirniy-
yatdan alın. Bunu ona “Sən sevirsən deyə aldım” söyləyərək 
verin. Xörək yeyərkən yoldaşınıza “Əllərin dərd görməsin, 
çox dadlı bişirmisən” deməyi yaddan çıxarmayın. Həyat yol-
daşınızın, uşaqlarınızın müsbət cəhətlərini görməyə çalışın, 
onlarda nöqsan axtarmayın.

Xanımlar! Yoldaşınızı xoş etmək üçün bəzənin, gözəl 
qoxular vurun, onu xoş bir şəkildə qarşılayın. Ona dəyər ver-
diyinizi göstərməyə çalışın. Onun sizin üçün nə dərəcədə qiy-
mətli olduğunu söyləyin.

Bu gün həyat yoldaşınızı xoşbəxt edəcək nə isə edin. 
Əlbəttə, yaxşılıq etmək üçün qəlbimiz təmiz olmalıdır. Gəlin 
birlikdə qəlbimizi nifrətdən və təkəbbürlükdən təmizləyək. Bu 
günə kimi nə yaşamışıqsa, onlar imtahanın bir parçasıydı, 
unudaq, getsin.

Kiçik yaxşılıqlar etməklə özümüz üçün böyük savablar 
toplayaq. Xoş davranışlar göstərərək evimizi sevgi ilə yenidən 
inşa edək. Bu evin inşasına qoyduğumuz hər kərpic dünya və 
axirət səadəti olaraq bizə geri dönəcəkdir. Etdiyimiz heç bir 
yaxşılıq itmir. Etdiyimiz yaxşılıqların mükafatını “Zənginlərin 
Zəngini”, “Comərdlərin Comərdi” olan Rəbbimiz bizə mütləq 
verəcəkdir. 

